
				КИРИШМӘ СӨЗ

				Қиммәтлик оқуғучилар!

				Силәр чоң һаят йоли босуғисида турисиләр. Мәктәптә өткүзгән жил-лар ичидә силәр нурғун қизиқарлиқ нәрсиләрни билдиңлар. Бүгүн йеңи пән — “Һоқуқ асаслири” дәрислигини үгинишкә киришисиләр. Адәм, җәмийәт тоғрилиқ, адәмниң әхлақ-тәртивини рәтләйдиған нормилар, дөләт вә һоқуқ тоғрилиқ нурғун йеңи билим алисиләр.

				Дәрислик йеңиланған мәктәп программисиниң тәләплиригә мувапиқ тәйярланған. Дәрислик икки бөлүмдин ибарәт. Биринчи бөлүмдә һоқуқ вә дөләт тоғрилиқ асасий чүшәнчиләрни, шундақла аммивий һоқуқ асаслирини үгинисиләр. Иккинчи бөлүмдә айрим һоқуқ, хәлиқара, процессуаллиқ һоқуқ асаслирини үгинисиләр.

				Адәм, униң һаяти тоғрилиқ барлиқ әң асасий қаидиләр, адәмниң һоқуқлири билән вәзипилири Конституциядә тәстиқләнгән. Шуңлашқа дәрисликтә ҚҖниң Асасий қануни — Конституциягә — алаһидә диққәт бөлүнгән.

				“Һоқуқ асаслири” пәниниң мәхсити — һоқуқ, дөләт, һоқуқ систе-миси тоғрилиқ объектив билим бериш; һоқуқ нормилирини, дөләт һакимийити органлириниң паалийитини тәһлил қилиш қабилийитини шәкилләндүрүш; асасий һоқуқ тармақлири билән тонуштуруш; өз һоқуқлирини қоғдаш, вәзипилирини орунлашқа ярдәмлишидиған әмәлий тәдбирләргә үгитиш болуп һесаплиниду. Пәнни үгиниш ахирқи һесапта оқуғучиларда һоқуқий аң-сәвийәни вә һоқуқий мәдәнийәтни шәкилләндүрүшкә қаритилған. 

				Һәрбир адәм өз һоқуқлирини қанунда бәлгүләнгән тәртиптә һимайә қилишни билиши, шундақла ҚҖ Конституциясигә мувапиқ өз вәзипилирини орунлиши лазим. Униң үчүн һоқуқ, униң нормилири тоғрилиқ умумий тәсәввурға егә болуш, дөләт паалийитиниң алаһиди-ликлири тоғрилиқ умумий билиш зөрүр. Дәрисликтә мурәккәплик дәриҗиси һәрхил тапшуруқлар бар. Униңда шундақла қошумчә мате-риаллар, қизиқарлиқ фактларму берилгән. 

				Һәрбир параграфниң ахирида үгиниватқан материални пухтилап, мустәһкәмләш үчүн соаллар билән тапшуруқлар берилгән. Уларни орунлап силәр алған һоқуқ билимиңларни, әқлий маһаритиңларни тәрәққий әткүзисиләр, һоқуққа аит әхбаратларни тәһлил қилисиләр, һоқуқий тәҗрибә алисиләр, һоқуқ нормилирини изаһлашни, қолли-ништики қанунларни чүшәндүрүшни үгинисиләр. Дәрислик мәктәп программисиниң тәләплиригә мувапиқ тәйярланған.

				Бу пәнни үгинип өзләштүргәндин кейин силәр өз мәвқәңләрни қоғдашни, өз һоқуқиңларни һимайә қилишни, өз вәзипә-мәҗбурийәт-лириңларни орунлашни үгинисиләр, җәмийәттики тоқунуш маҗ-раларниң алдини қандақ елишни, җәмийәт қанунлирини бузмай қандақ яшашни билисиләр. 

				Һөрмәт билән муәллипләр коллективи. 

				1-бап. Һоқуқ вә дөләт тоғрилиқ асасий чүшәнчиләр 

				§ 1. Һоқуқ чүшәнчиси вә униң асасий бәлгүлири 

				Бүгүн дәристә: 

				силәр һоқуқ чүшәнчиси билән униң асасий бәлгүлирини қарап чиқисиләр; һәрбир адәм вә җәмийәт үчүн һоқуқниң қәдир-қиммитини ениқлайсиләр.

				“Һоқуқ” чүшәнчиси асасий мәсилиләрниң би-ри болуп һесаплиниду. Һоқуқ иҗтимаий фено-мен вә җәмийәтлик мунасивәтләрни рәтлигүчи амил сүпитидә дөләт билән биллә пәйда болиду. Һоқуқ аталғусини “һәқиқәт” вә “адаләтлик” дегән сөзләр биләнму тәсәввур қилишқа боли-ду. Мундақ охшитиш тәсадипи әмәс, чүнки умум инсаний идеяләр вә адаләтлик, гуманизм, баравәрлик, әркинлик қәдрийәтлири һоқуқниң негизи болуп һесаплиниду. Кәң мәнада ейтқанда, һоқуқ — шу умум инсаний идеяләргә вә қәдрийәтләргә асасланған җәмийәттики тәртип дегән сөздур. Бу тәртипни адәмниң аң-сәвийәси билән дөләтниң мәҗбурлаш күчи тәминләйду. Һоқуқ адәмниң җәмийәттики орнини, униң һоқуқлири билән мәҗбурийәт-вәзипилирини көрситиду. Һоқуқ җәмийәттики қоллиниливатқан қанунлар билән бағлинишлиқтур. Һоқуқни җинаий қәстлик қилишлардин һимайә васитиси сүпитидә чүши-ниду. Шундақ қилип, һоқуқ — у мурәккәп һадисә дәп хуласиләш мүмкин. Һоқуқ үч қатламни, үч элементни өз ичигә алиду. Биринчи қатлам — һоқуқ идеялири, һоқуқий аң-сәвийә; иккинчиси — һоқуқ нормилири вә үчинчиси — мошу нормилар билән рәтлинидиған җәмийәтлик мунасивәтләр. 

				Әдлийәвий мәнада һоқуқ — у дөләт капаләт бәргән вә тәстиқлигән, җәмийәтлик мунасивәтләрни рәт-ләйдиған һәммигә мәҗбурий, шәклән бәлгүләнгән әдлийәвий (юридик) нормилар системисидур.

				Һоқуқни объектив вә субъектив мәнадиму чүшиниду. 

					Қанун алдида һәммә баравәр

				Объектив мәнада  һоқуқ — у мәлум бир әлдики мәлум бир дәвир, вақит қанунлиридур. Субъектив мәнада һоқуқ — у әдлийәвий мунасивәтләр иштрақчилирида шу қанунлар асасида вә даирисидә пәйда болидиған ениқ имканийәтләр, һоқуқлар, тәләпләр, давалар, қануний мәнпийәтләр вә шундақла мәҗбурийәтләрдур.

				Җәмийәттә адәмләр оттурисидики мунасивәтләрни рәтләйдиған һәрхил нормилар бар. Барлиқ мошу нормилар иҗтимаий дәп атили-ду. Улар — һоқуқ, дин, мәнавият вә әхлақ нормилири, корпоративлиқ нормилар, урп-әдәт вә әнъәниләр, этика нормилири вә б.

				Һоқуқ — у җәмийәтлик мунасивәтләрни алаһидә рәтлигүчидур. Бу һаләт һоқуқ бәлгүлиридә ипадилиниду. 

					Һоқуқ бәлгүлири:

				— системилиқ, йәни һоқуқ мәлум тәртиптә өз ара бағлинишқан нормилардин, тәртип қаидилиридин ибарәт;

				— һәммигә мәҗбурлиқ, йәни һоқуқ җинисидин, йешидин, миллитидин, мүлкидин вә һаказилардин қәтъий нәзәр, барлиқ субъектлар үчүн мәҗбурийдур;

				— шәклән ениқлиғи, йәни һоқуқ һәрқачан мәлум бир шәкилдә — рәсмий қанунлар вә башқа актлар түридә ипадилиниду;

				— дөләт билән бағлиниши;

				— әрк характерлиқ болуши, йәни һоқуқта һәрқачан җәмийәт, дөләт, мәлум бир синипниң әрки ипадилиниду;

				— рәтлигүч амил болуши, йәни һоқуқ субъектларниң қануний вә қанунсиз, лазимлиқ вә еһтимал һәрикәт тәртивиниң өлчими болуп һесаплиниду. Һоқуқниң рәтлигүчи амил болуши шундақла шуниңдин ибарәтки, дөләт һоқуқни рәсмий ор-нитиду, униң орунлинишини тәминләйду.

				Һоқуқ дөләт әркини норматив ипадилигүчи болғанлиқтин, әң муһим җәмийәтлик мунаси-вәтләрни рәтләйду. Һоқуқ нормилирида һәри-кәт-тәртипниң мүмкин болған вариантлири модельлаштурулуп, һәрқандақ мәсилиләрни һәл қилиш үлгилири берилиду.

				Һоқуқниң әң алий җәмийәтлик вәзипә-мәхсити җәмийәттә әркинликни нормативлиқ тәртиптә тәминләштин, капаләтләндүрүштин ибарәт. У шундақла җәмийәт вә инсан тәрәққияти үчүн адаләтликни орнитиштин, мувапиқ шараитни яритиштин ибарәттур. Һоқуқ шундақла җәмийәт һаятида башбаштақлиққа йол қоймаслиқ үчүн зөрүр.

				Һоқуқ әң чоң қәдрийәттур. Һоқуқниң қиммәт-қәдрийити — у гражданларниң, умумән җәмийәтниң иҗтимаий адаләтлик, прогрес-сив еһтияҗлирини вә мәнпийәтлирини қанаәтләндүрүш үчүн мәхсәт вә васитә болуп хизмәт қилишқа қабилийәтлик болушидур. Шундақла һоқуқниң қәдрийити униң җәмийәтни вәйранчилиқлардин сақлашқа вә йәнә келип умумий мәнпийәтдарлиқ тепишқа қабилийәтлик болу-шидин ибарәттур. 

					Диққәт ағдуруңлар!

					• Норма – тәртип- һәрикәтниң язмичә яки еғизчә тәстиқлинип бәкитилгән турақлиқ қаидиси.

					Һоқуқниң иҗтимаий қәдрийитиниң төвәндики асасий көрүнүшлирини бөлүп көрситиш мүмкин: 

				— һоқуқ адәмләрниң иш-һәрикәтлиригә уюшчанлиқ, турақлиқ, өмлүк беридиған амил-васитә қиммитигә егә вә шундақла бу иш-һәрикәтләрниң назарәт астида болу-шини тәминләп, шу арқилиқ җәмийәтлик мунасивәтләргә тәдриҗийлик һәм тәртип элементлирини киргүзүп, уларни цивилизациялик қилиду;

				— һоқуқ адәмләрниң һәрикәт-тәртивигә вә паалийитигә уларниң өзлиригә хас мәнпийәтлирини мувапиқлаштуруш арқилиқ тәсир қилиду. Йәни, һоқуқ шәхс мәнпийитини бастурмайду, әксичә, уни җәмийәт мәнпийитигә мувапиқ-лаштуриду;

				— һоқуқ шәхсниң җәмийәттики әркинлигини ипадилигүчи вә ениқлиғучи болуп һесаплиниду вә буниңда һоқуқ умумән әркинлик дегән әмәс, бәлки шу әркинликниң чегарисини, өлчимини ениқлайду;

				— һоқуқ адәләтлик идеясини ипадилигүчи болуш қабилийитигә егә, йәни һоқуқ маддий байлиқни тоғра вә адаләтлик тәхсим қилиш өлчими сүпитидә һәрикәтлинип барлиқ гражданларниң қанун алдида баравәрлигини тәстиқләйду;

				— һоқуқ җәмийәт тәрәққиятиниң тарихий йолиға мувапиқ җәмийәтни йеңилаш мәнбәси болуп һәрикәтлиниду; униң қиммити болупму тоталитарлиқ режим- түзүмләр ғулиған вә йеңи базар мунасивәтлири орнаватқан шараитта җәмийәт тәрәққиятиниң тарихий җәрияни билән биллә өсиду;

				— һоқуқий яндишиш йоллири хәлиқ ара вә милләтләр ара характердики муамми-ларни һәл қилишниң асаси вә бирдин-бир мүмкин болған васитиси болуп һесаплиниду. Хуласиләп ейтқанда, һоқуқни мәнивий қәдрийәтләргә ятқузушқа болиду. 

				Шундақ қилип, һоқуқ кәң мәнада адаләтлик, әркинлик, баравәрлик, гуманизм охшаш умум инсаний идеяләр билән қәдрийәтләргә асасланған җәмийәттики тәртиптин ибарәт. Һоқуқ адәмниң аң-сәвийәси вә дөләтниң мәҗбурлаш күчи билән тәминлиниду. 

				Әдлийәвий (юридик) яки тар мәнада һоқуқ — у дөләт капаләтләндүргән вә рухсәт қилған яки тәстиқләнгән һәм җәмийәтлик мунасивәтләрни рәтләйдиған умумға мәҗбурий, шәклән бәлгүләнгән юридик нормилар системисидур. Йәни, буниңда һоқуқ қоллиниливатқан қанунлар систе-миси сүпитидә чүшинилиду.

				Шәхскә мунасивәтлик һоқуқ адәм туғулғинидин тартип пәйда болидиған, җәмийәт етирап қилип, дөләт капаләтләндүргән һәрикәт имканийәтлири сүпитидә чүшинилиду. Бу имканийәтләр субъектив һоқуқ дәп атилиду. 

				Тәкшүрүш соаллири вә тапшуруқлар 

				1.	Һоқуққа ениқлима берип, униң асасий бәлгүлирини бөлүп көрситиңлар.

				2.	Һоқуқниң қәдрийити немидин ибарәт ?

				3.	Адаләтлик, әркинлик, баравәрлик, гуманизм чүшәнчилирини ечип көрситиңлар. Бу чүшәнчиләр һоқуқта қандақ әкис әттүрүлгән? 

				1-дәриҗилик мурәккәп тапшуруқ. Мону мавзуда муназирә жүргүзүңлар: Адәмниң вә җәмийәтниң һаяти қанун йоқ һаләттә мүмкинму?

				Анархия, охлократия, қалаймиқанчилиқ, чәктин чиққанлиқ, қанун, әркинлик, адаләтлик дегән сөзләрниң мәнасини чүшәндүрүңлар. Бу аталғуларни һоқуқ чүшәнчиси билән бағлаштуруңлар.

				2-дәриҗилик мурәккәп тапшуруқ. Иҗтимаий нормиларни селиштуруңлар. Һоқуқ нормилириниң урп-адәтләрдин пәрқи немидә? Топларға бөлүнүп әхлақ, урп-адәт, динниң һоқуқ нормилириға тәсирини муһакимә қилиңлар. Һоқуқни объектив вә субъектив мәнада пәриқ қилишни қачан билиш керәклигигә мисаллар кәлтүрүңлар.

				3-дәриҗилик мурәккәп тапшуруқ. “Һоқуқниң иҗтимаий қәдрийити” мавзусида презентация тәйярлаңлар. Һоқуқ йоқ болса җәмийәтниң һаяти қалаймиқан боларини дәлилләңлар. Һәрбир адәм үчүн һоқуқниң қәдир-қиммити немидин ибарәт екәнлигини чүшәндүрүңлар.

				§ 2. Һоқуқ мәнбәлири

				Бүгүн дәристә: 

				силәр һоқуқ мәнбәлири чүшәнчисини вә униң түрлирини қарап чиқисиләр; ҚҖда норматив һоқуқ актисиниң һоқуқниң йетәкчи мәнбәси екәнлигини билисиләр.

				Һоқуқ мәнбәлири — бу дөләтниң өз әрки-ни қанунлар түридә рәсмий бәкитип тәс-тиқлигән шәклидур. Башқичә ейтқанда, һоқуқ мәнбәлири — дөләт чиқарған яки у етирап қилған һоқуқ нормилирини ипадиләйдиған вә тәстиқлигән, уларға әдлийәвий, умумға мәҗбурий әһмийәт беридиған рәсмий-һөҗҗәт-лик шәкиллиридур. 

				1-схема

				Һоқуқий урп-адәтләр. Җәмийәтниң балдурқи тәрәққият басқучлирида урп-адәтләр һоқуқниң асасий мәнбәлири болди. Урп-адәт, әмәлиятта нурғун қетим тәкрарлинидиған һәрикәт болуп, һаятниң охшаш һаят-дәқиқилиридә әмәлгә ашурулуп дәстүргә айланған иш-һәрикәттур. Адәмләр дәсләп бу һәрикәтләрни ички етиқатиға беқинип, уларни һәрикәтләр ичидики әң яхшиси дәп ишинип әмәлгә ашурған. Вақит өтүши билән мундақ ишәнчә түри йоқап, әнди һәрикәт “һәммиси шундақ қиливатидиғу” дәпла тәкрарлинип кәлди. Мундақ урп-адәт, асасән дөләт техи институт сүпитидә йетәрлик шәкилләнмигән йәрдә қоллинилған. 

				Дөләт тәстиқлигән урп-адәт болса, һоқуқий нормиға айлиниду. 

				Әстә сақлаңлар. Һоқуқий урп-адәт — һәрикәт-тәртип қаидисидур вә нурғун қетим тәкрарлиниши түпәйли әмәл-дәстүргә айлиниду һәм әвлаттин әвлатқа берилиду вә у дөләтниң мәҗбурлаш күчи билән һимайә қилиниду.

				Тарихтин. Уруқ-җамаә түзүми адәтлириниң өзгирип, пәйдин-пәй рәсмийләшкән урп-адәтләргә өсүп йетилгәнлиги әһваллириниң нурғун болғанлиғи тарихтин мәлум. Уруқ-җамаә түзүми вақтидики әң көп тарқалған адәтләр “қанға-қан” вә талион принципи дәп аталған “көзгә-көз, чишқа чиш” адәтлири еди. Пәйдин-пәй бу адәтләр җәримә төләшкә алмаштурулуп, җәримә-хун җәмийәтниң топларға бөлүнүп кетишигә бағлиқ әнди дифференциялик характерға егә болди.

				Қазақ ханлиғи дәвридә урп-адәтләр һоқуқниң асасий мәнбәси хиз-митини атқурди. Һоқуқий урп-адәтләр җәмләнгән асасий акт Тәуке ханниң “Жеты жарғы” қанунлар топлимидин ибарәт болди.

				Заманивий һоқуқ даирисидә гражданлиқ һоқуқ мәнбәси сүпитидә иш-тиҗарәт қаидә-адәтлири қоллинилиду.

				Сот прецеденти — у алий дәриҗилик сотниң ениқ бир сот иши бойичә қараридур. Бу қарар йәнә худди шундақ сот ишлирини қарап һәл қилғанда үлгә болиду. Сот прецеденти Улуқбританиядә, АҚШ, Индия вә башқа әлләрдә кәң қолллинилиду. Бу охшаш сот ишлирини һәл қилғанда сотниң үлгә-эталонға айланған оңушлуқ вә адаләтлик болған қарарини қоллиништур. Униң үстигә сот прецедентида сот үчүн қарарниң өзи әмәс, бәлки дәсләпки тохтамни яки һөкүмни чиқарған сотниң һоқуқ мәвқәсиниң маһийити асасий үлгә болуп һесаплиниду. Прецедентниң мәмурий түрдә болушиму мүмкин. У қанун чиқириш нормиси йоқ йәрдә муһимдур. Прецедент судьяға яки лавазимлиқ шәхскә, һоқуқ нормисиниң йоқлуғи сәвәвидин вә шундақла һаятта орун алған охшаш һаләт, әһвалларниң нурғун болуши сәвәвидин, ениқ бир юридик ишни қариғанда шәхсән өзиниң көз қариши бойичә һәл қилиш үчүн аддий болмиған бир мүмкинчиликни бериду. Мундақ шараитта судьяға яки лавазимлиқ шәхскә қарап чиқиватқан ишниң башқиларға охашлиғи дәриҗисини баһалаш һоқуқи берилгән. Сот прецедентиниң моҗутлиғи шу тоғрилиқ гувалиқ қилидуки, шу дөләттә пәқәт қанун чиқириш орунлирила әмәс, бәлки сот органлириму һоқуқни иҗат қилиш паалийити билән шуғуллиниду вә сот әмәлияти һоқуқ мәнбәси болуп һесаплиниду.

				Тарихтин. 

				АҚШтики сот прецедентидин һәммигә мәлум бир вақиәни қарап чиқайли. У Миранда қаидиси дәп атилиду. Бу вақиә тарихи 1963-жили Аризона штатида башланған. У йәрдә җинаий қилмиши үчүн Эрнесто Миранда қамаққа елинған еди. Бу адәм қилған җинайитини ихтиярий иқрар қилған. Лекин у өзиниң процессуаллиқ һоқуқлири һәққидә хәвәрдар қилинмиғанлиқтин, АҚШниң Алий соти мундақ вәзийәттә қилған қилмишини өз ихтияри билән иқрар қилиш униң әйиплик екәнлигиниң дәлили болуп һесапланмайду дегән тохтам чиқарди. Әйнә шуниңдин кейин қилмиш қилған дәп гуманланған шәхс өзиниң процессуаллиқ һоқуқлири тоғрилиқ хәвәрдар қилиниши лазим дегән норма вужутқа кәлди. Пәқәт шу чағдила униң иқрари униң әйиплик екәнлигиниң дәлили болиду. Һазир Миранда қаидиси Қазақстанниң һоқуқ системисиға җарий қилинған. 

				Қазақ ханлиғиниң адәттики һоқуқида сот қарарлири бийниң бийлиги дәп аталған. Мисал кәлтүрәйли. Әйтеки бий музыка иҗат қилиш истедати бар бир қизниң өлүми үчүн хун төләш тоғрилиқ ишни қарап әйипкарға үч һәссиләнгән хун кәскән: 

				қизниң һаяти үчүн хун; дәпин қилиш вә нәзир-чирақ чиқими үчүн хун (сүйәк хуни); қизниң қабилийити, нахша ейтиш, шеир иҗат қилиш, домбра челиш маһарити үчүн хун (сәнъәт хуни). Мана шу прецедентқа (үлгә) айланған.

				Төле бий бир күни җинайәт қилған бир адәмгә һөкүм чиқириду. Лекин у мошу җинайәтчини шундақ қилмишқа сөзи билән иғва-дәвәт қилип һайдап салған иккинчи бир кишини әйиплик әмәс дәп һесаплиған, әнди қедимий адәттики һоқуқ бойичә һайдап салғучиму, җинайәтчиму охшашла қаттиқ җазалинатти. Бийниң бу қарари: “Ур дәп ейтқан әйиплик әмәс, урған әйиплик” дегән тәмсил болуп тарихта қалған. Мана шу қарарму прецедентқа айналған. 

				Қазақстанда сот прецеденти һоқуқ мәнбәси болуп һесапланмайду.

				Нормативлиқ һоқуқ шәртнамиси. У икки яки униңдин көп тәрәпниң умумға мәҗбу-рий әһмийитигә егә, дөләтниң күчи билән капаләтләндүрүлгән вә һоқуқ нормилири бар қараридур. Шәртнамә икки вә униңдин көп адәмләргә нисбәтән қоллинилиду. Нормативлиқ һоқуқ шәртнамисиниң алаһидиликлири:

				— икки яки униңдин көп шәхсниң келишим түзүшкә әрк-ихтияриниң болуши;

				— шәртнамә ихтиярий характерға егә;

				— у тәрәпләрниң орунлиши үчүн мәҗбу-рийдур;

				— униң орунлишини дәләт тәминләйду. 

				Нормативлиқ һоқуқ шәртнамисида пәқәт һоқуқ нормилирила әмәс, бәлки һоқуқ принциплириму болуши мүмкин (мәсилән, заманивий конвенцияләрниң көпчилигидә моҗут гуманизм принципи). Шәртнамә ички дөләтлик, хәлиқара, тәсис вә аддий, типлиқ вә еқимдики болуп келиду. Униң әң көп тарқалған мисали — бир кархана мәмурийити вә әмгәк коллективиға вакаләтлик қилғучи кәспий иттипақ тәшкилати оттурисидики коллективлиқ шәртнамидур. Бу шәртнамә әмгәк мунасивәтлирини рәтләштә әһмийәтлик роль ойнайду.

				Нормативлиқ шәртнамилар хәлиқара һоқуқта асасий һоқуқ мәнбәси болуп һесаплиниду. 

					Мәсилән, пәқәт хәлиқара шәртнамиләрниң сани 500 миңдин көп. Нормативлиқ һоқуқ шәртнамиси аммивий характерға егә. Йәни, мундақ шәртнамиләргә дөләтләр, айрим дөләтлик органлар, дөләтләр ара тәшкилатлар тәрәп болуп қатнишиду. Һазир көплигән дөләтләрниң заманивий конституциялиридә хәлиқара һоқуқниң дөләтниң ички һоқуқидин үстүн екәнлиги тоғрилиқ қаидә бар. Мундақ қаидә ҚҖ Конститу-циясидиму бар (4-мадда).

					Бу ихтисатниң вә җәмийәт һаятиниң башқа тәрәплириниң техиму бәйнәлми-ләллиниши җәрияниға бағлиқтур. 

				Нормативлиқ һоқуқ актиси (НҺА). У елимиздики һоқуқниң асасий мәнбәсидур. 2016-ж. 6-апрельда “Һоқуқ актлири тоғрилиқ” қанун қобул қилинған. Бу қанун һоқуқ актилирини қобуллаш, өзгәртиш, тохтитиш, елан қилиш тәртивини рәтләйду. 

					• Һоқуқ мәнбәлири – у рәсмий һөҗҗәтләрдә дөләт әркиниң юридик тәстиқлиниши.

					• Һоқуқ мәнбәлириниң түрлири – нормативлиқ һоқуқ һөҗҗәтлири, һоқуққа аит урп-адәт, сот прецен-денти, нормативлиқ шәртнамә.

				Әстә сақлаңлар! НҺА — бәлгүлигән шәкилдики язмичә рәсмий һөҗҗәт. У һоқуқ нормилирини бәлгүләйдиған, өзгәртидиған, толуқтуридиған, қоллинишини вақитлиқ тохтитидиған яки толуқ тохтитидиған вакаләтлик орган тәрипидин яки җумһурийәтлик референдумда қобул қилиниду. 

				Мәсилән, Конституцияниң 4-маддисиға бенаән: “Конституция нор-милири, униңға мувапиқ қанунлар нормилири, җумһурийәтниң башқа нормативлиқ һоқуқ актлириниң, хәлиқара шәртнамилириниң вә башқа мәҗбурийәтлириниң нормилири, шундақла Җумһурийәт Конститу-циялик Кеңишиниң вә Алий Сотиниң нормативлиқ тохтамлириниң нормилири ҚҖда күчкә егә һоқуқ болуп һесаплиниду”. 

						Шуни ейтиш керәкки, һоқуқ нәзәрийәсидә һоқуқ акти дегән чүшәнчә моҗут. Һоқуқ акти — һоқуқ нормилири яки һакимийәтниң айрим һоқуқ көрсәтмилири йезилған, җумһурийәтлик референдумда яки вакаләтлик органлар тәрипидин қобулланған, бәлгүләнгән шәкилдики язмичә рәсмий һөҗҗәттур. Һоқуқ актлири икки түргә — нормативлиқ һоқуқ актлири вә нормативлиқ әмәс һоқуқ актлири болуп бөлиниду. 

				2-схема

			

		

		
			
				Нормативлиқ һоқуқ актлириниң һәрхил түрлири моҗут (2-схема).

					НҺА түрлири

				

			

			
				
					Қанунлар

				

			

			
				
					ҚҖ Парламентиниң нормативлиқ тохтамлири

				

			

			
				
					ҚҖ Һөкүмити министрлириниң вә мәркизий дөләт органлири рәһбәрлириниң нормативлиқ һоқуқ буйруқлири

				

			

			
				
					ҚҖ Президентиниң норма-тивлиқ һоқуқ пәрманлири

				

			

			
				
					ҚҖ мәслиһәтлири вә һакимлиқлириниң нормативлиқ һоқуқ актлири

				

			

			
				
					Конституциялик қанунлар 

				

			

			
				
					Бириктүрүлгән қанунлар

				

			

			
				
					Еқимдики қанунлар

				

			

			
				
					Кодекслар

				

			

			
				
					Конституция — Асасий қанун

				

			

			
				
					Қанунға қошумчә НҺА

					Бу актларниң пәрқи шуниңдин ибарәтки, нормативлиқ һоқуқ актлири һоқуқ мәнбәлири болуп һесаплиниду, нурғун қетим қоллинилиду вә уларда һоқуқ норми-лири бар. Нормативлиқ әмәс һоқуқ актлирида болса, һоқуқ нормилири йоқ вә айрим мәлум бир шәхсләрниң қанунларда бәкитилгән һоқуқлирини вә мәҗбурийәтлирини әмәлгә ашуруш мәхситигә егә. Бу актлар шундақла һоқуқ нормилирини чүшәндүрүш мәхситигә егә. Дөләтлик планлаш системиси саһасидики һоқуқ актлириму нормативлиқ әмәстур. 

				Юридик күчкә егә болушиға бағлиқ нормативлиқ һоқуқ актлири қанунлар вә қанунға қошумчә актлар болуп бөлиниду. Қанун һоқуқниң барлиқ башқа мәнбәлиригә вә умумән дөләт актлириға нисбәтән әң алий юридик күчкә егә. 

				Қанун юридик мәнада өз тәбиити бойичә пәқәт әмәлиятни әкис әттүрүшла әмәс, бәлки униң әһмийәтлик тәрәп-тәриплимилирини ениқ көрситиш болуп һесаплиниду. Униңда җәмийәт тәрәққиятиниң қанунийәтлири өз әксини тапиду. 

				Әстә сақлаңлар! Қанун — у алий қанун чиқириш органи (парламент) алаһидә проце-дурилиқ тәртиптә қобуллайдиған, алий юридик күчкә егә нормативлиқ һоқуқ акти.

					Қанунниң йетәкчи орни төвәндики бәлгүләр бойичә ениқлиниду: 

				— қанунни пәқәт дөләт һакимийитиниң вакаләтлик (қанун чиқириш) органи яки референдум арқилиқ беваситә хәлиқ қобуллайду, өзгәртиду, бекар қилиду;

				— қанун алаһидә процессуаллиқ тәртиптә қобуллиниду; 

				— барлиқ башқа нормативлиқ һоқуқ актлири қанунларға қариму-қарши болмаслиғи лазим; әгәр шундақ қариму-қаршилиқ болса, у чағда қанун қоллинилиду;

				— қанунда дәсләпки башланғуч характердики нормилар бар. Башқа барлиқ актлар қанунидин келип чиққан вә қанун нормилирини ениқлап тәпсилләштүриши лазим;

				— қанун әң муһим асас салғучи мунасивәтләрни рәткә кәлтүриду.

				Қанунлар конституциялик вә еқимдики дәп бөлүниду. 

				Конституциялик қанунлар җәмийәт вә дөләт түзиминиң асасли-рини мустәһкәмләйду, еқимдики қанунлар үчүн юридик негиз хиз-митини атқуриду. Улар — конституция вә униңға өзгиришләрни һәм толуқтурушларни киргүзидиған қанунлар, шундақла конституцияниң мәзмунини ениқлаштуридиған қанунлар. Конституциялик қанунлар тизими Конституциядә тәпсилий ениқланған. 

				Еқимдики (адәттики) қанунлар конституциялик қанунларға асасли-нип уларни орунлаш үчүн қобул қилиниду; еқимдики қанунлар әлниң ихтисадий, сәясий, мәдәний һаятиниң һәрхил тәрәплирини рәтләйду. Мундақ қанунлар — ҚҖниң кодекслири, бириктүрүлгән қанунлири, башқа қанунлар, шундақла ҚҖ Президентиниң қанун күчигә егә пәрманлири. 

				2016-жили 6-апрельда қобулланған һоқуқ актлири тоғрилиқ қанунда йеңи чүшәнчә — бирикмә қанун җарий қилинди. 

					Бирикмә қанун — һәҗими чоң қанун болуп, у қанун чиқириш қурулмисини мукәммәлләштүрүш мәхситидә қобул қилиниду вә дөләт мүлки; йәрлик дөләтлик 

				башқуруш вә өзини өзи башқуруш; билим вә пән; гражданлиқ һимайә; турушлуқ өй мунасивәтлири; малийә базирини вә малийә тәшкилатлирини тәкшүрүш вә назарәт қилиш, рәткә кәлтүрүш; транспорт; рухсәт бериш вә хәвәрдар қилиш; ақлаш вә касатлиқ; мемарчилиқ, шәһәр қурулуши вә умумий қурулуш саһалиридики харак-тери бойичә комплекслиқ җәмийәтлик мунасивәтләрни рәтләйдиған қанунларни бириктүриду. 

				Қанунға қошумчә нормативлиқ һоқуқ актлири — бу дөләтниң иҗраий-буйриғучи органлири мәлум қанунларға асаслинип, шу қанунлар өзини орунлаш үчүн қобул қилидиған актлардур. Улар:

				— Президентниң пәрманлири;

				— һөкүмәтниң тохтамлири, қарарлири;

				— министрликләрниң, идариләрниң, комитетларниң көрсәтмиләр, қаидиләр, буйруқлар түрдики нормативлиқ актлари; 

				— йәрлик иҗраий органларниң нормативлиқ актлири. 

				Төвәнки орунниң НҺА җуқарқи орунниң НҺАлириға қариму-қарши болмаслиғи лазим. Мундақ қариму-қаршилиқ болған һаләттә җуқарқи орунниң НҺАлири қоллинилиду. Қанунға қошумчә нормативлиқ һоқуқ актлири Әдлийә министрлигидә ройхәткә елиниши лазим. (Пре-зидент пәрманлиридин вә һөкүмәт тохтамлири билән қарарлиридин башқилири). 

				Шундақ қилип, һоқуқ мәнбәлири — бу дөләт рәсмий етирап қилған актлардур. Улар мәлум бир шәкилдә тәстиқлинип бәкитилгән. ҚҖда нормативлиқ һоқуқ акти һоқуқниң асасий мәнбәси болуп һесаплиниду.

				Тәкшүрүш соаллири вә тапшуруқлар

				1.	Һоқуқ мәнбәси дәп немини чүшинисиләр? Қандақ һоқуқ мәнбәси түрлири моҗут?

				2.	Һоқуқ мәнбәси сүпитидә һоқуқий урп-адәтниң алаһидилиги немидин ибарәт?

				3.	Сот прецедентиға ениқлима бериңлар. ҚҖда сот прецеденти һоқуқ мәнбәси болуп һесаплинамду ?

				4.	Нормативлиқ һоқуқ актиға ениқлима берип, униң түрлирини тәрипләңлар.

				5.	Қанун түрлирини атаңлар. “Қанунниң алий күчи” чүшәнчисини ечип көрситиңлар.

				6.	Қанунға қошумчә актқа ениқлима бериңлар. Қанунға қошумчә акт мисаллирини кәлтүрүңлар.

				1-дәриҗилик мурәккәп тапшуруқ. 

				Җәдвәлни толтуруңлар.

				1-җәдвәл

				Һоқуқ мәнбәлири

				
					№ 

				

				
					Һоқуқий урп-адәт

				

				
					Сот 

					прецеденти

				

				
					Нормативлиқ шәртнамә

				

				
					Нормативлиқ һоқуқ акти

				

				
					Мәзмуни

				

				
					Мисаллар

				

				“Һоқуқ актлири тоғрилиқ” қануниниң 11-12-маддилирини оқуп үгиниңлар. Һәрхил нормативлиқ һоқуқ актлирида һоқуқ нормилири қариму-қарши болған әһвалларда қандақ әмәлият қоллинилиду?

				2-дәриҗилик мурәккәп тапшуруқ. “Урп-адәтниң җәмийәттики роли” мавзусиға ил-мий тәтқиқат тәйярлаңлар. Дуния хәлиқлириниң урп-адәтлиридин мисаллар кәлтүрүңлар. Бала тәрбийәси вә чоң яштикиләр билән мунасивәт тоғрилиқ қазақ хәлқиниң урп-адәтлирини тәрипләңлар.

				3-дәриҗилик мурәккәп тапшуруқ. “Жеты жарғы” — қанун топлиминиң мәзмунини ечип көрситиңлар. Бу һоқуқ актиниң асасий мәхсити қандақ? Униң XVI—XVII әсирләрдики Европа әллириниң һоқуқ актлиридин пәрқи немидин ибарәт? Жеты жарғы нормилирини заманивий қанунлар билән селиштуруңлар.

				§ 3. Һоқуқ функциялири. Һоқуқ принциплири

				Бүгүнки дәристә: 

				силәр һоқуқ функциялири билән принциплирини қарап чиқисиләр. 

				Әстә сақлаңлар! Һоқуқ функциялири — бу һоқуқниң җәмийәтлик мунасивәтләрни рәтләштики ролини билдүридиған һоқуқий тәсир қилишниң асасий йөнилишлири. 

				Һоқуқниң асасий функциялири — рәтлигүчи вә қоғдиғучи (3-схема). 

				Һоқуқниң рәтлигүчи функцияси һоқуқ субъектлириниң һәрикәт-тәртивиниң иҗабий қаидилирини орнитиштин, уларға субъектив һоқуқларни бериштин вә юридик мәҗбурийәт-вәзипиләрни жүкләштин ибарәт. 

				Буниңда һоқуқниң мәхсити җәмийәт, дө-ләт, шәхс мәнпийәтлиригә мувапиқ кели-диған мунасивәтләрни мустәһкәмләп, улар-ниң риваҗлинишиға ярдәмлишиш болуп һесаплиниду. 

				Қоғдиғучи функцияси. Буниңда һоқуқ умум әһмийәтлик, әң муһим ихтисадий, сәясий, миллий, шәхсий мунасивәтләрни қоғдаш арқилиқ җәмийәтлик мунасивәтләргә тәсир йәткүзиду, уларниң дәхилсизлигини капаләтләндүриду, юридик һимайә вә юридик җавапкәрлик чарилири-ни, уларни жүкләш вә орунлаш тәртивини орнитиду. 

				Қоғдиғучи функция хилаплиқлар үчүн юридик җавапкәрлик түрлирини қанунда бәкитиштин ибарәт. Бу функция адәм һоқуқини чәкләп җазани бәлгүлигәндә ишләшкә башлайду.

							Һоқуқ функциялири

							Рәтлигүчи

						

					

					
						
							Қоғдиғучи

							Тәрбийәвий

						

					

					
						
							Идеологиялик

					• һоқуқниң рәтлигүчи функцияси

					• һоқуқниң қоғдиғучи функцияси

					• һоқуқ принциплири

						Асасий сөзләр

				Бу һоқуқ шундақла қошумчә функцияләрни: тәрбийәвий вә идеоло-гиялик вәзипини атқуриду. 

				Тәрбийәвий функция гражданларниң һоқуқий аң-сәвийәсигә; һоқуқ тәләплирини орунлашқа қаритилған турақлиқ қаидиләрни шәкилләндүрүшкә; һоқуқни бузушқа йол қоймаслиққа һоқуқ нормилириниң тәсир қилишидин ибарәт. 

				Идеологиялик функция — һоқуқ нормисида барлиқ гражданлар ада-ләтлик вә зөрүр дәп қобуллайдиған идеяләр моҗут дегәнни билдүриду.

					• Һоқуқ принциплири — асасий, башланма негиз, қаидә, идеяләр.

					• Һоқуқ функциялири — һоқуқниң җәмийәтлик мунасивәтләргә тәсир қилишиниң асасий йөнилишлири.

					“Мәнивий йеңилиниш” программиси

					Мәсилән, Қҗ Конституцияси, “Қазақстан — 2050 стратегияси”, “Мәнивий йеңилиниш” программи-си, Қҗ Президентиниң һәр жиллиқ мәктүплири охшаш һөҗҗәтләр иде-ологиялик функцияләрни атқуриду.

				

			

		

		
			
				Иҗтимаий феномен сүпитидә һоқуқни толуқ чүшиниш үчүн һоқуқ принциплирини қарап чиқиш зөрүр.

				Әстә сақлаңлар! Һоқуқ принциплири — бу барлиқ субъектлар беқинидиған қанунниң асасий идеялири вә тәләплири.

				Һоқуқ принциплири қанунда уттур шәкилләнгән яки униң мәна-мәзмунидин келип чиқидиған һәрикәт-тәртипниң умумий қаидилиридин ибарәт. Қоллиниш даирисигә бағлиқ умум һоқуқий, саһалар ара вә саһалиқ һоқуқ принциплири дәп аҗритилиду. 

				Умумий һоқуқ принциплири һоқуқниң истиснасиз барлиқ тармақ-лирида қоллинилиду. Улар:

				қанунийлиқ;

				адаләтлик;

				гражданларниң қанун вә сот алдида юридик баравәрлиги;

				гуманизм;

				демократизм;

				һоқуқ вә мәҗбурийәтләр бирлиги;

				көндүрүш вә мәҗбурлаш амиллири вә б. 

				Саһалар ара принциплар һоқуқниң бир нәччә тармақлириниң әң әһмийәтлик бәлгүли-рини тәрипләп көрситидиған принциплардин ибарәттур. Улар: җавапкәрликниң муқәррәр-лиги принципи, бәс-муназирә қилиш прин-ципи, сот җәрияниниң ашкарилиқ принци-пи вә б.

				Саһалиқ принциплар дәп пәқәт һоқуқниң бир тармиғи даири-сидила қоллинидиған принципларни атайду. Улар: гражданлиқ һоқуқта — мүлүк мунасивәтлиридә тәрәпләрниң баравәрлиги прин-ципи, һәрикәт ихтиярлиғи принципи; җинаий ишлар һоқуқида —сот қарариғичә әйипсизлик принципи яки әйипсизлик презумпцияси; әмгәк һоқуқида — әмгәк қилиш әркинлиги принципи вә б.

				Һоқуқ принциплири җәмийәтлик мунасивәтләрни рәтләшкә қатнишиду, чүнки улар пәқәт һоқуқ җәһәттин тәсир қилишниң уму-мий йөнилишлирини бәлгүләпла қалмастин, бәлки шундақла ениқ бир юридик иш бойичә қарар үчүн асас болуп елиниши мүмкин (мәсилән, һоқуқ нормилири охшаш болғанда). 

				Һоқуқ һәрхил субъектлар оттурисидики мунасивәтләрни рәтләйду. Субъектлар — җисманий вә юридик шәхсләрдур. Асасий юридик шәхс — у дөләттур. Шуниңға бағлиқ аммивий вә айрим (хусусий) һоқуқ охшаш чүшәнчиләрни аҗритиду. 

				Аммивий һоқуқ — бу дөләт ишлири саһаси, йәни, хәлиқ аммисиниң һакимийити сүпитидә дөләтниң, шундақла һакимийәткә асаслинип беқиниш негизидә, субординация мунасивәтлири асасида қурулған пүткүл җәмийәтлик институтларниң түзүлиши вә паалийәт жүр-гүзишидур. Башқичә ейтқанда, аммивий һоқуқ (публичное право) — дөләт билән башқа шәхсләр оттурисидики мунасивәтләрни рәтләйдиған нормилардур. Аммивий һоқуққа конституциялик, җинаий, мәмурий ишлар, процессуаллиқ, малийә һоқуқи вә б. охшаш һоқуқ тармақлири ятиду.

				Айрим (хусусий) һоқуқ — бу айрим ишлар саһасидур. Йәни, бу әркин шәхс (субъект) мәртивисигә егә, автономия башланмилирида қурулған институтларниң һоқуқий иш саһаси, субъектларниң юридик баравәрлиги, иш-һәрикәт әркинлиги мәртивисидур. Башқичә ейтқанда, айрим һоқуқ — бу дөләткә тәәллуқ әмәс баравәр субъектлар оттури-сидики мунасивәтләрни рәтләйдиған нормилардур. Айрим һоқуққа гражданлиқ һоқуқ, тиҗарәтчилик һоқуқ, қисмән аиләвий һоқуқ ятиду. 

				Шундақ қилип, һоқуқ нормилири җәмийәтлик мунасивәтләрни рәтләш вә қоғдаш үчүн зөрүр. Һәрбир граждан һоқуқ нормилири тәләплирини билиши, һөрмәтлиши вә риайә қилиши лазим. 

				Тәкшүрүш соаллири вә тапшуруқлар

				1.	Һоқуқниң маһийити немидин ибарәт? Объектив вә субъектив һоқуқниң нисбити қандақ?

				2.	Аммивий һоқуққа немиләр ятиду? Айрим һоқуқниң алаһидилиги немидин ибарәт?

				3.	Һоқуқ функциялирини көрситиңлар. Мисал кәлтүрүңлар.

				4.	Һоқуқ принциплириниң әһмитийити қандақ? Уларниң түрлирини атап көрситиңлар.

				1-дәриҗилик мурәккәп тапшуруқ. Җәдвәл түзүп һоқуқниң һәрбир принципиниң мәнасини ечип көрситиңлар. Һоқуқ принципиниң һоқуқ әмәлияти үчүн әһмийитини муһакимә қилиңлар. Бу принципларниң қандақ әмәлгә ешишиға мисал кәлтүрүңлар. Гума-низм принципиға диққәт ағдуруңлар.

				2-дәриҗилик мурәккәп тапшуруқ. Һоқуқ функциялирини селиштуруңлар. Җәмийәттә һәр күни қандақ һоқуқ функцияси әмәлгә ашиду? Һоқуқ қоғдаш функциясиниң қандақ әмәлгә ашуриливатқанлиғиға мисал кәлтүрңлар. Һоқуқниң адәм һаятиға тәсири тоғрилиқ һекайә түзүңлар.

				3-дәриҗилик мурәккәп тапшуруқ. Объектив вә субъектив һоқуқ, аммивий вә ай-рим һоқуқ чүшәнчилирини селиштуруп, мәнасини ечип көрситиңлар. Бу чүшәнчиләрниң һоқуқ әмәлияти үчүн әһмийитини чүшәндүрүңлар. 

				§ 4. Һоқуқий мунасивәтләр

				Бүгүн дәристә:

				силәр “һоқуқий мунасивәт” чүшәнчиси һәққидә билисиләр; һоқуқий мунасивәтләр элементлирини ениқлайсиләр; һоқуққа қабилийәтлик, деликт қабиллиқ яки майиллиқ чүшәнчилири билән тонушисиләр; һәрбир адәм үчүн һоқуқий мунасивәтләрниң әһмийитини ениқлайсиләр. 

				Һоқуқий мунасивәтләрни әң умумий мәнада һоқуқ рәтлигән җәймийәтлик мунасивәтләрдин ибарәт дәп ениқлашқа болиду. Һечбир адәм һоқуқий мунасивәтләрдин сирт қалалмайду. 

				Һоқуқий мунасивәтләрсиз нурғун мәнпийәт-ләрни, еһтияҗларни қанаәтләндүрүш мүмкин әмәс. Һоқуқ, униң нормилири күчкә егә барлиқ җайларда һоқуқий мунасивәтләр дайим пәйда болиду, өзгириду яки тохтайду. 

				Улар болупму гражданлиқ җәмийәттә, һоқуқий дөләттә тәрәққий әткән. Улар адәмгә униң пүткүл һаяти давамида һәмра болиду. 

				Һоқуқий мунасивәтләр пәйда болуши үчүн мәлум бир шараит зөрүр.

				Бу һоқуқ субъектлириниң болуши, уларниң һоқуққа қабилийитиниң, һәрикәт салаһийитиниң вә юридик фактниң болушидур.  

				Әстә сақлаңлар! Һоқуқ мунасивәтлири — у һоқуқ нормилири асасида пәйда болидиған җәмийәтлик мунасивәтләр. Буниңда тәрәпләр өз ара һоқуқ вә мәҗбурийәтләр билән бағлинишқан. 

				Һоқуқий мунасивәтләрниң бәлгүлири

				 Субъектлар оттурисида пәйда болиду

				 Һоқуқ нормилири асасида пәйда болиду

				 Тәрәп-субъектлар өз ара һоқуқ вә мәҗбурийәтләр билән бағлинишқан

				 Аңлиқ характерға егә

				 Дөләт капаләтләндүргән

				Һоқуқий мунасивәтләр қурулмиси

				Һоқуқий мунасивәтләр пәқәт мәлум бир шәрт-шараитларда пәйда болуп һәрикәттә болиду. 

					• һоқуқий мунасивәт

					• һоқуққа қабилийәтлик

					• һоқуққа салаһийәтлик

					• деликт қабиллиқ

					• сот

					• эмансипация

						Асасий сөзләр

				Һоқуқ мунасивити — у мурәккәп һоқуқий алақә болуп, үч элемент-тин — субъект, объект вә мәзмундин ибарәт. Һоқуқ мунасивәтлири субъектлири — у һоқуқий алақә бағлайдиған шәхслар яки тәрәпләр (4-схема). Улар — җисманий вә юридик шәхсләр. Җисманий шәхсләр — дөләт гражданлири, гражданлиғи йоқ шәхсләр вә чәт әлликләр. 

				4-схема

				Юридик шәхсләр — бу мәһкимиләр, карха-нилар вә тәшкилатлар. 

					Юридик шәхс:

				— бөләк, алаһидә мүлүккә егә; 

				— өз намидин тегишлик һоқуқларни елиш вә мәҗбурийәтләрни орунлаш қабилийитигә егә; 

				— сотта әризә бәргүчи вә җавап бәргүчи болиду;

				— ички бирликкә егә;

				— өз намиға макан-җайға егә;

				— өз иш-һәрикити үчүн өз мүлки билән (җавап бериш қабилийитигә егә. 

				Юридик шәхсләр — дөләт, униң органлири, мәһ-кимиләр, җәмийәтлик тәшкилатлар, сәясий партия-ләр, әмгәк коллективлири, башқа егилик субъект-лири.

				Һоқуқий мунасивәтләр субъектлири  һоқуққа вә һәрикәткә салаһийәтлик болуши лазим. Һоқуққа салаһийәтлик — у дөләт етирап қилған, қанунда көздә тутулған һоқуқлар билән мәҗбурийәтләргә егә болуш мумкинчилигидур. Җисманий шәхсләрдә һоқуққа салаһийәтлик туғулған пәйтидин башлап пәйда болиду вә вапат болуши билән тох-тайду. Шәхсниң һоқуққа салаһийәтлигини һечким чәкләлмәйду вә 

							Һоқуқий мунасивәтләр қурулмиси

						

					

					
						
							Объектлар

						

					

					
						
							Субъектлар

						

					

					
						
							Мәзмуни

						

					

					
						
							маддий байлиқ

						

					

					
						
							җисманий шәхсләр (гражданлар, гражданлиғи йоқ шәхсләр)

						

					

					
						
							субъектив һоқуқлар (еһтимал иш-һәрикәт)

						

					

					
						
							мәнивий байлиқ

						

					

					
						
							юридик шәхсләр (кар-ханилар, мәһкимиләр, тәшкилатлар)

						

					

					
						
							юридик мәҗбурийәт (зөрүр иш-һәрикәт)

						

					

					
						
							акцияләр

						

					

					
						
							юридик шәхсләр (кар-ханилар, мәһкимиләр, тәшкилатлар)

						

					

					
						
							дөләт вә униң орган-лири

						

					

					
						
							иш-һәрикәт

					• Һоқуққа субъект-лиқ — бу шәхсниң барлиқ келип чиқиди-ған ақивәтлири билән һоқуқ субъекти болуш-қа қабилийәтлик болуши

					• Һоқуқий мунаси-вәтләр — бу субъ-ектлар оттурисидики алақә. У һоқуқ аса-сида пәйда болуп, уни дөләт қоғдап капаләтләндүриду.

				һечким униңдин мәһрум қилинмайду. Һоқуққа салаһийәтлик шәртсиз вә талашсиз аксиома — өзлигидин моҗут хусусийәт сүпитидә априори етирап қилиниду. 

				Һәрикәткә салаһийәтлик — у шәхсниң һоқуқлар билән мәҗбурийәт-ләргә егә болуш қабилийити, өз иш-һәрикити билән улурни әмәлгә ашуруш, шундақла өз һәрикитиниң ақивәтлири үчүн җавап бериш қабилийити. 

				Шәхсниң һәрикәткә салаһийәтлиги шәхсниң йешиға вә психикилиқ әһвалиға бағлиқтур. Әнди һоқуққа салаһийәтлик болса, бу көрситилгән һаләтләргә бағлинишлиқ әмәстур. Һәрикәткә салаһийәтлик шәхс камаләт йешиға йәткән, йәни 18 яшқа киргән вақиттин башлап толуқ көләмдә башлиниду. 14 яшқичә кичик балилар билән психикилиқ ағриқ шәхсләр һоқуқ салаһийитигә егә әмәс. Улар үчүн уларниң қануний вәкиллири — ата-анилири, ғәмхорлуқ қилғучи васийлар җавапкәр. Әгәр нека йеши 16 яшқичә төвән-литилгән вә некалиниш йүз бәргән әһвалларда шәхсниң һоқуққа салаһийәтлиги толуқ йүз бериду. Һәрикәткә салаһийәтликни шундақла сот чәклиши мүмкин.

				Юридик шәхсләрниң һоқуққа вә иш-һәрәкәткә қабилийәтлик яки салаһийәтлик болуши улар дөләт органида тиркәлгән пәйттин башли-ниду вә йепилиши билән тохтайду.  

				Деликт қабиллиқ (майиллиқ) — бу шәхсниң һоқуқни бузуши үчүн (деликт) җавап беришкә қабил болуши. Деликтқабиллиқ мәлум яшқа толуши билән башлиниду.

					Мәсилән, бәзибир җинайәтләр үчүн җинаий җавапкәрлик 14 яштин тартип баш-линиду. Деликтқабиллиқ чүшәнчиси умумән һоқуққа қабилийәтлик чүшәнчиси билән мәнадаштур. Лекин уларни бөлүп қараш зөрүр, чүнки у мошу категорияләрни техиму толуқ ениқлап чүшинишкә ярдәмлишиду. 

				Әстә сақлаңлар! Һоқуққа қабилийәтлик вә һәрикәткә салаһийәтлик қошулуп һоқуқ субъектлиғи дәп атилиду.

				Эмансипация — балағәт йешиға йәтмигәнләрни толуқ һоқуққа салаһийәтлик дәп ети-рап қилиш. Бу һаләт балағәткә йәтмигәнләр некалашқан әһвалларда орун алиду. Әгәр балағәт йешиға йәтмигәнләр әмгәк шәрнамиси бойичә ишлисә яки өзлириниң қануний вәкиллириниң келишим-разилиғи билән тиҗарәт паалийити билән шуғулланса, һоқуққа салаһийәтлик болиду. Балағәт йешиға йәтмигәнләрни толуқ һоқуққа салаһийәтлик (эмансипация) дәп елан қилиш ғәмхорчилар вә васийлар оргининиң қарари билән яки мундақ разилиқ йоқ болса, сот қарари бойичә әмәлгә ашурилиду. Эмансипацияләнгән балағәткә йәтмигәнләр гражданлиқ һоқуқларға егә вә мәҗбурийәтләрни орунлайду. (җүмлидин, уларниң биригә зиян йәткүзиши ақиветидин пәйда болған мәҗбурийәтләр бойичә җавап бериду). Уларниң қануний вәкиллири эмансипацияләнгән балағәткә йәтмигәнләрниң мәҗбурийәтлири үчүн җавапкәр әмәс (Қҗниң Гражданлиқ кодексиниң 22—1-маддиси).

				Һоқуқий мунасивәтләр объектлири — реал маддий вә мәнивий байлиқлардин ибарәт. Һоқуқий мунасивәтләр шуларға бағлиқ пәйда болиду. Башқичә ейтқанда, объект — у һоқуқий мунасивәтни пәйда қилиду. 

				 

					Җәмийәтлик мунасивәтләр һоқуқ билән рәтлинидиған умумий объекттин ибарәт. Һоқуқий мунасивәтләрниң характериға вә уларниң түрлиригә бағлиқ уларниң объ-ектилири монулар болуп һесаплиниду: 

					— маддий байлиқлар (буюмлар, нәрсиләр, қиммәт нәрсиләр); 

					— маддий әмәс шәхсий байлиқлар (адәмниң һоқуқ-лири вә әркинликлири); 

					— субъектларниң һәрикәт-тәртиви, һәрхил хизмәт көрситишләр вә уларниң нәтиҗилири; 

					— мәнивий иҗадийәт мәһсулатлири; 

					— қиммәт баһалиқ қәғәзләр, рәсмий һөҗҗәтләр. 

				Һоқуқий мунасивәтләрниң мәзмуни — у субъектларда пәйда болидиған өз ара һоқуқлар вә юридик мәҗбурийәтләр. 

				Субъектив һоқуқ — у шәхсниң еһтимал яки рухсәт қилинған әхлақ тәртивиниң қанун капаләтләндүргән түри вә өлчими. Уни әмәлгә ашу-руш субъектниң әркигә вә аң-сәвийәсигә бағлиқ (5-схема). Юридик мәҗбурийәт — у лазим болған вә тәләп қилинидиған әхлақ-тәртипниң түри вә өлчимидур. Субъектив һоқуқ асаси — юридик тәминләнгән мүмкинчилик болса, мәҗбурийәтниң асаси — юридик бәкитилгән зөрүрликтур (6-схема).

							Әстә сақлаңлар! Адәм өзи һоқуқ вә һоқуқий мунасивәтләрниң объекти әмәс, у пәқәт уларниң субъектила болалайду.

							Субъектив һоқуқ төвәндики элементларни өз ичигә алиду:

						

					

					
						
							5-схема

						

					

					
						
							өзлүк һәрикәт қилиш һоқуқи

						

					

					
						
							мошу һоқуқ асасида мәлум бир иҗтимаий байлиқтин пайдили-ниш һоқуқи

						

					

					
						
							мәҗбурийитини орунлиши лазим шәхстин тегишлик һәрикәтни тәләп қилиш һоқуқи 

						

					

					
						
							қарши, йәни иккинчи тәрәп өз мәҗбурийитини орунлимиса, униңға сотқа мураҗиәт қилиш һоқуқи

					• Эмансипация — балағәткә йәтмигән-ләрни толуқ һоқуққа салаһийәтлик дәп етираш қилиш.

					• Юридик факт — бу һаяттики ениқ бир әһвал-вәзийәт болуп, униң билән һоқуқ нормиси һоқуқий мунасивәтләрниң пәйда болуши, өзгириш яки тохтиши арқилиқ бағлинишлиқ болиду.

				Әмәлиятта болса, һәрбир тәрәп көпинчә һоқуқий мунасивәт җәһәттин бир мәзгилдә субъектив һоқуққиму һәм юридик мәҗбурийәтләргиму егә болиду. Пат-патла субъектив һоқуқ билән юридик мәҗбурийәтләр бириккән характерға егә болиду, йәни, маслишип келиду. Башқичә ейтқанда, шәхскә юридик нормилар билән берилгән һәрикәтлиниш мүмкинчилиги униң өзиниң мәҗбурийити болуп, униңға мәлум бир җәмийәтлик иш-һәрикәт қилиш зөрүрлигидин ибарәт болиду.

				Дөләт органлириниң вә лавазимлиқ шәхсләрниң бир мәзгилдә уларниң мәҗбурийәтлири билән һоқуқлирини тәшкил қилидиған вакаләтлири әйнә шундақ. Улар дөләт органлириниң вә лавазимлиқ шәхсләрниң компетенциясини һасил қилиду. Гражданларға, кархани-лар билән тәшкилатларға мунасивәтлик өз һоқуқлирини әмәлгә ашу-руш лавазимлиқ шәхсниң дөләткә вә униң нормилириға мунасивәтлик мәҗбурийитини тәшкил қилиду. 

				Һоқуқий мунасивәтләрниң башлиниши үчүн юридик факт асас болуп һесаплиниду. Юридик фактлар 7-схемида көрситилгән.

				7-схема

					Әрк өлчими бойичә юридик фактлар һоқуқий һәрикәтләр вә һоқуқий вақиәләр болуп бөлүниду. Һәрикәтләр — бу адәмләрниң аң-сәвийәсиниң назаритидики уларниң әхлақ-тәртип актлири, иш-һәрикитидур. Лекин барлиқ һәрикәтләр һоқуқий болуп һесапланмайду. Пәқәт һоқуқ нормилири юридик ақивәтләрниң йүз бериши билән бағлаштуридиған ениқ бир һәрикәтләрла һоқуқий болуши мүмкин. Мундақ һәрикәтләр һоқуқлуқ (йәни, һоқуқ көрсәтмилиригә мувапиқ) вә һоқуқлуқ әмәс (йәни, һоқуқ нормилирини бузуватқан) болуши мүмкин. Һоқуқлуқ иш-һәрикәтләр юридик акт вә юридик һәрикәт болуп болуп бөлүниду.

				
					
						
							6-схема

								Юридик мәҗбурийәт қурулмиси субъектив һоқуқ қурулмисиға мувапиқ келиду вә төвәндики компонентларни өз ичигә алиду: 

							

						

						
							
								шәхсниң мәлум бир иш-һәрикәт қилиш яки қилмаслиқ зөрүрлиги 

							

						

						
							
								һоқуқий мәҗбур шәхсниң толуқ һоқуқлуқ шәхсниң өзигә қилған қануний тәләплиригә риайә қилиш зөрүрлиги

							

						

						
							
								мошу тәләпләрни орунлимиғанлиғи үчүн җавапкәр болуш зөрүрлиги 

									қарши тәрәпкә униң һоқуқи бар байлиқтин пайдилинишиға тосалғулуқ қилмаслиқ зөрүрлиги

							Юридик фактлар

						

					

					
						
							Иш-һәрикәтләр

						

					

					
						
							һоқуқлуқ

						

					

					
						
							тәбиий һадисиләр

						

					

					
						
							һоқуқлуқ әмәс

						

					

					
						
							ениқ бир қәрәлниң өтүп кетиши

						

					

					
						
							Вақиәләр

						

					

					
						
							башқилар

				Һоқуқий вақиәләр — бу адәм әркигә вә аң-сәвийәсигә бағлиқ әмәс вақиәләрдур. Қанун улар билән ениқ бир юридик ақивәтләрни бағлаштуриду. Улар асасән тәбиәт һадисилири; йәр тәврәш, су бесиш вә башқа стихиялик апәтләр; ениқ бир қәрәлниң өтүп кетиши, қанунда бәлгүләнгән яшқа кириш, адәмниң тәбиий өлүми вә б.

				Шундақ қилип, һоқуқ мунасивити — бу тәрәпләр оттурисида һоқуқ асасида пәйда болидиған вә дөләт қоғдайдиған алаһидә һоқуқий алақидур. Шуниң нәтиҗисидә уларниң арисида өз ара юридик һоқуқлар билән мәҗбурийәтләр пәйда болиду. 

				Тәкшүрүш соаллири вә тапшуруқлар

				1. Җәмийәтлик мунасивәтләр түри сүпитидә һоқуқий мунасивәтләрниң алаһидилиги вә пәрқи немидин ибарәт?

				2. Һоқуқий мунасивәтләрниң қурулмиси қандақ? Һоқуқий мунасивәтләр субъектлириға ениқлима берип, уларниң түрлирини атаңлар. Юридик шәхсләр бәлгүлирини вә түрлирини атаңлар.

				1-дәриҗилик мурәккәп тапшуруқ. Икки яш қануний некалашмақчи болуп РАГС (ре-гистрация актов гражданского состояния — гражданлиқ һаләт актлирини тиркәш — ГҺАТ) органиға мураҗиәт қилди. Әнди мошу һоқуқ мунасивитиниң шәрт-шараитлири билән алаһидиликлирини бөлүп көрситиңлар. Һоқуқий мунасивәтләр элементлирини ечип көрситиңлар. Һоқуқий мунасивәт субъектлирини, һоқуқий мунасивәт түрини ениқлаңлар, бу субъектларниң һоқуқий һалити алаһидиликлирини ечип көрситиңлар. Мошу һоқуқий мунасивәт қандақ қанун билән рәтлиниду? Мошу һоқуқий мунасивәт объекти билән мәзмунини бөлүп көрситиңлар. Мошу һоқуқий мунасивәт башлинидиған юридик фактни ениқлаңлар.

				2-дәриҗилик мурәккәп тапшуруқ. А). 16 яшлиқ қиз М. жигити С. билән некалашти. Некадин кейин М. өзигә вәсийәт бойичә қалған өйни сатмақчи болди. Сетивалғучи билән сода келишими түзүлди. Лекин М.-ниң ата-аниси өзлириниң камаләт йешиға йәтмигән қизиниң өйини сатқанлиғини аңлап, сотқа бу келишимни қанунсиз дәп етирап қилиши тоғрилиқ әризә-шикайәт қилди. Сәвәви, уларниң қизи М. камаләт йешиға йәтмигән вә ата-анисиниң разилиғисиз келишим әмәлгә ашмаслиғи лазим.

				Сот бу әһвалда қандақ қарар қобул қилиду? Эмансипация чүшәнчисини қоллиниңлар.

				Ә) 17 яшлиқ А. ата-анисиниң келишимини елип тиҗарәт билән шуғулланмақчи болуп, янфон җөндәш ишханисини ачти.

				А.-ниң бу һәрикити үчүн ким җавап бериду? Униң ата-аниси А.-ниң мәҗбурийәтлири үчүн җавап берәмду?

				§ 5. Һоқуқ системиси чүшәнчиси вә униң қурулмиси

				Бүгүн дәристә:

				силәр һоқуқ системисини қарап чиқисиләр; һоқуқий рәтләшниң асасий усуллирини билисиләр.

				Һоқуқ мурәккәп җәмийәтлик һадисә сүпитидә системилиқ характерға егә. 

				Һоқуқниң системилиқ түзүлүши — бу өз ара ениқ бир иерархиялик бағлиништа болған вә көплигән элементлардин тәркип тапқан бир пүтүн қурулмидин ибарәт дегәнни билдүриду. 

				Әстә сақлаңлар! Һоқуқ системиси һоқуқниң ички түзүлүши. У барлиқ қоллиништики һоқуқий нормиларниң бирлиги вә мувапиқлиғи, уларниң тармақлар вә уларниң қошумчилири, һоқуқ институтлири бойичә мәнтиқий бөлүнүши билән намайән болиду.

				Һоқуқ нормилириниң әң чоң бирикмиси — у һоқуқ тармақлири болуп һесаплиниду.

				Һоқуқ тармақлири бир-биридин һоқуқий рәтләш түри вә методи билән пәриқлиниду. 

				Һоқуқий рәтләш мавзу-мәсилиси — бу җәмийәтлик мунасивәтләрниң бирхиллиқ түри болуп, униңға һоқуқниң ениқ бир тармиғиниң нормилири тәсир қилиду. Қарайдиған мәсилә һоқуқниң шу тармиғи билән қандақ мунаси-вәтләр рәтлиниду дегән соалға җавап бериду. Метод болса, җәмийәтлик мунасивәтләрниң қандақ йоллар билән рәтлинидиғанлиғини көрситиду.

				Һоқуқий рәтләшниң төвәндики усуллири моҗут:

				— рухсәт қилиш — өз мәнпийәтлиридә паал иҗабий һәрикәт қилиш һоқуқини бериш;

				— мәҗбурийәт жүкләш — дөләтниң яки үчинчи бир шәхсләрниң пайдисиға паал иҗабий һәрикәт қилиш мәҗбурийитини артиш;

				— мәнъий қилиш — мәлум бир һәрикәтләрни тохтитип туруш мәҗбурийитини жүкләш;

				— тәвсийә — һоқуқий рәтләшниң факультатив усули. Бу қанун чиқарғучиниң ениқ бир вәзийәттә һәрикәт қилишниң мувапиқ шәкиллири бойичә мәслиһити.

				Һоқуқий рәтләшниң төвәндики асасий методлири бар: 1) импе-ративлиқ — жуқарқи орунларниң мәнъий қилиш, мәҗбурийәт жүкләш вә җазалашларға асасланған көрсәтмиләрни бериш һәм субордина-ция методи. Башқичә ейтқанда, һоқуқий мунасивәтләр субъектлири өзлиригә рухсәт қилинған һәрикәтләрнила әмәлгә ашурушқа һоқуқлуқ; 2) диспозициялик — тәрәпләрниң рухсәт қилишларға асасланған тәң һоқуқлуқ уйғунлаштуруш методи. Башқичә ейтқанда, шәхсләр қанун беваситә мәнъий қилмиған һәрқандақ һәрикәтни мустәқил, ихтиярий асаста әмәлгә ашурушқа һоқуқлуқ.

				Шундақла қошумчә методларму бар: Рәғбәтләндүрүш — ениқ бир иҗабий һәрикити үчүн мукапатлаш методи. Имтиязлар бериш мето-диму рәғбәтләндүрүшкә ятиду. Тәвсийә бериш — җәмийәт вә дөләт 

					• һоқуқ

					• система

					• һоқуқ нормиси

					• һоқуқ тармақлири

					• һоқуқ институтлири

					• һоқуқниң қошумчә тармақлири

					• Гипотеза – өзидә һоқуқ вә мәҗбурийәт пәйда болидиған шәрт-шараитни көрситиду.

					• Диспозиция – һоқуқ вә мәҗбурийәтләрни көрситиду.

					• Санкцияләр – һоқуқ нормисини бузғанда пәйда болидиған қолайсиз ақивәтләрни көрситиду.

				үчүн ениқ вә керәклик һәрикәтни әмәлгә ашуруш мәслиһитини бериш методи.

				Һоқуқ системисиниң қурулмилиқ элементлири: һоқуқ нормили-ри, һоқуқ тармақлири, һоқуқ институтлири, һоқуқниң қошумчә тармақлири болуп һесаплиниду.

				Һоқуқий норма яки һоқуқ нормиси — бу җәмийәт мунасивитини рәтләйдиған, дөләт капаләтләндүрүп рухсәт қилған вә нормативлиқ актлар маддилирида көрситилгән һәрикәт-тәртипниң бирпүтүн вә умумға мәҗбурий қаидиси. Һоқуқ нормиси үч элемент — гипотеза, диспозиция вә санкциядин тәркип тапқан. 

				8-схема

				Һоқуқ нормисиниң мәнтиқий формулиси төвәндикичә ипадилиниши мүмкин: “Әгәр (гипотеза) ..., у чағда (диспозиция) ..., (санкция) башқичә...” Мәсилән, ҚҖниң Нека вә аилә тоғрилиқ кодексиниң 9-маддисида мундақ дейилгән: “Некалишиш (өйлиниш) үчүн некалишиватқан (өйлиниватқан) әр вә аялниң өз ара толуқ разилиғи вә уларниң нека (өйлиниш) йешиға йетиши зөрүр”. Мәнтиқий түрдә бу норма мундақ чүшәндүрүлиши мүмкин: әгәр камаләт йешиға йәткән шәхсләр бар болса вә улар ихтиярий разилиқ бәрсә, у чағда улар некалишалайду. Норма шәртлириниң биригә хилаплиқ қилинған тәғдирдә (камаләткә йәтмигән билән некалашса, некалишишқа мәҗбурлиса) юридик җавапкәрликкә тартилиду.

				Һоқуқ институти — бу җәмийәтлик мунасивәтләрниң мәлум бир түрини (топини) рәтләйдиған юридик нормиларниң тәртипкә кәлтүрүлгән жиғиндисидур. Һоқуқ институти — бу һоқуқ нормилириниң селиштур-ма һалдики кичигирәк вә турақлиқ бир жиғиндиси. Һоқуқ институти җәмийәт һаятиниң айрим бөләклирини, қисимлирини вә тәрәплирини тәртипкә кәлтүрүши лазим. Һоқуқ институти — һоқуқ тармиғиниң тәркивий қисми, блоки, звеноси. 

							Һоқуқ нормисиниң қурулмиси 

						

					

					
						
							Гипотеза мәлум бир һоқуқ нормиси қоллинилидиған шәрт-шараитларни ениқлайду. Гипотеза ким? қәйәрдә? қачан? қандақ шараитта? дегән соалларға җавап бериду.

						

					

					
						
							Диспозиция һәрикәт-тәртип қаидилиридин тәркип тапқан, субъектив һоқуқларни вә юридик мәҗбурийәтләрни һасил қилиду. Немә қилиш керәк? Немә қилмаслиқ керәк? дегән соалларға җавап бериду. 

						

					

					
						
							Санкция субъектқа һоқуқ нормисини бузғанлиғи үчүн қоллинилидиған дөләтниң мәҗбурлаш чарисини ениқлайду. Һоқуқ нормисини бузса, қандақ ақивәтләр йүз бериши мүмкин? дегән соалға җавап бериду. 

				Һоқуқниң һәрбир тармиғида көплигән институтлар бар. Мәсилән, җинаий ишлар һоқуқида җазани бәлгүләш институти, җинаий җавапкәрликтин азат қилиш институ-ти; аилә һоқуқида — нека институти, бала беқивелиш институти, аҗришиш институти; гражданлиқ һоқуқта — сетивелиш-сетиш институти, юридик шәхс институти, әризә-тәләп қәрәли институти вә һаказилар бар.

				Барлиқ һоқуқ институтлири һоқуқ тармақлириниң ичидиму, ташқирисидиму бир-бири билән өз ара зич алақидар һәрикәттә болиду. Шундақла комплекслиқ, мурәккәп һоқуқ институтлири моҗут. Бу һоқуқ нормилириниң өз тәркивидә субинститутлар дәп атилидиған кичигирәк мустәқил тәшкиллири бар хелә чоңирақ жиғиндисидур.

				Һоқуқ тармиғиниң қошумчиси һоқуқ тармиғиниң өзи билән селиштурғанда һоқуқ нормилириниң кичигирәк топлирини бирләш-түрүп, бирхил җәмийәтлик мунасивәтләрни рәтләйду. Пәқәт мурәккәп вә чоң тармақларниңла тегишлик қошумчилири бар.

					Мәсилән, конституциялик һоқуқ тәркивидә — сайлам, парламент һоқуқи; гражданлиқ һоқуқта — тиҗарәт һоқуқи; малийә һоқуқида — селиқ һоқуқи охшаш тармақ қошумчилири бар. Һоқуқ тармақлириниң қошумчилири һоқуқ институтли-ридин пәриқләнгән һалда һоқуқниң һәрбир тармиғиниң муқәррәр компоненти болуп һесапланмайду.

				Һоқуқ тармиғи — бу һоқуқ системисиниң әң чоң қисми болуп, бирхил җәмийәтлик мунасивәтләр саһасини өзигә хас һоқуқий рәтләш усули билән сүпәтлик рәткә кәлтүридиған һоқуқ нормилириниң жиғиндисидур. 

				Шундақ қилип, һоқуқ системиси төвәндики элементлардин: һоқуқ тармиғи, униң қошумчиси, һоқуқ институти, һоқуқ нормилиридин тәркип тапқан. 

				Тәкшүрүш соаллири вә тапшуруқлар

				1. Һоқуқ нормиси қандақ элементлардин ибарәт?

				2. Һоқуқий рәтләш мәсилиси вә методи дегән немә?

				1-дәриҗилик мурәккәп тапшуруқ. “Һоқуқ системиси” мавзусиға презентация тәйяр-лаңлар. Һоқуқ системиси элементлирини муһакимә қилип, уларниң оттурисидики өз ара алақидарлиқни ениқлаңлар.

				2-дәриҗилик мурәккәп тапшуруқ. Һоқуқий рәтләш методиниң түрлирини көрси-тиңлар. Императивлиқ вә диспозициялик методларни селиштуруңлар. Бу методларни күндилик һаятта қоллиниш алаһидиликлирини көрситиңлар. Мисаллар кәлтүрүңлар. 

				§ 6. Һоқуқ тармақлириниң умумий тәриплимиси

				Бүгүн дәристә:

				силәр һоқуқ тармақлирини қарап чиқисиләр; һоқуқниң йетәкчи тармиғини ениқлайсиләр.

				Һәрбир тармақниң һоқуқий рәтләш бойичә өз мавзуси вә методи бар. Шундақла һәрбир тармақниң өз қануни, йәни мустәқил ко-декслири бар. Һәрбир тармақниң өзиниң алаһидә юридик режимиға егә екәнлигиниму тәкитләш лазим. У һоқуқ субъектлириниң һоқуқий һалитини регламентлайду, һоқуқлар вә мәҗбурийәтләрни әмәлгә ашуруш усуллири-ни; һоқуқий нормиларни еғишмай орунлашқа қаритилған дөләтлик-һоқуқ чарилирини бәл-гүләйду.

					Юридик әдәбиятта төвәндики һоқуқ тармақлирини аҗритиду:

				— Конституциялик (дөләт) һоқуқ;

				— гражданлиқ һоқуқ;

				— мәмурий һоқуқ;

				— җинаий ишлар һоқуқи;

				— йәр һоқуқи;

				— әмгәк һоқуқи;

				— аилә вә нека һоқуқи;

				— җинаий-процессуаллиқ һоқуқ;

				— аграрлиқ (йеза егилиги) һоқуқ;

				— җинаий ишлар-иҗраий һоқуқ;

				— экологиялик (тәбиәтни қоғдаш) һоқуқ;

				— малийә һоқуқи;

				— гражданлиқ-процессуаллиқ һоқуқ;

				— хәлиқара һоқуқ вә б.

				Башқичә ейтқанда, конституциялик һоқуқ шәхс вә дөләтниң өз ара мунасивәтлири асаслирини бәкитип, һоқуқниң йетәкчи тармиғи болуп һесаплиниду, мәмликәттә дөләт һакимийитиниң тәшкиллинишини вә конституциялик-һоқуқий характердики башқа мунасивәтләрни регла-ментлайду.

				Әстә сақлаңлар! Конституциялик һоқуқ барлиқ һоқуқ тармақлири үчүн асас болуп һесаплиниду. Конституциялик һоқуқ нормилири әң муһим җәмийәтлик мунасивәтләрни (мәсилән, дөләтлик түзүм вә сот қурулуши, сайлам системиси асаслирини) рәтләйду, дөләт вә гражданниң асасий һоқуқлирини вә мәҗбурийәтлирини тәстиқләп бәкитиду. 

				Һазир һоқуқниң йеңи тармақлири пәйда болмақта. Улар — тиҗарәтчилик, селиқ, бажхана, муниципаллиқ, компьютерлиқ, космос, медицина һоқуқлири (9-схема).

					• җинаий ишлар һоқуқи

					• гражданлиқ һоқуқ

				

			

			
				
					[image: ]
				

				
					
						Асасий сөзләр

					

				

			

		

		
			[image: ]
		

		
			
				[image: ]
			

			
				
					Қазақстан Җумһурийитиниң Әмгәк кодекси

				

			

		

		
			[image: ]
		

	
		
			
				28

			

		

		
			[image: ]
		

		
			
				9-схема

				Һоқуқниң асасий тармақлириға тәриплимә бериш — бу һоқуқ тармақлирини һоқуқий рәтләш бойичә ениқ бир мәсилини вә үстүнлүккә егә методни қарап чиқиш демәктур. Әнди бәзи бир һоқуқ тармақлирини қараштуруп көрәйли.

				Конституциялик һоқуқ — һоқуқ систе-мисиниң йетәкчи тармиғи болуп, у рәтләйдиған мавзу (нишан) конституциялик түзүм асаслири, шәхсниң һоқуқий һалити, башқуруш шәкли вә дөләт қурулуши болуп һесаплиниду. Буниңда үстүнлүк методи — императивлиқтур.

				Гражданлиқ һоқуқ мүлүк мунасивәтлирини вә уларға даир шәхсий, мүлүккә қатниши йоқ мунасивәтләрниму рәтләйду. Асасий методи — диспозициялик.

				Мәмурий һоқуқ дөләт органлириниң иҗраий-буйриғучи паалийити җәриянида пәйда болидиған башқуруш мунасивәтлирини рәтләйду. Бесим методи — императивлиқ.

				Җинаий ишлар һоқуқи җинаий қәст қилишлардин, адәм вә гражданниң һоқуқлирини вә әркинликлирини, конституциялик түзүмни, хусусий вә дөләт мүлкини вә б. қоғдайду. Һөкүмран мето-ди — императивлиқ.

				Йәр һоқуқи йәр вә йәр асти байлиқлирини, су, орманларни пай-дилиниш вә қоғдаш саһасидики җәмийәтлик мунасивәтләрни, йәрни хусусий егиләш мәсилилирини рәтләйду; йәрни пайдилиниш шәртлири билән тәртивини, һәрхил категориялик йәрләрниң һоқуқ режимини ениқлайду вә һаказа. Үстүн методи — императивлиқ.

				Әмгәк һоқуқи әмгәкниң өзи вә әмгәк паалийити саһалирида пәйда болидиған мунасивәтләрни рәтләйду. Асасий методи — императивлиқ.

							Һоқуқниң барлиқ тармақлирини төвәндикичә аҗритиш мүмкин:

						

					

					
						
							асасий һоқуқ режимлирини өз ичигә алидиған профиль-лаш-турғучи, базилиқ тармақлар: конституциялик һоқуқ, граж-данлиқ, мәмурий, җинаий иш-лар һоқуқи вә гражданлиқ-процессуаллиқ һоқуқ, мәмурий-процессуаллиқ вә җинаий-процес-суаллиқ һоқуқ

						

					

					
						
							мәхсус тармақлар (уларда һоқуқ режимлири җәми-йәтниң алаһидә саһалириға мас-лашқан вә улар: әмгәк, йәр, малийә, иҗтимаий тәминат, аилә һоқуқи)

						

					

					
						
							комплекслиқ тар-мақлар (уларға про-фильлаштурғучи вә мәхсус тармақларниң һәрхил институт-лириниң бирикмиси хас. Улар – аграрлиқ, экологиялик, сода һоқуқи, прокурорлиқ назарәт, деңиз һо-қуқи)

					• Һоқуқ тармиғи — һоқуқ нормилириниң жиғиндиси. Бир-хил җәмийәтлик мунасивәтләрни рәтләйду.

				Аилә-нека һоқуқи некалишиш ақиветидә пәйда болидиған муна-сивәтләрни, шундақла аилә әзалири арисидики мунасивәтләрни рәтләйду. Асасий методи — диспозициялик.

				Җинаий ишлар-процессуаллиқ һоқуқ дәсләпки сораш вә алдин-ала тәргәв, прокуратура органлириниң, сотларниң паалийитини вә уларниң гражданлар билән җинаий ишларни тәргәв қилиш вақтидики, сот иши җәриянидики вә җинаий ишларниң һәл қилиниши вақтидики өз ара мунасивәтлирини рәтләйду. Һөкүмран методи — императивлиқ.

				Аграрлиқ һоқуқ — бу йеза егилиги паалийити саһасидики аграрлиқ (йәр, мүлүк, әмгәк, тәшкилий-башқуруш) җәмийәтлик мунасивәтләрни рәтләйдиған һоқуқ нормилири системисидур. Үстүн методи — императивлиқ.

				Җинаий иш-иҗраий һоқуқ — мустәқил һоқуқ тармиғи болуп, у җинаий җазаларниң барлиқ түрлирини орунлаш вә җинаий-һоқуқий тәсир қилидиған башқа чариләрни қоллиниш җәриянида һәм уларға пәйда болидиған җәмийәтлик мунасивәтләрни рәтләйду. Һөкүмран методи — императивлиқ.

				Экологиялик һоқуқ адәмләрниң һазирқи вә кәлгүси әвлатлириниң мәнпийәтлиридә қоршап турған тәбиәт муһитини сақлаш, сағлам-лаштуруш һәм яхшилаш мәхситидә җәмийәт билән тәбиәтниң өз ара тәсир-һәрикәт саһасидики җәмийәтлик мунасивәтләрни рәтләйдиған һоқуқ нормилири системисидур. Асасий методи — императивлиқ.

				Малийә һоқуқи — малийә паалийити саһасидики җәмийәтлик мунасивәтләрни рәтләйдиған һоқуқ тармиғи. Үстүн методи — импера-тивлиқ.

				Гражданлиқ-процессуаллиқ һоқуқ — гражданлиқ ишларни сотта қариғанда сот процессиға қатнашқучилар билән сот оттурисида пәйда болидиған җәмийәтлик мунасивәтләрни рәтләйдиған нормилар систе-миси. Һөкүмран методи — императивлиқ.

				Хәлиқара һоқуқ — чәт әллик субъектларниң қатнишишидики мунасивәтләрни рәтләйдиған юридик принциплар билән нормилар системиси. Бу субъектлар — чәтәллик җисманий вә юридик шәхсләр, дөләтләр, трансмиллий ширкәтләр, хәлиқара тәшкилатлар.

				Шундақ қилип, һәрбир һоқуқ тармиғиниң һоқуқий рәтләш бойичә өз мавзуси вә методи бар. Җәмийәтлик мунасивәтләрниң өзгириши билән йеңи һоқуқий тармақлири пәйда болиду. 

				Тәкшүрүш соаллири вә тапшуруқлар

				1. Һоқуқниң асасий тармақлириға қисқичә тәриплимә бериңлар.

				2. Һоқуқ системисидики конституциялик һоқуқниң йетәкчи ролини асасландуруп көрситиңлар. 

				3-дәриҗилик мурәккәп тапшуруқ. Өзәңлар таллавалған һоқуқ тармиғи бойичә презентация тәйярлаңлар. Бу һоқуқ тармиғини һоқуқий рәтләш мавзу-мәсилисиниң вә методиниң алаһидиликлирини ечип көрситиңлар. Бу һоқуқ тармиғиниң йетилдүрүлүши җәмийәтлик мунасивәтләр тәрәққиятиға бағлиқ екәнлигини дәлилләңлар. Базар ихтисади-да қандақ һоқуқ тармиғи чапсан йетилдүрүливатиду дегән соалға җавап бериңлар. 

				§ 7. Дөләт һоқуқниң алаһидә субъекти сүпитидә.дөләтниң бәлгүлири 

				Бүгүн дәристә:

				силәр дөләтни һоқуқниң алаһидә субъекти сүпитидә қараштурисиләр; дөләтниң бәлгүлирини ениқлайсиләр; дөләтниң һоқуқ иҗат қилиш ролини ечип көрситисиләр.

				Дөләт — җәмийәтни башқурушниң сәясий институтидур. Дөләт адәмләрниң, җәмийәт топлириниң вә синипларниң, ассоциацияләрниң бирләшкән паалийитини вә мунасивәтлирини уюштуриду, йөнилиш бериду вә назарәт қилиду. 

				Дәсләпки әң қедимий дөләтләр миладиғичә IV миң жиллиқта Египетта вә Шумерда пәйда болған. Һазир дунияда 200чә дөләт (БДТ әзалири) вә 2 байқиғучи дөләт (Муқәддәс тәхт — Ватикан билән Палестина дөлити) бар. Бу иккиси БДТға әза әмәс, лекин хәлиқара һоқуқниң субъектлири болуп һесаплиниду.

				Дөләт җәмийәт тәрәққиятиниң мәлум бир басқучида пәйда болған вә ениқ бир җәмийәтниң сәясий системисида һакимийәтниң мәркизий институти болуп һесаплиниду.

				Әстә сақлаңлар! Дөләт — у аммивий-сәясий һакимийәтниң алаһидә аппарати. Униң асасий вәзиписи җәмийәтни башқуруш, җәмийәттә тәртипни тәминләш, гражданларниң һоқуқлири билән әркинликлирини һимайә қилиш болуп һесаплиниду.

				Дөләт билән җәмийәтниң өз ара нисбити шуниңдин ибарәтки, дөләт беваситә җәмийәткә бағлиқтур; җәмийәттики һәрқандақ өзгиришләр дөләт өзидә, униң қурулмисида, дөләт һакимийитини әмәлгә ашурушниң тәшкилий шәкиллиридә вә усуллирида өз әксини тапиду. Дөләтниң барлиқ бәлгүлири ечип көрситилгәндә дөләт чүшәнчиси техиму кәң ечилиду. Әнди мошу бәлгүләрни қараштуримиз:

				1) Территориясиниң вә аһалисиниң болуши. Буниңда аһали террито-риялик принцип бойичә, йәни яшаватқан йери бойичә бөлүниду. Әгәр дөләттә аһали ирқи вә миллити бойичә бөлүнидиған болса, у чағда мундақ дөләт диктатуриға, зорлуқ-зомбилиққа, антидемократиягә айлиниду; 

				2) Аммивий-сәясий (дөләтлик) һаки-мийәтниң болуши. Һакимийәт дөләтниң пүткүл аһалисини өз даирисигә алғанлиқтин, мундақ һакимийәт аммивий (публикилиқ) дәп атилиду. Дөләт шундақла пүткүл җәмийәт намидин һәрикәт қилиду. Һакимийәт вә башқуруш органлири, шундақла мәҗбур қилидиған мәхсус аппарат аммивий-сәясий һакимийәт болуп һесаплиниду. Пәқәт дөләт сот, прокуратура, ички ишлар органлири охшаш қурулмиларни вә маддий қошумчә васитиләрни (армия, түрмиләр вә б.) ишқа салиду. Улар дөләт қарарлириниң әмәлгә еши-шини, шу җүмлидин зөрүр болса, мәҗбурлаш чарилири билән, тәминләйду; 

				3) Дөләт суверенитети, йәни дөләтниң һәм ички, һәм ташқи иш-лардиму мустәқил болуши.

				4) Һоқуқ, қанунларниң болуши. Дөләт билән һоқуқ оттурисида аҗралмас бағлиниш моҗут. Һәрқандақ дөләт өзиниң дөләтлик сәяситини жүргүзиду вә уни әмәлгә ашуруш үчүн бу сәясәтни нормативлиқ һоқуқ актида бәкитиш зөрүр. Һоқуқ буниңда пәқәт дөләт өзинила әмәс, бәлки униң сәяситиниму қанунлаштуриду. Шундақ қилип, демократик һоқуқий дөләт қелиплишиду; 

					• Дөләт – сәясий инсти-тут, сәясий һакимийәт, җәмийәтни башқуруш механизми.

					• Һоқуқ иҗат қилиш – мәхсус вакаләтлик дөләт органлириниң нормативлиқ һоқуқ акт-лирини ишләп чиқиш, қайта ишләш вә нәшир қилиш бойичә паалий-ити.

						Глоссарий

					Дөләтниң бәлгүлири

				

			

			
				
					10-схема

				

			

			
				
					Террито-рияси вә аһалисиниң болуши 

				

			

			
				
					Дөләт органлири сүпитидики аммивий-сәясий һакимийәт

				

			

			
				
					Суверенитети

				

			

			
				
					Қанунлири

				

			

			
				
					Селиқлири

					Дөләт һакимийитиниң суверенитети төвәндикиләрдин ибарәт

				

			

			
				
					һакимийәтниң алийлиғи (бу шуниңдин иба-рәтки, дөләт һакимийити дөләтниң пүткүл территориясини вә аһалисини өз даирисигә алидиған бирдин-бир һакимийәт болуп һесаплиниду). Дөләт һакимийити һәрқандақ башқа һакимийәтни бекар қилиши вә қанунсиз дәп етирап қилиши мүмкин. У мәҗбурлаш васитилиригә вә усуллириға егә болуши лазим

				

			

			
				
					дөләт һакими-йитиниң бир-лиги. У дөләт органлириниң бирпүтүн систе-мисиниң моҗут болуши билән ипадилиниду

				

			

			
				
					һакимийәтниң мус-тәқилиги (у дөләт һакимийитиниң өз ишлирини мустәқил һәл қилиш бойичә өзигила хас һоқу-қидин ибарәт)

				

			

			
				
					11-схема

				5) Селиқларниң вә селиқ системисиниң болуши. Селиқ вә жиғилидиған башқа мәбләғ — бу аһали кириминиң бир қисми болуп, уни дөләт һәқсиз тутуп қалиду вә у аммивий-сәясий һакимийәтни һәм дөләт аппара-тини тәминләшкә, умумән пүткүл җәмийәт еһтияҗлири үчүн сәрип қилиниду. Униң үстигә селиқ мөлчәри билән дөләт органлириниң сани оттурисида қайтарма-әксичә бағлиниш моҗут. Дөләт аппарати қанчә чоң болса, селиқму шунчә чоң болиду. Дөләт аппарати қанчә кичик болса, селиқму шунчә аз селиниду.

				Заманивий демократик дөләтләр дайим дөләт хизмәтчилириниң са-нини азайтишқа интилиду, селиқни болса, һәммидин авал җәмийәтниң иҗтимаий еһтияҗлириға сәрип қилишқа тиришиду.

				Дөләтниң һоқуқ иҗат қилиш роли

				Дөләт нормативлиқ һоқуқ актлири түридә рәсмий актларни ишләп чиқип қобул қилиду. Бу җәриян һоқуқ иҗат қилиш дәп атилиду (2-җәдвәл). Қанунларни ишләп чиқип қобуллаш җәрияни қанун иҗат қилиш дәп атилиду. Қанунларни ҚҖ Парламенти, алаһидә әһвалларда ҚҖ Президенти қабул қилиду. Һоқуқ иҗат қилиш паалийити икки асасий қисимдин ибарәт. 1-қисим һоқуқ иҗат қилиш бойичә тәшкилий мәсилиләрни өз ичигә алиду (нормативлиқ акт лайиһисини тәйярлаш, уни муһакимә қилиш вә б.). 2-қисим нормативлиқ акт лайиһисини қобул қилиш тоғрилиқ қарар елиштин ибарәт. Һәр икки қисим өз ара чәмбәрчас бағлинишлиқтур. Бу җәриян һоқуқий һөҗҗәтни тәйярлаш вә рәсмий муһакимә қилиш, қобуллаш вә елан қилиш бойичә пүтүнсүрүк процедура болуп һесаплиниду. Шуниңға мувапиқ һоқуқ иҗат қилиш яки түзүш җәриянида икки асасий басқучни бөлүп қарайду: 1) дөләт әркини алдин-ала қелиплаштуруш; 2) дөләт әркини һоқуқ нормили-рида рәсмий тәстиқләп бәкитиш. Буниңда нормативлиқ акт лайиһиси һәммигә (умумға) мәҗбурий характерға егә һоқуқий актқа айлиниду.

				2-җәдвәл

				Һоқуқ түзүш алаһидиликлири

				
					Паал, иҗа-дий, дөләт-лик паали-йәттин иба-рәт

				

				
					Униң асасий мәһ-сулати — юридик нормилар. Улар аса-сән нормативлиқ һоқуқ актлирида —қанунда, тохтамлар-да, буйруқларда, қарарларда вә б. өз ипадисини тапиду

				

				
					Җәмийәтни баш-қурушниң инта-йин муһим васити-си. Буниңда униң тәрәққият стратегия-си қелиплишип, умумға мәҗбурий тәртип қаидилири қобул қилиниду

				

				
					Һоқуқ түзүш дәриҗиси вә мәдәнийити, шун-дақла қобуллиниватқан нормативлиқ актларниң сүпитиму җәмийәтниң цивилизацияликли-гиниң вә демократия-ликлигиниң көрсәткү-чидур

				

				Һоқуқ түзүш җәрияни мәлум бир принципларға асаслиниду. Улар төвәндикиләр: демократизм, ашкарилиқ, кәспийлик, қанунийлиқ, илмийлиқ, һоқуқни қоллиниш әмәлияти билән бағлиниш. Дөләт өз 

				һакимийитини әмәлгә ашуруш үчүн һәрхил методларни (усул вә йол-ларни) пайдилиниду: 1) көндүрүш, ишәндүрүш методи. Бу методни пайдиланғанда индивидта зөрүр тәсәввурларни қелиплаштуруш үчүн униң әрк-ирадисигә идеявий-мәнивий васитиләр арқилиқ паал бе-сим қилиш иши жүргүзүлиду. Адәттә, идеявий-мәнивий васитиләр сүпитидә идеология пайдилинилиду; 2) мәҗбурлаш методи. Дөләтниң мәҗбурлиши — бу система қаидисигә әмәл қилип һәрикәт қилишқа шәхсни мәҗбурлаш мәхситидики дөләт системисиниң шәхскә психоло-гиялик, маддий яки җисманий (күч билән) тәсир қилишидур. Дөләтниң мәҗбурлиши қануний вә қанунсиз болиду. Қанунсизлиғи — у дөләт органлириниң башбаштақлиғидур. Қанунийлиғи — бу дөләт тәрипидин мәҗбурлаш болуп, униң түри билән чарилири һоқуқ нормилирида вә мәхсус процессуаллиқ даиридә бәлгүләнгән. Дөләт һакимийитини әмәлгә ашуруш усуллири һәрхил, лекин уларниң барлиғи қануний болуп, пәқәт җәмийәткә пайдилиқ мәхсәтләрдила болуши лазим. 

				Шундақ қилип, һоқуқ иҗат қилиш — бу һоқуқ нормилирини түзүш, өзгәртиш вә күчидин қалдуруш бойичә дөләтлик паалийәтниң алаһидә шәклидур. У җәмийәтниң объектив иҗтимаий еһтияҗлири билән мәнпийәтлирини тонуп билишкә асасланған. 

				Тәкшүрүш соаллири вә тапшуруқлар

				1. Дөләт чүшәнчисини ечип көрситип, дөләтниң асасий бәлгүлирини атаңлар.

				2. Дөләт һакимийтини әмәлгә ашурушниң асасий усуллирини атаңлар.

				3. Һоқуқ түзүш ишиға ениқлима бериңлар. Һоқуқ түзүш принциплирини ечип көрситиңлар.

				1-дәриҗилик мурәккәп тапшуруқ. Инсанийәтниң дөләт пәйда болғичә тәрәққият дәврини муһакимә қилиңлар. Бу дәвир қандақ аталди? Җамаә мунасивәтлири қандақ нор-милар билән рәтләнди? Тарих пәнидин фактларни пайдилиниңлар.

				2-дәриҗилик мурәккәп тапшуруқ. “Әркинлик вә мустәқиллиқ һәрбир дөләтниң тәрәққий етишиниң әң муһим асаслиридур” дегән ибарини муһакимә қилиңлар. Мошу мавзуда муназирә өткүзүңлар. Қазақстан тарихи пәнидики материалларни пайдилиниңлар. 

				§ 8. Дөләтниң маһийити вә функциялири

				Бүгүн дәристә:

				силәр дөләтниң маһийитини вә функциялирини қараштурисиләр; заманивий дөләтниң асасий функциялирини ениқлайсиләр.

				Дөләтниң маһийити — у дөләтниң аса-сий мәна-мәзмуни. Дөләтниң маһийити һакимийәтниң дөләттики мәна-мәзмунини, мәхсәт-вәзипилирини, паалийитини вә кимгә тәәллуқлиғини ениқлайду. Һәрқандақ дөләттә қариму-қарши икки маһийәт — синипий вә умумиҗтимаий маһийәт моҗут.

					• дөләтниң маһийити

					• дөләтниң функциялири

					• синипий маһийити

					• умумиҗтимаий маһийити

						Асасий сөзләр

					Дөләтниң синипий маһийитини қа-раштуримиз. Дөләт аммивий һакими-йәт сүпитидә, уруқлуқ түзүмдики ил-гәрки өзини өзи башқуруш органлири өзлириниң башқуруш функциялирини иҗра қилиштин қалған (тохтатқан) чағда пәйда болиду. Җәмийәт иҗтимаий топларға бөлүнүп кетиду, әнди илгири униң барлиқ әзалириға тәәллуқ бол-ған һакимийәт сәясий характерға егә болуп, һәммидин авал имтиязлиқ иҗ-тимаий топларниң, синипларниң мәнпи-йәтлиригә хизмәт қилиду. Шундақ қилип, дөләтниң синипий маһийити шуниңдин ибарәт болидуки, у әнди һакимийәтни һәрқачан җәмийәтниң имтиязлиқ бөлигиниң мәнпийитидә әмәлгә ашуриду. Лекин дөләт пәқәт бай синип вәкиллиригила ғәмхорлуқ қилипла қалмай, бәлки пүткүл җәмийәткиму ғәмхорлуқ қилишқа мәҗбур болиду. Чүнки җәмийәт бирпүтүн организм болғанлиқтин, бай синип вәкиллириму тегишлик һалда кәмбәғәл синип әзалирисиз, езилидиған топ вәкиллирисиз өмүр сүрәлмәйду. Демәк, һәрқандақ дөләт умумиҗтимаий функцияләрни әмәлгә ашуруши лазим вә һәрқачан әмәлгә ашуриду. Бу дөләтниң умумиҗтимаий маһийити аталмиштур.

				Дөләттә һәрқачан һөкүмранлиқ қилғучи топниң тар синипий яки топлуқ мәнпийәтлири һәм пүткүл җәмийәтниң мәнпийәтлик масли-шип келиду. Дөләттики мошу икки әһмийәтлик тәрәпниң нисбити һәрхил тарихий шараитта бирдәк болмайду. Бир тәрәпниң күчийиши иккинчисиниң аҗизлишиға елип келиду.

					Дөләтниң синипий маһийити қулдарлиқ дөләттә әң чоң дәриҗидә көрүниду. Униңда қул һоқуқ субъекти әмәс, бәлки һоқуқ объекти, қул егисиниң мүлки болуп һесапланди. Җәмийәтниң қулдарлиқ түзүмдин феодализмға, униңдин капитализмға тәрәққий етишигә қарап дөләтниң умумиҗтимаий тәрипи чоң роль ойнашқа башлиди. У заманивий Ғәрип җәмийитидә алаһидә рошән көрүнмәктә. Бу маһийәт тиҗарәтчиләрниң киримигә селиқниң жуқури болушидин, әмгәк ша-раитини дөләтниң рәтлишидин, һәрхил иҗтимаий программиларниң кәң даиридә риваҗлинишидин ибарәт. Дөләтниң умумиҗтимаий ролиниң өсүши иҗтимаий қариму-қаршилиқларниң хелә дәриҗидә юмшақлишишиға елип келип, синипий рәқипләрни бастуруш чарилирини қоллиниш зөрүрлиги азаймақта, җәмийәттә турақлиқ өсмәктә. Заманивий тәрәққий әткән дөләтләр мәмликәтниң умумиҗтимаий тәрипини өстиришкә интилмақта, чүнки улар һәммидин авал җәмийәтниң турақлиқ болушиға мәнпийәтдардур.

				Дөләтниң маһийити униң функциялири арқилиқ билиниду. Дөләтниң функциялиридә дөләтниң җәмийәтлик-сәясий тәбиити вә характери, униң маһийити, иҗтимаий вәзиписи намайән болиду.

				Әстә сақлаңлар! Дөләтниң функциялири — бу униң җәмийәт һаятиниң тегиш-лик саһалиридики паадийитиниң асасий йөнилишлирини, иҗтимаий мәхсәтлирини ипадиләйдиған мәна-мәзмунидур. 

				Дөләт функциялириниң төвәндики компонентлирини бөлүп көрситиш мүмкин: 

				
					[image: ]
				

				
					[image: ]
				

			

		

		
			
				[image: ]
			

			
				
					Феодаллиқ дөләттики мутлақ монархияниң рәмзлири

				

			

		

		
			[image: ]
		

	
		
			
				35

			

		

		
			[image: ]
		

		
			
				• дөләт функциялириниң  субъектлиқ болу-ши, функцияләр мәзмуни, 

				• мәхсәт вә вәзипилири, 

				• вакаләтлири;

				• функцияләрни әмәлгә ашуруш шәкиллири билән усуллири. 

					Әнди шу компонентларни қарап чиқимиз: 

				Мошу функцияләрни беваситә әмәлгә ашуруш билән шуғуллинидиған дөләт қурулмилири һәрбир функцияниң субъектлири болуп етирап қилиниду. Дөләт функциялирини әмәлгә ашурушқа дөләт органлириниң һәммиси яки кам дегәндә көпчилиги сәпәрвәр қилиниду. Дөләт органлири орунлашқа те-гишлик функцияләрниң бөлүнүшиму тәкши әмәс. Мәсилән, умумдөләтлик органлар (парламент, һөкүмәт, президент мәмурийити) дөләтниң барлиқ дегидәк функциялири-ни әмәлгә ашурушқа қатнашса, йәрлик, саһалиқ органлар пәқәт айрим функцияләр биләнла шуғуллиниду.

				Дөләт функциялириниң мәзмуни җәмийәт һаятиниң мәлум бир саһасиға тәсир-һәрикәт қилишни билдүриду. Мундақ тәсир-һәрикәт һәрхил болуши мүмкин: би-ринчидин, дөләтниң нуқтәий нәзәридин мәхсәткә әң мувапиқ вә керәк, хәлиқниң мәнпийәтлиригә җавап беридиған җәмийәтлик мунасивәтләрни мустәһкәмләшкә, риваҗландурушқа вә мукәммәлләштүрүшкә ярдәмлишиши лазим. Иккинчидин, җәмийәт тәрәққиятини тохтитиватқан, аһалиниң вә шәхсниң мәнпийәтлиригә зиян йәткүзүватқан мунасивәтләрни бетәрәпләштүрүшкә, азайтишқа яки һәтта толуқ йоқитишқа қаритилиши мүмкин. Үчинчидин, дөләтниң тәсир-һәрикити шуниңдиму көрүнидуки, у йеңи вә прогрессив һадисиләрни орнитишқа шараитни яритишқа интилиду.

				Вакаләтләр — бу тегишлик органларниң дөләт функциялирини орунлаш бойичә һоқуқлири билән вәзипилириниң көләмидур. Вакаләтләр һәрхил болуши мүмкин. Улар тәшкилий, кадр, маддий-техникилиқ, әхбарат васитилири билән тәминлиниду.

				Функцияләрниң мәхсәтлири вә вәзипилири. Улар функцияләр мәзмунини бейити-ду. Дөләт өз һакимийитини әмәлгә ашуридиған уссуллар: кәңчилик қилиш, рухсәт бериш вә мәнъий қилиш. 

				Дөләтниң функциялири униң органлириниң функциялиридин пәриқлиниду. Дөләт органлириниң функциялири хелә ениқ характерға егә һәм мошу органларниң вәзи-пилиригә вә мәна-мәзмуниға бағ-лиқ болуп келиду. Мәсилән, сот җәмийәттә әдлийәвий адиллиқ функциясини, ички ишлар ми-нистрлиги җәмийәтлик тәртипни қоғдаш, һоқуқ бузушларға қарши күрәшни уюштуруш функциясини атқуриду.

				Дөләт функциялири қетип қал-ған, өзгәрмәс әмәс. Улар һәрикәт-

					• Дөләтниң функция-лири — дөләт паали-йитиниң асасий йөни-лишилири.

				чан, өзгирип туриду. Ениқ бир тарихий шараитқа бағлиқ у яки башқа функцияләр асасий болуп келиду.

					Мәсилән, қедимий Шәрқий Азия дөләтлиридә җәмийәтлик ишларни уюштуруш функцияси — суғириш (ирригация) иншаәтлирини селиш әң асасий функция болған еди. Көчмән дөләтләрдә дөләтни ташқи ховуптин һимайә қилиш асасий функциядин ибарәт болди. Заманивий тәрәққий әткән демократик әлләрдә болса, гражданларниң һоқуқлирини вә әркинликлирини тәминләш асасий функция болуп һесаплиниду.

					Дөләт функциялири ички вә ташқи болуп бөлүниду. 

				1. Ички функциялири: а) һоқуқ қоғдаш функцияси — адәм вә гражданниң һоқуқлири билән әркинликлирини қоғдаш; ә) мүлүк шәкиллирини қоғдаш; б) һоқуқ-тәртипни тәминләш; в) экологиялик; г) ихтисадий; д) иҗтимаий; е) илмий-техникилиқ прогрессни тәрәққий әткүзүш; ж) селиқ селиш функциялири.

				2. Ташқи функциялири: а) басқунчилиқ урушларни жүргүзүш; ә) әлни ташқири һуҗумдин һимайә қилиш вә дөләт мудапийәси; б) течлиқни сақлаш; в) өз ара пай-дилиқ сода; г) башқа дөләтләр билән бирлишип дуниявий муаммиләрни һәл қилиш.

				Шундақ қилип, дөләтниң маһийити — бу униң асасий мәна-негизи болуп, дөләт һакимийитиниң мәзмунини, вәзиписини, мәхситини, иш-һәрикитини, һакимийәтниң кимгә тәәллуқлиғини бәлгүләйду.

				Тәкшүрүш соаллири вә тапшуруқлар

				1. Дөләтниң маһийитини тәрипләңлар. Заманивий демократик дөләтләрниң маһийити немидин ибарәт?

				2. Дөләт функциялирини ениқлап, түркүмләргә бөлүңлар. Дөләт функциялириниң ком-понентлирини ечип көрситиңлар.

				3. Заманивий демократик дөләтләрниң әң муһим функциялири қандақ? 

				1-дәриҗилик мурәккәп тапшуруқ. Англия, Франция, Сингапур охшаш демократик дөләтләрниң маһийитини ечип көрситиңлар. Һәрхил мәнбәләрни пайдилиниңлар. Бу дөләтләрдә иҗтимаий сәясәт жүргүзүлидиғанлиғини дәлилләңлар.

				2-дәриҗилик мурәккәп тапшуруқ. Кичик топларға бөлүнүп дөлитимиз — Қазақстан Җумһурийитиниң қандақ асасий функцияләрни әмәлгә ашуруватқанлиғини муһакимә қилиңлар. Мисаллар кәлтүрүңлар. Елимизниң риваҗланған иҗтимаий дөләткә айлиниши үчүн қандақ чарә-тәдбирләрни әмәлгә ашуруш зөрүр? Өз ой-пикриңларни билүрүңлар.

				§ 9. Дөләт Механизми

				Бүгүн дәристә:

				силәр дөләт механизми чүшәнчисини қараштурисиләр; дөләт органлириниң түркүмләргә бөлүнүшини ениқлайсиләр; дөләт аппаратиниң тәшкилий паалийәт прин-циплири билән тонушисиләр.

				Дөләт механизми — бу дөләтниң вәзи-пилири билән функциялирини әмәлгә ашуру-ши лазим болған дөләт органлириниң, дөләт мәһкимилири билән карханилирниң, маддий вә малийә васитилириниң системиси. 

					Дөләт механизминиң асасий бәлгүлири:

				— дөләт ишлирини башқурушқа беваситә қатнишидиған хадимлардин тәркип тапқан дөләт органлири билән мәһкимилири дөләт механизминиң башланғуч қурулмилиқ элементлири болуп һесаплиниду;

				— бу механизмни тәшкил қилидиған дөләт органлири, төвән турған орунларниң жуқарқи орунларға беқинишиға асасланған қәтъий иерархиялик системиниң тәркивий қисимлири сүпитидә өз ара бир-бири билән һәрикәт қилиду;

				— дөләт органлири билән мәһкимилири системисиниң пүтүнлиги уларниң тәшкилий паалийитиниң бирпүтүн принциплири, бирпүтүн вәзипилири, мәхсәтлири билән тәминлиниду;

				— дөләт механизми арқилиқ һакимийәт әмәлгә ашурулиду, дөләтниң функциялири орунлиниду;

				— дөләтниң вәзипилири билән функциялирини әмәлгә ашуруш үчүн дөләт ор-ганлири зөрүр васитиләргә — маддий, әхбаратлиқ, тәшкилий васитиләргә вә шу җүмлидин дөләтниң мәҗбурлаш имканийитигә егә;

				— дөләт органлириниң һакимдарлиқ вакаләтлириниң даириси билән көләми һоқуқ-қанун билән чәкләнгән.

				Дөләт механизминиң асаси дөләт аппаратидур. У дөләт органлиридин ибарәт. Дөләт органлирида дөләт хизмәтчилири ишләйду.

				Шуни тәкитләш керәкки, дөләт органлири өзлириниң беваситә вәзипилирини әмәлгә ашурғанда өз ара зич бағлинишлиқ вә бир-биригә беқинишлиқ һалда болиду. Әнди дөләтлик мәһкимиләр билән карха-нилар болса, һакимдарлиқ вакаләтләргә егә әмәс (мәмурийәтлирини һесаплимиғанда) вә ихтисат, билим бериш, саламәтликни сақлаш, мәдәнийәт, пән, спорт саһалирида вә б. умумиҗтимаий функциялири-ни орунлайду. 

				Дөләт хизмәтчилири — бу башқуруш иши билән мәхсус шуғулли-нидиған хадимларниң алаһидә қатлими вә категориясидур. Дөләт хизмәтчилириниң һоқуқ һалити мәхсус қанун билән рәтлиниду. Униңда дөләт хизмәтчилириниң һоқуқлири, мәҗбурийәт-вәзипилири вә хизмәт түри ениқланған ҚҖниң Дөләт хизмити тоғрилиқ қануни 2015-жили 23-ноябрьда қобулланған. ҚҖ дөләт хизмәтчилириниң 

				Этика кодекси (Дөләт хизмәтчилириниң хизмәт этикиси қаидилири) алаһидә әһмийәткә егә. У ҚҖ Президентиниң 2015-ж. 29-декабрьдики пәрмани билән тәстиқләнгән.

				Әстә сақлаңлар! Дөләт хизмәтчилири хизмәттә болғанда хизмәт этикетини сақлиши вә рәсмий тәртип қаидилиригә риайә қилиши лазим. Хизмитидин сирт вақитта дөләт хизмәтчилири җәмийәткә ят тәртипсизлик әһваллириға йоқ қоймаслиғи, кәмтар болу-ши, тегишлик әһвалларда өзлириниң лавазимлиқ хизмити билән махтанмаслиғи вә уни пайдиланмаслиғи лазим. 

				Дөләт хизмәтчилиригә алаһидә тәләпләр қоюлиду. Дөләт хизмәтчилириниң тәминати җәмийәткә жүклиниду. Лавазимлиқ вәзипилирини орунлаш үчүн зөрүр шәхсий вә кәспий сүпәткә, мәхсус билимгә егә, пенсия йешиға йәтмигән ҚҖ гражданлири дөләт хизмитигә қобул қилиниду.

				Дөләт хизмәтчилири үчүн чәклимиләр:

				1. 18 яштин кичик болмаслиғи;

				2. Сақ-саламәт болуши;

				3. Сотланмиған болуши;

				4. Һоқуқ қоғдаш органлиридин сәлбий сәвәпләргә бағлиқ чиқирилмиған болуши. 

				Дөләт аппаратини уюштуруш вә униң паалийәт жүргүзүши прин-циплири моҗут вә улар барлиқ дөләт органлири үчүн бирдәк. Бу принциплар — башланма идеяләр, тәләпләр, асаслар болуп, улар дөләт органлирини шәкилләндүрүшкә вә уларниң паалийәт елип беришиға бағлиқ асасий йол-йөнилишләрни бәлгүләйду.

					Улар:

				— адәм вә гражданниң һоқуқлири билән әркинликлириниң алийлиғи принципи (у дөләт хизмәтчилириниң бу һоқуқ вә әркинликләрни етирап қилиши, уларға әмәл қилип һимайә қилиши бойичә тегишлик мәҗбурийәтлирини көздә тутиду);

				— демократизм принципи (у дөләт органлириниң паалийитини тәшкилләштүрүшкә гражданларниң кәң түрдә қатнишишидин ибарәт);

				— һакимийәтниң тәхсим қилиниши принципи (у һакимийәт органлири билән лавазимлиқ шәхсләр тәрипидин болуши мүмкин башбаштақлиққа йол қоймайдиған механизмларни яритиду);

				— қанунийлиқ принципи (у барлиқ дөләт хизмәтчилириниң Конституциягә, қанунларға вә уларға қошумчә актларға мәҗбурән әмәл қилиш вәзиписини билдүриду);

				— ашкарилиқ принципи (у ениқ бир дөләт органиниң әмәлий паалийити тоғрилиқ һоқуқ субъектлириниң хәвәрдар болушини тәминләйду);

				— кәспийлик принципи (у дөләт аппаратиниң паалийитидә әң ихтисаслашқан хадимларни пайдилиниш үчүн қолайлиқ шараит яритиду);

				— коллегиялик вә йәккә рәһбәрликниң маслишиш принципи (у дөләт аппаратиниң демократик вә бюрократик асаслириниң әқилгә мувапиқ нисбитини тәминләйду);

				
					[image: ]
				

			

		

		
			[image: ]
		

	
		
			
				39

			

		

		
			[image: ]
		

		
			
				[image: ]
			

			
				
					•	Дөләт механизми – дөләтниң вәзипилири билән сәяситини әмәлгә ашуридиған дөләт органлириниң жиғиндиси.

					• Дөләт органи – бу өз қурулмисиға егә вә дөләт функциялири-ни әмәлгә ашурушқа қатнишидиған, униң үчүн қәтъий бәлгүләнгән һакимдарлиқ вакаләтләр өзигә берилгән дөләт механизми элементидур. 

						Глоссарий

					

				

			

		

		
			
					— сайлап вә тайинлап қоюшниң маслишиши принципи (у дөләт башқурушидики мәркәзләштүрүп вә мәркәзсизләштүрүп паалийәт елип беришниң мувапиқ нисбитини билдүриду);

					— иерархиялик принципи ( у дөләт органлириниң дөләт аппаратида һәрхил дәриҗини егиләйдиғанлиғидин ибарәт);

				— хәлиқ һакимийити принципи (у дөләт өзиниң вә дөләт һакимийити органлириниң, йәрлик өзини өзи башқуруш органлириниң демократик асаста тәшкиллинишидин ибарәт. Буниңда суверенлиқниң егиси вә һакимийәтниң бирдин бир мәнбәси хәлиқ болуп һесаплиниду вә дөләт һакимийити органлириниң барлиқ һоқуқ-вакаләтлири пәқәт хәлиқ әркигә бағлинишлиқтур).

				Шундақ қилип, дөләт механизминиң қурул-миси дөләт органлирини, дөләт мәһкимилири билән карханилирини, дөләт хизмәтчилирини вә тәшкилий-малийә васитилирини, шундақла дөләтниң паалийитини тәминләш үчүн зөрүр мәҗбурлаш күчини өз ичигә алиду.

				Дөләт органлири һакимдарлиқ вакаләтләргә егә, орунлаш шәрт болған нормативлиқ һоқуқ актлирини чиқириду, һәрхил усулларни пай-дилиниду. Һәрбир орган өз функциялирини әмәлгә ашуриду. Дөләт һакимийити бирпүтүн болуп, үч тармаққа — қанун чиқириш, иҗраий, сот һакимийити болуп бөлүниду. Барлиқ дөләт органлири Конституциягә вә қанунларғила асаслинип ишлиши лазим.

				Тәкшүрүш соаллири вә тапшуруқлар

				1. Дөләт механизми чүшәнчисигә ениқлима бериңлар.

				2. Дөләт органи дегән немә? Бәлгүлирини атаңлар.

				3. Дөләт аппаратиниң тәшкилий паалийитиниң қандақ принциплири бар?

				4. Дөләт хизмәтчиси дегән ким? Дөләт хизмәтчилиригә қандақ тәләпләр қоюлиду?

				2-дәриҗилик мурәккәп тапшуруқ. ҚҖ Президентиниң 2015-ж. 29-декабрьдики пәрмани билән тәстиқләнгән ҚҖ Дөләт хизмәтчилириниң Этика кодексиниң 7-маддисини оқуп чиқиңлар. “Дөләт хизмәтчилири хизмитидин ташқири вақитта: 

				1) умум қобул қилинған әхлақий-этикилиқ нормиларға әмәл қилиши, җәмийәткә ят тәртипсизлик әһваллириға йол қоймаслиғи, шу җүмлидин адәмниң қәдир-қиммитини вә җәмийәтлик мәнивий қәдрийәтләрни һақаратләйдиған мәс һалда көпчилик орунларда бо-луш әһваллириға йол қоймаслиғи; 

				2) кәмтар болуши, тегишлик әһвалларда өзиниң лавазимлиқ орнини махтинип көрситип пайдиланмаслиғи; 

				3) җәмийәтлик тәртип вә бехәтәрликкә қәст қилиш арқилиқ қанун тәләплирини бузушқа йол қоймаслиғи, башқа гражданларни қанунға, җәмийәткә қарши һәрикәтләргә җәлип қилмаслиғи лазим”.

				Өз пикриңларни билдүрүңлар. Немишкә дөләт хизмәтчилиригә жуқури тәләпләрниң қоюлидиғанлиғини чүшәндүрүңлар. Мисаллар кәлтүрүңлар.

				§ 10. Дөләт шәкли 

				Бүгүн дәристә:

				силәр дөләт шәкли һәққидә билисиләр; алий дөләт органлириниң қандақ тәш-киллинишини, алий вә йәрлик дөләт органлириниң өз ара мунасивәтлириниң қандақ екәнлигини ениқлайсиләр.

				Дөләт шәкли: җәмийәттә кимниң қандақ башқурушини; униңда дөләт һакимийити қурулмилириниң қандақ түзүлүп һәрикәт қилишини; дөләт территориясидә аһалиниң қандақ бирлишип орунлашқанлиғини вә аһалиниң һәрхил территориялик вә сәясий тәшкилатлар арқилиқ умумән дөләт билән қандақ бағлинишқанлиғини; сәясий һакимий-әтниң қандақ усул вә методлар билән әмәлгә ешишини; җәмийәттә шәхсниң һоқуқий әһвали вә униң һоқуқлири һәм әркинликлириниң көләми қандақ екәнлигини ениқлайду. Дөләт шәклигә җәмийәттики сәясий һаятниң өзи, дөләтлик институтларниң турақлиғиму хелә чоң дәриҗидә бағлиқтур (12-схема).

				Дөләт шәклигә һәрхил амиллар: иҗтимаий-ихтисадий (асасий амил-лар), тәбиәт, климат, миллий-тарихий, диний, мәдәний вә б. амиллар тәсир йәткүзиду.

				Әстә сақлаңлар! Дөләт шәкли — бу дөләт һакимийитиниң башқуруш шәклидә, дөләт қурулуши шәклидә вә сәясий (дөләтлик) режим шәклидә ипадилинип тәшкил-линишидур.

				Әстә сақлаңлар! Башқуруш шәкли — бу алий дөләт һакимийитини уюштуруш усули, униң органлирини қуруш тәртиви, уларниң өз ара вә аһали билән иш-һәрикәт жүргүзүши, аһалиниң уларни тәшкилләштүрүшкә қатнишиш дәриҗиси.

							Дөләт шәкли

						

					

					
						
							12-схема

						

					

					
						
							Башқуруш шәкли:

							– монархия (мутлақ, чәкләнгән)

							– җумһурийәт (президентлиқ, парламентлиқ, арилаш)

						

					

					
						
							Дөләтлик-территориялик қурулуш шәкли:

							– аддий яки унитарлиқ

							– мурәккәп (империя, федерация, конфедерация)

						

					

					
						
							Сәясий түзүм шәкли:

							– демократик

							– антидемократик (тоталитарлиқ, авторитарлиқ)

					• дөләт шәкли 

					• җумһурийәт 

					• монархия

					• президентлиқ җумһурийәт

					• парламентлиқ җумһурийәт

					• арилаш президентлиқ-парламентлиқ җумһурийәт

				Дөләтни башқуруш шәкли төвәндики пәйтләрни: алий дөләт органлирини қуруш тәртивини вә уларниң ички түзүлүш тәрти-вини; алий вә йәрлик органларниң өз ара мунасивәтлири тәртивини; алий дөләт һаки-мийити билән әлниң аһалиси оттурисидики өз ара мунасивәтләрниң алаһидиликлирини; дөләт органлириниң ишиға аһалиниң қатнишиш дәриҗисини; дөләт органлириниң җәмийәт алдидики җавапкәрлиги дәриҗисини ениқлашқа мүмкинчилик бериду.

				Дөләтни башқурушниң икки асасий шәкли — монархия вә җумһурийәт моҗут. 

				Монархия — башқурушниң шундақ шәклидин ибарәтки, буниңда алий һакимийәт йәккә әмәлгә ашурулиду вә қаидә териқисидә, мирасқа берилиду. Буниңда монарх җәмийәт алдида юридик җавапкәр әмәс. Йәр йүзидики дәсләпки дөләтләр башқуруш шәкли бойичә — мутлақ (абсолютлиқ) монархияләр болған еди.

				13-схема 

				Чәкләнмигән (мутлақ) монар-хия. Буниңда монарх дөләтниң йәккә-йеганә алий органидур. У қанун чиқириш, иҗраий вә сот һакимийитини өз қолида тутиду. Һазирқи вақитта Сауд Арабияси вә Бирләшкән Әрәп Әмирликлири шундақ башқуруш шәклигә егә.

				Чәкләнгән яки конституци-ялик монархия. Униңда дөләт һакимийити монарх билән башқа органлар, мәсилән, парламент вә сот оттурисида бөлүнгән. Чәк-ләнгән монархия һәртүрлүк парламентлиқ, дуаллиқ, конституциялик болиду. 

					Конституциялик яки чәкләнгән монархия шундақ башқуруш шәклидин ибарәтки, униңда монархниң һакимийити вакаләтлик орган тәрипидин хелә чәкләнгән. Адәттә мундақ чәклиниш парламент тәстиқләйдиған конституция билән 

							Монархия түрлири

						

					

					
						
							Мутлақ 

							(чәкләнмигән)

						

					

					
						
							Чәкләнгән (конституциялик, парламентлиқ, дуаллиқ)

					•	Дөләт шәкли – үч элементниң: башқуруш шәклиниң, дөләт қурулуши шәклиниң вә сәясий түзүм шәклиниң жиғиндисидур.

				бәлгүлиниду. Монархниң болса, конститу-цияни өзгәртишкә һоқуқи йоқ. Башқуруш шәкли сүпитидә конституциялик монархия буржуазиялик җәмийәт тиклиниватқан дәвирдә пәйда болиду. У шәклән һазирқи вақитқичиму Европа билән Азияниң бир қатар әллиридә (Дания, Испания, Норвегия, Швеция вә б.) өз әһмийитини йоқатмиди.

				Парламентлиқ монархия конститу-циялик монархияниң бир түри болуп һесаплиниду. Буниңда монархниң һакимийити әмәлиятта йоқ болуп, символлуқтур. Қанун актлирини парламент қобул қилиду вә уларни монарх шәклән имзалайду. Һөкүмәт болса, монархниң алдида әмәс, бәлки парламент алдида җавапкәрдур. Мәсилән, Улуқбритания шундақ монархиядур.

				Дуаллиқ монархия вақтида дөләт һакимийити қош характерға егә. Һакимийәт юридик һалда вә әмәлиятта һөкүмәт оттурисида тәхсим қилинған. Һөкүмәтни болса, һәм монарх, һәм парламент тәшкилләштүриду.

				Бәзибир дөләтләрдә монарх әлни пәқәт зайирлиқла әмәс, бәлки диний башқурушниму әмәлгә ашуриду. Мундақ монархияләр теократик дәп атилиду (Сауд Арабияси).

				Җумһурийәт. У шундақ башқуруш шәклидин ибарәтки, униңда алий дөләт һакимийити мәлум бир қәрәлгә аһали сайлайдиған органларға тәәллуқтур. Шундақла мошу сайланған органлар сайлиғучилар алдида җавапкәрдур. 

				14-схема

					Парламентлиқ җумһурийәттә парламент пәқәт қанун чиқириш органила әмәс, бәлки һөкүмәтни назарәт қилидиған органдур. Униңда дөләт һаятини уюштурушта алий роль парламентқа тәәллуқ. Дөләт башлиғини, қаидә териқисидә, парламент яки мәхсус қурулған парламентлиқ коллегия сайлайду. Дөләт башлиғи — президент һөкүмәт башлиғи болуп һесапланмайду. Мундақ җумһурийәттә һөкүмәтни парла-ментта көпчилик авазға егә партияләрниң әзаси болған депутатлар парламентлиқ йол билән сайлайду. Һөкүмәт өз паалийити үчүн парламент алдида коллектив җавапкәрдур вә өзини сайлиған партия парламентта көпчилик авазға егә болуп турғичә һакимийәтни башқуриду. Һөкүмәт башлиғини (премьер-министр, министрлар кеңишиниң рәиси, канцлер) адәттә президент тайинлайду. Парламентниң асасий функцияси қанун чиқириш паалийити вә иҗраий һакимийәт ишини назарәт қилиш болуп һесаплиниду. Президентлиқ җумһурийәттә президентниң қолида дөләт башлиғи вә һөкүмәт башлиғи вакаләтлири бирләшкән. Президент дөләттә мәркизий фигура болуп һесаплиниду. АҚШ классикилиқ президентлиқ җумһурийәттур. АҚШниң Конституциясидә (униң асасини һакимийәтниң тәхсимати принципи 

							Җумһурийәт түрлири

						

					

					
						
							Парламентлиқ (Германия, Индия) Буниңда баш дөләт органи – парламент

						

					

					
						
							Президентлиқ (АҚШ, ҚҖ, Франция). Буниңда баш дөләт органи – президент

					Қазақстан Җумһурийитиниң герби

				тәшкил қилиду), қанун чиқириш һакимийити парламентқа, иҗраий һакимийәт президентқа, сот һакимийити Алий сотқа тәәллуқ дәп ениқ йезилған. АҚШ пре-зидентини әл аһалиси қисмән аваз бериш (сайлам) йоли билән — өзи сайлиған вәкилләр коллегиясиниң авази арқилиқ сайлайду. 

				Һәрхил әлләрдики президентлиқ башқуруш шәклиниң өз алаһи-диликлири бар. Франциядә президент умумий аваз бериш арқилиқ сай-линиду. Мутлақ көп аваз алған намзат сайланған болуп һесаплиниду. Қазақстандиму президентни шундақ сайлаш тәртиви моҗут. Мәлумки, Қазақстанда президентлиқ башқуруш шәкли орнитилған (ҚҖ Конституциясиниң 2-маддиси).

				Кейинки вақитта арилаш президентлиқ-парламентлиқ җумһури-йәтләрму пәйда болди. Уларда һөкүмәтни президент вә парламент бирлишип қуриду. Заманивий цивилизациялик җәмийәттә башқуруш шәкиллири арисида принциплиқ пәриқләр йоқ, чүнки уларға умумий вәзипиләр билән мәхсәтләр хастур.

				Шундақ қилип, президентлиқ җумһурийәт күчлүк иҗраий һакимийәт билән пәриқлиниду. Униң билән баравәр һалда һакимийәтниң тәхсимати принципи бойичә қанун чиқириш вә сот һакимийити қатар ишләйду. Заманивий президентлиқ җумһурийәтләрдә моҗут вә нәтиҗилик ишләватқан тәңпуңлуқ механизми һакимийәтниң өз функциялирини уйғун атқурушиға мүмкинчилик берип, иҗраий һакимийәт тәрипидин башбаштақларниң болушиға йол бәрмәйду. 

				Тәкшүрүш соаллири вә тапшуруқлар

				1. Дөләт шәклигә ениқлима бериңлар. Дөләт шәкли категориясиниң әһмийити қандақ?

				2. Башқуруш шәклигә ениқлима бериңлар. Җумһурийәт монархиядин қандақ пәриқлиниду?

				1-дәриҗилик мурәккәп тапшуруқ. “Монархияниң җумһурийәттин пәрқи” җәдвилини толтуруңлар. 

				3-җәдвәл

				
					МОНАРХИЯ

				

				
					Җумһурийәт

				

				
					Қурулуш усули бойичә

				

				
					Күчкә егә вақти бойичә 

				

				
					Дөләт башлиғиниң җавапкәрлиги 

				

				2-дәриҗилик мурәккәп тапшуруқ. Елимиздики президентлиқ башқуруш шәклиниң алаһидилиги немидин ибарәт екәнлигини чүшәндүрүңлар. ҚҖ Конституциясиниң 2- вә 40—42-маддилиридин пайдилиниңлар. 

					•	федерация

					•	унитарлиқ

					•	империя

					•	конфедерация

					•	демократия

					•	антидемократия

				§ 11. Дөләтниң қурулуши шәкли. Сәясий режим шәкли

				Бүгүн дәристә:

				силәр дөләтниң қурулуши шәкли билән сәясий режим шәкли тоғрилиқ билисиләр; дөләт территориясиниң қандақ түзүлүшини, униң қандақ бөләкләрдин тәркип тапидиғанлиғини, дөләт һакимийитиниң қандақ методлар вә усуллар арқилиқ әмәлгә ашидиғанлиғини, шәхсниң җәмийәттики һоқуқий һалитиниң қандақ екәнлигини, шәхсниң һоқуқлири билән әркинликлириниң көләми қандақ екәнлигини билидиған болисиләр.

				Әстә сақлаңлар! Дөләтниң қурулуши шәкли — у дөләтниң территориялик тәшкил-линиши; дөләтниң өз тәркивий бөләклири билән биллә бирпүтүнлүк нисбәттә болуши.

				Барлиқ дөләтләр территориялик қурулуши бойичә аддий вә мурәккәп болуп бөлүниду.

				15-схема 

				Аддий яки унитарлиқ дөләт — у мәр-кәзләшкән дөләт болуп, униң мәмурий-территориялик бирликлири дөләт тәшкиллири мәртивисигә егә әмәс, суверенлиқ һоқуқлири йоқ (Қазақстан). Унитарлиқ дөләттә алий органларниң бирпүтүн системиси, бирпүтүн қанун системиси, бирпүтүн сот системиси вә бирпүтүн гражданлиқ һаләт вә йәккә каналлиқ селиқ системиси моҗут.

				Мурәккәп дөләт — у өзиниң бөләклири у яки бу дәриҗидә мустәқиллиги бар дөләттур. Мурәккәп дөләтләр — империяләр, федерацияләр, конфедерацияләр, һәмдостлуқлар вә бирләшмиләр.

				Империя — у күч билән қурулған мурәккәп дөләт болуп, униң тәркивий бөләклири алий һакимийәткә беқиниду. Империяләр өзлириниң тәркивий бөләклириниң һечқачан бирпүтүн дөләтлик — һоқуқий мәртивисиниң болмиғанлиғи билән пәриқләнди. Мәсилән, тарихта Рим, Британия, Россия империялири вә б. моҗут болди.

				Конфедерация — у суверен дөләтләрниң вақитлиқ иттипақи бо-луп, мәлум бир тарихий дәвирдә мәлум бир мәхсәтләргә йетиш үчүн қурулиду. Мәхсәтлири һәрхил — һәрбий, ихтисадий, сәясий болуши 

							Аддий, унитарлиқ дөләт (Қазақстан, Франция, Польша)

							Мурәккәп дөләт

							• Федерация (АҚШ, РФ)

							• Империя (Рим империяси)

							• Һәмдостлуқ (Европа Иттипақи)

							• Конфедерация (МДҺ)

						

					

					
						[image: ]
					

					
						[image: ]
					

					
						
							Дөләтниң қурулуши шәкли

					•	Дөләтниң қурулуши шәкли – дөләтниң тер-риториялик түзүлүши, дөләт бөләклириниң мәркәз билән өз ара мунасивити. 

					• Сәясий режим шәкли – у җәмийәтни башқуруш усуллириниң жиғиндиси вә шәхсниң һоқуқий һалити.

				мүмкин. Мәсилән, 1776—1787-жж. АҚШ, һазирқи вақиттики МДҺ (Мустәқил Дөләтләр Һәмдостлуғи — СНГ).

				Федерация — у мурәккәп иттипақдаш дөләт болуп, униң бөләклири у яки бу дәриҗидә суверенлиққа егә дөләт тәшкиллири болуп һесаплиниду. Федерация мәркәзсизлиниш принципиға асасланған (АҚШ да 51 штат, РФ дә 85 субъект, Индиядә 29 штат вә иттипақдаш территория, Германиядә 16 субъект). 

				Һәмдостлуқ — бу дөләтләрниң тәшкилий бирләшмиси вә умумий бәлгүлириниң болуши, мәлум бир дәриҗидә бирхил болуши билән тәриплиниду. Уларни бирләштүргүчи бәлгүләр ихтисат, һоқуқ, тил, дин, мәдәнийәткә мунасивәтликтур. Һәмдостлуқ әзалири — толуқ мустәқил, суверен дөләтләр, хәлиқара мунасивәтләрниң субъектлири-дур.

				Дөләтләр бирләшмиси — бу җәмийәтниң дөләт тәшкилатиға өтүш шәкли. Адәттә, мундақ бирләшмә дөләтләр ара шәртнамиға асаслинип қурулиду. Шәртнамә көп әһвалларда бирләшмигә әза дөләтләрниң ин-теграциялик алақисини күчәйтиду вә пәйдин-пәй конфедерациялик бирләшмигә көчүш тәрипигә асас салиду.

				Әстә сақлаңлар! Сәясий режим — у җәмийәттики сәясий әркинлик дәриҗиси, шәхсниң һоқуқ әһвали, шундақла дөләт һакимийитини әмәлгә ашуридиған усуллардин ибарәт. 

				Сәясий режим у яки башқа әлниң һаятлиқ паалийитидә чоң әһмийәткә егә, чүнки сәясий режимниң өзгириши дөләтниң ички вә ташқи сәяситиниң кәскин өзгирип кетишигә елип келиши мүмкин (һәтта башқуруш шәкли билән дөләт түзүми шәкли өзгәрмигән пети қалсиму).

				Сәясий режимниң мәзмунини дөләт һакимийитини әмәлгә ашуруш усуллири, гражданларға берилидиған әркинликлр өлчими, уларниң һәрхил саһаларға паал қатнишиш көләми тәшкил қилиду. Сәясий режим пәқәт дөләт өзинила әмәс, бәлки пүткүл сәясий системисини: дөләт һакимийитигә бағлиқ адәмләр оттурисидики мунасивәтни вә дөләт һакимийити билән адәмләрниң нәқ сәясий система саһасида көрүнидиған мунасивәтлирини тәрипләйду. Сәясий режим әлдики мәлум бир дәвирдики демократия тәрәққиятиниң дәриҗиси билән шәкиллирини, сәясий вәзийәтни әкис әттүриду. Һәрқандақ җәмийәтниң сәясий системиси көплигән амилларға — ихтисадий, мәнивий вә тари-хий амилларға бағлиқтур.

				Демократик режимда адәм һоқуқлири билән әркинликлири һимайә қилинған вә капаләтләндүрүлгән. Һакимийәт шәхс вә җәмийәт мәнпийәтлиридә ишләйду. Антидемократик режимда һакимийәт реакцияниң қолида болиду вә диктаторлуқ усуллар билән әмәлгә ашу-рулиду.

				16-схема

					Демкоратик режимниң бәлгүлири:

				— аһали дөләт һакимийитини әмәлгә ашурушқа уттур демократия арқилиқ (граж-данлар референдумда өз һаятиниң әң муһим мәсилилири бойичә қарарларни беваситә қобул қилған вақитта) вә вакаләтлик демократия арқилиқ (хәлиқ өз һакимийитини өзи сайлиған вакаләтлик органлар арқилиқ әмәлгә ашуридиған чағда) қатнишиду;

				— қарарларни көпчилик азчилиқниң мәнпийәтлирини һесапқа елип қобул қилиду;

				— мәркизий вә йәрлик дөләт һакимийити органлири сайлинип қоюлиду вә алмишип 

				туриду, улар сайлиғучиларға һесават берип туриду;

				— ашкарилиқ;

				— ишәндүрүш, келишиш, мурәссәгә келиш усуллири үстүн болиду;

				— җәмийәт һаятиниң барлиқ саһалирида қанун үстүнлүк қилиду;

				— адәм вә гражданниң һоқуқлири билән әркинликлири җакалинип, 

				реал тәминлиниду;

				— сәясий поюрализм, көппартиялик;

				— һакимийәтниң тәхсимати.

				Антидемократик режимниң бәлгүлири:

				— бирла сәясий партияниң һөкүмран болуши;

				— бирла рәсмий идеологияниң болуши;

				— қаидә териқисидә, бирла мүлүкдарлиқ шәклиниң һөкүмранлиқ қилиши;

				— қандақла болмисун сәясий һоқуқлар билән әркинликләрни интайин камайтиш 

				яки йоқитиш;

				— җәмийәтниң тәбәқилик, кастилиқ вә башқа бәлгүлири бойичә кәскин бөлүнүши;

				— хәлиқниң тәбәқә қатламлириниң ихтисадий дәриҗисиниң төвән болуши;

				— җазалаш, мәҗбурлаш чарилирини көп қоллиниш;

				— ташқи сәясәттә агрессив болуш вә б.

				Антидемократик режимниң бирнәччә түри бар. Улар — тирания, деспотизм, фашизм, тоталитаризм, авторитаризм.

				Шундақ қилип, башқуруш шәкли — у алий һакимийәт вә башқуруш органлириниң түзүлүш көрсәткүчидур. Сәясий (дөләтлик) режимниң шәкли — у адәмниң әркинликлири билән һоқуқлириниң қандақ тәминләнгәнлигиниң вә һимайә қилинғанлиғиниң көрсәткүчидур.

							Сәясий режим түрлири

						

					

					
						
							Демократик режим (һаки-мийәт хәлиқ көпчилигиниң қолида; инсан һоқуқлири вә әркинлиги толуқ әмәлгә ашиду)

						

					

					
						
							Антидемократик режим (һакимийәт чәклик шәхсләр даириси қолида; демократик әркинлик йоқ, җәмийәт назарәт астида)

				Тәкшүрүш соаллири вә тапшуруқлар

				1. Дөләтниң қурулуши шәклигә чүшәнчә бериңлар.

				2. Сәясий режим чүшәнчисини ечип көрситип, униң түрлирини атаңлар.

				3. ҚҖда сәясий режимниң алаһидиликлири қандақ? “Қазақстан — 2050”, “Мәнивий йеңилиниш” охшаш дөләт программилирини пайдилиниңлар.

				1-дәриҗилик мурәккәп тапшуруқ. Унитарлиқ дөләт, федерация вә конфедера-ция алаһидиликлирини схема арқилиқ көрситиңлар. Унитарлиқ вә федератив дөләтниң иҗабий вә сәлбий бәлгүлирини чүшәндүрүңлар.

				2-дәриҗилик мурәккәп тапшуруқ. Демократия вә антидемократия алаһидиликли-рини схема арқилиқ көрситиңлар. Мисалларни кәлтүрүңлар.

				3-дәриҗилик мурәккәп тапшуруқ. “МДҺ — Мустәқил Дөләтләр Һәмдостлуғиниң алаһидиликлири” мавзусида доклад тәйярлаңлар. МДҺниң қурулуши мәхситини чүшән-дүрүңлар; Қазақстанниң Россия, Беларусь, Қирғизстан билән һәмкарлиғиға мисаллар кәлтүрүңлар. МДҺ дөләтлири қандақ қийинчилиқларға дучар болуватиду?

				Үгиниш үчүн қошумчә материаллар. 1991-жили 8-декабрьда РФ президенти Борис Ельцин, Белоруссия Алий Кеңишиниң Рәиси Станислав Шушкевич, Украина президенти Леонид Кравчук Белоруссияниң Беловежская пуща орманлиғида МДҺни қуруш һәққидә келишимни имзалиди. Шу пәйтин башлап КСҖИ (СССР) хәлиқара һоқуқ субъекти вә геосәясий реаллиқ сүпитидә өз моҗутлуғини тохтатти. 13-декабрьда сабиқ Иттипақниң башқа җумһурийәтлириниң лидерлири МДҺға қошулуш хаһишлирини билдүрди.

				1991-жили 21-декабрьда Алмутида Әзәрбәйҗан, Әрманстан, Белорусь, Қазақстан, Қирғизстан, Молдавия, Россия, Таҗикстан, Түркмәнстан, Өзбәкстан, Украина башлиқ-лириниң учришишида Алмута декларацияси вә МДҺниң қурулуши тоғрилиқ келишим протоколи қобулланди.

				Алмутидики учришиш СССРниң сабиқ җумһурийәтлириниң суверен дөләтләр бо-луп өзгирип қурулуши җәриянини аяқлаштурди. Декларациядә суверенлиқни вә чега-ра дәхилсизлигини өз ара етирап қилиш тәстиқләнди һәм МДҺ әзалириниң өз ара иш-һәрикити уйғунлаштурғучи институтлар арқилиқ тәңһоқуқлуқ принципи асасида әмәлгә ашурулидиғанлиғи тәкитләнди.

				МДҺ дөләтлириниң туғлири

				2-бап. Һоқуқий дөләт вә гражданлиқ җәмийәт

				§ 12. Һоқуқий дөләт чүшәнчиси вә принциплири

				Бүгүн дәристә:

				силәр һоқуқий дөләт һәққидә билисиләр; һоқуқий дөләт принциплирини тәтқиқ қилисиләр.

				Һазирқи заманда демократик дөләтләр һоқуқий дөләтләрдин болушқа интилмақта. 

				Әстә сақлаңлар! Һоқуқий дөләт — у шәхс билән җәмийәтниң һоқуқ җәһәттин һимайә қилинишини өзиниң асасий мәхсити қилип қоюдиған дөләт. Униңда адәм, униң һаяти вә әркинликлири алий қәдрийәт болуп һесаплиниду. 

				Һоқуқий дөләттә пүткүл һаят әқилгә мувапиқ асасларға тайиниду. Йәни, һоқуқий дөләттә барлиқ субъектлар қанун қаидилирини билиду, һөрмәтләйду вә орунлайду; әхлақ вә мәнивийлик нормилириға әмәл қилиду. Мундақ дөләтни қуруш йоли мурәккәп вә вақит бойичә узақ болиду. Һоқуқий дөләт һәққидә идеяләр өтмүшниң вә заманимизниң атақлиқ мутәпәккүрлири: Платон, Аристотель, әл-Фарабий, Монтескье, Дж.Локк вә б. әмгәклиридә ечип көрситилди.

					Һоқуқий дөләт идеяси һәммидин авал барлиқ түрдики зорлуқ-зомбилиққа қариму-қаршидур. Бу идея төвәндики мәхсәтләргә йетишкә қаритилған:

				— Һакимийәтни чәкләш. Һоқуқий дөләт қанунларға асаслинип, җәмийәтниң вә һәрбир адәмниң һаятиға һакимийәтниң арилишиш чекини бәлгүләйду.

				— Жуқури һоқуқ мәдәнийитини вә қанунға һөрмәтни шәкилләндүрүш. Дөләт буниңда барлиқ һоқуқ субъектлиридин қанунға мувапиқ әхлақ-тәртипни күтиду.

				— Гражданларниң һоқуқлири билән әркинликлирини қоғдаш вә һимайә қилиш.

				— Тоқунуш-җаңҗалларни течлиқ йоли билән һәл қилиш, базилиқ мәдәний қәдрийәтләрни орнитиш.

				Һоқуқий дөләт асаслинип риваҗлинидиған принциплар моҗут.

				17-схема 

							Һоқуқниң үстүнлүк принципи

						

					

					
						
							Адәм вә гражданниң һоқуқий һимайә принципи

						

					

					
						
							Қанунниң алийлиқ принципи

						

					

					
						
							Дөләт һакимийитиниң қанун чиқириш, иҗраий вә сот һакимийити болуп бөлүнүш принципи

						

					

					
						
							Сотниң мустәқиллиги, һоқуқ җәһәттин баравәрлик принципи

						

					

					
						
							Шәхсниң вә дөләтниң өз ара җавапкәрлик принципи

						

					

					
						
							Һоқуқий дөләт принциплири

					• қоқуқий дөләт

					• һакимийәтниң тәхсимати 

					• импичмент

					• тохтитип туруш вә қарши салмақ системиси

				Һоқуқий дөләт идеали нәқ қандақту бир дөләтниң тәҗрибисигә бағли-нишлиқ әмәс. Һәрбир әлдә бу идеални әмәлгә ашуруш униң һәртүрлүк урп-адәтлири вә тарихи түпәйли көплигән айрим алаһидиликләргә: мәдә-нийәт, пән, җәмийәтниң мәнивий тәрәққият дәриҗисигә бағлиқ болиду.

				Һоқуқий дөләт принциплириниң мәзмунини қараштуримиз.

				Һоқуқниң үстүнлиги принципи:

				• җәмийәт вә дөләт һаятиниң барлиқ мәсилилирини һоқуқ, қанун мәвқәсидин қараш;

				• умуминсаний қәдрийәтләрни (әқилгә мувапиқлиқ, адаләтлик) вә һоқуқ қәдрийәтлирини (һәммисиниң қанун алдида баравәрлиги) җәмийәтниң тәшкилий-территориялик бөлүниши һәм легитимлиқ ам-мивий һакимдарлиқ күч билән бирләштүрүш;

				• дөләт вә җәмийәт органлири қарарлирини һоқуқ җәһәттин асас-ландуруш зөрүрлиги;

				• дөләттә һоқуқниң қоллинилиши үчүн зөрүр шәкилләр билән процедуриларниң бар болуши (конституция, қанунлар, маддий вә процессуаллиқ капаләтләр системиси вә б.)демәктур.

				Адәм вә гражданниң һоқуқ җәһәттин һимайә қилиниши принципи. Бу прин-цип башланма, комплекслиқ, өзгәрмәс вә мутлақ характерға егә. Төвәндики идеяләр арқилиқ әмәлгә ашурулиду: 

				а) қанунда уттур мәнъий қилинмиған һәммә нәрсә, рухсәт қилиниду. Бу прин-цип гражданларға вә юридик шәхсләргә қаритилған. У шәхс дөләт алдида пәқәт беваситә қанунда көздә тутулған әһваллар-дила җавапкәр дегәнликтур. Граждан-лар дөләтниң пәқәт қанунға асасланған тәләплиринила орунлиши шәрт; 

				ә) пәқәт қанунда уттур көрситилгән нәрсигила рухсәт қилиниду. Бу прин-цип дөләт органлири билән лавазимлиқ шәхсләргә қаритилған. Йәни, қанунда лавазимлиқ шәхсләр билән дөләт хизмәт-чилири үчүн вакаләтләр көләми бәлгүләнгән вә улар қанунда уттур көрситилгәндин башқа һеч һәрикәтни әмәлгә ашуралмайду.

				Һакимийәт тәхсимати принципи. Дөләт өзиниң барлиқ вакаләтлирини бир органғила жүклимәслиги лазим. Барлиқ 

					•	Һоқуқий дөләт – һәммиси тәң дәриҗидә қанунға беқинидиған дөләт. • Һакимийәт тәхсимати – у һакимийәтни сүйистимал қилишқа тосалғулуқ қилидиған принцип. Дөләт һакимийити үч тармаққа – қанун чиқириш, иҗраий вә сот һакимийитигә бөлүниду.

					• Тохтитип туруш вә қар-ши салмақ (тәңпуңлуқ) системиси – бу дөләт һакимийитиниң үч тарми-ғиға мунасивәтлик қолли-нилидиған һоқуқ җәһәттин чәкләшләр жиғиндиси. Улар: вето, импичмент, ишәнчә билдүрмәслик вотуми инсти-тутлири вә дөләт органли-рини сайлаш һәм тайинлаш институти, сот мустәқиллиги.

					• Вето (латинчә veto – мәнъий қилимән) – дөләт башлиғиниң қанун чиқириш органи қобуллиған қанунниң җарий қилинишини тохтитип қоюш яки қоллинилишиға йол қоймаслиқ һоқуқи.

				һакимийәтниң бир қолдила топлиниши зорлуқ-зомбилиқни пәйда қилиду, әркинликни уҗуқтуриду. Әркинлик, пәқәт һакимийәт һоқуқи чәкләнгән йәрдила болуши мүмкин.

				Дөләт һакимийити бир пүтүн вә үч тармаққа: қанун чиқириш, иҗраий вә сот һакимийитигә бөлүниду. Һакимийәтниң һәр бир тармиғи башқилириниң ишлириға арилашмай, өз функциялирини әмәлгә ашу-руши лазим.  

				18-схема

				Әстә сақлаңлар! ҚҖ Президентиға һакимийәт тәхсимати системисида алаһидә роль тәәллуқ. Президент һакимийәт тармақлиридин үстүн туриду вә у арбитр, сәясий лидер болуп һесаплиниду, һакимийәтниң барлиқ тармақлириниң келишип ишлишини әмәлгә ашуриду.

				Һакимийәт тәхсимати “тохтитип туруш вә қарши салмақ” системи-си билән зич бағлинишлиқтур. Бу дөләт һакимийитиниң үч тармиғиға мунасивәтлик қоллинилидиған һоқуқ җәһәттин чәклинишләрниң би-рикмисидур. Чәклинишләр — вето, импичмент, ишәнчә билдүрмәслик вотуми институтлири, дөләт органлирини сайлаш вә тайинлаш институ-ти, сот мустәқиллиги. Мәсилән, Президентниң парламент алдирашлиқ чиқарған қарарларни әмәлгә ашурушни кейингә қалдуруш ветосини қоллиниш һоқуқи бар.

				Ветониң икки түри бар:

				— мутлақ (яки резолюциялик) вето, буниңда Президентқа парла-мент қобуллиған қанунни үзүл-кесил рәт қилиш һоқуқи тәәллуқ;

				— нисбий (кейингә қалдуруш) вето, буниңда дөләт башлиғиниң қанунни тәстиқләштин баш тартиши пәқәт қанунниң күчигә кириши-ни вақитлиқ тохтитиду, чүнки парламентқа уни тәкрар аваз бериш арқилиқ қобуллаш һоқуқи берилиду.

				Иҗраий һакимийәткә мунасивәтлик президент һакимийитиниң муддити, импичмент, парламент тәрипидин һөкүмәткә ишәнчә билдүрмәслик вотуми тохтитип турғучи чәклимиләр болуп һесапли-

							Һакимийәт тәхсимати схемиси

						

					

					
						
							Сот һакимийити судьялар арқилиқ адил сотни әмәлгә ашуриду. У – Алий сот, йәрлик сотлар вә башқа сотлар.

						

					

					
						
							Парламент-тин ибарәт қанун чиқириш һакимийити.

						

					

					
						
							Иҗраий һакимийәт қанунларниң әмәлгә ашурулушини тәмин-ләйду. У – һөкүмәт, министрликләр, һакимлар. 

				ниду. Иҗраий органларниң җавапкәр хадимлириға қанун чиқириш қурулмилириниң тәркивигә сайлинишни, коммерциялик паалийәт билән шуғуллинишни мәнъий қилиш чәклимиси моҗут. Сот һакими-йитиниң паалийити Конституциядә баян қилинған мону принциплар: әйипсизлик презумпцияси, һимайә һоқуқи, гражданларниң қанун вә сот алдида баравәрлиги, сот җәрияниниң ашкарилиқ вә сөз мусабиқиси шараитида өтүши, судьяларға ишәш билдүрмәслик һоқуқи вә башқа принципларға асаслинип әмәлгә ашурулиду.

				Импичмент — бу алий лавазимлиқ шәхскә ишәнчә билдүрмәслик, уни лавазимидин чәтлитиш, юридик җавапкәрликкә тартиш. Импич-мент процедурисиниң маһийити шуниңдин ибарәтки, Президент өзиниң алаһидә лавазимлиқ хизмәт орни түпәйли өз елиниң гражданлири билән бирдәк асаста җавапкәрликкә тартилмайду. Әйнә шуниңға бағлиқ Президентниң җавапкәрлиги тоғрилиқ иш қозғашниң алаһидә тәртиви ишлинип чиққан. Мәсилән, ҚҖ Конституциясиниң 47-маддисиниң 4-пунктида ҚҖ Президентиға импичмент (яки лавазимидин чәтлитиш) парламент тәрипидин у пәқәт дөләткә хаинлиқ қилған һаләттила елан қилиниши мүмкин дәп тәстиқләнгән. 

				Чәт әл әмәлиятини қараштуруп көрәйли: АҚШ Конституциясиниң 2-маддиси 4-пунк-тида мундақ дейилгән: “Президент вә алий лавазимлиқ шәхсләр дөләткә хаинлиғи, парихорлуғи яки башқа чоң җинайәтлири вә һоқуқни бузғанлиғи (мисдиминор) үчүн импичмент процедуриси арқилиқ лавазимидин чәтлитилиши мүмкин”. АҚШ җинаий ишлар һоқуқида мисдиминор чүшәнчиси анчә еғир җинайәт әмәс дәп ениқ бәлгүләнгән. АҚШниң йетәкчи һоқуқшунаслири президентниң, дөләт башлиғи лавазимиға лайиқ әмәс һәрқандақ һәрикәтлири, президентқиму, һөкүмәткиму ишәнчини йоқитиши мүмкин дәп һесаплайду. Импичмент актидин кейин президентниң дөләт лавазимлирини егиләш һоқуқи йоқ. Шундақ қилип, президент һәрқачан қанун чиқириш һакимийитиниң (кон-гресс) күчлүк диққәт нәзәридә болиду. 

				Қанунниң алийлиғи принципи. Қанун, алий юридик күчкә егә рәсмий акт. Қанунни парламент қобул қилиду. Һоқуқий дөләтниң маһийити нәқ қанунниң характери билән, униң иш-һәрикәтниң һоқуқ тәбиитигә мувапиқ болуши билән вә шәхсниң һоқуқлири билән әркинликлирини қандақ тәминләйдиғанлиғи билән ениқлиниду. Мәшһур немис мутәпәккүри Гегель, яхши қанунлар дөләтниң гүллинишигә елип ке-лиду, әнди әркин мүлүкдарлиқ болса, дөләт паравәнлигиниң асасий шәрти дәп тәкитлигән.

				Сотниң мустәқллиги принципи. Һоқуқий дөләттә һәммиси қанун вә сот алдида баравәр. Сот адаләт органи болуп һесаплиниду вә униңға гражданлар, өз һоқуқлири бузулса, һимайә издәп мураҗиәт қилиду. Сот қарарлири пүткүл җәмийәт вә дөләт тәрипидин адаләтлик дәп ети-рап қилиниду. Шуңлашқа сот һәрқандақ органдин мустәқил болуши лазим. Судьялар Конституция вә башқа қанунларға асаслинип, пәқәт 

				өзлириниң ички етиқатиға әмәл қилип, ишларни қариши вә улар бойичә қарарларни қобуллиши лазим. Сот қандақту бир тәсирдин, чәттин бесим көрситиштин қоғдилиши лазим. Сот паалийитигә арилишиш қанунда бәлгүләнгән тәртиптә җазалиниду.

				Дөләт вә шәхсниң өз ара жавапкәрлиги принципи. Бу принцип-та сәясий һакимийәтниң егиси сүпитидики дөләт билән һакимийәтни әмәлгә ашурушқа қатнашқучи сүпитидики граждан оттурисидики муна-сивәтләрдики мәнивий-һоқуқий асаслар әкис әттүрүлгән. Қанунларда җәмийәт билән шәхсниң әркинлигини бәлгүләп, дөләтниң өзиму өз һәрикәтлириниң чегарисини бәлгүләйду. Дөләткә граждан, җәмийәтлик тәшкилатлар, башқа дөләтләр билән өз мунасивәтлиридә адаләтлик вә баравәр болушни тәминләйдиған мәҗбурийәтләр жүклиниду. Дөләт органлири һоқуққа беқинип, униң қаидилирини бузалмайду вә мошу мәҗбурийәтләрни орунлимиса яки бузса, җавапкәр болиду.

				Шундақ қилип, һоқуқий дөләттә җәмийәт дөләт органлири тәрипидин мәҗбурийәтләрниң орунлинишини назарәт қилиду. Назарәтниң төвәндики шәкиллири моҗут: һакимийәт вәкиллириниң хәлиқ алди-да һесават бериши, сайлиғучилар билән турақлиқ учришип туруш, лавазимлиқ шәхсләрниң гражданларни қобуллиши вә б. Шәхсниң дөләт алдидики җавапкәрлигиму шундақ һоқуқ асаслирида бәлгүлиниду. 

				Тәкшүрүш соаллири вә тапшуруқлар

				1. Һоқуқий дөләтниң асасий идеялирини тәпсилий ечип көрситиңлар. Һоқуқий дөләт идеясиниң демократик җәмийәтләр үчүн әң қолайлиқ екәнлигини дәлилләңлар.

				2. Һакимийәт тәхсимати принципини ечип көрситиңлар. Бу принципниң асасий мәхсити қандақ? Тохтитип туруш вә қарши салмақ системисиниң дөләт һакимийитини чәкләшкә қаритилғанлиғини испатлаңлар. Вето дегән немә? Мутлақ вә нисбий ветониң пәрқи қандақ?

				1-дәриҗилик мурәккәп тапшуруқ. Һоқуқий дөләт идеялирини өз әмгәклиридә баян қилған мутәпәккүрләрниң исимлирини атаңлар. Уларниң асасий идеялирини чүшәндүрүңлар. Мисаллар кәлтүрүңлар.

				§ 13. Һоқуқий дөләтниң дуниявий әмәлияттики маһийити вә функциялик әһмийити 

				Бүгүн дәристә:

				силәр һоқуқий дөләтниң маһийити билән тонушисиләр; һоқуқий дөләттә қандақ муамилиләр пәйда болидиғанлиғини билисиләр; һоқуқий дөләтни қуруш йолидики тосалғулуқларни йеңиш усуллири һәққидә билисиләр.

				Һоқуқий дөләтни қуруш — мурәккәп вә узақ җәриян. Мәсилән, АҚШда бу җәриян 200чә жилға созулди. 

				Һоқуқий дөләтни қуруш һәммидин авал җәмийәтни демократия-ләштүрүш арқилиш йүз бериши лазим. Лекин бу йол тамамән оңай әмәс, узақ вә бәзидә қан төкүшкә елип келиду. 

				Тарихтин.

				Мәсилән, адәм һоқуқлирини әмәлгә ашурушта хелә чоң тәрәққиятни қолға кәлтүргән АҚШ өзи, һиндейлар (индейцы) билән узақ вақит урушқан. Шимал билән Җәнупниң гражданлиқ уруши, ирқий сегрегация вә қулдарлиқ, қара тәнлик америкилиқларниң исиянлири вә студентларниң урушқа қарши намайишлирини оққа тутуш вақиәлириму болди. Һәтта шу замандики әң тәрәққийпәрвәр Конституцияни қобуллисиму, аваз бериш вә сайлиниш һоқуқиға пәқәт ақ тәнлик әрләрла егә еди. Мүлкий цензни пәқәт ХІХ әсир бешидила бекар қилиш мүмкин болди, аяллар болса 1920-жили аваз бериш һоқуқини алди. АҚШ мошу утуқларға, бир йерим әсир өтүп, қол йәткүзди! Айрим җәнубий штатларда қара тәнлик америкилиқлар ХХ әсирниң 60-жиллириғичә әмәлиятта толуқ көләмдики сайлам һоқуқлириға егә әмәс еди. Пәқәт 1971-жили АҚШта сайлиғучиларниң яш цензи 21дин 18гичә төвәнлитилди.

				Франциядә болса Улуқбуржуазиялик инқилаптин Париж коммунисиғичә пүтүнсүрүк инқилаплар түркүми йүз бәрди. Әркинлик, баравәрлик, қериндашлиқ шиарини дәсләп җакалиған бу әлдә монархияләр, империяләр, җумһурийәтләрниң ғулуп қайта өрләшлири бирнәччә онлиған жилларға созулған.

				Демократиягә қарап йол тутуш үчүн бир қатар вәзипиләрни һәл қилиш керәк. Бу һәммиси қанунлар бойичә яшайдиған реал һоқуқий дөләтни қуруштур. Биринчи новәттә дөләт қурулмилириниң өзлири орнитилған қаидиләргә қәтъий әмәл қилиши лазим. Сәясий җәриянниң барлиқ башқа субъектлириғиму қоюлидиған тәләп әйнә шундақ. Бу шундақла бир қатар асасий һоқуқларни, җүмлидин мунасип ихтисадий турмуш шараитиға егә болуш вә бехәтәр һаят кәчүрүш һоқуқини әмәлгә ашуруштур.

				Дөләт жүргүзүватқан һәрқандақ сәясий өзгәртип қурушлар, әгәр гражданлар аммивий қоллап-қувәтлимисә, әмәлгә ашмайду. Шундақла җәмийәтниң әхлақий һалити инкар қилинидиған бол-

				Хәлиқ дөләт һакимийитиниң бирдин-бир мәнбәсидур (ҚҖ Конституциясиниң 3-маддиси)

				са, ислаһатларниң утуқлуқ болушиға үмүт артиш тәс, чүнки улар астилап тохтап қелишиму мүмкин. Қазақстандики өзгәртип қурушларниң мәхсити болуп һесаплинидиған демократиягә, әркинликкә, һоқуқий дөләт қурушқа, адәм һоқуқлирини тәминләшкә ни-шан қилиши җәмийәттә мәнивий таянчиға егә болуши лазим.

				Һоқуқий дөләттә һоқуқниң асасий вәзиписи мурассәни (компромисс) издәш болуп һесаплиниду. Умумий паравәнликни қолға кәлтүрүш мәхситини қоюватқан дөләтни қуруш асасиму қариму-қарши мәнпийәтләрниң компромиссидин ибарәт. Һоқуқий дөләт консенсуслуқ болуп һесаплиниду. Ғулитилған синипларни бастуруп уҗуқтурушқа асасланған тоталитарлиқ дөләттин пәриқләнгән һалда, һоқуқий дөләтни қелиплаштуруш — һакимийәтни әмәлгә ашурушниң зорлуқ-зомбилиқ усуллиридин ваз кечиш, қариму-қаршилиқлар билән ихтилапларни йеңиш үчүн пәқәт демократик институтларни пайдилиниш демәктур.

				Қазақстан үчүн иҗтимаий турақлиқниң сақлиниши алаһидә әһмийәткә егә. Елимиз көпмилләтлик дөләт, бу йәрдә 130дин ошуқ милләт вә улус вәкиллири узақ вақит течлиқ вә разимәнлик шараитта яшаватиду. 1995-жили 1-мартта ҚҖ Президенти йенида консультатив-мәслиһәт органи — Қазақстан Хәлқи Ассамблеяси қурулди. Бу җәмийәтлик тәшкилатниң асасий мәхсити мәнивий бирлик идеялири-ни шәкилләндүрүп таритиш, хәлиқләр достлуғини вә милләтләр ара разимәнликни мустәһкәмләп сақлаш болуп һесаплиниду.

				Демократия — һоқуқий дөләтниң асаси. Һоқуқий дөләттә гражданларниң дөләт ишлирини башқурушқа толуқ дәриҗидә қатнишиши һәм гражданларға сәясий иш тәҗрибисини вә өз иш-һәрикәтлиригә җавапкарлик билән қараш туйғусини шәкилләндүрүш үчүн шараит яритилиду. Һоқуқий демократик дөләт — бу өзиниң қурулуши вә паалийити хәлиқниң әркигә, адәм вә гражданниң умуме-тирап қилинған һоқуқлири билән әркинликлиригә мувапиқ келидиған дөләттур. Тәкитләймизки, хәлиқ дөләт һакимийитиниң бирдин-бир мәнбәси болуп һесаплиниду.

				Һоқуқий дөләттә пәқәт қануний сайланған һөкүмәт мәҗбурлаш васитиси сүпитидә күч қоллинишқа һоқуқлуқтур. Буниңда һәммиси қанун вә сот алдида баравәр дегән принцип күчкә егә. Һоқуқий дөләт шундақла Конституцияниң һоқуқий турақлиқ болушини, йәнә шундақла Конституцияни, қанунларни жуқури дәриҗидә һөрмәтләп билишни көздә тутиду. 

					•	Консенсус – муһкакимә қилиниватқан мәсилә бойичә умумий келишимгә келиш. У муһакимә нәтиҗисидә, аваз бериш процедури-сиз қолға кәлтүрүлиду.

					• Демократия – хәлиқ һакимийити.

				Һоқуқий дөләтниң ихтисадий асаси көп түрлүк мүлүкдарлиқ шәкиллиригә (дөләтлик, коллективлиқ, иҗарилик, хусусий, кооперативлиқ вә б.) тайинидиған ишләп чиқириш мунасивәтлири болуп һесаплиниду. Мүлүк егилири тәң һоқуқлуқ вә бирдәк дәриҗидә юридик җәһәттин һимайә қилиниду. Һоқуқий дөләттә мүлүк беваситә ишләп чиқарғучиларға вә маддий байлиқ истималчилириға тәәллуқ; йәккә ишләп чиқарғучи өзиниң шәхсий әмгиги нәтиҗисиниң егиси-дур. Һоқуқий дөләтниң иҗтимаий асасини өзини өзи рәтләйдиған гражданлиқ җәмийәт тәшкил қилиду вә у җәмийәт тәрәққиятини тәминләйдиған әркин гражданларни бирләштүриду. Буниңда мүлүкдар субъектлар өз иш-һәрикәтлиридә мустәқил вә әркиндур.

				Һоқуқий дөләтниң мәнивий асасини умуминсаний гуманизм вә адаләтлик, шәхсниң баравәрлиги вә әркинлиги принциплири һасил қилиду. Бу дөләтни башқурушниң демократик усуллирида, адаләтлик һәм адил сот системисида, дөләт билән өз ара мунасивәтлиридә шәхсниң һоқуқлири вә әркинликлириниң үстүн болушида, аз санлиқ хәлиқләрниң һоқуқлириниң һимайә қилинишида, һәрхил диний дунияқарашларға төзүмлүк болушта ениқ ипадилиниду.

				Һоқуқий дөләттә дөләт паалийитиниң шәкиллири, йоллири вә меха-низмлири, гражданларниң һоқуқ капаләтләндүргән әркинликлириниң чеки ениқ бәлгүләнгән.

				Һоқуқий дөләткә хас умумий тәләпләр төвәндикичә:

				• қанунларниң барлиқ синиплар билән иҗтимаий қатламларниң әң муһим мәнпийәтлиригә, ихтисадий-иҗтимаий тәрәққият тенден-циялиригә вә җәмийәттики әхлақий-психологиялик вәзийәт йөни-лишлиригә мувапиқ келиши;

				• қоллиништики қанунларниң Конституциягә қәтъий мувапиқ бо-луши;

				• қанунларға қошумчә нормативлиқ актларға нисбәтән асасий қанунниң үстүнлигиниң әмәлиятта тәминлиниши;

				• гражданларниң һоқуқ түзүш җәрияниға қатнишиши бойичә тәҗрибидин өткән демократик процедурилириниң болуши;

				• җамаәтчилик пикрини һесапқа елиш;

				• һоқуқ субъектлириниң оттурисидики талаш мәсилиләрни вә тоқунушлуқ вәзийәтләрни аналитикилиқ, дөләтлик вә иҗтимаий қурулмиларниң барлиқ дәриҗилиридә һәл қилишниң мукәммәл юри-дик механизминиң болуши;

				• гражданларниң һоқуқ билиминиң вә һоқуқ мәдәнийитиниң жуқури дәриҗидә болуши.

				Шундақ қилип, һоқуқий дөләт қанун билән һоқуқниң үстүнлигини; адәмниң һоқуқлири вә әркинликлириниң жуқури дәриҗидә капа-ләтләндүрүлүшини; барлиқ адәмләрниң қанун вә сот алдида баравәрлигини тәминләйду.

				Тәкшүрүш соаллири вә тапшуруқлар

				1. Демократия дегән немә? Демократик институтлар қандақ ишләйду? Силәр һоқуқий дөләт — у консенсуслуқ дөләт дегән ибарини қандақ чүшинисиләр?

				2. Һоқуқий дөләтни қуруш узақ җәриян екәнлигини дәлилләңлар, бу җәрияндики асасий муаммиләрни бөлүп көрситиңлар. АӘВ материаллирини пайдилиниңлар.

				2-дәриҗилик мурәккәп тапшуруқ. “Тәнқидий ой-пикир қилимиз!” Платонниң мону ибарисини муһакимә қилиңлар: “Мән қанун күчкә егә әмәс вә кимду-бириниң һакимдарлиғи астида болған дөләтниң йеқинарида һалак болушини көрмәктимән. Әнди қанун һакимдарларниң үстидә һөкүмран, улар болса қанунниң қуллири болған йәрдә, мән дөләтниң аман қелишини вә худалар дөләтләргә бериши мүмкин барлиқ саадәт-яхшилиқларни көрүватимән”. Платонниң бу ибариси заманивий Қазақстан үчүн әһмийәтликму? ҚҖда һоқуқий дөләтни қуруш җәриянида қандақ муаммиләрни бөлүп қараш мүмкин? Өз пикриңларни билдүрүңлар.

				3-дәриҗилик мурәккәп тапшуруқ. “Һоқуқий дөләт тәрәққиятиға тосалғу болуватқан амиллар” мавзусида реферат тәйярлаңлар. Ихтисат, иҗтимаий саһа тәрәққияти, дөләт ап-паратини йетилдүрүш муаммилириға көңүл бөлүңлар. ҚҖда дөләт башқуруши саһасида қандақ йеңи ислаһатлар жүргүзүливатиду? 

				§ 14. Гражданлиқ җәмийәт чүшәнчиси, униң асасий элементлири вә институтлири 

				Бүгүн дәристә:

				силәр гражданлиқ җәмийәт тоғрилиқ билисиләр; униң асасий элементлири вә ин-ститутлири тоғрилиқ әхбарат алисиләр.

				Әстә сақлаңлар! Гражданлиқ җәмийәт — бу мәнивий мунасивәтләрниң вә йәккә шәхсләрниң һәм уларниң топлириниң мәнпийәтлири қанаәтләндүрүлидиған инсти-тутларниң жиғиндисидур. Гражданлиқ җәмийәт һоқуқий дөләт үчүн асас болуп һе-саплиниду. Гражданлиқ җәмийәтсиз һоқуқий дөләт қурулмайду. 

				Гражданлиқ җәмийәт һәққидә идеяләр қедимийдила пәйда болған. “Гражданлиқ җәмийәт” чүшәнчисини өтмүшниң Аристотель, Цице-рон, Г. Гроций, Т. Гоббс, Д.Ж. Локк, Гегель, К. Маркс охшаш улуқ мутәпәккүрлири вә б. қелиплаштурған еди. Гражданлиқ җәмийәттә асасий идея — адәмниң җәмийәттики үстүнлиги, униң мустәқиллиги идеяси, адәм өзиниң һәммидин авал һоқуқни һөрмәтләп, мәнивий принципларға таянған һалда, өз паалийитини әмәлгә ашурушқа қабилийәтлик болуш идеяси болуп һесаплиниду. Униң үстигә дөләт гражданлиқ җәмийәтниң һаятиға арилашмаслиғи лазим вә һоқуққа хилаплиқ қилинған һаләттила дөләтниң арилишишиға йол қоюлиду. ХVІІ ә. ин-глиз философи Т.Гоббс өзиниң “Гражданин тоғрилиқ” вә “Левиафан” намлиқ әсәрлиридә иптидаий, жүгәнсиз қайнақ һиссият-туйғулар һалитидин тәртип билән течлиқ һөкүм сүргән мәдәний җәмийәткә өтүш җәриянида пәйда 

					• гражданлиқ җәмийәт

					• аилә

					• сәясий партияләр

					• җамаәтчилик пикри

					• мустәқил иш-һәрикәт

						Асасий сөзләр

					

				

			

		

		
			[image: ]
		

		
			[image: ]
		

	
		
			
				57

			

		

		
			[image: ]
		

		
			
				болидиған гражданлиқ җәмийәтниң бирпүтүн концепциясини баян қилған. Униңдин кейин гражданлиқ җәмийәт идеялирини Дж. Локк, Ж.-Ж. Руссо, И. Кант вә башқа мутәпәккүрләр мукәммәлләштүрди.

				Атақлиқ мутәпәккүрләрниң ениқлимилирини кәлтүримиз.

				Гражданлиқ җәмийәт — у йәккә адәмләрниң иттипақи, коллектив вә униңда униң барлиқ әзалири алий инсаний хусусийәтләргә егә болиду. Дөләт гражданлиқ җәмийәттин бесим келиду (Томас Гоббс, инглиз философи).

				Гражданлиқ җәмийәт — у сәясий җәмийәт, йәни дөләтниң өз мәнпийәтлири бар иҗтимаий саһадур (Джон Локк, инглиз философи).

				Гражданлиқ җәмийәт — у адәмләрниң бир-бири билән дүшмәнлишиш җәмийити. Мундақ җәмийәт бу дүшмәнликни тохтитиш үчүн дөләт болуп өзгирип қурулиду (Шарль Монтескье, француз философи).

				Гражданлиқ җәмийәт — бәхит-саадәт, дөләт болса — муқәррәр яманлиқ. Гражданлиқ җәмийәт қанчә мукәммәл болса, у дөләт тәрипидин рәткә кәлтүрүлүшкә шунчә аз муһтаҗ болиду (Томас Пейн, америкилиқ мәрипәтчи).

				Гражданлиқ җәмийәт — хусусән айрим шәхсниң йәккә мәхсәтлири билән мәпийәтлири әмәлгә ашидиған саһадур. Гражданлиқ җәмийәттә һәқиқий әркинлик йоқ, чүнки униңда шәхсий мәнпийәтләр билән һакимийәт арисида умумйүзлүк характерға егә болған қариму-қаршилиқ дайим болуп туриду (Георг Гегель, немис философи).

				Гражданлиқ җәмийәт — адәмләрниң маддий, ихтисадий һаяти вә паалийити саһаси. Нәқ у дөләткә нисбәтән дәсләпки тәшкил болуп һесаплиниду, әнди һәрхил мәнпийәтләрниң жиғиндиси сүпитидики гражданлиқ һаят болса дөләтни бириктүриду (Карл Маркс, Фридрих Энгельс, немис ихтисатчилири вә социологлири).

				Гражданлиқ җәмийәт қурулмиси төвәндики қисимлардин ибарәт: 1) дөләтлик әмәс, иҗтимаий-ихтисадий мунасивәтләр вә институтлар (мүлүк, әмгәк, тиҗарәт); 2) дөләттин мустәқил ишләп чиқарғучилар бирләшмилири (хусусий фирмилар вә б.); 3) җәмийәтлик тәшкилатлар, бирләшмиләр; 4) сәясий партияләр, һәрикәтләр; 5) тәрбийә вә дөләтлик әмәс билим бериш саһаси; 6) аилә; 7) диний тәшкилатлар вә б.

				Гражданлиқ җәмийәттә җамаәтчилик пикри әркин қелиплишиду, идеяләр, көзқарашлар, пикирләр плюрализми моҗут. Адәм өзиниң әхбарат елиш-бериш һоқуқини әмәлгә ашуриду. Бу җәмийәттә дөләт 

				Норуз мәйрими

			

		

		
			
				Әмгәк — гражданлиқ җәмийәтниң асаси

				һакимийити демократик характерға егә, дөләтниң адәмләрниң мунасип турмуш дәриҗисини тәминләйдиған күчлүк иҗтимаий сәясити әмәлгә ашурулиду. 

				Гражданлиқ җәмийәт вә һоқуқий дөләт бир-бирини өз ара толуқтуруп, бир-биригә бағлинишлиқтур. Камаләткә йәткән гражданлиқ җәмийәтсиз һоқуқий демократик дөләтни қуруш мүмкин әмәс, чүнки нәқ аңлиқ, әркин гражданлар җәмийәт һаятиниң әң тоғра шәкиллирини яритишқа қабилийәтликтур. Гражданлиқ җәмийәт һоқуқий дөләт үчүн асас болуп һесаплиниду. Униңсиз һоқуқий дөләт болмайду.

				19-схема

				Гражданлиқ җәмийәтниң бәлгүлири:

				— адәм вә гражданниң һоқуқлири вә әркинликлириниң әң толуқ тәминлиниши;

				— җәмийәтниң өзини өзи башқуруши;

				— уни қурғучи қурулмиларниң вә һәрхил топларниң риқабәттә бо-луши;

				— әркин қелиплишидиған җамаәтчилик пикри вә плюрализм;

				— умумйүзлүк әхбарат елиш вә һәммидин авал адәмниң әхбарат елиш һоқуқиниң реал әмәлгә ешиши;

				— җәмийәт һаяти координация (уйғунлаштуруш) принципиға асас-линиду (субординация принципиға асаслинип қурулған дөләт аппара-тидин пәриқ қилған һалда);

				— ихтисатниң көп асаслиқ болуши;

				— һакимийәтниң легитимлиқ вә демократиялик характерда болуши;

				— һоқуқий дөләт;

				— адәмләрниң мунасип турмуш дәриҗисини тәминләйдиған дөләтлик күчлүк иҗтимаий сәясәт вә б.

				Шундақ қилип, гражданлиқ җәмийәттә субъектлар мустәқил, җавапкәр болуп, өз иш-һәрикитини өзлири бәлгүләйду. Буниңда әң муһими — қанунға хилаплиқ қилмаслиқ, өз елиниң паравәнлиги үчүн әмгәк қилиштур.

							Гражданлиқ җәмийәтниң тиклиниш амиллири

						

					

					
						
							ихтисадий — көп түрлүк ихтисат, һәр хил мүлүкдарлиқ шәкиллири, рәтлинидиған базар мунасивәтлири

						

					

					
						
							сәясий — һакимийәт вакаләт-лириниң мәркәзсизләштүрүлүши, һакимийәт тәхсимати, сәясий плюрализм, гражданларниң дө-ләт вә җәмийәт ишлириға қатни-шиш мүмкинчилиги, қанунниң үстүнлиги вә һәмминиң қанун алдида баравәрлиги

						

					

					
						
							мәнивий — бир идеология билән дунияқараш монополиясиниң йоқлуғи, виждан әркинлиги вә цивилизациялик

				Тәкшүрүш соаллири вә тапшуруқлар

				1.	Гражданлиқ җәмийәткә ениқлима бериңлар. 

				2.	Гражданлиқ җәмийәтниң бәлгүлирини атаңлар. 

				1-дәриҗилик мурәккәп тапшуруқ. “Гражданлиқ җәмийәтниң бәлгүлири” җәдвилини толтуруңлар.

				4-җәдвәл

				
					№

				

				
					Гражданлиқ җәмийәтниң бәлгүлири

				

				
					Уларниң мәзмуни

				

				2-дәриҗилик мурәккәп тапшуруқ. “Улуқ мутәпәккүрләр гражданлиқ җәмийәт тоғрилиқ” мавзусида реферат тәйярлаңлар.

				3-дәриҗилик мурәккәп тапшуруқ. Топларға бөлүнүп, ҚҖда гражданлиқ җәмийәтни қурушта қандақ қийинчилиқлар моҗутлуғини муһакимә қилиңлар. Гражданлиқ җәмийәт һоқуқий дөләттин қандақ пәриқлиниду?

				§ 15. Гражданлиқ җәмийәтниң маһийити вә функциялик әһмийити

				Бүгүн дәристә:

				силәр гражданлиқ җәмийәтниң қандақ функцияләрни орунлайдиғанлиғи, униң асасий мәхсити вә система сүпитидә униң қурулмиси қандақ екәнлиги тоғрилиқ билисиләр.

				Гражданлиқ җәмийәт — у ениқ бир адәмгә нишан қилинған әркин, демократик һоқуқий дөләт. Гражданлиқ җәмийәттә қанунларға, әнъәниләргә, умумгуманистлиқ идеалларға һөрмәт билән қараш муһити моҗут. Бу җәмийәттә әркин иҗадийәт вә тиҗарәтчилик паалийити моҗут, адәм вә гражданниң пара-вәнликкә йетиши һәм һоқуқлириниң әмәлгә ешиши үчүн имканийәт яритилиду. Униңда дөләтниң паалийитини чәкләш вә назарәт қилиш механизмлири бар. Гражданлиқ җәмийәтниң маһийити шуниңдин ибарәтки, адәмгә униң иш-һәрикәтлиридә әркинлик вә мустәқиллик берилип, у җәмийәтниң җавапкәр әзаси болуп тәрбийилиниши лазим. 

				Әстә сақлаңлар! Гражданлиқ җәмийәттә адәмниң шәхсий һаяти қанун билән қоғдилиду, у адәм өзигила тәәллуқ вә җәмийәт һәм дөләт тәрипидин назарәт қилинмайду. У адәмниң иш бабиға бағлиқ әмәс, шәхсий мунасивәтлири вә ғеми саһасидур. 

				Гражданлиқ җәмийәтниң вәзиписи — йәккә шәхс билән дөләт оттурисида веситичи болуш. Гражданлиқ җәмийәтниң мәхсити —җәмийәтниң һәрбир әзасиниң мәнпийәтлирини һимайә қилиш, 

					• гражданлиқ җәмийәтниң қурулмиси 

					• сәясий партияләр

					• кәспий иттипақлар

					• аммивий әхбарат васи-тилири

						Асасий сөзләр

				һакимийәтниң паалийитини җамаәтчиликниң назарәт қилиши, җәмийәтлик тәшкилатларниң паалийитини уйғунлаштуруш, шәхсниң мәнпийәтлиригә һакимийәт орунлирида вакаләтлик қилиш болуп һесаплиниду.

				Гражданлиқ җәмийәт институтлири

				Сәясий партия — ҚҖ гражданлириниң ихтиярий бирләшмиси. У дөләт һакимийитиниң вакаләтлик вә иҗраий органлирида, йәрлик өзини өзи башқуруш орунлирида гражданларниң, һәрхил иҗтимаий топларниң мәнпийәтлиригә вәкиллик қилиш һәм мошу органларни шәкилләндүрүшкә қатнишиш мәхсәтлиридә уларниң сәясий әрк-ирадисини билдүриду.

				Кәспий иттипақлар — гражданлар өзлириниң кәспий мәнпи-йәтлириниң умумийлиғиға асаслинип ихтиярий қуридиған, мустәқил вә шәхсниң әзалиғи тәстиқләнгән җәмийәтлик бирләшмиләрдур. Улар өз әзалириниң әмгәк, шундақла башқа иҗтимаий-ихтисадий 

							Ихтисадий система – адәмләр мүлүк мунаси-вәтлирини әмәлгә ашу-руш, ишләп чиқириш, тәхсим қилиш, алмаш-туруш җәриянида бағ-лайдиған ихтисадий ала-қилар комплекси.

								Гражданлиқ җәмийәтниң қурулмиси

							

						

						
							
								Әхбарат системиси – адәмләрниң бир-бири билән аммивий әхбарат васитилири арқилиқ вә беваситә муамилә, муна-сивәт қилиши нәтиҗиси.

							

						

						
							
								Иҗтимаий система – адәмләрниң объектив қелиплашқан җамаәлириниң бирләшмиси. Аилә, һәрхил иҗтимаий топлар (иҗадий иттипақлар, кәспий иттипақлар), адәмләр бирләшмилири (диний бирләшмә, сәясий партия вә б.) вә уларниң өз ара мунасивәтлири.

								Мәнивий-мәдәний система – у маддий әмәс байлиқлар (роһий-мәдәний) систе-миси; билим бериш институтлири, пән, мәдәнийәт, сәнъәт, дин саһалири вә уларниң өз ара мунасивәтлири.

							

						

						
							
								Мәнивий-мәдәний система — мадий әмәс байлиқлар системиси. Улар — билим тәшкилатлири, пән, мәдәнийәт, сәнъәт, дин. 

							

						

						
							
								Сәясий система – сәя-сий партияләрниң, һәри-кәтләрниң, мәнпийәтдар топларниң, бесим көр-ситиш топлириниң бирик-миси. 

								Шу арқилиқ граждан-ларниң сәясий еһтияҗ-лири, мәнпийәтлири әмәлгә ашиду. 

							

						

						
							
								20-схема  

					Аммивий әхбарат васитилири 

				

			

		

		
			
				һоқуқлириға вә мәнпийәтлиригә вакаләтлик қилиду һәм қоғдайду, уларниң әмгәк шараитини яхши-лаш мәсилилирини һәл қилишқа қатнишиду.

				Аммивий әхбарат васи-тилири — қәрәллик мәтбуат нәширлири, радио вә телепро-грамма, кинодокументалистика, аудиовизуаллиқ йезиш вә ам-мивий әхбаратни таритишниң қәрәллик яки үзлүксиз шәкиллири, җүмлидин, көпчилик үчүн қоллиништики телекоммуникация тармақлиридики WEB сайтлар (Интернет вә б.)

				Диний бирләшмиләр — йәрлик диний бирләшмиләр (җамаәләр), дин башқармилири (мәркәзлири), шундақла диний оқуш мәһкимилири, мечитлар, монастырьлар, чирколар.

				Җәмийәтлик бирләшмиләр — сәясий партияләр, кәспий иттипақлар вә гражданларниң башқа бирләшмилири (улар қанунларға қарши кәлмәйдиған умумий мәхсәтләрни қолға кәлтүрүш үчүн ихтиярий асаста қурулиду). Җәмийәтлик бирләшмиләр коммерциялик әмәс тәшкилатлар болуп һесаплиниду.

				Һөкүмәтлик әмәс тәшкилатлар коммерциялик әмәс болуп, улар гражданлар яки дөләтлик әмәс юридик шәхсләр тәрипидин ҚҖ қанунлириға мувапиқ умумий мәхсәтләрни қолға кәлтүрүш үчүн их-тиярий асаста қурулиду.

				Миллий-мәдәний бирләшмә — өзлирини мәлум бир этнослуқ җамаәгә ятқузидиған гражданларниң өзлириниң этнослуқ алаһидиликлирини сақлаш, тилини тәрәққий әткүзүш, билим бериш, мәдәнийәт мәсили-лирини мустәқил һәл қилиш мәхсәтлиридә ихтиярий тәшкиллиниши асасида қурулған бирләшмиси.

				Йәрлик өзини өзи башқуруш — гражданларниң йәрлик әһмийәткә егә мәсилиләрни, беваситә яки йәрлик өзини өзи башқуруш бойичә қурулидиған органлар (институтлар) арқилиқ мустәқил һәл қилиш мәхсәтлиридә мәлум бир аһалилиқ йәр даирисидики турушлуқ җайида өзлирини тәшкилләштүрүш шәкли.

				Гражданлиқ җәмийәт төрт муқәррәр элементтин: граждан, җәми-йәт, дөләт вә һоқуқтин тәркип тапиду. Барлиқ бу элементлар өз ара бағлинишқан. Гражданлиқ җәмийәт дөләтсиз моҗут болалмайду. Дөләтму өз гражданлирисиз (пухралирисиз) моҗут болалмайду. У яки башқа дөләткә тәәллуқ болуш гражданларға мәлум бир сәясий, иҗтимаий-ихтисадий һоқуқлар бериду. Гражданлар — дөләт вә җәмийәтниң асаси.

				Шундақ қилип, гражданлиқ җәмийәт чүшәнчисиниң асасини әркинлик, баравәрлик, гуманизм, адаләтлик идеялири тәшки қилиду дәп хуласиләшкә болиду. 

				Һоқуқ субъектлири сүпитидә адәмләрниң баравәрлиги, юри-дик әркинлиги, хусусий мүлүкниң үстүнлиги, шәртнамиләрниң бузулмаслиғи, һоқуқниң хилаплиқлардин қоғдилиши, тәртипкә кәлтүрүлгән қанунлар вә мустәқил сот охшаш юридик принциплар гражданлиқ җәмийәтниң һоқуқ асаслири болуп һесаплиниду.

				Тәкшүрүш соаллири вә тапшуруқлар.

				1. Гражданлиқ җәмийәтниң қурулмиси қандақ?

				2. Гражданлиқ җәмийәттә сәясий партияниң ролини ечип көрситиңлар. ҚҖда қандақ сәясий партияләр бар?

				3. Силәр көппартиялик, пикир плюрализми аталғулирини қандақ чүшинисиләр? Көп партияликсиз демократия мүмкинму?

				1-дәриҗилик мурәккәп тапшуруқ. “Гражданлиқ җәмийәт қурулмиси” мавзусида ре-ферат вә презентация тәйярлаңлар. Гражданлиқ җәмийәт институтлирниң адәм тәрәққияти үчүн атқуридиған ролини ечип көрситиңлар. Мисаллар кәлтүрүңлар.

				2-дәриҗилик мурәккәп тапшуруқ. Һазир Қазақстан җәмийитидә, хусусән яшларда динға вә диний атрибутикиға қизиқиш күчәйди. Қазақстан җәмийитигә илгири хас болмиған ниқап, үз йепинчиси, пәрәнҗә охшаш кийим түрлири пәйда болди. Мана шуниңға бағлиқ һазир үзни көрсәтмәйдиған йепинча, пәрәнҗини кийиш, тақашни қанун билән мәнъий қилиш плаланмақта.

				Топларға бөлүнүп мошу идеяниң немишкә пәйда болғанлиғини муһакимә қилиңлар. Дин вә дөләт бир-биридин бөләкләнгән зайирлиқ дөләт өз гражданлириға шундақ кий-им кийишкә йол берәмду? Зайирлиқ вә диний дөләт чүшәнчисини селиштуруңлар. Ди-ний кийим кийиш тәртипкә селинған дөләтләрни мисалға кәлтүрүңлар. Өз пикриңларни билдүрүңлар..

				3-дәриҗилик мурәккәп тапшуруқ. 2011-ж. 11-октябрьдики “ҚҖдики диний паалийәт вә диний бирләшмиләр тоғрилиқ” қанунни оқуп үгиниңлар. Бу қанунни қобуллаш зөрүрийити немә үчүн пәйда болғанлиғини муһакимә қилиңлар. Бу қанунға киргүзүш планлиниватқан өзгиришләрни муһакимидин өткүзүңлар. Мәсилән, 16 яшқа кирмигәнләрниң ата-аниси бириниң яки башқа қануний вәкиллириниң һәмралиғисиз ибадәтханилардики рәсим-қаидиләргә қатнишишиға йол қоймайдиған норма тәклип қилинмақта. Шундақла ата-анисиниң бири яки балағәткә йәтмигәнниң қануний вәкили қарши болса, рухсәт қилинмайду. Йәнә шундақла ҚҖ гражданлириниң алий диний би-лимни өз елидә алғандин кейинла чәт әлләрдә диний оқушини давамлаштурушни рухсәт қилидиған қанун нормиси җарий қилиниши мүмкин. Мошу тәклип қилиниватқан йеңи өзгиришләрниң әһмийитини чүшәндүрүңлар. 

				3-бап. Адәм һоқуқлири чүшәнчиси 

				§ 16. Адәмниң һоқуқлири вә әркинликлири чүшәнчиси 

				Бүгүн дәристә:

				силәр адәмниң һоқуқлири вә әркинликлири чүшәнчисини қараштуруп, адәм, шәхс, граждан категориялириниң өз ара нисбитини ениқлайсиләр.

				Адәмниң һоқуқлирини қараштуруштин авал, адәм, граждан категориялириниң өз ара нисбитини ениқлавелиш муһим. “Адәм” дегән чүшәнчә уни мәлум физиологиялик хусусийәтләргә егә, биологиялик җәһәттин җанлиқ аләмниң вәкили сүпитидә тәрипләп көрситиду. Адәм өзидә биологиялик вә иҗтимаий башланма-асасларни бирләштүргән җанлиқ моҗут зат сүпитидә қараштурулиду вә униңға психикиниң тәрәққий қилған шәкли — аң-сезим хастур. “Шәхс” чүшәнчиси адәмни җәмийәттә иҗтимаий җәһәттин өзини, өз ор-нини, өз ролини вә җавапкәрлигини аңлиқ һалда сезинидиған инсан сүпитидә көрситип тәрипләйду. Һәрхил объектив вә субъек-тив сәвәпләр түпәйли адәмниң шәхскә хас хусусийәтләргә егә болмаслиғи әһваллириму учришиду, мәсилән, сот тәрипидин психикилиқ ағриқ сәвәвидин адәм һоқуққа салаһийәтсиз дәп тонулуши мүмкин. “Граждан” чүшәнчиси адәмни юридик җәһәттин ениқ бир дөләт билән турақлиқ һоқуқий бағлиништа болуватқан инсан сүпитидә тәрипләп көрситиду.

				Шундақ қилип, адәм, шәхс, граждан категориялириниң нисбәт-мунасивитини төвәндикичә хуласиләш мүмкин:

				• Адәм — иҗтимаий-биологиялик чүшәнчә;

				• Шәхс — иҗтимаий чүшәнчә;

				• Граждан — һоқуқий чүшәнчә.

				• Адәмниң һоқуқлири — бу униң иш-һәрикити имканийәтлири, бу ениқ бир адәмгә мунасивәтлик һәммиси әмәл қилиши лазим болған тәләпләрдур.

				Инсан һоқуқлири категорияси билән қатар әркинликләр аталғуси: виждан әркинлиги, диний етиқат әркинлиги, ой-пикир вә сөз әркинлиги аталғулири қоллинилиду. Адәмниң әркинликлири — дөләтниң арилашмаслиғи лазим адәмниң паалийәт саһалири, даирилири. Дөләт пәқәт һоқуқ нормилири арқилиқ адәм өзи таллавалған, өз хаһиши 

					•	Адәмниң һоқуқлири – бу қанун қоғдайдиған әхлақ-тәртип өлчими. Адәмниң һоқуқлирини дөләт тәминләйду вә улар адәм туғулғандин тартип пәйда болиду. Адәм өз һоқуқлири арқилиқ өз мәнпийәтлирини вә еһтияҗлирини қанаәтләндүриду.

			[image: ]
		

	
		
			
				64

			

		

		
			[image: ]
		

		
			
				бойичә иш-һәрикәт қилидиған яки һәрикәтләнмәйдиған чәкни, терри-торияни бәлгүләйду. Дөләтниң адәм әркинликлиригә арилишиштин өзини тутуп туруши вә һакимийәтниң һәм башқа шәхсләрниң арилиши-шидин адәмниң әркинликлири чәк-чегарисиниң һимайә қилинишини тәминлиши лазим.

				Адәмниң һаят кәчүрүш, мунасип турмуш дәриҗисигә егә болуш һоқуқи охшаш һоқуқлириниң әмәлгә ешиши үчүн униң туғулғанлиғи фактиниң өзила йетәрликтур. Әнди униң башқа һоқуқлириниң әмәлгә ешиши үчүн адәмниң граждан, шәхс сүпәтлиригә егә болуши тәләп қилиниду. Адәмниң һоқуқлири вә әркинликлири тәбиий вә аҗралмас болуп һесаплиниду вә униңға туғулушидин тартип берилгән, алий қәдрийәт сүпитидә етирап қилиниду, түгәйдиған-йоқайдиған характерға егә әмәс. Адәмниң һоқуқлирини етирап қилиш, уларға әмәл қилиш, һимайә қилиш — дөләтниң вәзипә-мәҗбурийити.

					Адәмниң һоқуқлириға төвәндики бәлгүләр хас:

				— улар җәмийәт һаятиниң дайим өзгиридиған шараитлирини һесапқа алған һалда, адәмниң тәбиий вә иҗтимаий маһийити асасида пәйда болуп тәрәққий қилиду;

				— улар объектив қелиплишиду вә дөләтниң етирап қилишиға муһтаҗ әмәс;

					— адәмгә туғулушидин тәәллуқ;

				— тартивелинмас, аҗралмас характерға егә, тәбиий болуп һесаплиниду (һава, йәр, су охшаш);

				— беваситә қоллиништа болиду;

				— алий иҗтимаий қәдрийәт болуп етирап қилиниду;

				— һоқуқниң зөрүр қисми, униң маһийитини ипадиләйдиған ениқ бир шәкли һесаплиниду;

				— адәмләр билән дөләт оттурисидики өз ара мунасивәтләр принциплири вә норми-лири болуп һесаплиниду (улар шәхскә өз хаһиши бойичә һәрикәт қилиш яки мәлум бир имтиязларни елиш имканийитини яритиду);

				— уларни етирап қилиш, әмәл қилиш, һимайә қилиш — дөләтниң вәзиписи.

				Шундақ қилип, адәмниң һоқуқлири — у адәмниң қанун қоғдайдиған еһтимал жүрүш-туруш тәртивиниң өлчими болуп, адәмниң мәнпи-йәтлирини қанаәтләндүрүшкә қаритилған. Адәмниң һоқуқлири у туғулуп пәйда болиду, мутлақ вә аҗралмастур.

				Тәкшүрүш соаллири вә тапшруқлар

				1.	Адәмниң һоқуқлириниң мәзмунини ечип көрситиңлар. 

				2.	Уларни тәминләштә дөләтниң роли қандақ?

				1-дәриҗилик мурәккәп тапшуруқ. 5-җәдвәлдики материалларни үгинип муһакимә қилиңлар.

				5-җәдвәл

				
					Соаллар 

				

				
					Җаваплар

				

				
					1

				

				
					2

				

				
					Адәм һоқуқлири дегән немә?

				

				
					Адәмниң һоқуқлири — бу адәмниң һәрикәт мүмкинчилиги. Дуниядики һәрбир адәмгә өзиниң инсан екәнлиги түпәйли шу мүмкинчилик берилгән. Һечким, адәмму, һөкүмәтму һечқачан биздин бизниң адәм һоқуқлиримизни тартивалалмайду.

					1

				

				
					2

				

				
					Улар нәдин пәйда болди?

				

				
					Улар шуңлашқа пәйда болдики, адәм җисманий түзүлүштин башқа, әхлақий вә мәнивий маһийәткиму егә. Һәрбир адәмниң инсаний маһийитини һимайә қилип сақлаш үчүн, һәрбир адәмни мунасип турмуш йәни, адәм лайиқ болған турмуш билән тәминләш үчүн адәм һоқуқлири керәк.

				

				
					Уларни немә үчүн кимду-бирлири һөрмәтлиши лазим?

				

				
					Һәммидин авал шуниң үчүнки, адәмниң әқил-парасити бар вә у әхлақ һәм мәнивийлик нормилириға беқиниду. Көплигән адәмләргә, әгәр улар кимду-бириниң шәхсий қәдир-қиммитигә дәхил йәткүзүватқанлиғини көрсәтсә, буни қилмаслиққа тириши-ду. Адәттә адәмләр башқилириға яманлиқ қилишни халимайду. Һәрбир әлдә адәмләргә әл гражданлириниң асасий һоқуқлирини һөрмәтләш мәҗбурийитини жүкләйдиған қанунлар моҗут.

				

				
					Кимләр адәм һоқуқлириға егә?

				

				
					Барлиғи егә. Җинайәтчиләр, балилар, әрләр, аяллар, қачақлар, гражданлиғи йоқ шәхсләр, ишсизлар, ишләватқанлар вә б. җинайәтчиләрму — адәм. Адәм һоқуқлириниң күчи шуниңдин ибарәтки, улар инсаний қәдир-қиммәткә егә болуш нуқтәий нәзәридин барлиқ адәмләрни баравәр дәп етирап қилиду. Адәмниң һоқуқлири қанунлар биләнла чәклиниши мүмкин.

				

				
					Немишкә бәзи-бир адәм топлириға ала-һидә инсан һоқуқлири тәләп қилиниду? Бу уларниң һоқуқлири башқа адәмләрниң һоқуқлиридин нурғун дегәнликму?

				

				
					Яқ, ундақ әмәс. Лекин балилар, шундақла ағриғи нәтиҗисидә имканийәтлири чәкләнгән адәмләрму бар. Шуңлашқа қанун уларға алаһидә көңүл бөлиду.

				

				
					Адәмниң һоқуқлири уларниң җавапкәрлиги билән бағлинишлиқ дәп тәстиқләшкә бо-ламду?

				

				
					Һә-ә, адәмниң һоқуқлири җавапкәрлик билән зич бағлинишлиқ. Барлиқ адәмләр башқиларниң һоқуқлириға чоң җавапкәрлик билән қарап, уларни һөрмәтлиши вә бузмаслиғи лазим.

				

				
					Ким адәм һоқуқлириға әмәл қилинишини күзитип байқайду?

				

				
					Биз һәммимиз уни күзитип байқишимиз лазим. Һәрикәт әркинлигини чәкләйдиған қанунлар бар. Бизниң һәр биримиз, шәхс сүпитидә, күндилик һаятта башқиларниң һоқуқлирини һөрмәтлишимиз керәк. Һоқуқларни һимайә қилиш системилири һәммимизниң уларни пайдилинишимиз үчүн моҗут.

				

				
					Мән өз һоқуқлиримни қандақ һимайә қилалаймән?

				

				
					Башқиларниң диққитини, әгәр һоқуқуңлар бузулса, шуниңға қаритишқа тиришиңлар вә уларға әмәл қилинишини тәләп қилиңлар. Қарши тәрәпкә; униң бизгә мундақ мунасивәт қилишқа һоқуқи йоқ екәнлиги бизгә мәлум, биз уни билимиз дәп ишарә қилиңлар. Шуңлашқа қанунларни үгиниңлар вә шу қанунларға асаслиниңлар. Һәрким сотқа мураҗиәт қилалайду. Адәмниң һоқуқлирини сүйиқәсттин дөләт һимайә қилиду.

				

				
					Өз һоқуқлиримни һимайә қилғанда, һәрқандақ чари-

				

				
					Тоғра кәлгән әһвалда силәргә туғулуватқан ховупниң дәриҗисигә мувапиқ күчни қануний қоллинишқа болиду. Бирақ силәргә

					яқ, адәттә бу тоғра әмәс. Лекин һәқиқәтән өзини өзи қоғдашқа

					1

				

				
					2

				

				
					ләрни, җүмлидин күч қоллиниш чарисини пайдилансам тоғриму?

				

				
					қилинған яманлиқ үчүн “өч елиш” мәхситидә күч қоллинишқа болмайду. Пәқәт буниңдин кейинки зиянниң алдини елиш үчүнла бу мүмкиндур. Уруп-азаплашқа һеч қандақ һаләттә йол қоюлмайду.

				

				
					Әгәр мениң һоқуқ-лиримни башқилар һөрмәтлимисә, мән немишкә уларниң һоқуқлирини һөрмәтлишим керәк?

				

				
					Биринчидин, башқиларниң һоқуқлирини һөрмәтлимәй, өзәңлар көңүлсиз әһвалларға дучар болушиңлар мүмкин; иккинчидин, башқилар адәм болғанлиқтин, һөрмитиңларға сазавәр; үчинчидин, шу арқилиқ силәр башқиларға үлгә көрситип, өзәңларғиму һөрмәт билән қарайдиғанлиғини қолға кәлтүрүшиңлар мүмкин.

				

				2-дәриҗилик мурәккәп тапшуруқ. “Һәрхил тарихий дәвирләрдики инсан һоқуқлири” мавзусида эссе тәйярлаңлар. Қулдарлиқ, феодаллиқ, буржуазиялик дөләтләрдики адәм һоқуқлириниң пәриқлирини чүшәндүрүңлар. “Адәм һоқуқлири униң мәҗбурийәтлирисиз моҗут әмәс” дегән ибариниң мәнасини ечип көрситиңлар.

				3-дәриҗилик мурәккәп тапшуруқ. “Адәм һоқуқлири чәклиниши лазимму?” мавзуси-да муназирә өткүзиңлар. Әркинлик мутлақ болуши мүмкинму? Немишкә адәм һоқуқлири дөләт үчүн алий қәдрийәт болуп һесаплиниду?

				§ 17. Адәм һоқуқлири вә әркинликлириниң түркүмлиниши

				Бүгүн дәристә:

				силәр шәхсниң һоқуқлири, әркинликлири вә мәҗбурийәтлириниң һәрхил түрлирини қараштурисиләр; адәм һоқуқлириниң қандақ түркүмлири моҗут екәнлигини вә адәм һоқуқлирини түркүмләшниң һоқуқ әмәлияти үчүн қандақ әһмийәткә егә екәнлигини билисиләр.

				Адәмниң һоқуқлири — бу әң муһим де-мократиялик қәдрийәт: уларни қанун ети-рап қилип, дөләт һимайә қилиду. Адәм һоқуқлири мәҗбурийәтләр билән толуқлиниду. Мәҗбурийәтләрсиз һоқуқлар йоқ, шундақла һоқуқларсиз мәҗбурийәтләрму йоқ. 

				Адәмниң һоқуқлири вә әркинликлириниң түр-күмлиниши (21-схема).

				Адәм һоқуқлирини түркүмләшниң баш-қа түрлириму бар. Гражданларниң асасий һоқуқлири билән әркин-ликлирини җакалаш басқучлириға асаслинип, адәм һоқуқлири үч түркүмгә бөлүниду.

				Биринчи түркүм — йәккә адәмниң (индивидниң) йәккә әркинлигини тәминләйдиған, униң қандақту-бир арилишиштин, шу җүмлидин дөләт тәрипидин арилишиштин һимайә қилинишини тәминләйдиған һоқуқлар. Гәп гражданлиқ вә сәясий һоқуқлар һәққидә болуватиду. Улар “сәлбий” дегән намға егә болди, йәни шәхсниң дөләт һакимийитидин 

			

		

		
			
				[image: ]
			

			
				
					• адәм һоқуқлирини вә әркинликлирини түркүмләш

					• адәм һоқуқлириниң түркүмлири 

					• адәмниң мәҗбурийәт-лири

				мустәқил болушини ипадиләйдиған, дөләтниң йәккә адәмниң әркинлиги

				һәм өз ойини ейтиш саһасиға арилашмаслиғи даирисини билдүридиған

				һоқуқлар дәп аталди (улар — мәсилән, шәхсниң һаят кәчүрүш һоқуқи, әркин вә бехәтәр болуши, турушлуқ өйиниң дәхилсиз болуши һоқуқи, қанун алдида баравәр болуш, сайлам һоқуқи, ой-пикир вә виждан әркинлиги һоқуқи, сөз вә мәтбуат әркинлиги һоқуқи вә б.). Адәм һоқуқлириниң биринчи түркүми ХVII—ХVIII әсирләрдики буржуази-ялик инқилаплар нәтиҗисидә тәстиқлинип орнитилди.

				Иккинчи түркүм — йәккә адәмләрниң, йәни индивидларниң иҗтимаий һоқуқлири. Улар дөләтни бу һоқуқларни тәминләш үчүн паал 

							Адәмниң һоқуқлири вә мәҗбурийәтлириниң түркүмлиниши

						

					

					
						
							Субъект 

							бойичә:

						

					

					
						
							адәмниң һоқуқлири, әркинликлири

						

					

					
						
							гражданниң һоқуқлири, әркинликлири

							1. Адәм вә гражданниң шәхсий (гражданлиқ) һоқуқлири вә әркинликлири – адәмниң тәбиий һоқуқлири; уларға егә болуш гражданлиқ һаләткә бағлинишлиқ әмәс. Улар һәрбир адәмгә туғулушидин тәәллуқ вә тартивелинмас болуп һесаплиниду.

						

					

					
						
							2. Адәм вә гражданниң сәясий һоқуқлири вә әркинликлири асасән мәмликәт гражданлириға хас, чүнки җәмийәтниң сәясий һаятиға қатнишишқа бағлинишлиқ вә гражданларниң дөләт һакимийитигә тәсир йәткүзүш дәриҗисини, уларниң дөләт ишлириға қатнишишини ипадиләйду.

						

					

					
						
							3. Адәм вә гражданниң иҗтимаий-ихтисадий һоқуқлири вә әркинликлири ихтисадий саһаға бағлинишлиқ вә униң әң муһим һаятий еһтияҗлириниң қанаәтләндүрүлүшини тәминләйду.

						

					

					
						
							4. Мәдәний һоқуқлири вә әркинликлири мәдәний һаятниң хилму-хил шәкиллиригә қатнишиш мүмкин-чилигини тәминләйду (мәдәний һаятқа қатнишиш, илмий вә мәдәний прогресс нәтиҗилирини пайдилиниш һоқуқи; әдәбий, бәдиий, илмий, техникилиқ иҗадийәт вә униң башқа түрлири әркинлиги).

						

					

					
						
							йәккә адәмниң (һаят кәчүрүш һоқуқи)

						

					

					
						
							коллективлиқ (течлиқни халаш, иш ташлаш, митинглар өткүзүш вә б. һоқуқлири)

						

					

					
						
							Мәзмуни бойичә бөлүниду:

						

					

					
						
							Уларни әмәлгә ашуридиған субъектларниң характериға бағлиқ һоқуқ вә әркинликләр бөлүниду:

						

					

					
						
							21-схема

				бәрпакарлиқ иш жүргүзүшкә, әмәлгә ашурулушини капаләтләндүрүшкә мәҗбур қилиду. Бу түркүмгә шундақла ихтисадий вә мәдәний һоқуқларму ятиду. Улар ХХ әсирниң оттурисиға қәдәр хәлиқләрниң өзлириниң иҗтимаий-ихтисадий, мәдәний мәртивисини яхшилаш үчүн жүргүзүлгән күриши нәтиҗисидә орниди. Бу һоқуқларни бәзидә “иҗабий” дәп атайду, чүнки уларни әмәлгә ашуруш, биринчи түркүм һоқуқлирини әмәлгә ашуруштин пәриқләнгән һалда, уларниң әмәлгә ешиши дөләт тәрипидин мәлум дәриҗидә мәхсәтлик иш-һәрикәтләрни тәләп қилиду, йәни дөләтниң уларни әмәлгә ашурушқа “иҗабий” арили-шишини тәләп қилиду һәм зөрүр болған тәминләш чарилирини көрүшкә дәвәт қилиду (мәсилән, бу һоқуқларға әмгәк қилиш, ишни әркин тал-лавелиш, дәм елиш вә бош вақти һоқуқлири, анилар билән балиларни һимайә қилиш, билим елиш, саламәтликни сақлаш, иҗтимаий тәминат, җәмийәтниң мәдәний һаятиға қатнишиш һоқуқлири вә б. ятиду).

				Үчинчи түркүм — коллективлиқ һоқуқлар. Уларни айрим адәм әмәс, бәлки коллектив, бирләшмә әмәлгә ашуриду. Буниңда бу һоқуқлар милләт, хәлиқ, умумән инсанийәткә тәәллуқ. Мошу коллективлиқ яки пикирдашлиқ һоқуқларни инсанийәтниң аләмшумул муаммилири пәйда қилди. Улар — течлиқта яшаш, қолайлиқ қоршиған муһитни сақлаш, өз тәғдирини өзи бәлгүләш, әхбарат елиш, иҗтимаий-ихтисадий тәрәққиятқа йетиш һоқуқлири вә б. Бу һоқуқлар Иккинчи дуниявий уруштин кейин, нурғун әлләрниң мустәмликичилик беқиндилиқтин азат болуши, экологиялик вә гуманитарлиқ муаммиларниң кәскинлишиши нәтиҗисидә пәйда болди һәм техичә асасән юридик җәһәттин орунлаш мәҗбурий болған нормиларға айлиниш басқучида туриду.

				Һазирқи вақитта үчинчи түркүмгә айрим топларниң (бали-лар, накалар) һоқуқлирини, шундақла өзгириватқан җәмийәтлик мунасивәтләрниң тәсиридин пәйда болған “йеңи һоқуқларниму” ятқузушқа башлиди. 

				Шәхсниң мәҗбурийәтлири

				Шәхсниң мәҗбурийәтлири — бу дөләт орнатқан вә қанунларда тәстиқләнгән җәмийәтлик зөрүр, лазимлиқ әхлақ-тәртипниң түрлири билән өлчими. Башқичә ейтқанда, мәҗбурийәтләр — бу адәм әмәлгә ашуруши лазим иш-һәрикәтләрдур. Мошу һәрикәтләрни атқурмиған тәғдирдә җазалаш түридә сәлбий ақивәтләрниң болуши мүмкин. Һоқуқлар билән мәҗбурийәтләр өз бағлинишлиқтур. 

					ҚҖ Конституцияси һәрбир гражданға төвәндики мәҗбурийәтләрни жүкләйду:

				— ҚҖ Конституциясигә вә қанунлириға әмәл қилиш (34-мадда);

				— Башқа шәхсләрниң һоқуқлирини, әркинликлирини, шәни вә қәдир-қиммитини һөрмәтләш (34-мадда);

				— ҚҖниң дөләт рәмизлирини һөрмәтләш (34-мадда);

					— Қануний орнитилған селиқ, баҗ вә башқа мәҗбурий төләмләрни төләш вәзипә вә борчтур (35-мадда);

					— Қазақстан Җумһурийитини һимайә қилиш мәҗбурийәт вә борчтур (Конституциядә “борч” категориясиниң қоллинилиши селиқ төлигүчи сүпитидә гражданниң башқа юридик вәзипилири ичидә ҚҖни һимайә қилиш бойичиму мәҗбурийитиниң алаһидә әһмийәткә егә екәнлигини көрситиду; дөләтниң моҗутлиғини тәминләш бойичә кон-ституциялик вәзипиниң һоқуқий вә мәнивий асаслириниң бирлигини әкис әттүриду);

				— Тарихий вә мәдәний мирасни сақлаш, тарих вә мәдәнийәт ядикарлиқлирини асраш (37-мадда);

				— Тәбиәтни сақлаш вә тәбиий байлиқларға ғәмхорлуқ билән қараш (38-мадда);

				— Ата-аниларниң балилириға ғәмхорлуқ қилиши, шундақла камаләткә йәткән әмгәккә қабилийәтлик балилириниң әмгәккә қабилийәтсиз ата-анилириға ғәмхорлуқ қилиши (27-мадда).

				ҚҖ Конституциясидә дөләтлик нуқтәий нәзәрдин адәмниң әң муһим мәҗбурийәтлири бәкитилгән. Бирақ әмәлиятта мәҗбурийәтләр нурғун. Мәсилән, адәмләр арисидики достлуқ, муһәббәт, қериндашлиқ мунасивәтлири мәлум бир мәҗбурийәтләрни: бир-биригә ярдәмлишиш, йеқин адәмни қоллаш вә б. мәҗбурийәтләрни жүкләйду. Бу мәҗбурийәтләр ихтиярий бәҗирилиду, йәни дөләт адәмләрниң достлуқ, муһәббәт, қериндашлиқ мунасивәтлиригә арилашмайду.

				Шундақ қилип, адәмниң һоқуқлири вә әркинликлирини шәхсий (гражданлиқ), сәясий, иҗтимаий-ихтисадий, иҗтимаий-мәдәний дәп түркүмләш мүмкин.

				Тәкшүрүш соаллири вә тапшуруқлар

				1. Адәм һоқуқлирини түркүмләңлар. Биринчи, иккинчи, үчинчи түркүм һоқуқлири дегән немә? Адәмниң тәбиий һоқуқлириниң маһийити немидин ибарәт?

				2. “ҚҖ гражданлириниң һоқуқлири вә мәҗбурийәтлириниң өз ара алақиси” мавзусида илмий тәтқиқат жүргүзүңлар. ҚҖ Конституцияси мәтинини, АӘВ материаллирини пайдилинип, өз пикриңларни билдүрүңлар.

				3. ҚҖ гражданлириниң конституциялик мәҗбурийәтлириниң мәзмунини ечип көрситиңлар. Елимиздә өз вәзипә-мәҗбурийәтлирини орунлимайватқан адәмләргә қандақ мәслиһәт бәргән болар едиңлар? Мәсилән, қоршиған муһитни булғаватқан, һәрхил һоқуқ бузушларға йол қоюватқан, ата-анилириға яки балилириға ғәмхорлуқ қилмайдиған шәхсләргә қандақ мәслиһәт берисиләр? 

				1-дәриҗилик мурәккәп тапшуруқ. Һоқуқларсиз мәҗбурийәтләр йоқ вә мәҗбурийәтләр һоқуқлардин аҗралмастур. Бу ибарини муһакимә қилиңлар. Уни қандақ чүшинисиләр? Пәқәт адәмниң һоқуқлириниңла моҗут болуши мүмкинму? Мисал кәлтүрүңлар. Юридик мәҗбурийәтләрниң мәнивий-әхлақ мәҗбурийәтлиридин пәрқи немидә?

				2-дәриҗилик мурәккәп тапшуруқ. “Һаят кәчүрүш һоқуқи”, “Шәхсий дәхилсизлик һоқуқи”, “Достлуқ вә муһәббәт һоқуқи” мавзулирида эссе тәйярлаңлар.

				§ 18. Шәхсниң һоқуқ мәртивиси. Қазақстан Җумһурийитидә адәм вә гражданниң һоқуқлири билән әркинликлириниң конституциялик капаләтлири

				Бүгүн дәристә:

				силәр шәхсниң һоқуқ мәртивисини қараштурисиләр; ҚҖда адәм вә гражданниң һоқуқлири билән әркинликлириниң конституциялик капаләтлирини ениқлайсиләр.

				Һоқуқ мәртивиси (статуси) — шәхсниң җәмийәттики юридик бәкитилип тәстиқләнгән һалитидур. Һоқуқ мәртивисиниң асаси әмәлий (фактлиқ) мәртивидин ибарәт болуп, һоқуқ бу һаләтни пәқәт тәстиқләп бәкитип, уни қанун даирисигә киргүзиду.

				Һоқуқ мәртивиси — субъектларниң һоқуқлири билән әркинликлириниң, шундақла дөләт органлири вә лавазимлиқ шәхсләр вакаләтлириниң Конституция һәм қанунлар етирап қилған бирикмисидур (улар шу вакаләтлири арқилиқ өзлириниң иҗтимаий функциялирини орунлайду). Нәқ һоқуқлар билән мәҗбурийәтләр һоқуқ мәртивисиниң негизини тәшкил қилиду.

				Һоқуқ мәртивиси қурулмисини мону эле-ментлар тәшкил қилиду:

				• һоқуқлар вә мәҗбурийәтләр; 

				• қануний мәнпийәтләр; 

				• һоқуқ субъектлиғи; 

				• гражданлиқ; юридик җавапкәрлик; 

				• һоқуқ принциплири.

				Индивидниң әмәлий һалитиниң юридик шәкиллиниши һәрхил йол-лар вә уссуллар, бир қатар алаһидә васитиләр арқилиқ әмәлгә ашуру-лиду. У адәмни җәмийәттә күчкә егә һоқуқниң субъекти дәп етирап қилиштин вә шундақла адәмгә алаһидә сүпәт — һоқуққа салаһийәтлик сүпитиниң берилиши билән башлиниду. Адәм шуниңдин кейин тегиш-лик һоқуқий мунасивәтләр бағлап, өз һәрикити үчүн җавап бериду. 

					Һоқуқ мәртивисиниң түрлири:

				— шәхсниң умумий яки хәлиқара һоқуқ мәртивиси;

				— гражданниң базилиқ, яки конституциялик мәртивиси;

				— гражданларниң мәлум категориялириниң мәхсус яки һаләт мәртивиси;

				— йәккә мәртивә,

				— җисманий вә юридик шәхс мәртивиси;

				— чәт әлликләр, гражданлиғи йоқ шәхсләр, қачақлар мәртивиси;

				— чәт әлләрдә болуватқан қазақстанлиқ гражданлар мәртивиси;

				— саһалиқ мәртивиләр: гражданлиқ-һоқуқий, мәмурий-һоқуқий вә б. мәртивиләр;

				— кәспий вә лавазимлиқ мәртивиләр (депутат, министр, судья, прокурор мәртивиси);

				— һәрхил экстремаллиқ шараитта яки әлниң алаһидә регионлирида ишләйдиған шәхсләр мәртивиси.

				Шәхсниң умумий (хәлиқара) һоқуқ мәртивиси, дөләт ичидики мәртивиләрдин ташқири, хәлиқара бирләшмә түзүп чиққан вә хәлиқара 

					• шәхсниң һоқуқ мәртивиси

					•	Капаләтләр – бу шәхс-ниң өз һоқуқлирини, әркинликлирини, мән-пийәтлирини әмәлгә ашуруш үчүн униңға тәң имканийәтләрни яритидиған иҗтимаий-ихтисадий, сәясий, мә-нивий, юридик, тәшки-лий шәрт-шараитлар, васитиләр вә усуллар системиси. Капаләтләр чүшәнчиси гуманизм, адаләтлик, қанунийлиқ, мәхсәткә мувапиқлиқ, тәң һоқуқлуқ охшаш асасий принципларға тайиниду. 

				һоқуқ һөҗҗәтлиридә тәстиқләнгән һоқуқ, әркинлик, мәҗбурийәт вә капаләтләрни өз ичигә алиду. Шәхс мәртивисини һимайә қилиш ички қанунлардиму, хәлиқара һоқуқтиму көздә тутулған. 

					Мәсилән, ҚҖ Конституциясиниң 4-маддисида, хәлиқара һоқуқ норми-лири вә хәлиқара шәртнамиләр билән бәлгүләнгән қаидиләрни қоллиниш мүмкинчилиги көздә тутулған. МДҺ даирисидә болса, Инсан һоқуқлири бойичә комиссия ишләйду. У инсан һоқуқ-лириниң бузулуши мәсилилири бойичә дөләтләрниң язмичә мураҗиәт-әризилирини, шундақла дөләт ичидә барлиқ мүмкин болған һоқуқий һимайә васитилири әмәлгә ашмиғандин кейин мураҗиәт қилған һәрқандақ шәхсләрниң йәккә вә коллективлиқ әризилирини қарашқа һоқуқи бар.

				Базилиқ (конституциялик) һоқуқ мәртивиси — у шәхсниң дөләтниң граждани, җәмийәтниң әзаси сүпитидики мәртивисидур. У һәммидин авал Конституция билән бәлгүлиниду вә һәрхил күндилик һаләтләргә бағлиқ әмәс (хизмити бойичә йөткилиш, аилә әһвали, лавазимиға, атқуридиған функциялиригә) һәм барлиғи үчүн бирдәк болуп һесаплиниду.

					Конституциялик һоқуқ мәртивиси һоқуқ субъектлириниң барлиқ хилму-хиллиғини, алаһидиликлирини, пәриқлирини һесапқа алалмайду. Чүнки униңға субъект-ларда уларниң әмгәк паалийитигә, һоқуқий мунасивәтлири характериға, башқа вәзийәтләргә бағлиқ дайим пәйда болидиған вә тохтайдиған көплигән субъектив һоқуқлар һәм мәҗбурийәтләр кирмәйду. Умумий һоқуқ мәртивиси бойичә җәмийәтниң характери, иҗтимаий тәбиити, демократиялик дәриҗиси һәққидә мулаһизә қилиш мүмкин.

				Мәхсус яки һаләт мәртивиси — граждан-ларниң мәлум категориялириниң (пенсионер-лар, хизмәтчиләр, хадимлар, оқуғучилар, нака-лар) һалити алаһидиликлирини әкис әттүриду. Бу топлар еқимдики қанунларда көздә тутулған өз алаһидиликлиригә, қошумчә һоқуқларға, мәҗбурийәтләргә егә болуши мүмкин.

				Йәккә мәртивә айрим шәхсниң ениқ һа-литини көрситиду (җиниси, йеши, аиләвий һалити, атқуриватқан иши). Һәрбир шәхсниң өзиниң мәртивисини, һоқуқлирини, мәҗ-бурийәтлирини, җавапкәрлигини, имка-нийәтлирини яхши билиши униң һоқуқий мәдәнийитиниң бәлгүси болуп һесаплиниду. 

				Йәккә шәхсниң һоқуқ мәртивиси һәрикәтчан болуп, у адәмниң һаятида йүз бериватқан өзгиришләр билән биллә өзгирип туриду. Адәмниң һоқуқлириниң бузулмаслиғи, толуқ дәриҗидә тәминлиниши үчүн адәмниң һоқуқлири билән әркинликлириниң капаләтлири чүшәнчиси моҗут.

				Шәхсниң һоқуқ капаләтлири — бу шәхскә өз һоқуқлирини, әр-кинликлирини вә мәнпийәтлирини әмәлгә ашуруши үчүн тәң им-канийәтләрни яритидиған иҗтимаий-ихтисадий, сәясий, мәнивий, юридик, тәшкилий шәрт-шараитлар, васитиләр вә усуллар системиси. 

					Иш-һәрикәт саһаси бойичә капаләтләрниң төвәндики түрлирини бөлүп көрситиду:

				— хәлиқара;

				— регионлуқ;

				— дөләт ичидики.

				Система мәвқәсидин капаләтләрниң төвәндики түрлирини бөлүп көрситиш мүмкин:

				— маддий — ихтисатқа бағлиқ;

				— сәясий — хәлиқ һакимийити системиси;

				— мәнивий — мәдәний қәдрийәтләр системиси;

				— юридик — юридик васитиләр системиси.

				Шундақ қилип, һоқуқ мәртивиси адәмниң җәмийәт, дөләт, коллек-тив, әтраптики адәмләр билән алақисиниң пүткүл комплексини әкис әттүриду. 

				Тәкшүрүш соаллири вә тапшуруқлар

				1. Шәхсниң һоқуқ мәртивиси чүшәнчисини ечип көрситиңлар.

				2. Демократик дөләттә шәхсниң һоқуқ мәртивисини тәстиқләш негизи қандақ принцип-тин ибарәт?

				3. Адәм вә гражданниң һоқуқ капаләтлириниң мәзмунини ечип көрситиңлар.

				1-дәриҗилик мурәккәп тапшуруқ. Адәм вә граждан һоқуқлири капаләтлириниң әһмийитини чүшәндүрүңлар. Юридик вә сәясий капаләтләрни селиштуруңлар. Мәнивий капаләтләрниң юридик капаләтләрдин пәрқи қандақ? Мисал кәлтүрүңлар.

				§ 19. Адәмниң һоқуқлирини вә әркинликлирини һимайә қилиш механизми. Адәм һоқуқлири саһасидики хәлиқара һөҗҗәтләр

				Бүгүн дәристә:

				силәр адәмниң һоқуқлири вә әркинликлирини һимайә қилиш усуллирини қараштурисиләр; адәм һоқуқлири саһасидики хәлиқара һөҗҗәтләр тоғрилиқ билисиләр.

				Һәрбир адәм туғулушидинла әркин вә барлиқ яхшилиқлар һәм мүмкинчиликләрни пайди-линалайду (улар адәм туғулупла пәйда болиду вә конституция, қанунларда тәстиқлиниду). Бу мүмкинчиликләр яки һоқуқларни мәхсус система тәминләйду. Бу система һоқуқларни вә 

				әркинликләрни һимайә қилиш механизми дәп аталиду. Дөләт һәрбир адәмниң хатирҗәм яшап, келәчәккә ишәшлик болушиға интилиду. Елимизниң демократиялик болуши үчүн, адәмниң һоқуқлирини вә әркинликлирини һимайә қилишниң ениқ уйғунлашқан системиси бәрпа қилинди. 

				22-схема

				Әстә сақлаңлар! Адәм һоқуқлирини һимайә қилиш — бу адәм һоқуқлириға хилаплиқ қилиш мәнбәсигә уттур һоқуқий, җәмийәтлик, әхлақий, сәясий бесим көрситиш арқилиқ хилаплиқ қилишниң алдини елишқа, уни тохтитишқа яки юмшитишқа қаритилған чариләрдур. Һоқуқий һимайини дөләт, җәмийәт тәшкилатлири вә айрим шәхсләр әмәлгә ашуриду. 

				Адәм вә гражданниң һоқуқлирини һимайә қилиш усуллири бойичә төвәндики асасий топларни бөлүп көрситиш мүмкин:

				1) дөләт һимайиси — кәң даирилик органлар: Президент, парла-мент, Конституциялик кеңәш, иҗраий органлар, прокуратура вә ички ишлар органлириниң, Адәм һоқуқлири бойичә вәкил, ҚҖ Президенти йенидики Адәм һоқуқлири бойичә комиссияниң паалийити;

				2) сот һимайиси — сот асасий һоқуқни һимайә қилиш институти. Пәқәт сотта дөләт өз органлири арқилиқ җавап бәргүчи сүпитидә қатнишиду. Сот — адил вә объектив орган болуп, сот һимайисиға егә болуш бойичә дөләт капаләтләндүргән һоқуқниң барлиқ гражданлар үчүн тәң дәриҗидә әмәлгә ешишини тәминләйду. Сот қарар яки һөкүм чиқириду, бузулған һоқуқни әслигә кәлтүриду, кәлтүрүлгән зиянниң орнини толтиришни тәминләйду, һоқуқ вә әркинликләрни асассиз хилаплиқ қилишлардин яки чәкләшләрдин қоғдайду.

					Сот һимайисиниң алаһидиликлири:

				Биринчидин, сот һимайиси һәммигә тәң дәриҗидә болиду.

				Иккинчидин, сот индивидқа тәәллуқ истиснасиз барлиқ һоқуқлар билән әркинликләрни һимайә қилиду.

					Үчинчидин, сот акти мәҗбурий бәҗирилиду вә қанун күчигә егә. Сот акти орун-ланмиған тәғдирдә дөләт намидин мәҗбурлаш чариси қоллинилиду.

				Төртинчидин, сот һимайиси бир қатар әһвалларда һоқуқни әслигә кәлтүрүшниң яки қануний мәнпийәтни қанаәтләндүрүшниң бирдин-бир мүмкинчилиги болуп һесаплиниду. Мәсилән, юридик фактни бәлгүләп тәстиқләш, салаһийитини чәкләш, бирдин-бир мүмкинчиликтур.

					Бәшинчидин, сот һимайиси жуқури дәриҗидә ишәшликтур. У һәрқандақ ишни қарашқа вә һәл қилишқа капаләт беридиған алаһидә процедурилиқ шәкилләрдә әмәлгә ашурулиду.

				3) дөләтлик әмәс һимайә — адвокатлар, һоқуқни һимайә қилиш тәш-килатлири, нотариуслар, җәмийәтлик тәшкилатлар, кәспий иттипақлар юристлириниң паалийитидур. 

					Мәсилән, елимиздә Адәм һоқуқлири вә қанунийлиққа әмәл қилиш бойичә қазақстанлиқ хәлиқара бюро ишләйду. 

				4) өзини өзи һимайә қилиш — туғулуватқан ховуптин өзини өз күчи вә васитилири билән һи-майә қилиш; қанунға қарши кәл-мәйдиған барлиқ усуллар билән өз һаятиға, мүлкигә, мәнпийәтлиригә туғулған ховуп-хәтәргә қарши һә-рикәт қилиш. Юридик мәнасида өзини өзи һимайә қилиш — бу һәр кимниң компетентлиқ органларға мураҗиәт қилмастин, өз һоқуқли-рини, әркинликлирини вә қануний мәнпийәтлирини һимайә қилиш бойичә конституциялик һоқуқидур. Өзини қоғдаш зөрүрийитиму һимайә түридур.

					Өзини өзи һимайә қилишниң һәрхил шәкиллири бар. Улар — җинаий-һоқуқий, гражданлиқ-һоқуқий шәкиллири. Өзини өзи һимайә қилиш усуллири қанунларда бәлгүләнгән. Мәсилән, гражданларниң дөләт органлириға мураҗиәт қилиши; лавазимлиқ шәхсләрниң иш-һәрикитигә мәмурийәткә вә сотқа шикайәт қилиш; ам-мивий әхбарат васитилириға мураҗиәт қилиш; бузулған һоқуқ вә әркинликлирини һимайә қилиш үчүн һоқуқни һимайә қилиш тәшкилатлириниң вә җәмийәтлик бирләшмиләрниң имканийәтлирини пайдилиниш; бузулған һоқуқлирини һимайә қилиш үчүн хәлиқара һоқуқ васитилирини пайдилиниш; Адәм һоқуқлири бойичә вәкилгә мураҗиәт қилиш вә б. 

				Һазир адәм һоқуқлирини һимайә қилиш механизминиң сүпитини ашуруш муһим муаммә болмақта. Дөләт органиға мураҗиәт қилип, граждан қанунға мувапиқ өз һоқуқлириниң толуқ дәриҗидә һимайә қилинишиға үмүт артиду. Буниңда адәмниң һоқуқлирини толуқ һимайә қилишта дөләт органлири компетентлиқ вә кәспий болуши лазим. Һазир елимиздә һоқуқ қоғдаш органлириға вә пүткүл дөләт хизмити орунлириға мунасивәтлик һәрхил ислаһатлар жүргүзүливатиду. 

				Адәм һоқуқлири саһасидики хәлиқара һөҗҗәтләр

				1948-жили 10-декабрьда БДТ Баш Ассамблеяси Инсан һоқуқлириниң умумйүзлүк декларациясини қобул қилди. БДТ 10-декабрь күнини Инсан һоқуқлири күни дәп җакалиди вә у пүткүл дунияда нишан-линиду. Умумйүзлүк декларация адәм һоқуқлирини һимайә қилиш 

				тоғрилиқ 60тин ошуқ пактниң қобуллинишиға асас салди. Ин-сан һоқуқлириниң умумйүзлүк декларацияси преамбулидин вә 30 маддидин ибарәт. 1966-жили 16-декабрьда адәм һоқуқлири саһасида интайин муһим икки һөҗҗәт: Гражданлиқ вә сәясий һоқуқлар тоғрилиқ хәлиқара пакт вә Ихтисадий, иҗтимаий вә мәдәний һоқуқлар тоғрилиқ Хәлиқара пакт қобулланди. Бу пактлар 1976-жили күчигә кирди. 

				1948-жилқи Инсан һоқуқлириниң умумйүзлүк декларацияси вә 1966-жилқи инсан һоқуқлири тоғрилиқ икки Хәлиқара пакт Инсан һоқуқлири хартияси дәп атилиду вә хәлиқара һоқуқ саһасида адәмниң һоқуқлири билән әркинликлириниң һули болуп һесаплиниду. ҚҖ 2005-жили 28-ноябрьда Гражданлиқ вә сәясий һоқуқлар тоғрилиқ Хәлиқара пактни һәм шу жили 21-ноябрьда Ихтисадий, иҗтимаий вә мәдәний һоқуқлар тоғрилиқ Хәлиқара пактни ратификациялиди.

				Хәлиқара бирләшмә аяллар, балилар вә накалар һоқуқлирини һимайә қилиш үчүн тегишлик чариләрни қобул қилди. Бу адәмләр категори-ялири әң һимайисиз болғанлиқтин, алаһидә ғәмхорлуққа вә һимайигә муһтаҗдур.

				Аялларға мунасивәтлик барлиқ камситиш шәкиллирини йоқитиш тоғрилиқ конвенция моҗут. Қазақстанму 1998-жили мошу һөҗҗәткә қошулди. 1989-жили Бала һоқуқлири тоғрилиқ конвенция қобулланди. Қазақстан уни 1994-жили ратификациялиди. Әнди Накалар һоқуқлири тоғрилиқ конвенцияни 2008-жили ратификациялиди. Ратификация — Қазақстанниң барлиқ қанунлири шу Конвенцияләрниң қаидилиригә мувапиқлаштурулиду дегән сөз. Қазақстан БДТға шу Конвенцияләрниң орунлиниши тоғрилиқ үзмәй һесават берип туриду.

				Шундақ қилип, адәм һоқуқлириниң һимайиси мәхсус система арқилиқ тәминлиниду. Дөләт гражданлар һоқуқлириниң тәминлиниши үчүн хәлиқара бирләшмә вә өз хәлқи алдида асасий җавапкәрликни өз зиммисигә алиду. Гражданларниң һоқуқлири билән әркинликлирини һимайә қилиш функцияси — һоқуқ қоғдаш органлириниң алаһидә функциясидур. У дөләт һакимийити тәрипидин һәрбир адәмгә йәккә яндишиш асасида әмәлгә ашурулиду.

				Тәкшүрүш соаллири вә тапшуруқлар

				1. Адәм һоқуқлирини тәминләштә дөләтниң роли қандақ?

				2. Адәм вә граждан һоқуқлирини һимайә қилиш усуллири қандақ?

				3. Сот һоқуқни һимайә қилғучи асасий институт екәнлигини дәлилләңлар.

				4. Инсан һоқуқлири саһасидики хәлиқара һөҗҗәтләрниң мәзмунини вә әһмийитини ечип көрситиңлар.

				1-дәриҗилик мурәккәп тапшуруқ. Мону ибариләрни муһакимә қилиңлар. Өз пикриңларни ейтиңлар.

				— Адәмниң һоқуқлири — һәркимгә туғулушидин тартип тәәллуқ.

				— Адәмниң һоқуқлири — бу һаят. Лекин һәрбир адәм пәқәт һоқуқларла әмәс, бәлки мәҗбурийәтләрму бар екәнлигини унтумаслиғи лазим.

				— Адәмләр пәқәт өз һоқуқлирини пайдилинипла мәзмунлуқ толуқ һаят кәчүрәләйду.

				— Һәрбир дөләтниң вәзиписи — адәм һоқуқлириға әмәл қилиш.

				— Адәмниң һоқуқлириға барлиқ йәрдә дайим риайә қилиниши лазим.

				— Һәрбир адәм башқиларниң һоқуқлирини һөрмәтлиши лазим.

				2-дәриҗилик мурәккәп тапшуруқ. Адәм һоқуқлири һимайисиниң мону шәкил-лирини: сот һимайиси, өзини өзи һимайә қилиш, дөләт һимайиси, дөләтлик әмәс һимайә шәкиллирини селиштуруңлар. Уларниң пәриқлири қандақ? Шундақла өзини қоғдаш һаҗәтлиги вә пәвқуладдә қоғдаш зөрүрлиги шәкиллирини селиштуруңлар. Қоғдаш һаҗәтлиги чеки чүшәнчисини чүшәндүрүңлар. Немишкә өзини өзи һимайә қилиш усулли-рини қолланғанда чәктин чиқмаслиқ керәк? Мисаллар кәлтүрүңлар.

				3-дәриҗилик мурәккәп тапшуруқ. Мону вәзийәтни муһакимә қилиңлар. 11-синип оқуғучиси Әсқәр спорт секциясидин өйигә кәч қайтқан еди. Өзини қоғдаш мәхситидә у рухсәтсиз дадисиниң газ тапанчисини өзи билән еливалған еди. Өйиниң йенида униңға натонуш икки бала һуҗум қилип, уруп, қулақчиси билән сумкисини тартивалиду. Әсқәр өзини һимайә қилип газ тапанчисини қолланди вә булаңчиларға еғир җараәт салди.

				Әсқәрниң һәрикити тоғриму? Зөрүр қоғдинишму? У һаҗәтлик қоғдиниш чекидин чиқип кәтмидиму? Булаңчилар җавапқа тартиламду? Әсқәрниң дадисиниң газ тапанчисини елиш һоқуқи барму? Униң дадисиға җавапкәрлик чарилири көрүлүши мүмкинму? 

				4-бап. Әдлийәвий сот принциплири. ҚҖниң һоқуқ қоғдаш органлири 

				§ 20. Сот һакимийити чүшәнчиси. Әдлийәвий сот принциплири

				Бүгүн дәристә:

				силәр сот һакимийити чүшәнчисини қараштурисиләр; ҚҖ сотлири асаслинип ишләйдиған принципларни ениқлайсиләр.

				Сот һакимийити ҚҖ намидин әмәлгә ашурулиду. Униң вәзиписи граж-данлар вә тәшкилатларниң һоқуқлирини, әркинликлирини, қануний мәнпийәтлирини һимайә қилиш; Конституцияни, қанунларни, башқа норматив һоқуқ актлирини вә дөләтниң хәлиқара шәртнамилирини орунлашни тәминләш болуп һесаплиниду. Сот һакимийити гражданлиқ, җинаий ишлар һоқуқи вә сотни жүргүзүшниң қанунда бәлгүләнгән башқа шәкиллири билән әмәлгә ашурулиду. Шундақла қанунларда көздә тутулған әһвалларда җинаий ишлар җамаәтчилик вәкиллириниң қатнишиши билән қарилиду. ҚҖда сот һакимийити пәқәт дайимлиқ судьялардин ибарәт сотқила тәәллуқтур. 

			

		

		
			[image: ]
		

	
		
			
				77

			

		

		
			[image: ]
		

		
			
				[image: ]
			

			
				
					• сот

					• судьялар

					• әдлийәвий адил сот принциплири

					• әйипсизлик презумп-цияси

				

			

			
				
					[image: ]
				

				
					
						Асасий сөзләр

					

				

			

		

		
			
					Сот һакимийити аталғусини бирнәччә мәнада қоллиниду: биринчидин, сот һакимийити — у сот органлириниң өзлиригә жүкләнгән вакаләтләрни әмәлгә ашуруш паалийитидур; иккинчидин, сот һакимийитини сот органлириниң бирикмиси вә сот системиси дәп чүшиниду; үчинчидин һакимийәт тәхсимати принци-пи нуқтәий нәзәридин, сот һакимийити — у дөләтлик паалийәтниң мәлум бир тармиғи, дөләтниң һоқуққа бағлиқ тоқунушларни биртәрәп қилиш саһасида һәл қилидиған функциялириниң жиғиндисидур. 

				Сот һакимийити ениқ бәлгүләнгән процессуаллиқ шәкилгә (тегиш-лик һоқуқ процедуриси) мувапиқ әмәлгә ашиду. Сот иши процедуриси процессуаллиқ нормилар билән регламентлиниду. Сот һәрқачан адил сот ишини жүргүзгәндә шу нормиларға әмәл қилиши лазим. Әдлийәвий сот принциплири сот паалийити үчүн чоң әһмийәткә егә.

						Умумий принциплар

				— Қанунийлиқ принципи. Қанунлар билән башқа норматив актларға сотниң би-ринчи новәттә әмәл қилип уларни бәҗириши демәктур. Сотниң ҚҖ Конституциясигә қариму-қарши қанунлар билән норматив актларни қоллинишқа һоқуқи йоқ.

					— Әдлийвий сот жүргүзгәндә шәхсниң һоқуқлири вә әркинликлиригә риайә қилиш принципи. Адәмниң һоқуқ капаләтлири: һаят кәчүрүш һоқуқи вә өлүм җазасиниң истисна характери; адил сот жүргүзүлгәндә адәмниң һаятиға яки саламәтлигигә зиян йәткүзидиған яки униң шәнини камситидиған (уруп-қийнаш вә б.) һәрқандақ һәрикәтләр мәнъий қилиниду; адәмниң шәхсий һаятиниң дәхилсизлигигә хилаплиқ қилидиған айрим һәрикәтләргә йол қоюлмайду (хәт-чәк-лирини еливелиш, телефонини тиңшаш вә б.); адәмниң турушлуқ-өй дәхилсизлиги вә тинтиш жүргүзүшниң алаһидә тәртиви принципи; адәм һоқуқлириға вә әркинликлиригә хилаплиқ қилған әйипкар шәхсләрниң җавапкәрлигини бәлгүләш принципи.

				— Адил сот ишини пәқәт сотниңла әмәлгә ашу-руши принципи. Һечқандақ башқа органларниң вә шәхсләрниң судья вакалитини яки сот һакимийити функциялирини өзлиригә еливелиш һоқуқи йоқ. Соттила қарашқа тегишлик мураҗиәт, әризә, шика-йәтләрни һечқандақ башқа органлар яки башқа шәхсләр қарап чиқишқа яки тәкшүрүш астиға елишқа һоқуқлуқ әмәс.

				— Сотларниң мустәқиллиги принципи. Судьялар мустәқил вә пәқәт қанунға вә өзлириниң һоқуқ аң-сәвийәсигә әмәл қилип, өзлиригә кимниңла болмисун тәсир қилишисиз (җүмлидин, қанун чиқириш, иҗраий һакимийәт органлириниң, шундақла өзлиридин жуқури турған сотларниң тәсирисиз) қарарларни қобул қилиду. Сотниң мустәқиллиги капаләтлири: судьяларниң дәхилсиз болуши; судьялар бирләшмиси органлирниң қурулуши билән; судьяларниң маддий вә иҗтимаий тәминати билән; судьяларниң истипаға кетиш һоқуқи 

					•	Адил сот – бу сот қарарлириниң қану-нийлиғини, асаслиқ-лиғини, адаләтликли-гини вә умумға орун-лаш мәҗбурийлиғини тәминләйдиған қанун тәләплиригә вә қанун-да бәлгүләнгән тәр-типкә еғишмай әмәл қилип, гражданлиқ вә җинаий ишларни қараш вә һәл қилиш бойичә сот әмәлгә ашуридиған һоқуқ қоғдаш паалийи-тидур. 

					• Адил сот принципли-ри – бу дөләт паали-йитиниң мошу түриниң әң муһим тәрәплирини ениқлайдиған умумий, рәһбирий, башланма қаидиләрдур.

				билән; адил сот ишини әмәлгә ашуруш процедурисиниң җиддий регаментлиниши билән тәминлиниду.

				— Сотниң компетентлиғи вә адаләтлиги (халислиғи) принципи.

				— Һәмминиң қанун вә сот алдида баравәр болуши. У сот алдида турған, мәртивиси охшаш барлиқ шәхсләргә (әризә бәргүчи, җавап бәргүчи, сотланғучи, гувачи) тәң баравәрлик берилишини көздә тутиду.

				— Тәрәпләрниң сөз мусабиқиси вә тәң һоқуқлуғи принципи сотта өз һоқуқ-лирини вә қануний мәнпийәтлирини қоғдаш бойичә тәрәпләргә тәң һоқуқларниң вә мүмкинчиликләрниң берилишини көздә тутиду.

				— Гражданларниң сот һимайисигә егә болуш һоқуқи дөләт һакимийити орган-лириниң, йәрлик өзини өзи башқуруш органлириниң, лавазимлиқ шәхсләрниң, җәмийәтлик тәшкилатларниң һәрикитигә яки һәрикәт қилмаслиғиға бағлиқ шәхсниң һоқуқлири билән әркинликлириниң сотта һимайә қилинишини капаләтләндүриду (уларниң һәрикитигә яки һәрикәтсизлигигә бағлиқ сотқа шикайәт қилиниши мүмкин).

				— Әйипсизлик презумпцияси. Җинайәт қилғанлиғида әйиплиниватқан һәрбир адәм, қанунда көздә тутулған тәртиптә униң әйиви дәлилләнмигичә һәм сотниң қануний күчигә киргән һөкүмидә ениқланмиғичә, әйипсиз дәп һесаплиниду. Әйипләнгүчи өзиниң әйипсиз екәнлигини дәлилләшкә вәзипилик әмәс, тәргәвчи вә сотниң болса, униңға әйипсиз екәнлигини дәлилләш мәҗбурийитини жүкләшкә һоқуқи йоқ. Әйиплик екәнлиги дәлилләнмисә, униң әйипсизлиги дәлилләнгәнгә тәң болуп һесаплиниду.

				— Ишни ашкарә яки очуқ қараш принципи. Бу сотта ишни қарашқа қатнашмайдиған гражданларға сот мәҗлисидә болуш һоқуқини бериш демәктур. Бу сот ишиға барлиқ қатнашқучиларниң вә биринчи новәттә сотниң җавапкәрлигини ашуриду.

				— Сот иши тилиға бағлиқ принцип. ҚҖда сот җәрияни дөләт тилида жүргүзүлиду вә зөрүр дәп тепилса, дөләт тили билән тәң һалда рус тили һәм башқа тилларму қоллинилиду.

				— Гражданларни адил сотни әмәлгә ашурушқа җәлип қилиш. Гражданлар сотқа һөкүм чиқарғучи заседательлар (вәкилләр), җәмийәтлик әйиплигүчиләр вә һимайичилар, әмгәк коллективлириниң, җәмийәтлик тәшкилатларниң вәкиллири сүпитидә җәлип қилиниду.

					Мәхсус принциплар

				ҚҖ Конституциясиниң 77-маддисида мундақ дейилгән: Судья қанунни қолланғанда төвәндики принципларни йолбашчилиққа елиши лазим:

				— шәхсниң әйипликлиги сотниң қануний күчигә киргән һөкүми билән етирап қилинмиғичә, у җинайәт қилғанлиғида әйипсиз болуп һесаплиниду;

				— һечким бирла шундақ һоқуқ бузғанлиғи үчүн тәкрар җинаий яки мәмурий җавапкәрликкә тартилмайду;

				— һечкимгә, униң разилиғисиз, қанунда көздә тутулғандәк, ишни турушлуқ җайида қарашқа тегишлик сот орни өзгәртилмәйду;

				— сотта һәрким өзиниң сөзини тиңшайдиған болуши һоқуқиға егә;

				— җавапкәрликни бәлгүләйдиған яки күчәйтидиған, гражданларға йеңи мәҗ-бурийәтләрни жүкләйдиған яки уларниң әһвалини начарлитидиған қанунлар әксичә күчкә егә әмәс. Әгәр һоқуқни бузғандин кейин, униң үчүн җавапкәрлик қанун билән бекар қилинса яки йениклитилсә, йеңи қанун қоллинилиду;

				— әйипләнгүчи өзиниң әйиплик әмәслигини дәлилләшкә вәзипилик әмәс;

				— һечким өзигә, аялиға (ериға), йеқин туққанлириға қарши гувалиқ қилишқа вәзипилик әмәс.

				— шәхсниң әйиплик екәнлигигә һәрқандақ шүбһилиниш әйипләнгүчиниң пайдисиға болиду;

				— қанунсиз усул билән елинған дәлил-ләр юридик күчкә егә әмәс. Һечкимни пәқәт униң иқрар қилиши асасидила сотлаш қанунсиздур;

				— җинаий иш қанунини шуниңға охшаш қанун билән алмаштуруп қолли-нишқа йол қоюлмайду. 

				Шундақ қилип, сотқа демокра-тик җәмийәттә алаһидә роль тәәл-луқ. Сот — сот һакимийитиниң толуқ мәзмунлуқ егиси, адил сот органи вә тоқунуш-җаңҗалларни бир тәрәп қилғучи институт сүпитидә һәрикәт қилиду. Пәқәт сот шәхсниң әйипликлигини ениқлайду вә җаза бәлгүләйду.

				Тәкшүрүш соаллири вә тапшуруқлар

				1. Сот һакимийити чүшәнчисини ениқлаңлар.

				2. Адил сот принциплириниң мәзмунини ечип көрситиңлар.

				3. Әйипсизлик презумпциясигә диққәт бөлүңлар. Мисаллар кәлтүрүңлар.

				1-дәриҗилик мурәккәп тапшуруқ. Мону вәзийәтни муһакимә қилиңлар. Универ-ситет дәлизидә оқутқучи оқуш интизамини бузған бир студентқа бу һәққидә қаттиғирақ әскәрткән. Студент қопал җавап қайтуруп, судья дадисиға ейтимән дәп вақирған. Әтиси студентниң дадиси — шәһәрлик судья университет ректориға телефон қилип, оқутқучиниң балисидин кәчүрүм соришини тәләп қилған.

				Буниңда оқутқучиниң әйиви барму? Студентниң дадиси қандақ қилиши керәк еди? Пикриңларни билдүрүңлар.

				2-дәриҗилик мурәккәп тапшуруқ. ҚҖ судьялири өзлириниң 2016-жили 21-ноябрь-да өткән VII қурултийида қобулланған Судья этикиси кодексиниң нормилирини қарап чиқиңлар. Бу кодексқа бенаән, судьяларға вә уларниң аилә әзалириға жуқури тәләпләр қоюлған. Немишкә? Судья этикиси кодексидин үзүндә: 

				7-маддида мундақ дейилгән: җамаәтчилик тәрипидин турақлиқ диққәт ағдуруш судьяға өз үстигә бир қатар чәклинишләрни елиш мәҗбурийитини жүкләйду. Судья көпчилик үчүн орунларға, башқа той-төкүн охшаш чарә-тәдбирләргә, әгәр улар судьяниң абройиға дәхил йәткүзүши мүмкин болса, бармаслиғи лазим. 

				10-мадда. Судья өзиниң балилирини тәминләш, лайиқ тәрбийиләш, ата-анисини вә аилисиниң әмгәккә қабилийәтсиз башқа әзалирини беқиш бойичә өз вәзиписини лазимлиқ бәҗиришкә күч чиқириши керәк. Судья өз аилиси әзалириниң маддий мәнпийәтлири һәққидә билиши вә униң үчүн әқилгә мувапиқ чариләрни көрүши лазим. Судья өзиниң аилә әзалириға, йеқин туққанлириға, башқа шәхсләргә өзиниң адил сот жүргүзүш паалийитигә бағлиқ иш-һәрикитигә тәсир қилишиға йол қоймаслиғи лазим.

				12-мадда. Судья өзиниң сот ишини жүргүзүш паалийитигә мунасивәтлик өзиниң аилә әзалириниң, шундақла өз ярдәмчилириниң қариливатқан сот ишиға қатнашқучилардин һәрқандақ соға-мукапатларни, ахча вә башқа қиммәт буюм, маддий нәрсиләрни һәқсиз елишиға йол қоймаслиғи лазим вә өзиниму шундақ һәрикәтләрдин жирақ тутуши лазим. 

				§ 21. Һоқуқ қоғдаш паалийити. Һоқуқ қоғдаш системиси. ҚҖниң һоқуқ қоғдаш органлири

				Бүгүн дәристә:

				силәр дөләтниң һоқуқ қоғдаш паалийитини қараштурисиләр; һоқуқ қоғдаш орган-лири системисини ениқлайсиләр.

				Һоқуқ қоғдаш паалийити — бу граж-данларниң һоқуқлири, әркинликлиригә вә қанунийлиққа, һоқуқ-тәртипкә әмәл қили-нишини, уларниң қоғдилишини вә һимайә қилинишини тәминләйдиған мәхсус вакаләтлик дөләт органлириниң паалийитидур.

				Һоқуқ қоғдаш паалийитиниң мәхсити — һоқуқ-тәртипни, гражданларниң һоқуқлирини вә әркинликлирини қоғдаш. У һоқуқ бузуш-ларни ениқлаштин, уларға йол қоймаслиқтин һәм алдини елиштин вә шундақла һоқуқ бузғучиларға һәрхил санкцияләрни қоллиништин, тәсир қилиш (җазалаш) чарилирини әмәлгә ашуруштин ибарәт (23-схема).

				23-схема

				Һоқуқ қоғдаш системиси — бу шәхсни қанунсиз һәрикәтләрдин һимайә қилишни тәминләйдиған дөләтлик-һоқуқий васитиләр, усуллар, капаләтләр бирикмиси.

							Қанунда бәлгүләнгән тәртиптә әмәлгә ашурулиду

						

					

					
						
							Мәлум процеду-риларға әмәл қи-лип қанунда бәлгү-ләнгән тәртиптә әмәлгә ашиду

						

					

					
						
							Һакимийәт вакаләтлири берилгән мәхсус органлар тәрипидин әмәлгә ашурулиду (уларни орунлаш дөләтниң мәҗбурлаш күчи билән тәминлиниду)

						

					

					
						
							Һоқуқ қоғдаш органлириниң, уларниң лавазимлиқ шәхслириниң өз ком-петенцияси даирисидә вә қанунларға мувапиқ қобулланған қарарлирини вә һәрикәтлирини гражданлар, башқа органлар билән тәшкилатларниң бәҗириши, әмәл қилиши шәрт

						

					

					
						
							Һоқуқ қоғдаш органлириниң лавазимлиқ шәхслири өзлириниң қанунсиз һәрикәтлири билән гражданларға яки тәшкилатларға йәткүзгән зиян үчүн қанунда бәлгүләнгән җавапкәрликкә тартилиду вә зиян орнини толтириду

						

					

					
						
							Пәқәт юридик тәсир қилиш чарилирини қоллиниш арқилиқ әмәлгә ашурулиду (дөләт тәрипидин мәҗбурлаш, қанунда бәлгүләнгән чариләр)

							Һоқуқ қоғдаш паалийитиниң бәлгүлири

					Һоқуқ қоғдаш системисиниң элементли-ри:

				— Нормативлиқ һоқуқ базиси;

				— Һоқуқ қоғдаш органлири;

				— һоқуқ қоғдаш паалийитини әмәлгә ашуруш усуллири;

				— шәхсни қанунсиз қәстликләрдин һимайә қилишни тәминләш капаләтлири. 

				Һоқуқ қоғдаш хизмити — у дөләт хизмитиниң алаһидә түри болуп, ҚҖ гражданлириниң һоқуқ қоғдаш органлири лавазимлирида кәспий хизмәт паалийитини атқуруши болуп һесаплиниду. Һоқуқ қоғдаш органи қанунийлиқни тәминләп, җәмийәтлик тәртипни сақлайду вә һоқуқ бузушларниң алдини алиду, ениқлайду, уларға йол қоймайду, тәргәв қилиду һәм җазани өтәшни тәминләйду. 

				Һоқуқ қоғдаш хизмитиниң мәхсус принциплири моҗут (24-схема).

				24-схема

				Һоқуқ қоғдаш органлири һоқуқ қоғдаш паалийитини әмәлгә ашуруш үчүн мәхсус қурулған. Улар дөләт намидин һәрикәт қилиду вә мәхсус һоқуқий вакаләтләргә егә. Һоқуқ қоғдаш органлириниң мәхсити — қанунни еһтимал вә һәқиқий бузғучилардин қоғдаш, гражданлар, карханилар, тәшкилатлар, җәмийәт һоқуқлирини һимайә қилиш вә әслигә кәлтүрүш, һоқуқ-тәртип билән бехәтәрликни тәминләш (бу һәрикәтләр һоқуқ қоғдаш паа-лийити түрлириниң биридә әмәлдә иш йүзигә ашиду).

				Тар мәнада һоқуқ қоғдаш органлириға поли-ция бөлүмлири, прокуратура, ихтисадий тәргәв органлири, коррупциягә қарши күришиш ор-ганлири ятиду.

				Кәң мәнада һоқуқ қоғдаш органлириға сот органлири, тәргәв, прокуратура, бажхана 

							Гражданлиқ җәмийәт институтлири билән һәмкарлиқ

						

					

					
						
							Җинаий вә башқа қанунсиз қәст қилиш-лардин шәхс һоқуқлирини вә әркинлик-лирини, дөләт вә җәмийәт мәнпийәтлирини һимайә қилиш мәҗбурийити

						

					

					
						
							Һоқуқ қоғдаш органлирида һоқуқ қоғдаш хизмитини уюштуруш йоллириниң бирпүтүн болуши

						

					

					
						
							Һоқуқ қоғдаш хизмитиниң принциплири

						

					

					
						
							Сәясий партияләр вә башқа бирләшмиләр паалийитидин мустәқиллиги

						

					

					
						
							Йәккә башчилиқ вә субординация (беқиниш)

					Қазақстанниң йол полицияси

					•	Адвокат – алий юридик билими бар, адвокатлиқ паалийәтни әмәлгә ашуруш һоқуқиға лицензия алған, адво-катлар коллегиясиниң муқәррәр әзаси болған вә кәспий асаста юридик ярдәм көрситиватқан ҚҖниң граждани.

				органлири, ички ишлар, әдлийә органлири вә коррупциягә қарши күришиш органлири, адвокатура, нотариат ятиду.

				Һоқуқ қоғдаш функциясини шундақла мәхсус дөләт органлириму орунлайду. Улар: җумһурийәтниң миллий бехәтәрлик органлири, Ташқи разведка органлири, ҚҖниң Дөләт күзити хизмити. Бу ор-ганлар ҚҖ Президентиға беваситә беқиниду вә һесават бериду һәм миллий бехәтәрликни тәминләш күчлириниң тәркивий қисми болуп һесаплиниду. Улар разведка вә контрразведка паалийитини, шундақла Қазақстан Җумһурийитиниң миллий бехәтәрлигини тәминләшкә қаритилған башқа чариләрниму әмәлгә ашуриду.

				Һоқуқ қоғдаш паалийитини әмәлгә ашуридиған дөләтлик әмәс орган-лар — адвокатура, хусусий нотариатлар, шундақла хусусий күзәт хиз-мити. Адвокатура дөләт капаләтләндүргән вә Конституциядә бәкитилгән адәмниң өз һоқуқлири билән әркинликлирини сотта һимайә қилиш һоқуқиниң әмәлгә ешишини вә квалификациялик юридик ярдәм ели-шини тәминлиши лазим. Адвокатлар әмәлгә ашуруватқан өзлириниң адвокатлиқ паалийити даирисидә көрситидиған юридик ярдәм тиҗарәтчилик паалийәт болуп һесапланмайду. ҚҖда “Адвокатлиқ паалийәт вә юридик ярдәм бериш тоғрилиқ” қанун 2018-жили 5-июльда қобулланған. 

					Адвокатлар юридик ярдәм көрсәткәндә:

				— һәл қилиниши кәспий юридик билимни тәләп қилидиған мәсилиләр бойичә консультация, мәслиһәт бериду, чүшәндүриду вә язмичә хуласиләрни тәғдим қилиду;

				— тәләп әризиләрни, шикайәтләрни вә һоқуқ характеридики башқа һөҗҗәтләрни түзиду;

				— дәсләпки сорақ қилиш, алдин-ала тәргәв органлирида, сотта, дөләт органлирида, тәшкилатларда вә гражданлар билән мунасивәтләрдә җисманий вә юридик шәхсләргә вакаләтлик қилиду һәм һимайини әмәлгә ашуриду. 

				Әстә сақлаңлар! Җинаий ишлар бойичә кәспий һимайини пәқәт адвокатлар әмәлгә ашуриду. 

				Нотариат — у квалификациялик юридик ярдәм көрситидиған, нотариаллиқ иш-һәрикәтни әмәлгә ашуруш арқилиқ җисманий вә юридик шәхсләрниң һоқуқлирини вә әркинликлирини һимайә қилишни тәминләйдиған һоқуқ институти (25-схема).

				25-схема

				Нотариатниң функциялири 

				 

				Әстә сақлаңлар! Хусусий вә дөләт нотариуслириниң нотариаллиқ паалийәтни әмәлгә ашурғандики һоқуқлири вә мәҗбурийәтлири тәң. Улар рәсмийләштүргән һөҗҗәтләр бирдәк юридик күчкә егә. 

				Нотариатниң паалийити агаһландуруш характериға егә. Нотариаллиқ гуваландурулған шәртнамә һоқуқларни дәлилләшни йеникләштүриду, чүнки шәртнамә мәзмуни, келишимгә қатнашқучилар имзалириниң һәққанийлиғи, шәртнамә түзүшниң әмәлгә ашқан җайи вә вақти һәм башқа һаләтләр нотариус тәрипидин рәсмий тәстиқлиниду.

				Нотариаллиқ акт адәмниң һоқуқлири билән мәнпийәтлирини ишәшлик мустәһкәмләйду, юридик тавакәлчиликләрдин һимайә қилиду. ҚҖда 1997-жили 14-июльда қобулланған “Нотариат тоғрилиқ” қанун күчкә егә. Нотариус пәқәт талаш туғдурмайдиған келишим вә һөҗҗәтләрни гуваландуриду. 

				ҚҖда 2000-жили 19-октябрьдә қобулланған “Күзәт паалийи-ти тоғрилиқ” қанун ишләватиду. Күзәт паалийити — җисманий шәхсләрниң һаятини, саламәтлигини вә мүлкини, шундақла юридик шәхсләрниң мүлкини қанунсиз қәстликләрдин һимайә қилиш җәһәттин 

							Һөҗҗәтләрни сақлашқа елиш

						

					

					
						
							Һөҗҗәтләр көрситилгән вақитни гуваландуруш

						

					

					
						
							Гражданниң тирик екәнлиги фактини гуваландуруш

						

					

					
						
							Иҗраий йезиқларни (варақларни) йезиш

						

					

					
						
							Дәлилләрни тәминләйду

						

					

					
						
							Депозитқа ахча қобул қилиду

						

					

					
						
							Җисманий вә юридик шәхсләрниң әризилирини башқа җисманий вә юридик шәхсләргә тапшуруш

						

					

					
						
							Мирасқа егә болуш һоқуқи тоғрилиқ гуванамини, һөҗҗәт-ниң көчүрмисиниң вә униңдин керәк йәрлири йезивелинған мәлуматниң тоғра-һәққанийлиғи һәққидә гуванамини бериш

						

					

					
						
							Келишимләрни гуваландуруш

				хизмәтләрни көрситиш бойичә юридик шәхсләр әмәлгә ашуридиған паалийәттур (күзитиш хизмәтлири).

				ҚҖда хусусий күзәт тәшкилатлири вә ички ишлар органлириниң ихтисаслашқан күзәт бөлүнмилири ишләйду. Дөләт күзәт паалийити субъектлири өз вәзипилирини әмәлгә ашурғанда гражданларниң вә юри-дик шәхсләрниң һоқуқлириға риайә қилинишини капаләтләндүриду вә тәминләйду. Һоқуқ-тәртип вә мәнивийлик асаслириға ғәрәзлик қарши келидиған мәхсәтләргә йетиш үчүн күзәт паалийитиниң әмәлгә ашурулушиға йол қоюлмайду.

					Хусусий күзәт тәшкилатиниң күзәтчиси лавазимиға ҚҖниң 19 яштин чоң, күзәтчиниң мәхсус тәйярлиқ курсидин өткән вә сотланмиған, саламәтлиги бойичә күзәт паалийитигә ярайдиған гражданлири қобул қилиниду. Уларға қурал берили-

					диғанлиқтин көзи яхши көрүп, психикилиқ ағриқлири йоқ, һарақхор, наркоман болмаслиғи лазим.

				Шундақ қилип, адвокатура, нотариат, күзәт тәшкилатлири — гражданларниң вә тәшкилатларниң һоқуқлири билән қануний мәнпийәтлиригә риайә қилинишини вә қоғдилишини, адил сотниң әмәлгә ашурулишини, қанунийлиқ режимниң мустәһкәмлинишини тәминләш мәхситидә юристларниң юридик ярдәм бериш үчүн бәлгүләнгән тәшкилатлиридур. 

				Тәкшүрүш тапшуруқлири

				1. Һоқуқ қоғдаш паалийити, һоқуқ қоғдаш системиси, һоқуқ қоғдаш хизмити чүшәнчилирини селиштуруңлар.

				2. Һоқуқ қоғдаш органлириниң түрлирини атаңлар. Һоқуқ қоғдаш органлириниң қандақ функцияләрни орунлайдиғанлиғини муһакимә қилиңлар.

				3. Һоқуқ қоғдаш хизмити чүшәнчисини вә принциплирини ечип көрситиңлар.

				4. Адвокатура, нотариат вә күзәт хизмити паалийитиниң мәзмунини ечип көрситиңлар. Бу органларниң асасий мәхситини чүшәндүрүңлар. 

				§ 22. Прокуратура органлири. Коррупциягә қарши хизмәт

				Бүгүн дәристә:

				силәр прокуратура органлириниң вә коррупциягә қарши хизмәт оргининиң вакаләтлирини қараштурисиләр.

				Прокуратура органлири адәмниң һоқуқлирини һимайә қилиш вә қоғдаш органлири болуп һесаплиниду. Прокуратура дөләт намидин қанунда бәлгүләнгән даиридә вә шәкилләрдә ҚҖ территориясидә қанунийлиққа риайә қилиниши үстидин алий назарәтни әмәлгә ашу-риду, сотта дөләт мәнпийәтлиригә вәкиллик қилиду вә дөләт намидин җинаий иш қозғайду.

				2017-жили 30-июньда “Прокуратура тоғрилиқ” йеңи қанун қобулланди. Қанунда прокуратура паалийитиниң төвәндики йөнилишлири көздә 

				тутулди: қанунда бәлгүләнгән даиридә вә шәкилләрдә мәмликәт территориясидә қа-нунийлиққа риайә қилинишини алий на-зарәт қилиш; сотта дөләт мәнпийәтлиригә вәкиллик қилиш; дөләт тәрипидин җинаий иш қозғаш. Назарәтниң үч түри: һоқуқ актлирини тәкшүрүш, тәһлил қилиш, баһалаш түрлири көздә тутулған.

				Прокуратура төвәндики вәзипиләрни әмәлгә ашуриду:

				— адәм вә гражданниң һоқуқлири билән әркинликлирини, юридик шәхсләрниң, җә-мийәт вә дөләтниң қануний мәнпийәтлирини һимайә қилиш һәм әслигә кәлтүрүш;

				— қанунни бузушларни, униң сәвәплирини вә шәрт-шараитлирини, шундақла ақивәтлирини ениқлаш вә йоқитиш;

				— һоқуқ қоғдаш вә башқа дөләт органлириниң қанунийлиқни, һоқуқ-тәртипни вә җинайәтчиликкә қарши күрәшни тәминләш бойичә паалийитини уйғунлаштуруш;

				— қанунда вә ҚҖ Президентиниң актлирида бәлгүләнгән башқа вәзипиләр.

				Прокуратура дөләт, йәрлик вакаләтлик вә иҗраий органларниң, йәрлик өзини өзи башқуруш органлириниң вә уларниң лавазимлиқ шәхслириниң һәм бәзи муһим әһвалларда ҚҖ Президентиниң яки Баш прокурориниң тапшуруғи бойичә — мүлүкдарлиқ шәклидин қәтъийнәзәр башқа тәшкилатларниң актлириниң, иш-һәри-кәтлириниң қанунийлиғи яки уларниң һәри-кәтсизлиги үстидин назарәтни әмәлгә ашуриду. Назарәт қанунийлиқ әһвалини тәкшүрүш вә тәһлил қилиш, шундақла күчигә киргән акт-ларни баһалаш арқилиқ әмәлгә ашурулиду.

				Баш прокуратура, вилайәтләр прокуратури-лири вә уларға тәңләштүрүлгән җумһурийәтлик әһмийәткә егә шәһәрләр, ҚҖ пайтәхти проку-ратурилири, баш һәрбий вә транспорт проку-ратурилири, наһийәлик прокуратурилар һәм уларға тәңләштүрүлгән шәһәрлик, наһийәләр ара, шундақла ихтисаслашқан прокуратурилар (һәрбий, тәбиәтни қоғдаш, транспорт, мәхсус объектлар прокуратурилири) ҚҖ прокура-туриси органлириниң бирпүтүн системисини 

					Прокурорниң значоги

					•	Прокуратура — Дөләт органлириниң паалийитигә алий назарәтни әмәлгә ашуридиған мәркәзләшкән дөләт органи. 

					•	Антикоррупциялик хизмәт — коррупция-лик һоқуқбузушларниң алдини елиш, улар-ни ениқлаш, йол қоймаслиқ, паш қилиш вә тәргәв қилиш мәсилилири бойичә пааалийәтни әмәлгә ашуридиған һоқуқ қағдаш органи .

				тәшкил қилиду. Прокуратура йенида идариләр, мәһкимиләр, би-лим бериш тәшкилатлириниң қурулуши мүмкин, улар прокуратура органлириниң бирпүтүн системисиға кириду. Прокуратура өзиниң вакаләтлирини һоқуқ актлирини чиқириш арқилиқ әмәлгә ашуриду.

				Прокуратуриниң һоқуқ актлири системисини төвәндики актлар тәшкил қилиду:

				— прокурорлиқ назарәт: наразилиқ билдүрүш, санкция, көрсәтмә, тохтам;

				— прокурорлиқ риайә қилиш; илтимас-өтүнүш, әризә, мураҗиәт, қанунларни чүшәндүрүш;

				— прокуратуриниң уюштуруш вә паалийәт мәсилилирини рәтләй-диған: буйруқлар, көрсәтмиләр, қаидиләр, инструкцияләр, регламент-лар вә б.

				Җәмийәтлик бехәтәрликни тәминләш, һоқуқ бузушниң алдини елиш мәхсәтлиридә яки һоқуқ бузушқа тәйярлиқ көрүлүватқанлиғи һәққидә мәлумат келип чүшсә, прокурор җисманий шәхсләргә вә юридик шәхсләрниң вәкиллиригә қанунийлиқни бузушқа йол қоюлмайдиғанлиғи вә қанунда бәлгүләнгән җавапкәрлик тоғрилиқ язмичә яки еғизчә чүшәндүриду.

				ҚҖ Президентиниң 2019-жили 13-июньдики Пәрмани билән ҚҖниң Дөләт хизмити ишлири вә коррупциягә қарши иш-һәрикәт бойичә Агентлиғи икки органға бөлүнди. ҚҖниң беваситә Қазақстан Җумһурийитиниң Президентиға беқинидиған вә һесават беридиған дөләт оргини сүпитидики Агентлиғи (Антикоррупциялик хизмәт) қурулди. Агентлиқниң идариси — коррупциягә қарши иш-һәрикәт бойичә Миллий бюроси вә шундақла вилайәтләрдә, җумһурийәтлик әһмийәткә егә шәһәрләрдә һәм пайтәхттә территориялик органлири бар.

				Миллий бюрониң вәзипилири: 

				— коррупциялик һоқуқ бузушни ениқлаш, паш қилиш, йоқитиш вә тәргәв қилиш мәсилилири бойичә дөләт сәяситини ишләп чиқишқа вә әмәлгә ашурушқа қатнишиш; 

				— җисманий вә юридик шәхсләрниң, җәмийәт вә дөләтниң һоқуқлири билән әркинликлирини, қануний мәнпийәтлирини һимайә қилиш; 

				— коррупциялик җинаий қанун бузушни ениқлаш, алдини елиш, паш қилиш вә тәргәв қилиш.

				Шундақ қилип, прокуратура вә коррупциягә қарши хизмәт орган-лири һоқуқ қоғдаш органлиридур вә инсан һәм граждан һоқуқлирини һимайә қилиш бойичә мәхсус вакаләтләргә егә.

				Тәкшүрүш соаллири

				1. Прокуратура һоқуқ қоғдаш органлири системисида қандақ роль ойнайду? Прокурорниң вакаләтлирини атап көрситиңлар.

				2. Коррупциягә қарши хизмәт қандақ мәхсәттә қурулған? 

				§ 23. Ички ишлар органлири

				Бүгүн дәристә:

				силәр ички ишлар органлириниң паалийитини қараштурисиләр; ички ишлар органлириниң (ИИО) вакаләтлири билән тонушуп, ИИО паалийитиниң мурәккәп вә көп функциялик екәнлигини баһалайсиләр.

				Барлиқ һоқуқ қоғдаш органлириниң ичидә ички ишлар яки полиция органли-ри өзлириниң функциялириниң көп бо-луши билән пәриқлиниду. ИИО тәркиви бойичә көп болуп һесаплиниду, кәң даи-рилик вакаләтләргә егә, һәрхил усуллар-ни, җүмлидин ишәндүрүш вә көндүрүш усуллирини қоллиналайду. Ички ишлар министрлиги, униң тәркивигә киридиған вилайәтләрниң, җумһурийәтлик әһмийәткә егә шәһәрләрниң ички ишлар департа-ментлири, башқармилири, транспорттики, шәһәрлик, наһийәлик, поселкилиқ, лини-ялик полиция органлири, ички әскәрләр, оқуш җайлири вә башқа тәшкилатлири ички ишлар органлириниң бирпүтүн системисини тәшкил қилиду. Ички ишлар органлириниң пүткүл системисиниң паалийитигә ички иш-лар министри рәһбәрлик қилиду. 

				ИИОниң паалийити “Қазақстан Җум-һурийитиниң Ички ишлар органлири тоғ-рилиқ”, “Һоқуқ бузушлар профилактикиси тоғрилиқ”, “Балағәткә йәтмигәнләр арисидики һоқуқ бузушлар профилактикиси тоғрилиқ”, “Һоқуқ қоғдаш хизмити тоғрилиқ” қанунлар вә башқа қанунлар билән рәтлиниду.

					ИИО җәмийәтлик бехәтәрликни тәминләш мәхсәтлиридә төвәндики вәзипиләрни әмәлгә ашуриду:

				— һоқуқ бузушлар профилактикиси;

				— җәмийәтлик тәртипни сақлаш;

				— җинайәтчиликкә қарши күришиш;

				— җинаий җазаларни өтәшни вә мәмурий төләмләрни төләшни әмәлгә ашуруш;

				— пәвқуладдә вәзийәтләрниң алдини елиш вә йоқитиш;

				— өрт бехәтәрлигини тәминләш;

				— гражданлиқ мудапиәни уюштуруш. 

				ИИОға төвәндики мәҗбурийәтләр жүкләнгән:

					• һоқуқ бузуш профилак-тикиси

					Ички ишлар министрлигиниң бенаси 

					•	ИИО – һоқуқ қоғдаш органи. Мәхсити – адәмниң һаятини, саламәтлигини, һоқуқ вә әркинликлирини, җәмийәт вә дөләт мәнпийәтлирини қанунсиз һәрикәтләрдин һимайә қилиш, җәмийәтлик тәртипни сақлаш, җәмийәт бехәтәрлигини тәминләш.

					• Полиция – җәмийәтлик тәртипни сақлаш бойичә дөләт хизми-ти вә органлириниң системиси.

					— гражданларниң һоқуқлирини вә әркинликлирини қанунсиз қәстликләрдин һимайә қилиш;

				— Қанунсиз қәстликләрдин, вақиәләрдин вә бәхитсиз әһваллардин зәрдап чәккән җисманий шәхсләргә, шундақла һаятиға вә саламәтлигигә ховуплуқ еғир вә башқа чарисиз әһвалларда қалған шәхсләргә ярдәм көрситиш;

				— һоқуқ бузушларниң умумий, мәхсус вә айрим профилактика чарилирини әмәлгә ашуруш;

				— адаптация мәркәзлиригә 3 яштин 18 яшқичә балағәткә йетмигән назарәтсиз қалған балиларни, шундақла ата-анисиниң яки уларни алмаштурған шәхсләрниң ғәмхорлуғисиз қалған балиларни йәткүзүш;

				— аммивий чарә-тәдбирләр өткүзүлгәндә җәмийәтлик тәртипниң сақлинишини тәминләш;

				— аммивий тәртипсизликләрни, топ болуп бойсунмаслиқ һәрикәтлирини тохтитиш;

				— тепилған партлаш материаллирини, оқ-дориларни вә партлиғучи қурулмиларни зәхмисизләндүрүш һәм йоқитиш чарилирини көрүш;

				— җинаий җазани өтәш һәм тәрбийиләш системиси мәһкимилиридә вә ички ишлар органлириниң мәхсус мәһкимилиридә болуватқан шәхсләрниң санитариялик-эпиде-миологиялик аманлиғини вә саламәтлигиниң сақ болушини тәминләш;

				— шәхсий мәлуматларниң вә б. һимайисини тәминләш. 

				Қазақстанда муниципаллиқ (йәрлик) полиция қурулған. Йәрлик полиция хизмитиниң компетенцияси: җәмийәтлик тәртипни сақлаш, мәиший җинайәтчиликкә қарши күришиш мәсилилири, йол-патрульлиқ хизмәт қилиш, ушшақ һоқуқ бузушларға “нольлиқ” төзүмлүк болуш. 

				Һазирқи вақитта йол-патрульлиқ полицияниң барлиқ хадимлири видеорегистраторлар билән тәминләнгән. Бу патрульлиқ қилиш мабайнида полиция хадимлири тәрипидин сүйистимал қилишларниң болмаслиғи үчүн зөрүрдур. Видеорегистраторларни транспорт васитилирини һайдиғучиларму пайдилиналайду. 

				Йәрлик полиция хизмити тәркивидә участкилиқ полиция инспек-торлириниң вә уларниң балағәткә йәтмигәнләрниң ишлири, аял-ларни зорлуқ-зомбилиқтин һимайә қилиш бойичә ярдәмчилириниң бөлүнмилири, йол-патрульлиқ полиция, тәбиәтни қоғдаш полицияси бөлүмлири, қобуллаш-тәхсимләш вә мәхсус қобуллаш мәһкимилири бар.

				Ички ишлар органлири хадимлириниң паалийити ховуп-хәтәрсиз әмәс, чүнки улар һәрхил попуза-қорқитиш вә тоқунушларға дуч келиду. 

					Мәсилән, 2014-жили 1-сентябрьдә Тараз шәһири ички ишлар башқармиси полициясиниң 2-бөлүминиң оператив вәкили полиция капитани Ғалымжан Боранғазиев базардики участкилиқ таянчи пунктида болған чағда, өз һәрикити билән террорлуқ актниң әмәлгә ешишиниң алдини алди. Адәмләр билән транспорт нурғун топланған пәйттә туюқсиз бир йеник автомашина көйүп кәтти. Униң салонида партлаш маддилири, һәр түрлүк онлиған газ баллончилири, көйидиған арилашма қачиланған нурғун пластик ботулкилар, бензин қуюлған (56 литрчә) пластмасса вә төмүр канистрлар бар еди (уларниң һәммиси күчлүк партлаш йүз бериши үчүн бәлгүләнгән еди). Машининиң барлиқ ишиклири ичидин төмүр сим билән бәкитилгән еди. Полиция хадими өртни от өчәргүч билән өчирип үлгәрди.

				
					[image: ]
				

				
					[image: ]
				

			

		

		
			
				[image: ]
			

			
				[image: ]
			

			
				
					Бу қизиқ!

				

			

		

	
		
			
				89

			

		

		
			[image: ]
		

		
			
					2011-жили 12-ноябрьда Тараз шәһиридә терроризмға бағлиқ паҗиә йүз бәрди. По-лиция департаменти йол-патрульлиқ батальони 1-взводиниң командири полиция ка-питани Ғазиз Байтасов җасурлуқ вә қәһриманлиқ көрсәтти. У террорчиниң қолидики гранатини өз тени билән йепип, өзи һалак болсиму, көплигән теч гражданларниң һаятини сақлап қалди.

				Ички ишлар органлирида хизмәт қилиш — у дөләт хизмитиниң алаһидә түридур. Һоқуқ қоғдаш органлириниң хадимлири дөләт һакимийитиниң вәкиллири болуп һесаплиниду вә уларни дөләт һимайә қилиду. Уларниң ҚҖниң қанун актлирида көздә тутулған тәләплирини барлиқ гражданлар билән лавазимлиқ шәхсләрниң орунлиши шәрт. Уларниң қануний тәләплири орунланмиған тәғдирдә, қанунларда бәлгүләнгән җавапкәрлик йүз бериши мүмкин. Юридик җавапкәрлик шундақла һоқуқ қоғдаш органлириниң хадимлирини һақарәтлисә, уларға қаршилиқ көрсәтсә, күч қоллинип қорқутса яки һаятиға, саламәтлигигә, шәни вә қәдир-қиммитигә, мүлкигә дәхил йәткүзүлсә, йүз бериши мүмкин. Шундақла һоқуқ қоғдаш органлириниң хадимлири өзлириниң хизмәт вәзипилирини һәм хизмәт борчини ада қилишиға бағлиқ уларниң аилә әзалириниң, йеқин туққанлириниң һаятиға, саламәтлигигә, шәни вә қәдир-қиммитигә, мүлкигә дәхил йәткүзүлсә, буниңға сәвәпкарлар қанунларда бәлгүләнгән җавапкәрликкә тартилиду. 

				Һоқуқ қоғдаш органлириниң хадимлири төвәндики һоқуқларға егә:

				— лавазимлиқ мәҗбурийәтлирини орунлаш үчүн зөрүр болған әхбарат вә материалларни бәлгүләнгән тәртиптә елиш;

				— лавазимлиқ мәҗбурийәтлирини орунлашқа бағлинишлиқ бәлгүләнгән тәртиптә дөләтлик вә дөләтлик әмәс органлардин керәк әхбаратни елиш;

				— Қазақстан Җумһурийитиниң қанунлириға мувапиқ өзиниң вә аилә әзалириниң һаятини, саламәтлигини һәм мүлкини дөләтниң һимайә қилишиға еришиш.

				Дөләтлик өрткә қарши хизмәт хадимлиридин башқа, барлиқ ИИО хадимлириға оқ етиш қуралини, мәхсус васитиләрни өзидә тутуш, 

				сақлаш вә қоллиниш һоқуқи берилгән. Уларниң шундақла җисманий күч қоллинишқа, шу җүмлидин җәңгиварлиқ күрәш усуллирини қоллинишқа һоқуқи бар.

				ҚҖ һоқуқ қоғдаш органлириниң хадимлири:

				— ҚҖ Конституциясигә вә ҚҖ қанунлириға риайә қилиши;

				— адәм вә гражданниң һоқуқлири билән әркинликлиригә, шундақла җисманий вә юридик шәхсләрниң вә дөләтниң қануний мәнпийәтлиригә риайә қилип, уларниң һимайә қилинишини тәминлиши;

				— җисманий вә юридик шәхсләрниң мураҗиәтлирини бәлгүләнгән тәртиптә һәм қәрәлдә қарап, улар бойичә зөрүр чариләрни көрүши;

				— дөләт мәхпийәтлирини вә башқа қанун бойичә қоғдилидиған сирларни сақлиши, шу җүмлидин қанунда бәлгүләнгән вақит дава-мида һоқуқ қоғдаш хизмити тохтиғандин кейинму сақлиши шәрт (бу һәққидә тилхәт бериду);

				— хизмәт мәҗбурийәтлирини бәҗириш вақтида гражданларниң шәхсий һаятиға, шәни вә қәдир-қиммитигә мунасивәтлик елинған мәлуматларни мәхпий сақлиши вә қанунда көздә тутулған әһваллардин башқа, улардин шундақ әхбаратни тәләп қилмаслиғи шәрт.

				Хадимлар өз хизмәт мәҗбурийәтлирини орунлимиғанлиғи яки те-гишлик һалда бәҗирмигәнлиги үчүн ҚҖ қанунлириға бенаән җинаий, мәмурий, гражданлиқ-һоқуқий, интизамлиқ җавапкәрликкә тартилиду.

				Мәхсус алий оқуш орунлири ички ишлар органлириниң хадимли-рини тәйярлап чиқириду. Мәсилән, Алмутида М.Есболатов намидики Ички ишлар министрлигиниң академияси, Қарағандида Б.Бейсенов намидики ИИМниң академияси, Қостанайда Ш.Қабылбаев намидики ИИМниң академияси бар. 

				Җәмийәтлик тәртипни сақлашқа ихтиярий һалда гражданларму қатнишалайду.

				Шундақ қилип, ИИОниң биринчи дәриҗилик вәзиписи гражданларниң һоқуқлирини һимайә қилиш, уларға риайә қилиш вә тәминләш болуп һесаплиниду. ИИОниң паалийити һәммидин авал адәмләрниң бехәтәрлик һаятшараитлирини яритишқа, кочиларда вә турмушта җинаий қәстликләрдин һимайә қилишқа, ИИОниң компетанциясигә әнъәнивий һалда тәәллуқ болған айрим вә алаһидә мәсилиләрни һәл қилишта җисманий һәм юридик шәхсләргә ярдәмлишишкә қаритилиши лазим. 

				Тәкшүрүш соаллири вә тапшуруқлар

				1. Ички ишлар органлири чүшәнчисини ениқлаңлар. ИИОниң башқа һоқуқ қоғдаш органлиридин пәрқи немидә?

				2. Ички ишлар органлири хадимлириниң һоқуқлири, мәҗбурийәтлириниң мәзмунини һәм уларниң җавапкәрлиги өлчимини ечип көрситиңлар. 

				1-дәриҗилик мурәккәп тапшуруқ. ИИОниң хадимлири һаяти билән саламәтлигини тавакәлгә қоюп, адәм һоқуқлирини һимайә қилған вақиәләрни мисалға кәлтүрүңлар. ИИОниң хадими қандақ хусусийәтләргә егә болуши лазимлиғини муһакимә қилиңлар.

				5-бап. Қазақстан Җумһурийитиниң Конституциялик һоқуқи

				§ 24. Қазақстан Җумһурийитиниң Конституциялик һоқуқ системиси. Қазақстан Җумһурийитиниң Конституциялик һоқуқ институтлири

				Бүгүн дәристә: 

				силәр конститутциялик һоқуқ системиси вә униң чүшәнчиси билән тонушисиләр; асасий конституциялик һоқуқ институтлирини қараштурисиләр.

				Конституциялик һоқуқ дөләт билән җәмийәт-ниң һаятлиқ паалийитиниң барлиқ саһалирини: сәясий, ихтисадий, иҗтимаий, мәдәний вә башқа саһалирини рәтләйдиған һоқуқ нор-милириниң системиси болуп һесаплиниду.

				Конституциялик һоқуқ мошу саһалардики асасий, базилиқ тармақларни рәтләйду. Бу тармақ-қатламлар пүткүл дөләт билән җәмийәт үчүн һул-асасни һасил қилиду. 

				ҚҖниң конституциялик һоқуқи — у миллий һоқуқниң йетәкчи тармиғи. 

					— Биринчидин, конституциялик һоқуқ нормилири билән рәтлинидиған җәмийәтлик мунасивәтләр дөләт паалийитиниң әң муһим тәрәплирини әкис әттүриду;

				— Иккинчидин, конституциялик һоқуқ нормилири умумән һоқуқ билән рәтләшниң асасий принциплирини бәлгүләйду, чүнки конституциядә һоқуқ системисиниң барлиқ тармақлириниң базилиқ нормилири орун тапқан;

				— Үчинчидин, конституциялик һоқуқ йетәкчи мәнбә — ҚҖ Конституциясигә асаслиниду;

				— Төртинчидин, һоқуқлири алаһидә рәтлинидиған субъектлар конституциялик һоқуқ даирисигә (хәлиқ, милләт, җәмийәт вә б.) ятиду.

				ҚҖниң конституциялик һоқуқиниң асас-нишани — дөләт һакими-йитини вә униң тәшкиллинишини әмәлгә ашурушқа, дөләт қурулушиға бағлиқ җәмийәтлик мунасивәтләр, шундақла адәм билән дөләт оттури-сидики мунасивәтләр болуп һесаплиниду.

				Конституциялик һоқуқ мунасивәтлири төвәндики усуллар билән рәтлиниду: 1) мәҗбурийәт жүкләш усули; 2) мәнъий қилиш усули; 3) рухсәт қилиш усули; 4) етирап қилиш усули. Бу усуллар бирик-

				миси императивлиқ методниң көрүнүш-әмәлияти болуп һесаплиниду (26-схема).

				26-схема

				Конституциялик һоқуқ нормилири җәмийәтлик мунасивәтләрниң мону икки асасий түркүмини рәтләйду:

				• шәхсниң һоқуқ мәртивисигә вә униң дөләт һәм гражданлиқ җәмийәт билән өз ара мунасивитигә бағлиқ түркүмини рәтләйду.

				• дөләтниң тәшкиллишигә вә аммивий һакимийәтниң әмәлий һәрикәт қилишиға бағлинишлиқ түркүмини рәтләйду.

				Шуни тәкитләш лазимки, шәхсниң һоқуқ мәртивисини, шундақла һәрхил дөләт органлириниң вә башқа дөләт институтлириниң мәртивисини вә иш-һәрикитини тәпсилий рәтләш башқа һоқуқ тармақлириниң (гражданлиқ, йәр, әмгәк, мәмурий, процессуаллиқ вә б.) нормилири билән әмәлгә ашурулиду.

				Лекин шуни билиш зөрүрки, ҚҖ Президентиниң, парламентиниң вә һөкүмәтниң, судьяларниң һоқуқ мәртивиси, қанун чиқириш җәрияни пәқәт конституциялик һоқуқ нормилири билән рәтлиниду.

				Конституциялик һоқуқ системисини институтларға (қошумчә институтларға) вә қошумчә тармақларға бирләштүрүлгән һоқуқ нор-милири тәшкил қилиду. 

							Конституциялик һоқуқ методлири

						

					

					
						
							Мәҗбурийәт жүкләш усули

							ҚҖ Консти-туциясиниң 6-маддиси. Мүлүкни пайдилиниш бир мәзгилдә җәмийәт паравәнлигигә хизмәт қилиш мәҗбурийитини мәҗбурийитини жүкләйду. ҚҖ Конституция-синиң 34-маддиси. Һәр бир адәм ҚҖ Конституциясигә, қанунлириға әмәл қилиши лазим. 

						

					

					
						
							Мәнъий қилиш усули

							ҚҖ Консти-туциясиниң 39-маддиси. Гражданларниң һоқуқлириға вә әркинликлиригә сәяси сәвәпләр билән хилаплиқ қилишқа һеч йол қоюлмайду. Қанунда көздә тутулмиған һәрбийләшкән уюшмиларни қуруш; диний асастики сәясий партияләрниң паалийити мәнъий қилиниду.

						

					

					
						
							Етирап қилиш усули

							Дөләт адәмниң тәбиий һоқуқлирини етирап қилиду. ҚҖ Конститу-циясиниң 12-маддиси. Адәмниң һоқуқлири вә әркинликлири һәрбир адәмгә туғулушидин тәәллуқ вә мутлақ һәм аҗралмас дәп етирап қилиниду. 

						

					

					
						
							Рухсәт бериш усули

							ҚҖ Коституция-синиң 21-маддиси. Һәрбир адәмниң территория бойичә әркин меңиш-жүрүш вә турушлуқ җайини әркин таллавелиш һоқуқи бар (қанунда көрситилгән әһваллардин башқа һаләтләрдә).

				Конституциялик һоқуқ институтлири — юридик мәзмуни җәһәттин йеқин болуп топланған һоқуқ нормилириниң бирикмиси. Һәрбир һоқуқ институти — конституциялик һоқуқ саһасиниң ичидики һоқуқ нормилириниң нисбәтән мустәқил блогидур (27-схема). 

				27-схема

				ҚҖ конституциялик һоқуқ институтлири 

				
					ҚҖ конституциялик түзүм асаслири институти

				

				
					Граждан вә шәхсниң һоқуқ мәртивиси институти

				

				
					Дөләт органлири системисиниң паалийитини уюштуруш 

					асаслири институти

				

				
					Сайлам системиси вә референдум институти

				

				Әстә сақлаңлар! Конституциялик һоқуқ институти — бирхил вә өз ара бағлинишқан җәмийәтлик мунасивәтләрни рәтләйдиған һәм нисбәтән мустәқил топни тәшкил қилидиған конституциялик һоқуқ нормилириниң бирикмиси. 

				Төвәндики конституциялик һоқуқ институт-лирини бөлүп көрситиш мүмкин:

				1. Конституциялик түзүм асаслири инсти-тути. Бу институт конституциялик һоқуқ си-стемисида мәркизий вә пүткүл тармақ үчүн һул болуп һесаплиниду. У қошумчә институтларға бөлүниду: 1) адәм вә дөләт мунасивәтлириниң асасий принциплири; 2) дөләтниң түзүлүшиниң вә дөләт һакимийитини тәшкилләшниң асасий принциплири.

				2. Граждан вә шәхсниң һоқуқ мәртивиси институти. У конституциялик институти. У конституциялик һоқуқниң әң чоң инсти-тути. Униң асасий тәркивий қисимлири: 1) гражданлиқ; 2) граждан вә шәхсниң һоқуқ һалити принциплири; 3) асасий һоқуқлар, әркинликләр вә уларниң капаләтлири; 4) асасий мәҗбурийәтлири; 5) чәт әлликләрниң вә гражданлиғи йоқ шәхсләрниң һоқуқ һалити. 

				3. Сайлам системиси вә референдум институти. Бу институт нормилири гражданларниң сайламға вә референдумға қатнишиш әмәлгә ашуруш тәртивини ениқлайду. 

					•	Конституциялик һо-қуқ – у җәмийәтниң вә дөләтниң түзүлишиниң асаслирини, адәм вә граждан мәртивисиниң асаслирини бәлгүләп мустәһкәмләйдиған, адәм һоқуқлириға әмәл қилинишини тәминләйдиған, дөләт һакимийити органли-рини шәкилләндүрүш тәртивини вә уларниң паалийити принцип-лирини рәтләйдиған һоқуқ тармиғидур.

					Конституция — асасий һоқуқ мәнбәси

					Диққәт ағдуруңлар!

				

			

		

		
			
				Референдум — җәмийәт һаятиниң әң муһим мәсилилири бойичә пүткүл хәлиқниң аваз бериши. ҚҖда референдум икки қетим: 1995-жили ҚҖ Конституциясини қобуллиғанда вә 1998-жили ҚҖ Президентиниң вакаләтлири муддитини узартқанда өткүзүлди. 

				4. Дөләт органлири системисиниң паа-лийитини уюштуруш асаслири институ-ти төвәндикиләрни өз ичигә алиду: 1) ҚҖ Президенти институти; 2) ҚҖ Парламенти институти; 3) ҚҖ Һөкүмити институти; 4) ҚҖдики сот һакимийитини уюштурушниң конституциялик һоқуқ асаслири институти; 5) ҚҖ Конституциялик кеңиши институти.

				6. Йәрлик өзини өзи башқуруш институти. 

				Шундақ қилип, ҚҖниң конституция-лик һоқуқи — у җәмийәт һаятиниң барлиқ саһалирида — иҗтимаий, ихтисадий, сәясий, мәнивий, мәдәний саһалирида шәкиллинидиған мунасивәтләрни рәтләйдиған миллий һоқуқниң йетәкчи саһасидур. 

				Тәкшүрүш соаллири

				1. ҚҖ конституциялик һоқуқиниң асас-нишани вә усул-лири алаһидиликлирини ечип көрситиңлар. 

				2.	Миллий һоқуқ системисида конституциялик һоқуқ егиләйдиған орунни ениқлаңлар.

					•	Конституциялик һоқуқ нормилири – бу конституциялик һоқуқниң асас-ниша-нини тәшкил қили-диған җәмийәтлик мунасивәтләрни рәт-ләйдиған нормилар.

					• Конституциялик һо-қуқ мунасивәтлири – бу җәмийәтлик мунасивәтләр қатнаш-қучилири конститу-циялик һоқуқ норми-лирида бәлгүләнгән һоқуқлар һәм мәҗбу-рийәтләр билән өз ара бағланған җәмийәтлик мунасивәтләрдур.

				1-дәриҗилик мурәккәп тапшуруқ. “ҚҖ конституциялик һоқуқиниң тиклиниш тари-хи” мавзусида презентация тәйярлаңлар.

				2-дәриҗилик мурәккәп тапшуруқ. “Конституциялик һоқуқ институтлири” мавзусида қисқичә мулаһизә-доклад тәйярлаңлар. 

				§ 25. Қазақстан Җумһурийити конституциялик һоқуқиниң мәнбәлири

				Бүгүн дәристә:

				силәр конституциялик һоқуқниң асасий мәнбәлири билән тонушисиләр.

				Конституциялик һоқуқ өзиниң мәнбәлири системисиға егә. 

					• конституциялик һоқуқ мәнбәлири

					• Конституция

					• конституциялик қанунлар

					• кодекслар

					• нормативлиқ һоқуқ актлири

						Асасий сөзләр

				Әстә сақлаңлар! Конституциялик һоқуқ мәнбәлири системиси дәп өзара бағлинишлиқ вә иерархия ох-шаш сүпәтлири билән тәриплинидиған уларниң би-рикмә-жиғиндисини чүшиниду. Бу бир мәнбәләрниң башқилириға беқинишлиғини, уларниң қариму-қарши кәлмәслигини, бир мәнбәләрниң башқа мәнбәләр билән коллизияси әһваллирида уларниң артуқчилиқ һаләттә болушини билдүриду.

			

		

		
			
				Конституциялик һоқуқ мәнбәлириниң түрлири йетәрлик һалда турақлиқ, уларниң 

			

		

		
			
				көпчилиги ҚҖ Конституциясидә көрситилгән. Уларниң һәммиси қошулуп төвәндики системини тәшкил қилиду (6-җәдвәл):

				6-җәдвәл

				ҚҖ Конституциялик һоқуқиниң мәнбәлири вә уларниң тәриплимиси 

				 

				
					№

				

				
					Мәнбәләр вә уларниң тәриплимиси 

				

				
					1

				

				
					2

				

				
					1

				

				
					ҚҖ Конституцияси. Конституциялик һоқуқниң асасий мәнбәси. Өзидә бәлгүләнгән нормилар мәзмуниниң кәңлиги билән тәриплиниду. Униңда еқимдики пүткүл конституциялик-һоқуқий рәтләш иш-һәрикити үчүн асас салғучи болуп һесаплинидиған умумий характердики һоқуқ нормилири бар. Улар җәмийәт һаятиниң барлиқ саһалирини: сәясий, ихтисадий, иҗтимаий, мәнивий-роһий саһалирини өз тәсири даирисигә алиду. Асасий Қанун шу арқилиқ қандақту-бир мунасивәтләр саһасини рәтләшкә бағлиқ конституциялик һоқуқниң барлиқ башқа мәнбәлири түрлиридин пәриқлиниду. Конституция алий юридик күчкә егә вә уттур һәрикәт қилиду һәм Қазақстан Җумһурийитиниң пүткүл территориясидә қоллинилиду. Қазақстанда қобуллинидиған қанунлар билән башқа һоқуқ актлири Конституциягә қариму-қарши кәлмәслиги лазим

					ҚҖ Конституциясигә өзгиришләр билән толуқтурушларни киргүзидиған қанунлар. Улар ҚҖ Конституциясиниң 62-маддисиниң 3-пункти вә 91-мадди-синиң 1-пункти билән бәлгүләнгән тәртиптә қобул қилиниду

					1

				

				
					2

				

				
					3

				

				
					Конституциялик қанунлар. ҚҖ Конституциясиниң 62-маддисиниң 4-пункти билән бәлгүләнгән тәртиптә, ҚҖ Конституциясидә көздә тутулған мәсилиләр бойичә қобул қилинидиған қанунлар

				

				
					4

				

				
					ҚҖ кодекслири, ҚҖниң уйғунлашқан қанунлири, ҚҖ қанунлири. Улар әң муһим җәмийәтлик мунасивәтләрни рәтләйдиған, ҚҖ Конституциясидә көздә тутулған асас салғучи принципларни вә нормиларни бәлгүләйдиған нормативлиқ һоқуқ актлири

				

				
					5

				

				
					ҚҖ Президентиниң нормативлиқ һоқуқ пәрманлири

				

				
					6

				

				
					ҚҖ Парламентиниң нормативлиқ һоқуқ тохтамлири

				

				
					7

				

				
					ҚҖ Һөкүмитиниң нормативлиқ һоқуқ тохтамлири

				

				
					8

				

				
					ҚҖ Конституциялик кеңишиниң, ҚҖ Алий сотиниң нормативлиқ тохтамлири

				

				
					9

				

				
					ҚҖ министрлириниң вә башқа мәркизий дөләт органлири рәһбәрлириниң нормативлиқ һоқуқ буйруқлири

				

				
					10

				

				
					ҚҖ Парламенти палатилириниң регламентлири

				

				
					11

				

				
					ҚҖниң башқа әлләр билән хәлиқара шәртнамилири

				

				
					12

				

				
					Хәлиқара һоқуқниң умуметирап қилинған нормилири

				

				
					13

				

				
					Мәслиһәтләрниң нормативлиқ һоқуқ қарарлири, акиматларниң нормативлиқ һоқуқ тохтамлири, һакимларниң нормативлиқ һоқуқ қарарлири, тәптиш комиссиялириниң нормативлиқ һоқуқ тохтамлири

				

				Шуни тәкитләш зөрүрки, конституция-лик һоқуқ мәнбәлири системиси мәнтиқий усулда қурулған. Униң барлиқ элементли-ри нормативлиқ һоқуқ актлириниң юри-дик күчигә асаслинип, ениқ бәлгүләнгән йәрдә орунлашқан. Шуни тәкитләш ла-зимки, юридик күч өз новитидә дөләтлик башқуруш қурулмисидики бу актларни чиқиридиған органларниң егиләйдиған орниға бағлинишлиқ. Бу беқиндилиқ, гәп қанун актлириниң вә қанунға қошумчә актларниң һәрхил юридик күчкә егә болуши һәққидә болуватқан вақиттики әһвалларда наһайити рошән байқилиду.

				Шундақ қилип, конституциялик һоқуқ мәнбәлири системисиниң иерархияси, бу системиниң ташқирисида турған болсиму, бирақ уни ениқлиғучи амилларға бағлиқтур. Бу системиниң қурулуш принциплири конституциялик һоқуқ мәнбәлириниң һәрхил түрлириниң қошумчә беқинишлиқ болушиға тайинипла қалмастин, бәлки уларниң ички өз ара бағлинишиниму әкис әттүриду. Бу жуқури турған, базилиқ нормативлиқ һоқуқ актлирини күчидин қалдуруш 

					•	Конституциялик һоқуқ мәнбәлири – җәмийәтлик мунасивәтләрниң аса-сий комплекслирини рәтләйдиған, консти-туциялик һоқуқниң асас-нишанини тәшкил қилидиған һоқуқ нормилириниң юри-дик шәкиллири, усул-лири (қоллиништики нормативлиқ актлар).

				яки бекар қилиш — төвән турған актларниң пүтүнләй түркүмлириниң өз юридик күчини йоқитишқа елип келиду дегән сөз. Мәсилән, йеңи Конституцияниң қобуллиниши, илгири қоллинилған Асасий қанунға мувапиқ қобул қилинған нормативлиқ һоқуқ актлириниң пүткүл би-рикмисини қайта қарап чиқишқа елип келиду.

				Тәкшүрүш соаллири

				1. Конституциялик һоқуқниң һәрбир мәнбәсигә тәриплимә бериңлар.

				2. ҚҖ конституциялик һоқуқи мәнбәлири системисида ратификацияләнгән хәлиқара шәртнамиләр билән келишимләр қандақ орунни егиләйду?

				1-дәриҗилик мурәккәп тапшуруқ. Синипни топларға бөлүп, чәт әлләр бириниң кон-ституциясини таллавелип, униң мәзмунини умумий тәһлил қилип, презентация тәйярлап, бәш минут мабайнида шу әлниң, мәсилән, АҚШ, Россия, Хитай, Түркия, Франция яки Германияниң конституциялик түзүминиң алаһидиликлири һәққидә сөзләп бериш.

				§ 26. Қазақстан Җумһурийити Конституциясиниң умумий тәриплимиси 

				Бүгүн дәристә:

				силәр ҚҖ Конституциясиниң умумий тәриплимиси билән тонушисиләр; конституцияләрниң асасий функциялирини, принциплирини вә түрлирини үгинисиләр.

				Конституция дөләт ичидики җәмийәтлик мунасивәтләрни рәтләштә интайин муһим роль ойнайду. Конституцияниң тәсири адәмниң һаят паалийитиниң барлиқ саһалирини өз ичигә алиду.

				Тарихтин. 1787-жили 17-сентябрьдә қобулланған АҚШ конституцияси һазирқи замандики тунҗа язмичә конституция болуп һесаплиниду. Речь Посполитаниң (Польша) 1791-жили 3-майда, Францияниң 1791-жили 3-сентябрьдә қобулланған конституциялириниму Европа қитъәсидики тунҗа язмичә конституцияләр қатариға ятқузиду. Бу һәр икки конституция узақ моҗут болмиди (Польшида әлниң үзүл-кесил бөлүнүп кетиши, Франциядә болса, инқилавий вақиәләрниң овҗ елиши нәтиҗисидә).

				Қазақстан тарихидин. Елимиз тарихида бәш конституция болди. Қазақ Ав-тоном Кеңәш Социалистик Җумһурийитиниң тунҗа конституцияси 1926-жили қобулланған. 1937-жили Қазақ КСҖниң иккинчи конституцияси, 1978-жили Қазақ КСҖниң үчинчи конституцияси қобул қилинди.

				Мустәқилликкә еришкәндин кейин, 1993-жили 28-январьда ҚҖ Конституцияси қобул қилинди. 1993-жилқи Конституциясиниң асасиға парламентлиқ җумһурийәт модели елинди. Контитуция Қазақстанниң мустәқиллигини мустәһкәмлиди. Бу қанун акти мустәқилликниң дәсләпки жиллиридики мурәккәа вәзийәт билән қариму-қаршилиқларни әкис әттүрди. Бир тәрәптин, Конституция базар ихтисадини вә демократик дөләтни қуруш үчүн юридик асасларни һасил қилди. Иккинчи тәрәптин, һакимийәтниң қанун чиқириш вә иҗраий тармақлириниң вакаләтлири мәсилисини һәл қилмиди. Шуңлашқа алий һакимийәт органлирида боһран пишип йетилди. Җәмийәттә болса, турақсиз иҗтимаий вәзийәт һасил болди. Конституция дөләт тили, йәргә хусусий мүлүкдарлиқ вә гражданлиқ мәсилилирини бир тәрәп қилмиди. Мана шу әһвал ҚҖниң йеңи Конституциясини қобуллаш сәвәви болди.

				1995-жили 30-августта умумхәлиқ референдумида һазирқи қоллиништики ҚҖ Конституцияси қобул қилинди. Президентлиқ башқуруш шәкли бәкитилди. ҚҖ Конституцияси һәмдөләтлик, һәм хусусий мүлүкдарлиқни етирап қилиду, һәр иккисиниң охшаш һимайисини капаләтләндүриду. Әлдә қазақ тили дөләт тили дәп тонулди. Шундақла Қазақстан хәлқи көп милләтлик екәнлиги һесапқа елинип, Конституциядә һакимийәт органлирида вә дөләтлик мәһкимиләрдә рус тилиниму қоллинишқа рәсмий рухсәт қилинди.

				Конституцияниң функциялирини қарап чиқимиз (28-схема):

				1. Тәсислигүчи (бәкиткүчи) функцияси. Бу функция шуниңдин ибарәтки, Асасий Қанун дөлитимизниң конституциялик түзүминиң асасий принциплирини вә негизлирини, ели-миз сәяситиниң йөнилишлирини тәсис қилип бәкитиду. Конституция мәмликәттә һоқуқ-тәртип асаслирини салиду.

				2. Тәшкилатчилиқ функцияси. У шуниңдин ибарәтки, Конституция барлиқ дөләт органлириниң паалийәт системисини, асасий функци-ялирини вә шәкиллирини бәкитип мустәһкәмләйду, йәни Консти-туция йәрлик өзини өзи башқуруш шәкли билән маслашқан һалда, пүткүл дөләт механизминиң нәтиҗидарлиқ, уюшчанлиқ билән ишләш асаслирини яритиду.

				3. Һоқуқий функцияси. Конституция пүткүл һоқуқ системисиниң мәркизи сүпитидә һәрикәтлинип, һәрхил һоқуқ тармақлири үчүн башланма болуп һесаплинидиған әң муһим принциплирини юридик җәһәттин бәлгүләп, уларни бирпүтүн һоқуқ системисиға бирләштүриду. Конституция алий юридик күчкә егә. Барлиқ қанунлар билән дөләт органлириниң башқа актлири Конституциягә асаслинип вә мувапиқлаштурулуп чиқирилиду. Асасий Қанун дөләтниң нормативлиқ актлири системисини орнитиду, уларниң иерархиясини, бекар қилиш тәртивини бәлгүләйду.

					• Конституция 

					• Униң түрлири: әвришим, кәскин, 

					• йезилған, йезилмиған конституциялар

					•	Конституция — у дөләтниң Асасий Қануни яки қанун-лар топлими бо-луп, җәмийәтниң иҗтимаий-ихти-садий вә сәясий тәшкилатиниң әң муһим принциплири-ни вә негизлирини, дөләт түзүмини вә шәхсниң җәмийәттики һәм дөләттики һалити асаслирини бәкитиду.

				4. Ташқи сәясий функцияси. У шуниңдин ибарәтки, Конститу-ция шундақла дөләтниң ташқи сәясий паалийитиниң һули болуп һесаплиниду.

				Конституцияниң асасий башланмилири болуп һесаплинидиған принциплири муһим роль ойнайду. Әйнә шуларға мувапиқ һалда Кон-ституция қобуллинип ишләйду. Улар Конституциядә асаси селинған рәһбирий идеяләрдур. Конституция принциплири ихтисадий, сәясий вә иҗтимаий болуп бөлүниду (29-схема):

				29-схема

				ҚҖ Конституциясиниң принциплири

				
					Конституция принциплири:

				

				
					Ихтисадий: ишләп чиқириш васитилириға мүлүкдарлиқ шәкиллириниң хилму-хил болуши; базар ихтисадиниң принциплири; карханилар, бирләшмиләр, тәшкилатларниң егилик мустәқиллиги вә тәшәббускарлиқ принципи; ихтисадий амилларни вә рәғбәтләндүрүшләрни кәң пайдилиниш; кичик вә оттура тиҗарәтни кәң тәрәққий әткүзүш принциплири.

				

				
					Сәясий: хәлиқ һакимийити; көп партиялик, демократизм, қанунийлиқ; гражданларниң тәң һоқуқлуғи; сәясий плюрализм вә ашкарилиқ; йәрлик өзини өзи башқурушни риваҗландуруш принциплири.

				

				
					Иҗтимаий: барлиқ синиплар, иҗтимаий қатламлар вә топларниң мәнпийәтлирини уйғун маслаштуруш; ирқлар вә милләтләрниң тәң һоқуқлуғи; бәйнәлмиләл; мүлүкдарлиқ әркинлиги вә дәхилсизлиги; шәхсниң реал һәртәрәплимә йетилиши; иҗадийәт вә өз истедатини тәрәққий қилдуруш әркинлиги принциплири.

				

				Конституцияләр ениқ бир түркүмләргә аҗритилиду. Мәсилән, уларниң төвәндики түрлири моҗут (30-схема):

				30-схема

				• йезилған вә йезилмиған. Йезилған конституцияләр адәттә мәлум бир система бойичә қурулған бирпүтүн һөҗҗәт түридә түзүлгән. Йезилмиған конституцияләр камдин-кам учришидиған һөҗҗәтләрдур. Йезилмиған конституциядә йезилғандикигә охшашла һоқуқ билән рәтлинидиған асас-нишанлар көләми моҗут, бирақ униң қаидилири бирпүтүн ак-тта әмәс, бәлки сани чәклик һоқуқ мәнбәлиридә көрситилгән. Йәни, йезилмиған конституцияниң объектларни көрситиш шәкли ениқ әмәс. 

				Мәсилән, заманивий британлиқ йезилмиған конституция һәртүрлүк мәнбәләрниң интайин мурәккәп конгломератидин ибарәт. Шуңлашқа бу конституция үзлүксиз өзгирип вә толуқтурулуп туриду;

				• кәскин вә әвришим. Кәскин конституция, адәттики қанун қобуллаш процедурисида қоллинилидиған тәртипкә қариғанда хелә мурәккәп, алаһидә тәртиптә өзгәртилиду вә толуқтурулиду. Әвришим конститу-ция, адәттики парламент қанунлири охшашла тәртиптә өзгәртилиду вә толуқтурулиду;

				• кодификацияләнгән вә кодификацияләнмигән. Кодификацияләнгән конституция бирпүтүн йезилған бирла акттин ибарәт, кодификация-ләнмигән конституция болса, бирнәччә йезилған акттин тәркип тапқан. Кодификацияләнгән конституцияләрни уларниң кодификациялиниш дәриҗисигә бағлиқ кәң даирилик вә кәң әмәс дәп қошумчә бөлүш мүмкин (7-җәдвәл):

				7-җәдвәл

				
					Конституцияниң юридик хусусийәтлири

					— бу конституцияни, башқа һоқуқ мәнбәлиридин пәриқләп туридиған қоллиништики һоқуқ һөҗҗити сүпитидики униң тәриплимиси

				

				
					Легитимлиғи

				

				
					хәлиқ референдум арқилиқ қобул қилиду яки хәлиқ намидин қобуллиниду (дөләтниң вакаләтлик органи — парламент тәрипидин яки Конституцияни қобуллаш үчүн мәхсус қурулған орган — Тәсис жиғини тәрипидин).

				

				
					Тәсис қилғучи характери

				

				
					униң нормилири дөләтлик вә җәмийәтлик түзүм асаслирини мустәһкәмләйду, дөләт һакимийитини әмәлгә ашуридиған дөләт институтлирини тәсис қилиду.

				

				
					Конституцияниң алийлиғи

				

				
					у дөләтниң нормативлиқ һоқуқ актлири системисида биринчи дәриҗилик орунни егиләйду. Қанунлар вә башқа һоқуқ актлири Конституциягә қариму-қарши кәлмәслиги лазим.

					Қазақстан Җумһурийитиниң Конституцияси

					1

				

				
					2

				

				
					Конституцияниң турақлиғи

				

				
					у қанунийлиқ режиминиң, пүткүл һоқуқ системисиниң вә дөләт һакимийитиниң уюштурулушиниң турақлиқ болушиға, шәхс билән дөләт оттурисидики мунасивәтләрниң ениқ болушиға шараит яритиду.

				

				
					Конституцияниң программилиқ болуши

				

				
					униңда шәкилләнгән норма-принциплар, норма-мәхсәтләр җәмийәт билән дөләт тәрәққиятиниң асасий йөнилишлирини, мәхсәтлирини, вәзипилирини бәлгүләйду.

				

				
					Уттур қоллиниши

				

				
					бу Конституция нормилири беваситә күчкә егә дегәнни билдүриду, йәни уларни әмәлгә ашуруш үчүн муқәррәр шәрт сүпитидә қошумчә ениқлиғучи тармақлиқ һоқуқ нормилирини қобуллаш тәләп қилинмайду.

				

				
					Қоллиништики қанунлар базиси

				

				
					Конституцияниң бу хусусийити шуниңда көрүнидуки, конституциялик нормилар миллий һоқуқниң барлиқ тармақлири үчүн башланғуч нуқта болуп хизмәт қилиду. Мәсилән, ихтисадий паалийәт әркинлигини, мүлүкдарлиқниң барлиқ шәкиллириниң баравәрлигини бәкитидиған конституциялик қаидиләр асасида ҚҖниң гражданлиқ һоқуқи тәрәққий қилиду.

				

				Һазирқи ҚҖ Конституцияси қобулланған пәйттин башлап өткән вақит ичидә униңға 1998, 2007, 2011, 2017, 2019-жиллири өзгиришләр вә толуқтурушлар киргүзүлди. 

				1998-жили Конституцияниң 19 маддисиға өзгиришләр вә толуқтурушлар киргүзүлди. Өзгиришләр Президентниң, парламент депутатлириниң вакаләт муддәтлиригә мунасивәтлик болди, дөләт хизмәтчиси үчүн илгири көздә тутулған жуқарқи яш чеки (ценз) елип ташланди. Мәҗлисниң 10 депутати пропорциялик вәкиллик системиси бойичә партиявий тизим асасида сайлинишқа башлиди.

				2007-жили төвәндики өзгиришләр киргүзүлди: пропорциялик сайлам системисиға көчүш; премьер-министрни парламентта көпчилик аваз билән тәстиқләш тоғрилиқ нормини киргүзүш вә һөкүмәт башлиғини тайинлиғанда партияләр фракциялири билән Президентниң консультация жүргүзүш процедуриси һесавиға парламентниң мәртивисини мустәһкәмләш; Қазақстан хәлқи Ассамблеясигә конституциялик мәртивә берилди вә у бәлгүләнгән квотиға бенаән парламент мәҗлиси билән сенатқа өз вәкиллирини тәвсийә қилиш һоқуқини алди.

				2011-жили Конституциягә мәмликәт президентини тайинлашниң вә униң новәттин ташқири сайлимини өткүзүшниң конституциялик асаслирини орнитишқа қаритилған өзгиришләр киргүзүлди.

				2017-жили Конституциягә төвәндики өзгиришләр киргүзүлди: Астана даирисидә малийә саһасида алаһидә һоқуққа егә режим һасил қилиниду. Шундақла террорлуқ җинайәтләр қилғанлиғи үчүн вә ҚҖниң һаятий муһим мәнпийәтлиригә башқа еғир зиян йәткүзгәнлиги үчүн сот қарари бойичә гражданлиғидин айриш асаслири мустәһкәмләнди. Шундақла ҚҖ Президенти лавазимиға намзатларға тәләпләр толуқтурулди, дәл ейтқанда алий билиминиң болуши тәливи киргүзүлди. Парламент билән һөкүмәтниң вакаләтлириму кәңәйтилди. ҚҖниң Тунҗа Президентиниң һоқуқ мәртивисиму күчәйтилди.

				2019-жили 23-мартта Конституцияниң 2-маддисиға өзгәртиш киргүзүлди вә Қазақстан пайтәхтиниң нами Нур-Султан болуп өзгәртилди.

			

		

		
			
				[image: ]
			

			
				[image: ]
			

			
				
					Диққәт ағдуруңлар!

				

			

		

		
			
				Давами

			

		

	
		
			
				103

			

		

		
			[image: ]
		

		
			
				Шундақ қилип ҚҖниң қоллиништики Конституцияси 1995-жили 30-августта референдумда қобулланди. У преамбула вә 98-маддини бирләштүргән 9 бөлүмдин ибарәт.

				ҚҖ Конституцияси йезилған, кәскин вә кодификацияләнгән һөҗҗәттур. 

				 АҚШ Конституцияси һәҗими бойичә дуниядики әң кичик болуп һесаплиниду. Әнди Индия Конституцияси болса, дуниядики һәҗими бойичә әң чоңдур. Индия Конституция-си 395 маддидин, 12 қошумчидин, 500 түзитиш вә өзгириштин, 117400чә сөздин тәркип тапқан. Улуқбританиядә Конституция йоқ, уни һәрхил вақитта қобулланған нормативлиқ һоқуқ актлириниң, сот прецедентлириниң, конституциялик келишимләрниң бирикмиси алмаштурған. Израильдиму Конституция йоқ, у һазир түзүп чиқиш басқучида туриду. Униң функциялирини болса, бир нәччә айрим қанун акти билән асасий қанунлар атқурмақта. Ливиядә Қуръан Конституция болуп рәсмий тәстиқләнгән.

				 Дөләтниң суверенитетини тәминләш шәкли сүпитидә мәмликәтниң урушлар-дин рәсмий ваз кечидиғанлиғи көрситилгән дуниядики бирдин-бир конституция — у Японияниң Конституциясидур. 

				 Эквадор Конституциясидә пәқәт гражданларниңла әмәс, бәлки қоршиған муһитниң һоқуқлириму бәкитилгән. Конституция бойичә, дөләт территориясидики тәбиәт вә экосистемиларниң моҗут болуп, әслигә кәлтүрүлүш һоқуқи бар.

				 Исландия Конституциясини еһтимал таллавелинған гражданлар түзгән. Уни кейин Исландияниң Конституциялик кеңиши қошумчә ишләп чиққан. Униң үчүн һәр һәптидә Интернетқа йеңи қанунлар лайиһилири берилип, әлниң һәрбир граждани уларни муһакимә қилишқа қатнашти. Иш нәтиҗилири тоғрилиқ видеоһесават болса, Ютубта көрситилди.

				Тәкшүрүш соаллири вә тапшуруқлар

				1. Қазақстанда күчкә егә болған конституцияләр һәққидә доклад тәйярлаңлар.

				2. 1995-жилқи Конституцияни қобуллаш сәвәплири тоғрилиқ илмий тәтқиқат жүргүзиңлар.

				1-дәриҗилик мурәккәп тапшуруқ. Конституция принциплирини муһакимә қилип, бу принципларниң қандақ ишләйдиғанлиғини ениқ мисаллар билән ечип көрситиңлар.

				2-дәриҗилик мурәккәп тапшуруқ. “Конституцияниң дөләт, җәмийәт, адәм үчүн әһмийити” мавзусиға илмий тәтқиқат вә презентация тәйярлаңлар.

				§ 27. Қазақстан Җумһурийитиниң Президенти. Қазақстан Җумһурийитиниң Парламенти 

				Бүгүн дәристә:

				силәр ҚҖ Президентиниң вә Парламентиниң ҚҖ Конституциясидә көздә тутулған һоқуқ мәртивилирини, вакаләтлирини үгинисиләр.

				Қазақстан Җумһурийитиниң Президенти дөләтниң ички вә ташқи сәяситиниң асасий йөнилишлирини бәлгүләйдиған вә Қазақстанға әл ичидә һәм хәлиқара мунасивәтләрдә вәкиллик вә вакаләтлик қилидиған дөләт башлиғи, алий лавазимлиқ шәхс болуп һесаплиниду. 

				ҚҖ Президенти — хәлиқ вә дөләт һакимийити бирлигиниң, Конституция, адәм вә гражданниң һоқуқлири билән әркинликлири җипсилиғиниң рәмзи вә кепилидур. ҚҖ Президенти дөләт һакимийитиниң барлиқ тармақлириниң кели-шип ишлишини вә һакимийәт органлириниң хәлиқ алдидики җавапкәрлигини тәминләйду.

				1990-жили 24-апрельда “Қазақ КСҖ Пре-зиденти лавазимини тәсис қилиш тоғрилиқ” қанун қобул қилинди. Тунҗа Президент болуп Н.Ә. Назарбаев сайланди.

				2019-жили 19-мартта ҚҖ Конституциясигә бенаән, президентлиқ вакаләтләр ҚҖ Парламенти Сенатиниң спикери Қ.К. Тоқаевқа жүкләнди. 2019 жили 9-июньда Қазақстан Җумһурийити Президентиниң новәттин ташқири сайлиши өтти. Униң нәтиҗиси бойичә Қ.К.Тоқаев ҚҖ Пре-зиденти болуп сайланди. 

				8-җәдвәл

				
					Экс-президентларниң һоқуқий һалити

				

				
					Лавазимдин ваз кәчкәнләрдин башқа, сабиқ президентлар экс-президент унваниға егә. Экс-президентлар қану-ний йосунда җумһурийәтниң Консти-туциялик кеңишиниң өмүрвайәт әза-лири болуп һесаплиниду (ҚҖ Конс-титуциясиниң 71-маддиси) вә “Пре-зидент тоғрилиқ” Конституциялик қанунда бәлгүләнгән вакаләтләргә егә (6-бап).

				

				
					Қазақстан Җумһурийитиниң Тунҗа Прези-денти — Елбасы ҚҖ Конституциясидә вә 2000-ж. 20-июльдики “Қазақстан Җумһурийитиниң Тунҗа Президенти — Милләт лидери тоғрилиқ” Конституциялик қанунда бәлгүләнгән алаһидә һоқуқий һаләткә егә. 1-декабрь — рәсмий мәйрәм —Қазақстан Җумһурийитиниң Тунҗа Прези-денти күни.

				

				Қазақстан Җумһурийитиниң Президентлиғиға намзатқа қоюлидиған тәләпләр:

				ҚҖ Конституция (41-мадда), шундақла 1995-ж. 28-сентябрьдики “Қазақстан Җумһурийитидики сайлам тоғрилиқ” Конституциялик қануни (54-мадда). Президент 5 жилға сайлиниду (31-схема). 

				31-схема

				ҚҖ Парламенти җумһурийәтниң қанун чиқириш һакимийи-тини әмәлгә ашуридиған алий вакаләтлик органи болуп һесапли-ниду.

							Қазақстан Җумһурийитиниң Президенти болуп сайлиналайду

							туғулушидин Қазақстан Җумһурийитиниң граж-дани, 40 яштин кичик 

							әмәс, дөләт тилини әркин билидиған

						

					

					
						
							Қазақстанда кейинки 

							15 жил турған алий билими бар

						

					

					
						
							Конституциялик қанун билән президентлиққа намзатқа қошумчә тәләпләр бәлгүлиниши мүмкин

				Тарихтин.

				Заманивий парламентаризмниң вәтини — Ан-глиядур. Парламентниң дәсләпки шәкли ХІІІ әсирдә Англиядә, король Иоанн “Әркинликләрниң улуқ хартиясини” имзалашқа мәҗбур болған чағда, һасил болған еди. Бу һөҗҗәткә бенаән, корольлуқ кеңәшниң разилиғисиз корольниң йеңи селиқларни җарий қилиш һоқуқи йоқ болди. Улуқбритания — парламент пүткүл һакимийәтни өз зиммисигә алған тунҗа дөләттур.

				Тарихтин. 1787-жили 17-сентябрьдә Филадель-фия конвенти қобуллиған АҚШ конституциясиниң 2-маддиси билән иҗраий һакимийәтниң башлиғи сүпитидә президент лавазими дәсләпки қетим тәсис қилинған. Дәсләп бу лавазим, бир адәмниң — мустәқиллик үчүн күрәш йетәкчиси Джордж Вашингтонниң шәхсий сүпәтлири һесапқа елинип, бәрпа қилинған еди (у замандашлири үчүн талашсиз абройлуқ киши еди). 

				ҚҖ Парламенти икки палатидин: Сенат вә Мәҗлистин тәркип тапқан. Һәр икки палата турақлиқ асаста ишләйду.

				Сенатни конституциялик қанунда бәлгүләнгән тәртиптә һәр вилайәттин, җумһурийәтлик әһмийәткә егә шәһәрләрдин вә ҚҖ пайтәхтидин икки адәмдин сайланған депутатлар тәшкил қилиду. Сенатниң 15 депутатини җумһурийәт Президенти, Сенатта җәмийәтниң миллий-мәдәний вә башқа әһмийәтлик мәнпийәтлиригә вакаләтликни тәминләш зөрүрлигини һесапқа елип, тайинлайду. Сенат депутатлирини сайлаш йошурун аваз бериш арқилиқ қисмән сайлаш һоқуқи асасида әмәлгә ашурулиду. Сенатқа сайланған депутатларниң йерими һәр үч жилда йеңидин қайта сайлиниду.

				Мәҗлис 107 депутаттин тәркип тапқан. Мәҗлисниң 98 депутати йошурун аваз бериш арқилиқ умумий, тәң вә уттур сайлам һоқуқи асасида сайлиниду. Мәҗлисниң 9 депутатини Қазақстан хәлқи Ассам-блеяси сайлайду.

				Сенатниң вакалити 6 жил, мәҗлисниң 5 жил. Һәр икки палата депутатлириниң умумий саниға чаққанда көпчилик авазни, йошурун аваз бериш арқилиқ алған вә дөләт тилини әркин егәллигән икки де-путат сенат вә мәҗлис рәислири-спикерлири болуп сайлинип палати-ларни башқуриду. 

					ҚҖ гражданлиғида болуватқан, дөләт территориясидә кейинки он жилда турақлиқ яшайдиған, 25 яшқа толған шәхс Парламент мәҗлисиниң депутати болалайду. 30 яшқа киргән, алий билимлик, кам дегәндә 5 жиллиқ иш стажи бар, тегиш-лик вилайәт, җумһурийәтлик әһмийәткә” егә шәһәр яки җумһурийәт пайтәхти территориясидә кам дегәндә үч жил турақлиқ туруватқан шәхс Сенатқа депутат болалайду.

					Қазақстан Җумһурийитиниң Президенти Қ.К. Тоқаев

				Қазақстан Җумһурийитиниң Парламенти

			

		

		
			
				Парламент депутатлири униң ишиға қатнишиши шәрт. Парламентта депу-тат пәқәт шәхсән өзи аваз бериду. Депутат палатилар вә уларниң органлириниң мәҗлислиригә һөзүрлүк сәвәпсиз үч қетимдин ошуқ қатнашмиса вә өзиниң аваз бериш һоқуқини башқисиға бәрсә, депутатқа қанунда бәлгүләнгән тәнбиһ-сөкүш чарилири қоллинилиду. Парламент депутати өз вакалитиниң қәрәли мабайнида тегишлик палатиниң разилиғисиз қамаққа елинмайду, күч органлириға мәҗбурлап әкелинмәйду, сот иши тәртивидә берилидиған мәмурий җазаларға вә җинаий җавапкәрликкә тартилмайду (пәқәт җинайәт йүз бәргән яки еғир җинайәт қилған тәғдирдә шу җайда тутулса, қамаққа елиниду).

				Парламентниң вакаләтлирини төвәндики түрләргә бөлүш мүмкин:

				1) Парламентниң палатиларниң бирләшкән мәҗлисидики вакалити;

				2) Парламентниң палатиларниң айрим мәҗлисидики вакалити;

				3) Сенатниң вакалити;

				4) Мәҗлисниң вакалити.

				Палатиларни рәисләр башқуриду. Сенат рәиси лавазимиға намзатни ҚҖ Президенти тәвсийә қилиду. Мәҗлис рәиси лавазимиға нам-затларни палата депутатлири тәклип қилиду.

				ҚҖ Парламенти паалийитиниң асасий шәкли сессияләр болуп һесаплиниду. Парла-мент сессияси униң палатилириниң бирләшкән вә айрим мәҗлислири шәклидә өтиду. Па-латилар дайимий комитетларни тәшкил қилиду. Уларниң сани һәр палатида йәттидин ашмаслиғи лазим. Палатиларниң бирләшкән паалийитигә мунасивәтлик мәсилиләрни һәл қилиш үчүн Сенат вә Мәҗлис тәң асаста бирләшкән комиссияләрни қурушқа һоқуқлуқ.

					• Президент (латинчә praesіdens – «алди-да олтарған, бешида турған», «рәис») – җумһурийәтлик яки арилаш башқуруш шәкли моҗут әлләрдә сайлинидиған дөләт башлиғи.

					• Парламент – алий вакаләтлик орган, хәлиқ сайлайду, қанунларни қобул қилиду. 

				Қанун лайиһисини тәвсийә қилиш һоқуқи ҚҖ Президентиға, Пар-ламент депутатлириға, һөкүмәткә тәәллуқ вә пәқәт Мәҗлистә әмәлгә ашурулиду.

				Парламент әң муһим җәмийәтлик мунасивәтлирини рәтләйдиған, асас салғучи принциплар билән нормиларни бәлгүләйдиған қанунларни чиқириш һоқуқиға егә.

					Қанунни қобул қилиш тәртиви. Мәҗлистики барлиқ депутатларниң көпчилиги-ниң яқлиған авази билән қаралған вә мақулланған қанун лайиһиси Сенатқа тапшу-рулуп, у бу йәрдә 60 күндин ашурмай қарилиду. Сенатниң барлиқ депутатлири көпчилигиниң яқлап аваз бериши билән қобулланған лайиһә қанунға айлиниду вә 10 күн мабайнида Президентқа имзалашқа тәғдим қилиниду.

				Сенат қанун лайиһисини рәт қилишиму мүмкин. Бу әһвалда һөҗҗәт Мәҗлискә қайтурилиду. Әгәр барлиқ Мәҗлис депутатлириниң үчтин икки қисми аваз көпчилиги билән қайта лайиһини мақуллиса, у Сенатқа тәкрар муһакимә қилиш вә авазға селиш үчүн тапшурулиду. Тәкрар рәт қилинған қанун лайиһиси шу сес-сия давамида яңливаштин қарап чиқишқа тәғдим қилинмайду. Сенатниң барлиқ депутатлириниң көпчилик аваз бериши билән қанун лайиһисигә киргүзүлгән өзгиришләр вә толуқтурушлар Мәҗлискә әвәтилиду. Әгәр Мәҗлис барлиқ депутат-лар көпчилигиниң яқлап аваз бериши арқилиқ тәклип қилинған өзгиришләр вә толуқтурушлар билән келишсә, қанун қобулланған болуп һесаплиниду. Әгәр Мәҗлис шу көпчилик депутатларниң аваз бериши билән Сенат киргүзгән өзгиришләргә вә толуқтурушларға қарши болса, икки палата оттурисидики ихтилап келишиш про-цедурилири билән биртәрәп қилиниду.

				Әгәр Һөкүмәт тәғдим қилған қанун лайиһиси қобулланмиған тәғдирдә, Пар-ламент палатилириниң бирләшкән мәҗлисидә Премьер-Министр Һөкүмәткә ишәнчә билдүрүш яки билдүрмәслик тоғрилиқ мәсилини қоюш һоқуқиға егә. Бу мәсилә бойичә аваз бериш шу мәсилә қоюлған пәйттин башлап 48 сааттин ашмай жүргүзүлиду. Әгәр ишәнчә билдүрмәслик вотуми тоғрилиқ тәклип һәр икки пала-та депутатлири көпчилигиниң яқлиған авазиға егә болмиса, қанун лайиһиси аваз беришсиз қобулланған болуп һесаплиниду. Лекин Һөкүмәт мошундақ һоқуқини жилиға иккила қетим пайдилиналайду. 

				Парламент қобуллайдиған актлар. Парламент ҚҖ қанунлири, Пар-ламент тохтамлири, Сенат вә Мәҗлис тохтамлири шәклидә пүткүл җумһурийәт территориясидә муқәррәр күчкә егә қанун актлирини қобул қилиду. Җумһурийәт қанунлири ҚҖ Президенти имзалиғандин кей-ин күчигә кириду. Конституциягә өзгиришләр вә толуқтурушлар, һәр бир палата депутатлири барлиғиниң кам дегәндә төрттин үч қисминиң яқлап аваз бериши билән, киргүзүлиду. Конституциядә көздә тутулған мәсилиләр бойичә Конституциялик қанунлар, һәр икки палата де-путатлири һәммисиниң үчтин икки қисминиң яқлап аваз бериши арқилиқ қобул қилиниду. ҚҖ Конституциясигә өзгиришләр билән толуқтурушларни киргүзүш мәсилилири бойичә муқәррәр рәвиштә икки оқулум жүргүзилиду.

				Җумһурийәт Президенти Парламент палатилириниң рәислири вә Премьер-министр билән консультацияләрдин кейин Парламентни яки Мәҗлисни тарқитиветиши мүмкин.

				Дуниядики әң кона парламент — Исландия альтинги 930-жили қурулған. Әнди йәнә бир кона парламент — Мэн аралиниң тинвальди 979-ж. тәшкил қилинған. У техичә үзлүксиз ишлимәктә. АҚШ сенатида “кәмпүт дәстихини” әнъәниси 50 жилчә моҗут. 1965-жили бу әнъәнини татлиқхумар сенатор Джордж Мерфи киргүзгән. У кәсипдашлирини кәмпүт билән меһман қилған. Мошу вақит ичидә Мерфиниң нурғун избасарлири болди. Һазир сенаторлар жилиға 180 кг.ға йеқин шоколадни йәйду. Әнди Австралия парламенти турған территория мәйдани — 32 га. Парламент бенаси умумий мәйдани 250 миң кв.м. 4500 бөлмидин ибарәт.

				Шундақ қилип, ҚҖ Президенти дөләт башлиғи, алий лавазимлиқ шәхс болуп һесаплиниду. У дөләтниң ички вә ташқи сәяситиниң аса-сий йөнилишлирини бәлгүләйду. Президент Қазақстанға хәлиқара мунасивәтләрдә вә әл ичидә вакаләтлик қилиду. Парламент — алий вакаләтлик орган вә у қанун чиқириш һакимийитини әмәлгә ашуриду.

				Тәкшүрүш соаллири вә тапшуруқлар

				1. ҚҖ Президентиниң дөләт органлири системисидики орнини ениқлаңлар (ҚҖ Конституциясиниң 40-маддиси асасида).

				2. ҚҖ Парламентиниң вакаләтлирини көрситиңлар. Парламент сессияси дегән немә?

				3. Сенатниң Мәҗлистин пәрқи немидә? Немишкә парламент депутати өз тиҗарити билән шуғуллиналмайду?

				1-дәриҗилик мурәккәп тапшуруқ. АҚШ, Франция, Россия президентлириниң мәртивисини қарап чиқиңлар. ҚҖ Президентиниң мәртивиси билән селиштуруңлар.

				1-дәриҗилик мурәккәп тапшуруқ. Соалларға җавап бериңлар. Немишкә Парламент депутатиниң башқа вакаләтлик органниң депутати болуш һоқуқи йоқ? У шундақла немә үчүн оқутқучилиқ, илмий вә башқа иҗадий паалийәттин ташқири башқа һәқ төлинидиған лавазимларни егиләлмәйду? У шундақла немишкә тиҗарәтчилик паалийәт билән шуғулланмаслиғи, коммерциялик тәшкилатниң рәһбирий органи яки байқаш кеңиши тәркивигә әза болмаслиғи лазим? 

				§ 28. Қазақстан Җумһурийитиниң һөкүмити 

				Бүгүн дәристә:

				силәр ҚҖ һөкүмитиниң һоқуқ мәртивисини, униң тәркивини, вакаләтлирини үгинисиләр; электронлуқ һөкүмәт чүшәнчисини қарап чиқисиләр.

				Қазақстан Җумһурийитиниң һөкүмити иҗраий һакимийәтни әмәлгә ашуриду, иҗраий органлар системисини башқуриду, уларниң паалийитигә рәһбәрлик қилиду. Һөкүмәт башлиғини, ҚҖ Парламенти депутатлириниң көпчилиги Премьер-министр намзитини мақуллиғандин кейин, Президент тайинлайду. Һөкүмәт әзалирини, Премьер-министр уларниң намзатлирини тәвсийә қилғандин кейин Президент тайинлайду. 

					• һөкүмәт

					• һөкүмәт әзалири

					• министрликләр

					• электронлуқ һөкүмәт

				32-схема

				ҚҖ Һөкүмити вакаләтлириниң тохтитилиши:

				Һөкүмәт өз вакаләтлирини йеңидин сайланған әл Президенти ал-дида сақит қилиду. Һөкүмәт Президентқа, әгәр Парламент ишәнчә билдүрмәслик вотумини елан қилса, истипаға кетиш тоғрилиқ билдүриду. Һөкүмәт шундақла дөләт башлиғиниң өз тәшәббуси билән 

							дөләтлик башқурушниң тегишлик саһасиға рәһбәрлик қилидиған вә шундақла қанунда көздә тутулған даиридә саһалар ара уйғунлаштурушни әмәлгә ашуридиған җумһурийәтниң мәркизий иҗраий органи болуп һесаплиниду. Министрликләр җумһурийәт Премьер-министриниң тәкливи бойичә ҚҖ Президенти тәрипидин қурулиду, қайта тәшкил қилиниду вә бекар қилиниду.

						

					

					
						
							ҚҖ Һөкүмитиниң қурулмиси вә паалийитиниң уюштурулуши

							Һөкүмәт қурулмиси

							Министрликниң 

							қурулма бөлүнмиси идарә, департамент вә башқармилар

							у җумһурийәт мәркизий иҗраий органиниң комитети. Идариниң өз территориялик бөлүнмилири бар.

						

					

					
						
							һөкүмәт компе-тенциясидики мәсилиләр бойичә тәклипләрни тәйярлаш үчүн Һөкүмәт йенида қурулиду

						

					

					
						
							Комиссияләр, кеңәшләр вә башқа консультатив-кеңәш органлири

				вә Премьер-министр лавазимидин бошитилған әһвалда, өз вакаләтлирини тохтитиду.

				Һөкүмәт тәркивигә 15 министрлик вә икки Агентлиқ кириду. Һөкүмәт мәҗлислири ейиға кам дегәндә бир қетим өткүзүлиду вә Пре-мьер-министр яки Җумһурийәт Президенти тәрипидин чақиртилиду.

					•	Һөкүмәт – дөләт башқурушиниң алий коллегиялик иҗраий органи. Һөкүмәт кәң мәнада дөләтни башқурушниң умумий системисидур.

					• Электронлуқ һөкү-мәт — дөләт билән гражданларниң өз ара тәсир-һәрикитиниң, шундақла дөләт органлириниң бир-бири билән өз ара иш-һәрикитиниң бирпүтүн механизми болуп, уларниң уйғунлиғини әхбарат техноло-гиялири арқилиқ тәминләйду.

					Һөкүмәтниң компетенцияси

				Ихтисат саһасида:

				— дөләтниң иҗтимаий-ихтисадий сәяситиниң аса-сий йөнилишлирини, уларни әмәлгә ашуруш бойичә стратегиялик вә тактикилиқ чариләрни ишләп чиқиду;

				— дөләт программилирини ишләп чиқиду;

				— иҗтимаий-ихтисадий вә илмий-техникилиқ тәрәққият бойичә индикаторлуқ планларни ишләп чиқип, әмәлгә ашуриду.

					— Президент бәлгүләйдиған тәртиптә җумһурийәтлик бюджетни ишләп чиқишқа қатнишиду, Парламентқа җумһурийәтлик бюджетни тәғдим қилиду вә униң орунлиниши тоғрилиқ һесават бериду, бюджетниң орунлинишини тәминләйду;

					— җумһурийәтниң малий системисини мустәһкәмләш чарилирини ишләп чиқип, әмәлгә ашуриду; дөләтниң валюта, малийә вә маддий ресурслирини бәрпа қилип, пайдиланғанда қанунийлиққа риайә қилиниши үстидин дөләт назаритини тә-минләйду;

				— қурулмилиқ вә инвестициялик сәясәтни әмәлгә ашуриду; 

				— дөләтниң баһа бәлгүләш сәяситини ишләп чиқип тәшкилләштүриду; дөләт рәтләп туридиған баһалар қоллинилидиған мәһсулат, товар вә хизмәтләрниң номенклату-рисини бәлгүләйду;

				— дөләт мүлкиниң башқурулушини уюштуриду, уни пайдилиниш чарилири-ни ишләп чиқип, әмәлгә ашуриду, дөләт мүлүкдарлиғи һоқуқлириниң һимайә қилинишини тәминләйду.

				Иҗтимаий саһада:

				— гражданларниң әмгигигә һәқ төләш, уларниң иҗтимаий һимайә қилиниши, дөләтлик иҗтимаий тәминат вә иҗтимаий ғәмсизләндүрүш системиси билән шәрт-шараитлирини бәлгүләйду;

				— дөләтниң регионлуқ сәяситиниң асасий йөнилишлирини ишләп чиқип, әмәлгә ашуриду, регионлар ара муаммиләрниң вә регионларниң иҗтимаий-ихтисадий тәрәққият мәсилилириниң һәл қилинишини тәминләйду;

				Пән, техника, билим вә мәдәнийәт саһасида:

				— пән вә техника тәрәққияти, йеңи технологияләрни җарий қилиш, мәдәнийәт, билим, саламәтликни сақлаш, туризм вә спортни тәрәққий әткүзүш бойичә дөләт сәяситини бәлгүләйду вә әмәлгә ашуриду;

				— тәбиий ресурсларни вә қоршиған тәбиий муһитни сақлаш вә мувапиқ пайдили-ниш ишлирини тәминләш бойичә чарә-тәдбирләрни ишләп чиқип, әмәлгә ашуриду;

				Қанунийлиқни вә һоқуқ-тәртипни мустәһкәмләш саһасида:

				— һоқуқ ислаһатини әмәлгә ашурушни тәминләйду; гражданларниң һоқуқлири билән әркинликлирини қоғдаш вә һимайә қилиш, қанунийлиқ билән һоқуқ-тәртипни, 

				җумһурийәтниң бехәтәрлиги билән мудапиә қабилийитини, территория пүтүнлигини вә дөләт чегарисиниң қоғдилишини тәминләш бойичә чариләрни ишләп чиқип, әмәлгә ашуриду.

				Ташқи сәясәт саһасида:

				— музакириләрни жүргүзүш вә һөкүмәтләр ара келишимләрни имзалаш тоғрилиқ қарарларни қобул қилиду;

				— җумһурийәтниң башқа дөләтләр, хәлиқара вә регионлуқ тәшкилатлар билән өзара мунасивәтлириниң риваҗлинишини тәминләйду;

				— ташқи ихтисадий сәясәтни әмәлгә ашуруш чарилирини ишләп чиқиду; ташқи содини тәрәққий әткүзүш чарилирини көриду;

				— хәлиқара малийә тәшкилатлири билән һәмкарлиқни вә өз ара иш-һәрикәтни әмәлгә ашуриду;

				Мәмурий-сәясий башқуруш саһасида:

				— Һөкүмәт йенидики консультатив-кеңәш органлирини тәшкил қилиду вә бекар қилиду;

				— өзигә Конституциядә, қанунларда вә Президентниң актлирида жүкләнгән башқа функцияләрни орунлайду.

				Электронлуқ һөкүмәт

				Қазақстанда әхбаратлиқ-коммуникациялик технологияләр паал тәрәққий әтмәктә. Гражданлар билән дөләтниң өз ара иш-һәрикити қолайлиқ, оңай вә чүшинишлик болуши үчүн электронлуқ һөкүмәт концепцияси ишлинип чиқти. 

				Электронлуқ һөкүмәт — у дөләт билән гражданларниң, шундақла дөләт органлириниң бир-бири билән өз ара иш-һәрикәт жүргүзүшиниң бирпүтүн механизмидур. Бу механизм әхбаратлиқ технологияләрниң ярдими билән уларниң келишип ишлишини тәминләйду. Нәқ мошу механизм дөләт органлирида адәмләрниң новәттә турушлирини қисқартип, мәлуматнамә, ениқлима, гуванамә, рухсәт һөҗҗәтлирини елишни аддийлаштурушқа вә чапсанлитишқа имканийәт бәрди.

				Башқичә ейтқанда, электронлуқ һөкүмәт — у әхбаратлиқ техно-логияләрни пайдилиниш арқилиқ гражданларға дөләтлик хизмәтләр-ни көрситиштур. 

				Мисаллар кәлтүримиз.

				Лицензияни рәсмийләштүрүш үчүн пәқәт ИИН (Йәккә Идентификацияләш Номе-ри) керәк (қалған башқа мәлуматларни автоматлиқ рәвиштә сораш арқилиқ алиду).

				Барлиқ коммуналлиқ хизмәт үчүн төләмләрни вә җәримәләрни онлайн төләшкә болиду.

				“Һөкүмәт гражданлар үчүн” Дөләт корпорацияси” Миллий Акционерлиқ Җәмийәттин ениқлима елиш үчүн пәқәт шәхсниң гуванамисила керәк.

				Һәрқандақ адәм өзи 10—15 минутта “электронлуқ һөкүмәт” порталида тиҗаритини рәсмийләштүрүши яки ениқлима елиши мүмкин. 

				Һәрқандақ адәм балилар бағчисиға балисини орунлаштуруш новити һәққидә халиған вақтида биләләйду.

				 Һәрким янфониға вә өзиниң электронлуқ почтисиға макан-җайи ениқлимисини алалайду. 

					Диққәт ағдуруңлар!

				Шундақ қилип, Һөкүмәт ҚҖниң иҗраий һакимийитини әмәлгә ашуриду, иҗраий органлар системисини башқуриду, уларниң паалийитигә рәһбәрлик қилиду. Һөкүмәт коллегиялик орган болуп һесаплиниду вә өзиниң паалийитидә дөлитимиз Президенти һәм Пар-ламент алдида җавапкәрдур. Һөкүмәтни Президент тәшкилләйду вә һөкүмәт Президентқа һәм Парламентқа һесават бериду. Һөкүмәтниң паалийитигә Премьер-министр рәһбәрлик қилиду. 

				Тәкшүрүш соаллири вә тапшуруқлар

				1. ҚҖ Һөкүмитини тәшкилләштүрүш вә униң паалийитини уюштуруш тәртиви тоғрилиқ ейтип бериңлар.

				2. Һөкүмәт әзалириға қандақ чәклимиләр қоюлған? Бу қандақ мәхсәтни көзләйду?

				1-дәриҗилик мурәккәп тапшуруқ. Электронлуқ һөкүмәт чүшәнчисини ечип көрси-тиңлар. Электронлуқ һөкүмәт немә үчүн керәк? У гражданларға қандақ хизмәтләрни көрситиду?

				2-дәриҗилик мурәккәп тапшуруқ. “ҚҖ Һөкүмитиниң тәркиви вә униң вакаләтлири” мавзусиға презентация тәйярлаңлар. Һазир ҚҖ Һөкүмити ички вә ташқи амилларға бағли-нишлиқ һәл қиливатқан йеңи муаммиләрни ениқлаңлар.

				§ 29. Қазақстан Җумһурийитиниң Конституциялик кеңиши. ҚҖниң сотлири вә әдлийәвий сот

				Бүгүн дәристә:

				силәр ҚҖ Конституциялик кеңишиниң вакаләтлири вә вәзипилири билән тонушисиләр; ҚҖ сот системисини вә судья мәртивисини, медиация чүшәнчисини үгинисиләр.

				Конституциялик кеңәш — у пәқәт айрим функцияләрнила әмәлгә ашуридиған алаһидә дөләт органи. Конституциялик кеңәш өз вакаләтлирини әмәлгә ашурғанда өзлигидин иш-һәрикәт қилиду вә дөләт органлиридин, тәшкилатлардин, лавазимлиқ шәхсләр вә граж-данлардин мустәқилдур, пәқәт дөләт Конституциясигила беқиниду һәм сәясий вә башқа сәвәпләргә асасланмайду.

				Әстә сақлаңлар! Конституциялик кеңәшниң вәзиписи ҚҖ Конституциясиниң пүткүл әл территориясидә үстүнлигини тәминләштин ибарәт.

				Конституциялик назарәт — ҚҖ Конституциялик кеңиши орун-лайдиған алаһидә функция. Униң маһийити Конституциягә нормативлиқ һоқуқ актлириниң мувапиқлиғини тәкшүрәштин ибарәт.

				Конституциялик кеңәш пәқәт төвәндикиләрниң мураҗиәтлири бой-ичила конституциялик иш қозғайду:

				1) Җумһурийәт Президенти; 2) Парламент Сенатиниң Рәиси; 3) Парламент Мәҗлисиниң Рәиси; 4) Парламент депутатлириниң уму-

					• сот системиси

					• Конституциялик кеңәш

					• судья 

					• медиация

				мий санидин пәқәт кам дегәндә бәштин бир қисми; 5) Премьер-министр; 6) җумһурийәт сотлири; 7) актлириниң Конституциягә мувапиқлиғи тәкшүрүлидиған дөләт органлири вә лавазимлиқ шәхсләр. 

					ҚҖ Конституциялик кеңиши йәттә әзадин тәркип тапқан вә уларниң вакалити алтә жилға созулиду. Җумһурийәтниң экс-президентлири һоқуқ бойичә Конституциялик кеңәшниң өмүрвайәт әзалири болуп һесаплиниду.

				Конституциялик кеңәшниң рәисини әл Президенти тайинлайду. Кеңәштә аваз бәргәндә, аваз сани тәң болған әһвалда, рәисниң авази һәл қилғучи болуп һесаплиниду. Конституциялик кеңәшниң икки әзасини җумһурийәт Президенти, иккисини Сенат, йәнә икки әзасини Мәҗлис тайинлайду. Конституциялик кеңәш әзалириниң йерими жилда йеңилинип туриду.

				Кеңәш рәиси вә әзалири өз вакалитиниң қәрәли ма-байнида Парламентниң разилиғисиз қамаққа елинмай-ду, күч органлириға мәҗбурлап әкелинмәйду, сот иши тәртивидә берилидиған мәмурий җазаларға вә җинаий җавапкәрликкә тартилмайду (пәқәт җинайәт йүз бәргән яки еғир җинайәт қилған тәғдирдә шу җайда тутулса, қамаққа елиниду).

				Конституциялик кеңәшниң вакаләтлири:

				• у җумһурийәт Президенти, Парламент депутатлири сайлимини вә җумһурийәтлик референдумни өткүзүшниң тоғра-хаталиғи һәққидә талаш пәйда болса бу мәсилини һәл қилиду;

				• Парламент қобуллиған қанунларни, Пре-зидент уларни имзалиғичә, Конституциягә мувапиқлиғини қарап чиқиду;

				• Парламент вә униң палатилири қобуллиған тохтамларниң Конституциягә мувапиқлиғини қарап чиқиду;

				• Җумһурийәтниң хәлиқара шәртна-милирини, улар ратификацияләнгичә, Консти-туциягә мувапиқлиғини қарайду;

				• Конституция нормилириға рәсмий изаһәт бериду;

				Конституциялик кеңәш мураҗиәт келип чүшкән күндин башлап бир ай мабайнида өз қарарини чиқириду. Бу қәрәл җумһурийәт 

					ҚҖ Конституциялик кеңишиниң эмблемиси

					•	Әдлийәвий сот – сот қарарлириниң қануний, асаслиқ, адаләтлик болушини вә һәммә үчүн орун-лаш шәрт болуши-ни тәминләйдиған тәртиптә гражданлиқ вә җинаий ишларни қараш һәм һәл қилиш бойичә сот әмәлгә ашуридиған дөләт паалийитиниң бир түри.

					• Конституциялик назарәт – һоқуқ қоғдаш паалийитиниң алаһидә түри. Мәхсити – ҚҖ Конституциялик кеңиши әзалириниң, Президентниң, Парламентниң, сотларниң, прокуратуриниң, йәни толуқ һоқуқлуқ шәхсләрниң мураҗиәтлиригә асасланған һалда, нормативлиқ һоқуқ актлириниң ҚҖ Конституциясигә мувапиқлиғини тәкшүрәш.

				Президентиниң тәливи бойичә, әгәр мәсилини қарашни кейингә қалдурушқа болмиса, он күнгичә қисқартилиши мүмкин.

				ҚҖ Конституциясигә мувапиқ кәлмәйдиғанлиғи етирап қилинған қанунлар билән хәлиқара шәртнамиләр имзаланмайду яки ратифика-цияләнмәйду вә күчигә кирмәйду. Конституциялик әмәс дәп тонулған, шу җүмлидин Конституциядә бәкитилгән адәм вә гражданниң һоқуқ-лири билән әркинликлиригә дәхил йәткүзидиған қанунлар һәм башқа һоқуқ актлири бекар қилинип, қоллинишқа киргүзүлмәйду. Конститу-циялик кеңәшниң қарарлири қобулланған күндин башлап күчигә ки-риду вә җумһурийәтниң пүткүл территориясидә һәммиси үчүн орунлаш муқәррәр, үзүл-кесил һәм қәтъий болуп һесаплиниду. 

				ҚҖниң сотлири вә әдлийәвий сот

				Сот системиси билән әдлийәвий сот һоқуқий дөләтни вә гражданлиқ җәмийәтни қурушта асасий роль ойнайду. Сотлар, сот һакимийити, әдлийәвий сот чүшәнчилири бир-биридин аҗралмастур.

				Әстә сақлаңлар! Һәрбир адәмгә дөләт органлириниң, тәшкилатларниң, лавазимлиқ вә башқа шәхсләрниң җумһурийәтниң Конституциясидә, қанунлирида көздә тутулған һоқуқларға, әркинликләргә, қануний мәнпийәтләргә дәхил йәткүзидиған яки улар-ни чәкләйдиған һәр қандақ қанунсиз қарарлиридин һәм иш-һәрикәтлиридин сотниң һимайә қилиши капаләтләндүрүлиду. Һечким, өз ишиниң салаһийәтлик, мустәқил, ха-лис сот тәрипидин қанунниң барлиқ тәләплиригә вә адаләтликкә риайә қилинип, қарап чиқиш һоқуқидин мәһрум қилинмайду. Судья әдлийәвий сот жүргүзгәндә, мустәқил вә пәқәт Конституция билән қанунға беқиниду.

				Медиация институти

				Қазақстанда талаш-җаңҗалларни сотқа йәткүзмәй биртәрәп қилиш институти җарий қилинған. Шундақла өз ара яраштуруш процедурилириниң даириси хелә кәңәйтилди. Бу институт медиация дәп атилиду. Талаш мәсилини сотқа йәткүзмәй биртәрәп қилишни адвокатлар, нотариуслар, кәспий медиаторлар вә судья-медиаторлар әмәлгә ашуриду. Сот тәрәпләрниң келишимини тәкшүрәп тәстиқләйду. 2011-жили “Медиация тоғрилиқ” ҚҖ Қануни қобулланди.

				Медиация пәқәт шәхсий (айрим) һоқуқ мунасивәтлиринила өз даирисигә алиду, у тәрәпләрниң бири болуп дөләт органи қат-нишидиған һоқуқ-қанунға мунасивәтлик тоқунушларға қоллинилмайду. Медиация коррупциялик һоқуқ бузушларғиму қолли-нилмайду.

					•	Медиация — талаш мәсилини үчинчи бетә-рәп тәрәп — медиатор-ниң қатнишиши билән биртәрәп қилиш усули. 

				Медиация жүргүзүлгәндә талаш-тоқунушни биртәрәп қилиш тоғрилиқ келишим язмичә түзүлүп, тәрәпләр уни имзалайду. Медиация келишимини тәрәпләр ихтиярий орунлиши шәрт. Мундақ келишимни орунлимиған яки тегишлик дәриҗидә орунлимиған әһвалда, келишим-ни бузған тәрәп юридик җавапкәрликкә тартилиду.

				Җинаий иш җәрияни давамида медиацияни жүргүзгәндә, йәткүзүлгән зиянни өтәш вә җинаий һоқуқ бузған шәхс билән зиян чәккән адәмни яхши-хоп қилиш арқилиқ тоқунушни биртәрәп қилиш тоғрилиқ келишим түзүлиду. Келишимни орунлаштин баш тартқан әһвалда мәнпийәтдар тәрәпниң сотқа мураҗиәт қилишқа һоқуқи бар.

				Тәкшүрүш соаллири

				1. ҚҖ Конституциялик кеңишиниң һоқуқ һалитини тәтқиқ қилиңлар. ҚҖ Конституциялик кеңиши қандақ функцияләрни атқуриду?

				2. Адил сот чүшәнчисини ечип көрситиңлар. ҚҖниң сот системиси қандақ?

				3. Медиация институтини, медиация мәхситини чүшәндүрүңлар.

				1-дәриҗилик мурәккәп тапшуруқ. Конституциялик кеңәш немә үчүн қурулған? Униң асасий мәхсити қандақ? “Конституциялик кеңәшниң қарарлири үзүл-кесил вә шикайәт қилишқа ятмайду?” дегән ибарини қандақ чүшинисиләр?

				2-дәриҗилик мурәккәп тапшуруқ. Медиация тоғрилиқ қанун асасида медиация-ни жүргүзүш тәртивини чүшәндүрүңлар. Медиацияни гражданлиқ, аиләвий, әмгәк һоқуқ мунасивәтлиридә жүргүзүшниң җинаий ишта жүргүзгәндин пәрқи қандақ? Сот вә медиа-тор қандақ мәхсәтни көзләйду? Медиация тәҗрибисидин мисаллар кәлтүрүңлар. Тоқунуш вә талаш мәсилиләрни һәл қилғанда, немә үчүн медиациягә мураҗиәт қилиш пайдилиқ? 

				Мону тапшуруқларни муһакимә қилиңлар

				Тиҗарәтчиләр арисидики талашни медиация арқилиқ һәл қилиш мисали

				ҚҖ гражданлири А. вә С. бирлишип тиҗарәт жүргүзди. Улар илгири дост болуп, бир чағларда биллә өз тиҗаритини йоқтин башлиған еди. Уларниң карханисидики үлүши тәң болди. Вақит өтүп, уларниң өз ара мунасивәтлири бузулушқа башлиди. Бу әһвал ширкәтни башқуруш нәтиҗидарлиғиға әкси тәсир қилди. Бир күни А. әнди бирлишип ишләш мүмкин әмәс дегән қарарға келип, өз үлүшини сатмақчи болди. У чоң бир инвесторни тапти. Лекин у мошу тиҗарәт саһасида уларниң риқабәтчиси болғанлиқтин, карханини толуқ сетивелишқа мәнпийәтдар еди. У карханини бирпүтүн комплексқа айландуруп, А. вә С. базарда ширкәтниң қелиплаштурған иҗабий имиджини пайдилинишни көзлиди. Бу инве-стор А. вә С.ни қизиқтуруп, ширкәтни сетивелиш үчүн базар нәрқидин хелә артуқ баһани тәклип қилди.

				Лекин С. һеч тиңшиғуси кәлмәй, ширкәтни сетишни халимиди. У буни өзиниң А.ға вә униң тәшәббуси билән қилиниватқан барлиқ тәклипләргә ишәнмәйдиғанлиғи билән чүшәндүрди. Әнди А. болса хелә қийин әһвалда қалди, чүнки униңға өзиниң ширкити-ни ечиш үчүн ахча керәк еди вә инвестордин “айрилип” қелишиму мүмкин еди. Мошу вәзийәттә А. медиация процедурисини уюштурушқа ярдәмлишишни илтимас қилип, медиаторларға мураҗиәт қилди. Униңдин ташқири, А. өз ширкитини ечишқа үлгириш үчүн, бу медацияни чапсанирақ жүргүзүш керәк дәп һесаплиди.

				Медиация вақтида С.ниң ширкәтни сетиш идеясигә қарши әмәслиги бәлгүлүк болди, лекин у А.ниң нийитигә вә һәрикитигә ишәшлик болмиған екән. Униңдин ташқири, С. мошу карханида ишләватқан өзиниң бир нәччә туққини яхши һәқ төлинидиған ишидин айри-лип қелиши мүмкин дәпму тәшвишләнгән. Йәнә келип С. шеригигә өзиниң туққанлири 

				һәққидә илгири һеч нәрсә ейтмиған болуп чиқти. С. шундақла А.ға башқа шәһәргә көчүп кетиш нийити барлиғиниму ейтмиған. У шуңлашқа кейинки вақитта пат-пат дәм елишқа чиқип, ширкәттики өзиниң үлүшини туққанлириниң биригә беришни ойлаштуруп жүргән еди.

				Медиациядә С. вә А. С.ниң туққанлириниң капаләтлири тоғрилиқ өзара келишимгә келип, уларниң әмгәк шәртнамилири һәққидә қошумчә келишимни имзалиди. Буниңда С.ниң туққанлириниң пикирлириму һесапқа елинди. А.му С.ға башқа шәһәрдә қозғалмас мүлүк сетивелишқа ярдәм берәләйдиған болуп чиқти. Униң үчүн инвесторға үлүшини сат-са, С.ахча мәсилисидә қисилмас еди. Шуңлашқа медиациядә карханини сетиш вә турушлуқ өй сетивелиш тәртивиму тәпсилий келишилди.

				Медиация нәтиҗисидә карханини инвесторға сетиш вә А. билән С. иккисиниң өз ара мәҗбурийәтлирини үзүл-кесил орунлиши һәққидә қарар қобул қилинди. Шундақ қилип, медиацияни жүргүзүшкә бари-йоқи икки күн вақит кәтти.

				Йеқин адәмләрниң арисидики җаңҗални биртәрәп қилишниң тәңдаш усуллириниң бири сүпитидә аиләвий медиацияниң мисали

				Медиаторға өйидә күндә җаңҗал болуп, аҗришип кәтмәкчи болған әр-аял мураҗиәт қилған. Уларниң ейтишичә, өй мәсилиси җаңҗалниң асасий сәвәви болған. Әр-аял бу өйни өйләнгән дәсләпки жили сетивалған екән. Бу өй техи қурулуши пүтмигән болуп, яш аилә уни қизғин пүтиришкә киришкән. Әр-аял иккисиниң ейтишичә, бу өй уларға қәдирлик, шуңлашқа әрму, аялму өйни өзидә қалдурушни халиған. Улар өйни сетип, алған ахчини тәң бөлүвелишқа қизиқмиған. Өйни улар өйләнгәндә сетивалған, иккиси нека шәртнамисини түзмигән. Демәк, ҚҖниң қанунлириға бенаән, әр-аялниң һәр қайсисиниң бу өйгә бирдәк һоқуқи бар, йәни өй нәрқиниң 50% ериға, 50% аялиға тегишлик.

				Медиация процедурисиниң асасий вәзиписи қелиплашқан вәзийәтни теч биртәрәп қилиш, аилидики балилар үчүнму, әр-аялниң өзлири үчүнму аҗришишниң еғир ақивәтлирини азайтиш, кәлгүсидә аҗришип кәткән болсиму, әр-аялниң достанә мунасивәтлирини сақлап қелиш үчүн шараит яритиш болди.

				Медиатор икки тәрәпни музакирә үстили әтрапиға “олтарғузди”. У әр-аял билән болған сөһбәтлиридин кейин, уларниң шәһәр сиртидики өйдин немишкә айрилғуси кәлмәйдиғанлиғиниң нәқ сәвәвини ениқлап, әр-аялниң бир-бирини чүшиниши үчүн ша-раит яратти. Бу өйни аилә бәрикитиниң рәмзи сүпитидә сақлап қелиш әр кишиниң армини екән. У өйни өзидә қалдурушни халиди, чүнки кейин балилириниң мошу өйгә келип-кети-шини ойлиған екән. У аялиниң аҗрашқандин кейин өйни сетиветип, ят адәмләр бу өйдә туриду дәп қорққан.

				Әнди аялниң қорқунучи болса, аҗрашқандин кейин пулсиз қелип, кичик икки балисиниң келәчәк ғеми болуп чиқти. Аял шәһәрдики өйни өзидә қалдуруп, уни иҗаригә берип, балилириниң ғәмсиз өсүшини ойлиған.

				Ахири икки тәрәп мундақ келишти: шәһәр сиртидики өй ерида қалиду вә у балилири чоң болғичә уларни толуқ тәминләш вәзиписини өз үстигә алди. Бу келишимни нотариус рәсмийләштүрди.

				Шундақ қилип, медиация сот системисини “артуқ” талаш-тартишлардин бошитип, униң ишини йеникләштүриду. Шундақла медиация мундақ талаш мәсилиләрниң кәлгүсидә азийишиға сәвәпкар болиду. 

				§ 30. Қазақстан Җумһурийитиниң йәрлик дөләт башқуруши вә йәрлик өзини өзи башқуруши

				Бүгүн дәристә:

				силәр ҚҖ йәрлик дөләт башқурушиниң вә йәрлик өзини өзи башқурушиниң мәзмуни билән қурулмиси һәққидә билисиләр.

				ҚҖда йәрлик дөләт башқурушини йәрлик вакаләтлик (мәслиһәт) вә йәрлик иҗраий органлар (һакимлиқлар) әмәлгә ашуриду. Шундақла ҚҖда аһалиниң йәрлик әһмийәткә егә мәсилиләрни мустәқил һәл қилишни тәмин-ләйдиған йәрлик өзини өзи башқуруши етирап қилиниду.

				Қазақстан Җумһурийитидә йәрлик дөләт башқурушиниң вә йәрлик өзини өзи башқу-рушиниң төвәндики түрлири моҗут: 

				33-схема

				ҚҖниң йәрлик вакаләтлик ор-ганлири — мәслиһәтләр тегишлик мәмурий-территориялик бирликләр аһалисиниң әркини изһар қилиду вә умумдөләтлик мәнпийәтләрни һесапқа елип, уни әмәлгә ашуруш үчүн зөрүр чариләрни бәлгүләйду һәм уларниң әмәлгә ашурулушини назарәт қилиду. Мәслиһәтләрни аһали умумий, тәң, уттур сайлаш 

				
					
						
							Йәрлик дөләт башқуруши — йәрлик вакаләтлик вә иҗраий органларниң тегишлик территориядә дөләт сәяситини жүргүзүш, бу территорияни ҚҖ қанунлирида бәлгүләнгән компетенция даирисидә тәрәққий әткүзүш мәхситидә әмәлгә ашуридиған паалийити; улар шундақла тегишлик тер-риториядики иш әһвали үчүн җавапкәр болуп һесаплиниду. 

						

					

					
						
							Йәрлик өзини өзи башқуруш — аһали беваситә, шундақла мәслиһәтләр вә йәрлик өзини-өзи башқуридиған башқа органлар арқилиқ әмәлгә ашуридиған вә аһали өз җавапкәрлигигә елип, қанунларда вә башқа нормативлиқ актларда бәлгүләнгән тәртиптә йәрлик әһмийәткә егә мәсилиләрни мустәқил һәл қилишқа қаритилған паалийәт.

					• йәрлик дөләт башқуруши

					• йәрлик өзини өзи башқуруш

					• мәслиһәт 

					• һакимлиқ

					• жиғилиш

					• жиғин

					Алмута шәһири һакимлиғиниң мәҗлиси

				һоқуқиға асаслинип, йошурун аваз бериш арқилиқ бәш жиллиқ қәрәлгә сайлайду. ҚҖниң 20 яшқа толған граждани мәслиһәт депутати болуп сайлиналайду. Мәслиһәт де-путати тегишлик мәмурий-территориялик бирлик аһалисиниң әркини умумдөләтлик мәнпийәтләрни һесапқа елип изһар қилиду.

					Мәслиһәтләрниң башқурушиға төвәндикиләр ятиду:

				1) территорияни тәрәққий әткүзүш планлирини, ихтисадий вә иҗтимаий програм-милирини, йәрлик бюджетни вә уни орунлаш тоғрилиқ һесаватларни тәстиқләйду;

				2) йәрлик мәмурий-территориялик орунлаштуруш бойичә өзлириниң башқурушиға берилгән мәсилиләрни һәл қилиду;

				3) йәрлик иҗраий органлар рәһбәрлириниң қанун бойичә мәслиһәт салаһийитигә ятқузулған мәсилиләрни һәл қилишқа бағлиқ һесаватлирини қарайду;

				4) мәслиһәтниң дайимий комиссиялирини вә башқа иш органлирини тәшкил қилиду; уларниң паалийити тоғрилиқ һесаватлирини тиңшайду, мәслиһәт ишини уюштурушқа бағлиқ башқа мәсилиләрни һәл қилиду;

				5) җумһурийәт қанунлириға мувапиқ гражданларниң һоқуқлирини вә қануний мәнпийәтлирини тәминләш бойичә башқа вакаләтләрни әмәлгә ашуриду.

				ҚҖниң йәрлик иҗраий органлири ҚҖ иҗраий органлириниң бир-пүтүн системиси тәркивигә кириду, тегишлик территорияни тәрәққий әткүзүш мәнпийәтлири билән еһтияҗлириға мувапиқ иҗраий һаки-мийәтниң умумдөләтлик сәяситиниң жүргүзилишини тәминләйду. 

					Йәрлик иҗраий органларниң башқурушиға төвәндикиләр ятиду:

				1) территорияни тәрәққий әткүзүш планлирини, ихтисадий вә иҗтимаий програм-милирини, йәрлик бюджетни ишләп чиқиду вә уларниң орунлинишини тәминләйду;

				2) коммуналлиқ мүлүкни башқуриду;

				3) йәрлик иҗраий органларниң рәһбәрлирини лавазимиға тайинлайду вә лавази-мидин бошитиду, йәрлик иҗраий органларниң ишини уюштурушқа бағлиқ башқа мәсилиләрни һәл қилиду;

				4) җумһурийәт қанунлирида йәрлик иҗраий органларға жүклинидиған башқа вакаләтләрни йәрлик дөләт башқуруши мәнпийәтлиридә әмәлгә ашуриду.

				Йәрлик иҗраий органни һаким башқуриду. У җумһурийәт Президентиниң вә Һөкүмитиниң вәкили болуп һесаплиниду, тегишлик территориядә дөләт сәяситиниң жүргүзүлишини, шундақла мәркизий дөләт органлириниң барлиқ территориялик бөлүнмилириниң уйғун ишлишини тәминләйду. Һаким тегишлик территорияниң иҗтимаий-ихтиисадий тәрәққияти әһвали үчүн җавапкәрдур.

					•	Һакимлиқ – йәрлик иҗраий орган, уни һаким башқуриду.

					• Мәслиһәт – йәрлик вакаләтлик орган, уни аһалиси сайлайду.

				Йәрлик өзини өзи башқуруш

				Йәрлик өзини өзи башқурушни аһали беваситә, шундақла мәслиһәтләр вә йәрлик бирләшмиләрдики башқа йәрлик өзини өзи башқуруш органлири арқилиқ әмәлгә ашуриду. 

				Дөләт вә униң органлирининиң йәрлик өзини өзи башқуруш орунлириниң өз вакалити даирисидә әмәлгә ашуруватқан паалийитигә арилишишқа һоқуқи йоқ. Йәрлик өзини өзи башқурушниң маһийити шуниңдин ибарәтки, йәрлик муаммиләрни йәрлик аһалиниң вә у сайлайдиған дөләтлик әмәс орунларниң өзлүк паалийитини җанландуруш арқилиқ җай-җайларда һәл қилиш яхширақ вә техиму нәтиҗидарлиқ болиду.

				Йәрлик өзини өзи башқурушни гражданлар беваситә әркин сайлам арқилиқ, шундақла башқа йәрлик сайлинидиған орунлар арқилиқ әмәлгә ашуриду. Йәрлик өзини өзи башқуруш шундақла мәслиһәтләр вә һакимлар арқилиқ әмәлгә ашиду. Йәрлик аһали бирләшмисиниң паалийәт шәкли униң чоң-кичик жиғинлири болуп һесаплиниду. Йәрлик өзини өзи башқуруш аһалиниң топлири жиғинчақ яшаватқан территория — аул-йеза, поселок, наһийә (шәһәрдики), шәһәр даирисидә айрим һалда әмәлгә ашурулиду. Бир мәмурий-территориялик бир-лик территориясидә бир йәрлик бирләшмә қурулуши мүмкин. Вилайәтлик, җумһурийәтлик әһмийәткә егә шәһәрләрдә вә пай-тәхттә бир нәччә йәрлик бирләшмә қурулуши мүмкин вә улар өз па-алийитини мустәқил жүргүзиду. Йәрлик өзини өзи башқуруш орун-лирида мәмурий-территориялик бирлик территориясидә турақлиқ яшайдиған ҚҖ граждани ишлә-ләйду. 

				Тәкшүрүш соаллири

				1. Вилайәт, җумһурийәтлик әһмийәткә егә шәһәр, пайтәхт һакиминиң компетенциясигә қандақ мәсилиләр кириду?

				2. Йәрлик бирләшминиң чоң вә кичик жиғинлири дегән немә? Уларда қандақ мәсилиләр муһакимә қилиниду? 

					• Йәрлик өзини өзи башқуруш —у мәмурий-терри-ториялик бирлик аһалисиниң (террито-рия коллективиниң) аммивий һакимийити яки башқуруши бо-луп, у көп яки аз дәриҗидә мәмурий мустәқилликкә егә вә дөләт һакимийити системисиға кирмәйдиған өзлүк уюшчанлиққа асасли-ниду.

						Глоссарий

					

				

			

		

		
			
				
					Вилайәтлик мәмурийәт бенаси

				6-бап. Мәмурий һоқуқ асаслири

				§ 31. Мәмурий һоқуқ системиси

				Мәмурий һоқуқ чүшәнчиси

				Бүгүн дәристә:

				силәр ҚҖниң мәмурий һоқуқ чүшәнчисини, системисини, асас-нишанини вә мәнбәлирини үгинисиләр.

				Мәмурий һоқуқ — ҚҖ һоқуқ системисидики асасий һоқуқ тармақ-лириниң бири. Бу тармақ беваситә дөләтлик башқуруш мәсилилири билән бағлинишлиқтур. 

				Әстә сақлаңлар! Мәмурий һоқуқ дөләтлик башқуруш органлириниң вә дөләт мәмурийитиниң паалийитини рәтләйду. Мәмурий һоқуқ шундақла гражданларни вә дөләтлик әмәс тәшкилатларни дөләт органлириниң қанунсиз һәрикәтлиридин һимайә қилиши лазим.

				Мәмурий һоқуқниң роли билән әһмийити әң һәрхил йөнилишләрдә рошән көрүниду. У дөләт аппаратини тәшкилләштүрүш мәсилилирини, гражданларниң вә тәшкилатларниң дөләт мәмурийити билән җәмийәт һаятиниң һәр-хил саһалиридики өз ара мунасивәтлири мә-силилирини, аммивий-һоқуқий талаш мәси-лиләрни рәтләйду. Мәмурий һоқуқ җәмийәтлик тәртип вә бехәтәрликни тәминләштә интайин чоң роль ойнайду. Бу җәмийәтлик бехәтәрликкә ховупниң барғансири күчийишигә, мурәккәп миграциялик вә экологиялик җәриянларға бағлинишлиқ наһайити муһим болмақта. Мана шундақ шараитта полиция хадимлири җәмийәтлик һаятниң мәркизидә турмақта.

				Шундақ қилип, мәмурий һоқуқ дөләтлик башқуруш вә җәмийәтлик тәртип саһалирини рәткә кәлтүриду.

				Дөләт һакимийити системисидики иҗраий һакимийәт

				Мәмурий һоқуқ болупму иҗраий һакимийәтни тәшкилләштүрүш вә униң паалийити мәсилилиригә зич бағлинишлиқтур. Иҗраий һакимийәтни мәхсус дөләт органлири әмәлгә ашуриду.

				Тәкитләш лазимки, иҗраий һакимийәт системисида дөләтниң асасий тәшкилий, кадрлиқ, малийә, әхбаратлиқ, идеологиялик ре-сурслири топланған. Дөләтлик мәҗбурлаш аппарати (полиция орган-лири, армия, пенитенциарлиқ система, мәхсус хизмәт орунлири) нәқ иҗраий һакимийәт системисида җәмләнгән. Иҗраий һакимийәт йәккә башчилиқ паалийәт вә төвәнки органларниң жуқарқилириға қәтъий бойсунидиғанлиғи принциплирида тәшкилләштүрүлгән.

					• мәмурий һоқуқ

					• мәмурий һоқуқ норми-лири

					• иҗраий һакимийәт

					• дөләтлик башқуруш

					• полиция һоқуқи

				Иҗраий һакимийәт ениқ рәвиштә қу-рулған, қанунларға қошумчә характерға егә; иҗраий һакимийәт органлириниң тәш-киллиниши вә иш жүргүзүши қанунларға асаслинип әмәлгә ашурулиду. Иҗраий һакимийәтниң мәхсити — җәмийәтлик му-насивәтләрни рәтләш, қанунларни вә башқа һоқуқ қаидилирини бәҗиришни уюшту-руш, ихтисатта, мәмурий-сәясий вә иҗти-маий-мәдәний саһаларда мурәккәп иҗтимаий системиларни рәткә кәлтүрүш болуп һесапли-ниду. Иҗраий һакимийәт аммибап характерға егә, йәни әң һәр түрлүк җәмийәтлик мунаси-вәтләрни вә территория яки вақит чегарили-ридин сирт шу мунасивәтләр субъектлириниму өз даирисигә алиду.

				Иҗраий һакимийәтниң функциялири:

				• Дөләтлик башқуруш — планлаш, молҗа-лаш, уюштуруш, қайта уюштуруш, рәтләш, орунлаш, һесап жүргүзүш, назарәт қилиш.

				• Норма түзүш паалийити — мәлум бир иш-һәрикәт қаидилирини, һәрхил қанунға қошумчә актларни қобул қилиш (мәсилән, йол қатнаш қаидилири).

				• Җәмийәтлик тәртипни сақлаш вә җәми-йәтлик бехәтәрликни тәминләш.

				• Юрисдикциялик функция. Йәни, мәлум бир әһвалда иҗраий һакимийәт адил сотни әмәлгә ашуриду — дөләт намидин аммивий җаза бәлгүләйду яки талашларни соттин сирт тәртиптә һәл қилиду.

				• Иҗраий һакимийәтниң һоқуқ қоғдаш функцияси гаражданларниң һоқуқлири билән әркинликлиригә риайә қилинишини тәмин-ләйду.

				Иҗраий органлар һакимийәтниң башқа тармақлириниң органли-ри қобуллиған қарарларни (қанунлар, мәслиһәтләрниң қарарлири, сот һөкүмлири вә қарарлири) орунлиши лазим. Иҗраий һакими-йәт әмәлиятта әң қудрәтлик болуп һесаплиниду. Нәқ шуңлашқа иҗраий һакимийәт үчүн интайин нурғун чәклимиләр бар. Қанунларда иҗраий һакимийәтниң қанун чиқириш яки сот тармақлириға җиддий тәсир қилишиға имканийәт бәрмәйдиған механизмлар мәхсус көздә тутулиду. 

					•	Мәмурий һоқуқ – мәмурий һоқуқ нормилириниң топлими. Улар дөләт һакимийити органлириниң баш-қуруш саһасида җәмийәтлик мунаси-вәтләрни рәтләйду.

					• Дөләт хизмәтчиси – у дөләт оргинида дөләт бюджетидин һәқ төли-нидиған лавазимни егиләйдиған вә дөләт-ниң вәзипилири билән функциялирини әмәл-гә ашуруш мәхситидә лавазимлиқ вакаләт-лирини орунлайдиған ҚҖ граждани.

						Глоссарий

					ҚҖниң Мәмурий һоқуқ бузуш тоғрилиқ кодекси

				ҚҖ Мәмурий һоқуқ кодекси әнъәнивий рәвиштә Умумий вә Алаһидә қисимларға бөлүниду. Уларниң һәр бири мәлум бир һоқуқ институтлирини өз ичигә алиду. Мәсилән, Умумий қисимни дөләтлик башқурушниң барлиқ тармақлири органлириниң паалийитидә уму-мий болған һоқуқ нормилири билән институтлири тәшкил қилиду. Алаһидә қисим болса, дөләтлик башқурушниң ениқ бир саһалирида (дөләтлик егилик, тәбиәтни қоғдаш вә тәбиий ресурсларни пайдилиниш, иҗтимаий, мәдәний һаятниң дөләтлик саһаси вә б.) қоллинилидиған нормиларни өз даирисигә алиду (34-схема).

				34-схема

				Мәмурий һоқуқниң төвәндики мәнбәлири моҗут (35-схема)

				35-схема

							Мәмурий һоқуқ усуллири

							Көрсәтмә – тегишлик шараиттики иш-һәрикәтниң мәлум бир тәртивини бәлгүләш.

						

					

					
						
							Мәнъий қилиш – те-гишлик юридик тәсир қилиш васитилирини қоллиниши мүмкин екәнлиги қорқунучи билән мәлум бир һәрикәтләргә рухсәт қилмаслиқ.

						

					

					
						
							Рухсәт қилиш — лазим болған һәрикәт түрлириниң бирини таллавелишқа имканийәтниң берилиши.

							Мәмурий һоқуқ мәнбәлири

							ҚҖ Конституцияси

						

					

					
						
							Конституциялик қанун

						

					

					
						
							ҚҖ қанунлири

						

					

					
						
							ҚҖ Парламенти палатилириниң регламентлири

						

					

					
						
							ҚҖ Президентиниң нормативлиқ һоқуқ пәрманлири

						

					

					
						
							ҚҖ Һөкүмитиниң нормативлиқ һоқуқ тохтамлири

						

					

					
						
							ҚҖ Парламентиниң вә униң палатилириниң нормативлиқ һоқуқ тохтамлири

						

					

					
						
							ҚҖ Конституциялик кеңишиниң, ҚҖ Алий сотиниң нормативлиқ тохтамлири

						

					

					
						
							ҚҖниң башқа әлләр билән хәлиқара шәртнамилири вә келишимлири

						

					

					
						
							ҚҖ министрлириниң вә мәркизий дөләт органлириниң башқа рәһбәрлириниң норма-тивлиқ һоқуқ буйруқлири

						

					

					
						
							Мәслиһәтләрниң норма-тивлиқ һоқуқ қарарлири, һакимлиқларниң нормативлиқ һоқуқ тохтамлири вә қарарлири, тәптиш комиссиялириниң нормативлиқ һоқуқ тохтамлири

						

					

					
						
							ҚҖниң кодекслири, бирикмә қанунлири

				Мәмурий җазаларни тайинлаш тәртивини рәтләйдиған мәмурий һоқуқниң асасий мәнбәси ҚҖниң мәмурий һоқуқ бузушилар тоғрилиқ кодексидур (МҺБК). У 2014-жили қобуланған. 

				Тәкшүрүш соаллири вә тапшуруқлар

				1. Һоқуқниң тармиғи сүпитидә мәмурий һоқуқни тәрипләп бериңлар. Мәмурий һоқуқниң асас-нишани вә усулини ечип көрситиңлар.

				2. Дөләт һакимийити системисидики иҗраий һакимийәтниң орнини чүшәндүрүңлар.

				3. Мәмурий һоқуқ системисини тәһлил қилиңлар. Дөләт хизмитиниң башқа хизмәтләрдин пәрқи қандақ?

				3-дәриҗилик мурәккәп тапшуруқ. Тәнқидий мулаһизә. “Дөләтлик башқурушта һәрхил мәнпийәтләрни қандақ маслаштуруш мүмкин? Җәмийәтлик һаятни қандақ рәтләш мүмкин? Қандақ органлар җәмийәтлик тәртипни сақлайду вә җәмийәтлик бехәтәрликни тәминләйду” мавзулириға муназирә өткүзиңлар.

				§ 32. ҚҖда дөләтлик башқурушни һоқуқий рәтләш: саһалиқ вә территориялик башқуруш

				Бүгүн дәристә:

				силәр дөләтлик башқуруш чүшәнчисини, түрлирини вә униңға хас алаһидиликлирини қараштурисиләр.

				Дөләтлик башқуруш — кәң мәнпийәтләр да-ирисини өз ичигә алидиған чоң категориядур. Һәр қандақ дөләт органи мәлум дәриҗидә дөләт башқуруши иши билән шуғуллиниду, йәнә тегишлик җәмийәтлик мунасивәтләргә, улар-ни тәртипкә кәлтүрүш үчүн, мәхсәтлик һалда тәсир қилиду. Парламент қанунларни чиқирип, дөләтни башқуруш билән шуғуллиниду. Сотлар гражданлиқ ишлар бойичә қарарларни яки җинаий ишлар бойичә һөкүмләрни чиқирип, җәмийәтлик мунасивәтләргә беваситә тәсир йәткүзиду. Шуңлашқа кәң мәнада қанун чиқириш органлири, сотлар вә башқа органлар (Президент, Конституциялик кеңәш, прокуратура) дөләтни башқурушқа қатнишиду.

				Дөләтлик башқурушни шундақла сөзниң тар мәнасидиму чүшиниш мүмкин. Бу иҗраий һакимийәт органлириниң вә дөләт мәмурийитиниң башқа органлириниң башқуруш паалийитидур. Нәқ мошу күндилик, оператив, тәпсилий башқуруш мәмурий һоқуқниң диққәт мәркизидә туриду. Дөләтниң башқуруш паалийити дөләт органлири, дөләтлик вә дөләтлик әмәс тәшкилатлар, гражданлар үчүн интайин нурғун тәртип қаидилири билән бағлинишлиқтур. Бу қаидиләр җәмийәтлик тәртипни вә җәмийәтлик бехәтәрликни сақлаш һәм қоғдаш мәхсәтлиридә қанунларда вә башқа қанунға қошумчә актларда бәлгүлиниду. 

					•	дөләтлик башқуруш

					•	саһалиқ башқуруш

					•	территориялик башқуруш

					•	дөләт хизмити

					•	дөләт хизмәтчиси

				Дөләт органлириниң башқуруш паалийи-ти һәр хилдур. Бу һәрхил тәртип қаидилири бар көплигән актларни чиқириш, йәккә көрсәтмиләрни қобуллаш, шундақла дөләт на-мидин мәмурий һәрхил мәҗбурлаш чарилири-ни қоллиништур.

				Дөләтлик башқуруш пүткүл җәмийәтниң мәнпийәтлирини ипадиләйду, барлиқ башқуруш саһалириниң уйғун тәрәққиятини тәминләйду. Башқуруш функциялирини орунлаш үчүн дөләт намидин җәмийәттә башқуруш паалий-итини әмәлгә ашуриридиған мәхсус аппарат қурулиду. Дөләт органлири алдида турған вәзипиләр мошу органлар ишиниң мәзмунини ениқлайду. Дөләтлик башқуруш арқилиқ дөләтниң ички вә ташқи функциялири әмәлгә ашурулиду.

				ҚҖдики дөләтлик башқурушқа хас бәлгүләр:

				• паалийәт дөләтлик башқуруш органлири тәрипидин әмәлгә ашу-рулиду;

				• паалийәтниң асасий йөнилиши — қанунларни вә башқа нормативлиқ актларни бәҗириш;

				• иҗраий органларда чоң маддий базиниң моҗут болуши;

				• дөләтлик башқурушниң юридик җәһәттин һакимдарлиқ характер-да болуши — рухсәт қилиш вә мәҗбурлаш, мәнъий қилиш вә чәкләш усуллирини қоллиниш мүмкин екәнлигини билдүриду.

				• дөләтлик башқуруш паалийитиниң һәртәрәплимилик характерда болуши — йәни, у җәмийәт һаятиниң муһим тәрәплирини өз даирисигә елип, һоқуқ нормилири билән рәтлиниду;

					• Кәң мәнада дөләтлик башқуруш — дөләтниң барлиқ паалийәт түрлириниң жиғиндисидур.

					• Тар мәнада дөләтлик башқуруш —иҗраий һакимийәт органлириниң паалий-итидур.

					• Мәмурий һоқуқ үчүн тар мәнадики дөләтлик башқуруш асасий әһмийәткә егә.

				Қазақстан Җумһурийитиниң Ташқи ишлар министрлиги, Нур-Султан шәһири

				• дөләтлик башқуруш қанунларға бойсунуш характериға егә. У қанунларғила асаслинип әмәлгә ашурулиду вә шундақла нормативлиқ актларға мувапиқ болуши лазим.

					•	Дөләтлик башқуруш – дөләт паалийитиниң бир түри, қанунға бойсунидиған, иҗраий-башқурғучи характерға егә; ихтисадий-иҗтимаий вә мәдәний, мәмурий-сәясий саһаларни рәтләш җәриянида дөләтниң функ-циялири билән вәзипилирини әмәлгә ашурушқа қаритилған.

				36-схема

			

		

		
			
				ҚҖ дөләт һакимийитиниң алий иҗраий вә башқурғучи оргини — ҚҖ Һөкүмити. ҚҖниң мәркизий иҗраий органлири — министрликләр, агентлиқлар, комитетлар (мәсилән, Миллий бехәтәрлик комитети), Һөкүмәт тәркивигә кирмәйдиған мәркизий иҗраий органлар (мәсилән, Баһалиқ қәғәзләр бойичә Миллий комиссия).

				Йәрлик иҗраий органлар — вилайәтләр, шәһәрләр, наһийәләр, йеза округлириниң һакимлиқлири, шундақла бирләшмиләрни, мәһ-кимиләрни, тәшкилатларни беваситә башқуридиған органлар (кархана, мәһкимә, тәшкилатларниң мәмурийәтлири).

				Дөләтлик башқурушниң икки түрини — саһалиқ вә территориялик түрлирини қараш-туримиз.

				Саһалиқ башқуруш — министрликләрниң, идариләр вә комитетларниң паалийити, әнди вилайәтләр, наһийәләр вә шәһәрләрдә болса — иҗраий һакимийәтниң тегишлик регионлуқ органларниң паалийитидур. Саһалиқ баш-қурушқа вертикаллиқ (линиялик) һоқуқ му-насивәтлири хастур. Башқичә ейтқанда, бу уттур беқинидиған мунасивәтләр тизмисидур. Йәни, төвән турған органлар жуқуридикиләргә уттур беқиниду. Саһалиқ башқуруш объектли-ри һәрхилдур.

					Дөләтлик башқуруш мәхсәтлири

				

			

			
				
					иҗтимаий-ихти-садий мәхсәтлири, йәни җәмийәт һаятини тәртипкә кәлтүрүш вә ам-мивий мәнпийәт-ләрни қанаәтлән-дүрүш вә ихтиса-дий паравәнликни қолға кәлтүрүш

				

			

			
				
					сәясий мәхсәтләр, йәни башқурушқа дөләтниң сәясий қурулмилирини тартиш, дөләтти-ки вә җәмийәт-тики сәясий җәриянларни қоллап-қувәтләш

				

			

			
				
					тәшкилий-һоқуқий мәхсәтлири, йәни, дөләтниң асасий функциялирини әмәлгә ашурушқа һәм униң вәзипили-рини һоқуқий дөләт механизми арқилиқ һәл қилишқа қадир һоқуқ системисини шәкилләндүрүш

				

			

			
				
					тәминләш мәх-сәтлири, йәни, адәм вә граж-данниң һоқуқ-лирини, әркин-ликлирини тә-минләш, җәми-йәттә қануний-лиқни, җәми-йәтлик тәртипни тәминләш

				Территориялик дөләтлик башқуруш — бу дөләт органлириниң у яки башқа регионда әмәлгә ашуридиған паалийити. ҚҖ территори-яси 14 вилайәткә вә җумһурийәтлик әһмийәткә егә 3 шәһәргә бөлүниду. У Нур-Султан, Алмута вә Чимкәнт шәһәрлири. Алаһидә мәртивигә егә шәһәр — Байқоңур шәһири. Башқуруш йәрлик иҗраий органлар — һакимлиқлар, мәркизий иҗраий органларниң территориялик бөлүнмилири тәрипидин әмәлгә ашурулиду. Йәрлик иҗраий органни һаким башқуриду.

				Вилайәтләр, җумһурийәтлик әһмийәткә егә шәһәрләр һакимлирини лавазимиға ҚҖ Пре-зиденти Премьер-министрниң тәвсийәси бойичә тайинлайду. Башқа мәмурий-территориялик бирлик һакимлирини уларға нисбәтән жуқури турған һакимлар тайинлайду.

				Һакимлар өз паалийитидә жуқури турған һакимлар вә Президент назаритидә болуп, һесават бериду. 

				Шундақ қилип ҚҖда дөләтлик башқурушни дөләт органлири әмәлгә ашуриду. Дөләтлик башқурушниң икки түри — саһалиқ вә терри-ториялик түрлири моҗут.

				Тәкшүрүш соаллири вә тапшуруқлар

				1. ҚҖдики дөләтлик башқурушқа хас бәлгүләрни ениқлаңлар.

				2. Дөләтлик башқурушниң икки түрини селиштуруңлар. Уларниң пәрқи немидә? Һазирқи вақитта дөләтлик башқурушта қандақ муаммиләр бар?

				1-дәриҗилик мурәккәп тапшуруқ. Өзәңлар турған җайдики һакимлиқниң паалий-итини тәрипләңлар. Яшаватқан йәрдә қандақ мәсилиләрни һәл қилиш муһим вә уларни йәрлик һакимийәтниң ярдими билән қандақ һәл қилиш мүмкинчиликлири бар екәнлигини муһакимә қилиңлар. Иҗраий һакимийәт оргини билән җәмийәт вәкиллириниң иҗтимаий мәсилиләрни һәл қилиштики өз ара иш-һәрикәтлиригә мисаллар кәлтүрүңлар.

				2-дәриҗилик мурәккәп тапшуруқ. Синипни топларға бөлүп, ҚҖ Һөкүмитиниң қурулмисини тәрипләңлар. Йеңи дөләт органлири — ҚҖ Әхбарат вә җәмийәт тәрәққияти, Рәқәмлик тәрәққият, мудапиә вә аэрокосмос санаити министрликлири вә ҚҖ Дөләт хиз-мити ишлири вә коррупциягә қарши иш-һәрикәт агентлиғиниң вакаләтлирини ечип көрситиңлар. Топларда бу йеңи органларниң немә үчүн қурулғанлиғини муһакимә қилиңлар.

					• Дөләт хизмити – гражданларниң дөләт органлиридики дөләтлик башқурушни әмәлгә ашурушқа қаритилған паалийити.

					• Дөләт хизмәтчиси – дөләт оргинида дөләт бюджетидин һәқ төлинидиған лава-зимни егиләватқан вә дөләтниң вәзипилири билән функцияли-рини әмәлгә ашу-руш мәхсәтлиридә лавазимлиқ вакаләтлирини орунлайдиған ҚҖ граждани.

					• Меритократия – дөләт хизмәтчисиниң шәхсий хизмәтлирини вә утуқлирини; қабилийитигә вә кәспий тәйярлиғиға лайиқ дөләт хизмитидә өсүшини етирап қилиш.

				7-бап. Экологиялик һоқуқ асаслири

				§ 33. Экологиялик һоқуқ чүшәнчиси вә униң һоқуқий рәтләш мәсилилири

				Бүгүн дәристә:

				силәр экологиялик һоқуқ мунасивәтлири немә екәнлигини билисиләр; аләмшумул экологиялик муаммиләр билән тонушисиләр; экологиялик һоқуқ мәхсәтлирини вә усуллирини ениқлашни үгинисиләр.

				Адәмниң тәбиәткә тәсири интайин зор. Ду-нияда һәқиқий явайи тәбиәт умумән сақлинип қалмиған әлләр бар. Мәсилән, Голландия вә Англиядә ландшафт толуқ адәмниң назарити астида болмақта. Қазақстанда явайи тәбиәт моҗут җайлар һазирчә нурғун сақланған.

				Тәбиий ресурсларни пайдилиниш саһасидики җәмийәтлик мунасивәтләр экологиялик һоқуқ мунасивәтлири дәп атилиду. 

				Әстә сақлаңлар! Қоршиған муһитни адәмниң сәлбий тәсиридин сақлашқа қаритилған нормилар топлими экологиялик һоқуқ дәп атилиду.

				Һәрбир адәм тәбиәтни булғиништин сақ-лиши лазим. Мәсилән, орманларда от йеқиш-қа, аһалилиқ җайларда полиэтилен мате-риаллирини көйдүрүшкә болмайду, зәһәрлик маддиларни пайдиланғанда еһтият қилиш лазим.

				Бирләшкән Дөләтләр Тәшкилати (БДТ) тәрипидин Турақлиқ тәрәққият концепци-яси ишлинип чиққан. У заманивий адәмниң барғансири өскән еһтияҗлирини, қоршиған муһитқа зиян кәлтүрмәй вә кәлгүси әвлатлар үчүн тәминлиши лазим. Бу концепция җәми-йәт билән тәбиәтниң өз ара тәсир-һәрики-тигә бағлиқ заманивий вә кәң тарқалған, қоллап-қувәтләнгән концепцияләрниң бири-дур. БДТ Баш кативиниң тәшәббуси билән 1984-ж. қоршиған муһитни қоғдаш вә тәрәққий әткүзүш бойичә Хәлиқара комиссия қурулди.

				БДТниң 1992-жили қоршиған муһит вә тәрәққият бойичә Бразилиядә өткән конфе-ренциясидә қоршиған муһит вә тәрәққият бойичә Рио-де-Жанейро декларацияси қобул-ланди. Елимиз шу Декларациягә қошулди.

					•	экологиялик һоқуқ

					• экологиялик һоқуқ мунасивәтлири

					• экологиялик һоқуқ мәнбәлири

					•	Йәр асти – у йәр постиниң бир бөлиги. У топрақ қәвитидин вә су мәнбәлириниң тегидин төвән җайлашқан вә һәм үгиниш вә өзләштүрүш үчүн мүмкин болған чоңқурлуққичә яти-ду. Әгәр йәрниң үстки қәвитидә пайдилиқ қезилма байлиқлар бар болса, уму йәр асти болуп һесаплиниду.

					• Сулар – су объектлири-дики барлиқ су. Су – йәр үсти вә йәр асти сулири дәп бөлүниду; су объ-екти – у қуруқлуқниң рельеф шәкиллик үстидә яки йәр астида топланған сулар.

				Экологиялик һоқуқ мунасивәтлирини рәт-ләйдиған асасий қанун — ҚҖниң Экологиялик кодексидур. У 2007-ж. 9-январьда қобулланди.

					•	Орманлар вә башқа өсүмлүкләр. Асасий функцияси — яғач-ташқа еһтияҗни қанаәтләндүрүш, кис-лород бөлүп чиқириш («сәйяра өпкиси»), рекреация.

					• Һайванатлар ду-нияси — тәбиий әркинлик һалитидә болуватқан, шундақла қитъәлик саһилниң тәбиий ресурслириға ятидиған явайи һайванларниң барлиқ түрлириниң, җанлиқ организмларниң жиғиндиси.

					• Микроорганизмлар яки микрофлора – ми-кроблар, бесим һалда бир һүҗәйрилик аддий бактерияләр, ечитқулар, су өсүмлүклири, могу-лар. Улар топида, суда, озуқ-түлүктә, адәм орга-низмида болиду.

				Қазақстан һайванатлири

			

		

		
			
				Или Алитеғиниң етәклири

			

		

		
			
					Қазақстанда шундақла тәбиәтни қоғдаш паалийитини рәтләйдиған мәхсус кодекслар бар. Улар — 2003-ж. 20-июньдики Йәр кодекси, 2003-ж. 9-июльдики Су кодекси, 2003-ж. 8-июльдики Орман кодекси.

				Җәмийәт билән қоршиған муһитниң өз ара тәсир-һәрикити саһасидики җәмийәтлик мунасивәтләр экологиялик һоқуқниң аса-сий мәсилиси болуп һесаплиниду. Башқичә ейтқанда, экологиялик һоқуқниң асас-ни-шани — җәмийәтлик мунасивәтләрниң икки топи — тәбиий ресурсларни тоғра пайдили-ниш вә қоршиған муһитни қоғдаш болуп һесаплиниду. 

				Экологиялик һоқуқта җәмийәтлик мунаси-вәтләргә тәсир йәткүзидиған императивлиқ, диспозитивлиқ усулларму пайдилинилиду.

				Императивлиқ усул яки мәмурий һоқуқ усули һакимдарчилиқ вә беқинишлиқ муна-сивәтлиригә асасланған. Униңда субъектлар тәң һаләттә болмайду. Җинаий иш, мәмурий, процессуаллиқ һоқуқ нормилири шу усулни көздә тутиду.

				Диспозитивлиқ усул яки гражданлиқ һо-қуқ усули тәрәпләрниң баравәр болушиға, җәмийәтлик мунасивәтләрни рәтләйдиған их-тисадий васитиләргә асасланған.

					ҚҖ Экологиялик кодексида тәстиқләнгән принциплар:

				— ҚҖниң турақлиқ тәрәққиятини тәминләш;

				— экологиялик бехәтәрликни тәминләш;

				— экологиялик мунасивәтләрни рәтләшкә экосистемилиқ яндишиш;

					— қоршиған муһитни қоғдаш вә тәбиий ресурсларни пайдилиниш саһалиридики мунасивәтләрни дөләт тәрипидин рәтләш;

				— қоршиған муһитниң булғинишиниң вә униңға һәрқандақ шәкилләрдә зиян йәткүзүшниң алдини елиш бойичә превентивлиқ чариләрниң муқәррәр көрүнүши;

				— ҚҖниң экологиягә бағлиқ қанунлирини бузғанлиқ үчүн җавапкәрликтин қутулмаслиқ;

				— қоршиған муһитқа йәткүзүлгән зиянни муқәррәр төләш;

				— қоршиған муһитқа йәткүзүши мүмкин тәсир үчүн һәқ төләш вә рухсәт елиш тәртиви;

				— тәбиий ресурсларни пайданғанда вә қоршиған муһитқа тәсир йәткүзгәндә эко-логиялик әң яхши, таза вә ресурс теҗәмләйдиған технологияләрни қоллиниш;

				— қоршиған муһитни қоғдаш бойичә дөләт органлириниң өз ара һәрикәт қилиши, өз паалийитини уйғунлаштуруши вә уларниң иш-һәрикитиниң очуқ болуши;

				— тәбиәтни пайдиланғучиларни қоршиған муһитниң булғинишиниң алдини елишқа, уни азайтишқа вә йоқитишқа, қалдуқларни қисқартишқа рәғбәтләндүрүш;

				— экологиялик әхбаратниң очуқ болуши;

				— тәбиий ресурсларни пайдилиништа вә қоршиған муһитқа тәсир қилишта миллий мәнпийәтләрни тәминләш;

				— ҚҖниң экология бойичә қанунлирини хәлиқара һоқуқ принциплириға вә нормилириға уйғунлаштуруш;

				— планлиниватқан егилик вә башқа паалийәткә экологиялик ховуп презумпцияси вә бу паалийәтни әмәлгә ашуруш һәққидә қарар қобуллиғанда, қоршиған муһитқа һәм аһали саламәтлигигә униң болғуси тәсирини муқәррәр баһалаш.

				Экологиялик һоқуқниң асасий объектли-ри — йәр, йәр асти байлиқлири, йәр үсти вә асти сулири, атмосфера һаваси, орманлар вә башқа өсүмлүкләр, һайванат дунияси, җанлиқ организмлар генофонди, тәбиий экологиялик системилар, климат, Йәршариниң озон қәвити, шундақла алаһидә қоғдилидиған тәбиий тер-риторияләр вә дөләтлик тәбиий-қоруқлар фондиниң объектлири. Уларни йоқитиштин, деградациядин, зәхмилиништин, булғиништин вә башқа зиянлиқ тәсирләрдин қоғдаш лазим.

				Шундақ қилип, экологиялик һоқуқ — у уму-мий һоқуқниң алаһидә тармиғи. Униң асасий вәзиписи — қоршиған муһитни адәмниң сәлбий тәсир-һәрикитидин қоғдаш.

				Тәкшүрүш тапшуруқлири

				1. Экологиялик һоқуқниң вәзиписини вә усуллирини ениқлаңлар.

				2. Экологиялик һоқуқ қоғдайдиған асасий объектларни бөлүп көрситиңлар. 

				3-дәриҗилик мурәккәп тапшуруқ. Силәрниң региониңларда қандақ экологиялик муаммиләр моҗут? Экологиямиз яхши болуши үчүн һәрбир адәм немә қилалайду? Мошу мавзуға реферат тәйярлаңлар. 

					• Генетикилиқ фонд – пәйда болған вә по-тенциал нәсилгә берилидиған бәлгүлири билән биллә җанлиқ организмлар түрлириниң жиғиндиси. Тәбиий муһитниң де-градацияси өсүмлүкләр вә һайванатларниң чоң өзгиришләргә учришиға; мутацияларниң пәйда болушиға, йәни өзли-ригә хас әмәс генети-килиқ бәлгүлири бар һайванат вә өсүмлүкләрниң пәйда болушиға елип келиши мүмкин.

				§ 34. Экологиялик һоқуқтики гражданларниң һоқуқлири вә мәҗбурийәтлири

				Бүгүн дәристә:

				силәр гражданларниң экологиялик һоқуқлири вә мәҗбурийәтлири, экологиялик һоқуқ бузушлар вә экологиялик җавапкәрлик немә екәнлигини билисиләр.

				ХХ әсир оттурисида дунияда экологи-ялик әһвал кәскин нәчарлашти. Униңдин ташқири, һазир дунияниң айрим регионлирида қелиплашқан экологиялик вәзийәт шундақки, қоршиған муһит әһвалиниң начарлап кетиши инсанийәтниң паравәнлигигила әмәс, бәлки униң һаятлиғиниң өзигиму ховуп туғдурмақта. Адәмниң урушлар нәтиҗисидә вә орманларни, қезилма байлиқларни жиртқучларчә йоқитиши нәтиҗисидә, ичим-лик суни истимал қилиш сүръитиниң өсүши, атмосфера һавасиниң булғиниши нәтиҗисидә тәбиәткә йәткүзгән җараһәтлири шунчилик дәһшәтлик болуп чиқтики, әнди бу әһвални қисмән болсиму өзгәртиш үчүн интайин нурғун вақит тәләп қилиниду. 

					Адәмниң сағлам вә қолайлиқ қоршиған тәбиий муһитқа егә болуш һоқуқи төвәндики элементларни көздә тутиду:

				— сағлам, хәлиқара вә миллий өлчәмләргә җавап беридиған қоршиған тәбиий муһитта яшаш үчүн реал имканийәтләр;

				— экологиялик бехәтәрликкә бағлинишлиқ қарарларни тәйярлашқа, муһакимә қилишқа вә қобуллашқа қатнишиш, қоршиған тәбиий муһитниң әһвали һәққидә тегишлик әхбарат елиш;

				— дөләтниң иш-һәрикитидин қоршиған муһитниң булғиниши нәтиҗисидә адәмниң саламәтлигигә йәткүзүлгән зиян үчүн һәқ төлитиш һоқуқи (37-схема).

				ҚҖ гражданлириниң һаяти вә саламәтлиги үчүн қолайлиқ қоршиған тәбиий муһитни қоғдаш Конституциясидә дөләтниң мәҗбурийити сүпитидә тәстиқләнгән. Тәбиәтни сақлаш вә униң байлиқлириға ғәмхорлуқ билән қараш җумһурийәтниң һәрбир гражданиниң мәҗбурийитидур (38-схема).

				Шуни ейтиш керәкки, адәмниң һоқуқлири униң мәҗбурийәтлири билән чәмбәрчас бағлинишлиқтур. Бу адәм қолайлиқ қоршиған тәбиий муһитта яшашқа һоқуқлуқ болидекән, у тәбиәтниң сақлиниши үчүн өзигә бағлиқ барлиқ ишларни әмәлгә ашуруши лазим, дегәнликтур.

				Экологиялик һоқуқни бузуш йүз бәргәндә, адәттә қоршиған му-һитқа, адәмниң саламәтлигигә вә һәтта һаятиға, ихтисат мәнпийәт-лиригә һәртәрәплимилик зиян йәткүзүлиду. Экологиялик зиянниң йәткүзүлүши, экологиялик һоқуққа хилаплиқ қилинғанлиғи һәққидә гәп қилишқа мүмкинчилик беридиған асасий амил болуп һесаплиниду. Мундақ зиянниң алаһидилиги шуниңдин ибарәтки, у бирдинла әмәс, 

					•	экологиялик һоқуқ

					• экологиялик һоқуқ бузушлар

					• экологиялик җавапкәрлик

					• экологиялик зиян

				бәлки узақ вақит өтүп, көрүниду. Униң үстигә қошиған муһит сүпитигә йәткүзүлгән нуқсанниң орнини ахча билән һесаплап толтириш мүмкин әмәс. Чүнки экологиялик зиян тәбиәт өзиниң һалитигә зор тәсир йәткүзиду. 

				Экологиялик һоқуқни бузғанлиқ үчүн җавапкәрлик 16 яштин баш-линиду. Бәзи бир әһвалларда, мәсилән, дөләт қоғдаватқан тәбиий ком-плексларни яки объектларни ғәрәзлик билән йоқатқанлиқ яки уларға зәхмә йәткүзгәнлик үчүн җавапкәрлик 14 яштин башлиниду. 

					Экологиялик һоқуқ бузушлар һәртүрлүк болиду. Мәсилән, йәткүзүлгән зиянниң характериға қарап улар төвәндикиләргә бөлүниду:

				— қоршиған тәбиий муһитни вә айрим тәбиәт объектлирини (орман, су, йәр асти, йәр үсти) булғаш;

				— тәбиий объектларни йоқитиш, бузуш, зәхмә йәткүзүш (йәрни бузуш, Қизил китапқа киргүзүлгән һайванатларни йоқитиш, орманларға паскина қалдуқ су билән зиян йәткүзүш вә б.);

				— тәбиий ресурсларни камайтиш;

				— тәбиий ресурсларни мувапиқсиз пайдилиниш (мәсилән, суни егидарсизлиқ билән пайдилиниш). 

				Экологиялик һоқуқни бузғанлиқ үчүн мәмурий, җинаий, граждан-лиқ-һоқуқий җавапкәрликкә, шундақла интизамлиқ вә маддий җавап-кәрликкә тартилиду. 

					Экологиялик һоқуқ бузуш жилдин-жилға көпәймәктә. Экологиялик һоқуқ бузуш әл ихтисадиға зиян йәткүзүпла қалмай, бәлки адәмниң моҗут болушиниң биологи-ялик асаслириниму бузмақта. 

				Әң еғир җавапкәрлик түри — у җинаий җавапкәрликтур. У җинаий ишлар һоқуқини бузғанлиқ үчүн йүз бериду. Барлиқ экологиялик 

					Адәмниң асасий экологиялик һоқуқлири

					қоршиған муһитта яшаш һоқуқи

					Адәмниң экологиялик саһасидики асасий мәҗбурийәтлири

				

			

			
				
					қоршиған тәбиий муһитни сақлаш

				

			

			
				
					тәбиәткә вә униң байлиқлириға ғәмхорлуқ билән қараш

				

			

			
				
					қанунларниң башқа тәләплиригиму риайә қилиш

				җинайәтләр билән қилмиш түрлири ҚҖниң Җинаий ишлар кодексида көрситилгән.

				Экологиялик һоқуқ тәләплирини бузуш ақиветидә қоршиған муһит әһвалиниң һәр-қандақ начарлап кетишиниң йүз бериши эко-логиялик зиян дәп атилиду. У һәммидин авал қоршиған муһитни булғаш, тәбиий ресурслар-ни бузуш, йоқитиш, зәхмиләш, камайтиш, экологиялик системиларни вәйран қилиш шәклидә болиду.

				Шундақла тәбиәт деградацияси граждан-ларниң саламәтлигигә вә юридик шәхсләрниң мүлкигә зиян йәткүзүши мүмкин. Мундақ зиян экогенлиқ дәп атилиду. Лекин мундақ зиян һәрқачан қоршиған муһит тоғрилиқ қанун тәләплирини бузушқа бағлинишлиқ болмайду. У стихиялик тәбиәт апәтлири — йәр тәврәш, су бесиш вә б. ақиветидиму йәткүзүши мүмкин. Экологиялик зиянни төлитишниң икки усули бар — натурилиқ (реал) вә ахча түридә зиянни өтәш.

				Зиянни натурида реал төләш — мундақ усул имканийәтлириниң чеки тоғрилиқ мәсилини пәйда қилиду. 

					Мәсилән, йәр ресурсини қоғдашқа мунасивәтлик зиянни натурида төләш (өтәш) пәқәт йәрни илгәрки һалитигә әслигә кәлтүрүш арқилиқла әмәлгә ешиши мүмкин. Шундақла йәр участкисиниң рельефи (хәндәк, ор қезилған) қанунсиз бузулса, шу-ларни әслигә кәлтүрүпла зиян орни йепилиду. Орман массивлирини әслигә кәлтүрүш йеңи дәрәқләрни тикиш арқилиқла әмәлгә ешиши мүмкин. Һәрбир ениқ әһвалда зиянни реал өтәш усули сүпитидә тәбиий ресурсни илгәрки һалитигә әслигә кәлтүрүш тоғрилиқ қарарни пәқәт сот чиқириду.

				Тәбиий муһитқа йәткүзүлгән зиянни ахча түридә төләш ҚҖниң Экологиялик кодексида көздә тутулған бирқатар усуллар арқилиқ ениқлиниду. У бәлгүләнгән тәртиптә тәстиқләнгән такса вә зиянни һесаплаш медотикисиға мувапиқ әмәлгә ашиду. 

				Тәкшүрүш соаллири вә тапшуруқлар

				1. Адәмниң сағлам вә қолайлиқ қоршиған тәбиий муһитта яшаш һоқуқи чүшәнчисини ечип көрситиңлар.

				2. Экологиялик һоқуқни бузуш ениқлимисини бериңлар.

				3. Экологиялик һоқуқни бузуш түрлири қандақ? 

				1-дәриҗилик мурәккәп тапшуруқ. Мәктәп һойлисини тазилаш үчүн “экологиялик де-сант” тәйярлаңлар. “Әң яхши тазиланған участок”, “Әң көп әхләт догиси” охшаш мавзуда 

					• Экоцид – өсүмлүк яки һайванат дуниясини аммивий йоқитиш, атмосферини, йәр яки су ресурслирини зәһәрләш, шундақла экологиялик һалакәтни пәйда қилған яки пәйда қилишқа қадир башқа иш-һәрикәтләрни қилиш.

					• Такса – егиликни (орман, белиқ, очилиқ) тутушқа кәткән чиқимларни һесапқа елип, йәткүзүлгән зиянниң мөлчәрини баһалашниң шәртлик бирлиги, шундақла әйипкарни җазалаш зөрүрлиги. Такса икки бөләктин ибарәт: биринчиси – чиқим орнини толтириш; ик-кинчиси – әйипкарни җазалаш.

				номинация яки мукапат тәйярлаңлар. Әхләтни салидиған пакет, мишкапларни тәйярлап, әхләтни елип кетиш үчүн транспорт беришини сорап йәрлик һакимийәткә мураҗиәт қилиңлар. Тазилаш иши пүткәндин кейин, мәктәп һойлисида кимниң яхши ишләп үлгә болғанлиғи йезилған плакатни қалдуруңлар. Шундақла йеза турғунлириға қоршиған муһитни булғашқа болмайдиғанлиғи һәққидә мураҗиәт қилиңлар.

				2-дәриҗилик мурәккәп тапшуруқ. Қедимий вәсийәттә мундақ дейилгән: “Әгәр ал-дин-ала бир жилни ойлисаңлар — дан териңлар. 10 жилни алдин-ала ойлисаңлар — дәрәқ тикиңлар. 100 жилни ойлисаңлар — адәмни тәрбийиләңлар!” Мошу нәқилни экологиялик билим вә тәрбийә бериш билән бағлаштуруңлар. Силәр яшайдиған җайда тәбиәткә қандақ ғәмхорлуқ қилинидиғанлиғини муһакимә қилиңлар.

				3-дәриҗилик мурәккәп тапшуруқ. Һазир чоң шәһәрләрдә болупму атмос-фера һавасиниң булғиниши байқалмақта. Бу әһвал транспорт саниниң өсүшигиму бағлиқ болмақта. Адәм үчүн хусусән бензинға антидетонациялик қошумчә сүпитидә пайдилинидиған қоғушун қошулмилири ховуплуқтур. Чоң шәһәрләрдә транспорт сани-ни қандақ азайтиш мүмкин? Токио, Париж, Москва охшаш дунияниң чоң шәһәрлириниң тәҗрибисини үгиниңлар. 

				8 бап. Җинаий ишлар һоқуқи системиси

				§ 35. Җинаий ишлар һоқуқи чүшәнчиси вә системиси

				Бүгүн дәристә: 

				силәр җинаий ишлар һоқуқи чүшәнчиси вә системиси билән, шундақла униң асас-нишани, функцияси, вәзипилири вә асасий принциплири билән тонушисиләр.

				Дунияда һәр күни миллионлиған һоқуқ бу-зушлар йүз берип туриду. Уларниң бирини адәм еһтиятсизлиқ билән, ғәрәзсиз қилса, башқиси аңлиқ һәрикәт нәтиҗиси болуп һесаплиниду. Һоқуқ бузушниң әң еғир түри — җинаий һоқуқ бузуштур.

				җинаий ишлар һоқуқи — у алаһидә һоқуқ тармиғи болуп, униң нормилири җинаий һоқуқ бузуш чүшәнчисини вә бәлгүлирини ениқлаш, җазани бәлгүләш, җинаий җавапкәрликкә тар-тиш, шундақла җинаий җавапкәрликтин боши-тиш асаслири бойичә җәмийәтлик мунасивәтләрни рәткә кәлтүриду.

				җинаий ишлар һоқуқи җинаий һоқуқ бузушниң немә екәнлигини вә униң түрлирини ениқлайду, җинаий һоқуқ бузғанлиқ үчүн қандақ җаза бәлгүләш керәклигини; җинаий җавапкәрлик асаслирини; җинаий җавапкәрликтин бошитиш асаслирини ениқлайду. Шу арқилиқ җинаий ишлар һоқуқи җинаий һоқуқни бузушқа бағлиқ пәйда болидиған җәмийәтлик мунасивәтләрни рәткә кәлтүриду (39-схема).  

					•	җинаий ишлар һоқу-қиниң мәна-мәзмуни

					•	җинаий ишлар һоқуқиниң вәзипилири

					•	җинаий ишлар һоқуқиниң функцияли-ри

					•	җинаий ишлар һоқу-қиниң принциплири

				җинаий ишлар һоқуқи төвәндики функцияләрни орунлайду: (40-схема).

				40-схема 

				 Қедимий язма ядикарлиқлар қатиллиқлар, оғрилиқ, хаинлиқ вә башқа шундақ қилмишларниң инсанийәткә у пәйда болған пәйттин башлап һамра болғанлиғини гувалиқ қилиду. Дәсләп мундақ җинайәтләргә "җанға җан" принципи бойичә қарши турған. Адәмләр пәйдин-пәй һәр бир айрим адәм вә умумән җәмийәт үчүн яман һесапланған һәрикәтләр үчүн һәммигә умумий мәлум бир җазалаш қаидилири зөрүр екәнлигини чүшәнди. Дәсләпки нормативлиқ актларда җинаий-һоқуқий характердики қаидиләр пәйда болди. 

				 Мәсилән, Вавилон падишаси Хаммурапиниң (миладиғичә 2 миң жил илгири) Сот қанунида оғрилиқ, қатиллиқ үчүн җавапкәрлик көздә тутулған. 

				 Қедимий индиялик Ману қанунлирида (миладиғичә 1200 жил илгири) оғрилиққа ениқлима берилгән. Униң заманивий қанундики ениқлимидин һеч пәрқи йоқ. 

				 Қедимий Грекия (миладиғичә 409-ж.) вә Қедимий Рим қанунлирида (миладиғичә 450-ж.) динға, дөләт һакимийитигә, хусусий мүлүккә, шәхскә қәстликләр үчүн җавапкәрлик көздә тутулған. Бу дөләтләрдә өлүм җазаси кәң қоллинилған.

				 Қазақ хәлқиниң адәттики һоқуқиниң нормилири қизиқиш һасил қилиду. Униңда җинаий қилмиш чүшәнчиси болмиған. Барлиқ қилмишлар бирла сөз — яман иш дәпла ениқланған. җинайәт түрини ениқлаш үчүн җинайәт қилинған җай, вақит вә қилмиш усули чоң роль ойниған. Әгәр җинайәт өз авулида қилинса, у әмәлгә ашқан җай нуқтәий нәзәрдин, әң еғир җинайәт дәп һесапланған. Мундақ җинайәт үчүн ят авулда әмәлгә ашқан җинайәткә қариғанда қаттиқ җазалиған. Шундақла җинайәт қилинған вақитму муһим 

							җинаий ишлар һоқуқиниң асасий функциялири

						

					

					
						
							Алдини елиш (рәтли-гүчи). Гражданлар җи-наий һоқуқ бузған-лиқ үчүн җавапкәрлик тоғрилиқ агаһланду-рилиду.

						

					

					
						
							Қоғдиғучи. Әгәр шәхс,җәмийәт вә дөләт-ниң әң муһим мән-пийәтлиригә ховуп туғулса, җәмийәтлик мунасивәтләрни җи-наий-һоқуқий һимайә қилиш механизми ишләйду.

						

					

					
						
							Рәғбәтләндүргүчи. Қҗниң җинаий ишлар кодексида җәмийәткә пайдилиқ тәртипни рәғ-бәтләндүридиған бир-қатар нормилар бар. Улар йә җинаий җавап-кәрликтин боштиду яки җинаий җавапкәрликни юмшитиду. 

								җинаий ишлар һоқуқиниң вәзипилири

							

						

						
							
								адәмниң, җәмийәтниң вә дөләтниң һоқуқлириға һәм мәнпийәтлиригә җинаий қәстликләрдин җәмийәтни қоғдаш 

							

						

						
							
								җинаий һоқуқ бузуш-ларниң алдини елиш

							

						

						
							
								җәмийәт әзалирини җинаий һоқуқ бузушлар вә җазалашлар тоғри-лиқ хәвәрдар қилип тәрбийиләш

							

						

					

				

			

		

		
			
				[image: ]
			

			
				[image: ]
			

			
				
					Бу қизиқ!

				

			

		

	
		
			
				135

			

		

		
			[image: ]
		

		
			
				әһмийәткә егә болған. Мәсилән, күндүзи оғрилиқ қилса, у түндики оғрилиққа қариғанда қаттиғирақ җазаланған. Чүнки күндүзи оғрилиқ тәңситмәслик сүпитидә баһаланған. шунлақла җинайәт усулиму чоң әһмийәткә егә болған.

				җинаий ишлар һоқуқи системиси тәкши қурулмидин ибарәт вә икки қисимға: умумий вә алаһидә қисимларға бөлүниду (41-схема).

				41-схема  

				җинаий ишлар һоқуқиниң умумий вә алаһидә қисимлири айрим институтларға бөлүниду. Улар охшаш җәмийәтлик мунасивәтләрни рәтләйдиған бирхил юридик нормиларниң жиғиндисидур. җинаий ишлар қануни, җинайәт вә җаза институтлири әң чоң институтлар болуп һесаплиниду. Мәлум бир һәрикәтниң җинайәткә ятмайдиғанлиғи әһваллири институти; җинайәткә қатнишиш әһваллири институти; җинайәтләрниң көплиги әһваллири институти; шәртлик җазалаш вә җазадин шәртлик — қәрәлидин бурун бошитиш институти — уларниң һәммиси — һәҗими кичигирәк институтларға ятиду.

				җинаий ишлар һоқуқиниң принциплири. җинаий ишлар һоқуқи қанунниң умумий принциплириға асаслиниду (42-схема).

				
					
						[image: ]
					

					
						[image: ]
					

					
						[image: ]
					

					
						
							җинаий ишлар һоқуқи системиси

						

					

					
						
							Умумий қисимда җинаий ишлар һоқуқиниң вәзипилирини вә прин-циплирини; җинаий җавапкәрликкә тартиш вә униңдин бошитиш асаслирини; җинаий ишлар қануниниң вақит, кәңликтә һәм шәхсләр даириси бойичә қоллинилиши чекини ениқлайдиған нормилар бар. У шундақла җинайәт, әйип, әқли җайида, әқлидин адашқан аталғулирини шәкилләндүрүп, җи-найәт қилинған басқучларни, җи-найәткә қатнашқанларни, җинайәт қәрәлини, қилмишни ақлайдиған әһвалларни; җазалар системисини вә түрлирини; уларни бәлгүләш асаслирини вә тәртивини; җинаий җавапкәрликтин һәм җазани өтәштин бошитиш асаслирини вә тәртивини; балиғәткә йәтмигәнләрниң җинаий җавапкәрлиги алаһидиликлирини вә медицинилиқ характердики мәҗ-бурлаш чарилирини қоллиниш өзги-чиликлирини ениқлайду.

						

					

					
						
							Алаһидә қисим қандақ һәрикәтләр җинайәт болуп һесаплинидиғанлиғини ениқ көрситиду вә һәр бир җинайәт үчүн тегишлик җазани бәлгүләйду, җинаий ишлар һоқуқиниң Умумий вә Алаһидә қисимлири арисида зич вә аҗралмас бағлиниш моҗут, чүнки алаһидә қисим нормилирини, умумий қисминиң нормилирида баян қилинған қаидиләрни қолланмастин, қоллиниш мүмкин әмәс. Уларниң аҗралмаслиғи мәзмуниниң бирлиги билән бәлгүләнгән. Умумий қисимда баян қилинған җинаий-һоқуқий нормилар алаһидә қисим нормилирида бар қаидиләр үчүн асас болиду. Умумий қисим қаидилири алаһидә қисимда көрситилгән барлиқ җинайәтләр тәркивини өз ичигә алиду.

				42-схема

					Қанунийлиқ принципи

					•җинайәтчилик вә җазалиниш пәқәт җинаий ишлар қануни билән бәлгүлиниду. Һечқандақ башқа қанунлар вә нормативлиқ актлар җинаий җавапкәрликни бәлгүләлмәйду. Һечким сот һөкүмисиз вә қанунсиз җинайәт қилғанлиғида әйиплик дәп тонулуши вә җазалиниши мүмкин әмәс.

					Барлиқ гражданларниң қанун алдида баравәрлик принципи

					• җинайәт қилған шәхсләр миллитидин, теги-тәктидин, лавазимидин яки иҗтимаий һалитидин вә башқа шәхсий сүпәтлиридин қәтъий нәзәр, җинаий җавапкәрликкә тартилиду. Охшаш җинайәт қилған барлиқ шәхсләргә бирла җинаий ишлар қануни қоллинилиши лазим.

					җинаий җавапкәрликтин қутулмаслиқ принципи

					• җинайәт қилған шәхс җинаий-һоқуқий тәртиптә җазалинишқа тегишлик. Җинайәтчи қандақла болмисун һаләтләрдин қәтъий нәзәр, адаләтлик җазалиниши лазим. җинайәт қилған һәрбир адәм адаләтлик вә еғир җазадин қутулмаслиғини чүшиниши лазим.

					Шәхсий әйипкарлиқ җавапкәрлиги принципи

					• җинайәтчи пәқәт қилған җинайити үчүнла җавап бериду. Пәқәт җисманий шәхс җинаий җавапкәрликкә тартилиду.

					Адаләтлик принципи

					• адәмгә қоллинилидиған җаза адаләтлик болуши лазим. Һечким қилған бир җинайити үчүн икки мәртә җинаий җавапкәрликкә тартилмайду.

					Гуманизм принципи

					•җаза җисманий азапқа салмаслиғи вә инсаний қәдир-қиммәтни дәпсәндә қилмаслиғи лазим.

				

				Шундақ қилип, җинаний ишлар һоқуқиниң асас-нишани ениқ бир шәхсниң һоқуқни җинаий бузушиға бағлинишлиқ пәйда болидиған мунасивәтләр болуп һесаплиниду. Һоқуқни җинаий бузған гражданлар вә өзиниң толуқ һоқуқлуқ вәкиллири арқилиқ дөләт җинаий-һоқуқий мунасивәтләрниң субъектлири болуп һесаплиниду. Дөләт органлири һоқуқни җинаий бузған шәхсни җинаий җавапкәрликкә тартишқа вә униңға җаза қоллинишқа һоқуқлуқ һәм шундақ қилиши шәрт. Шәхс болса, җавапкәрликтин қутулмай җазаға тартилиши лазим. У шундақла өзиниң җавапкәрлигиниң қанун қаидилиригә асаслинишини тәләп қилишқа һоқуқи бар.

				Тәкшүрүш соаллири вә тапшуруқлар 

				1.	җинаий ишлар һоқуқи дегән немә? Униң вәзипилирини атаңлар.

				2.	җинаий ишлар һоқуқи җәмийәт һаятида қандақ роль ойнайду?

				3.	җинаий ишлар һоқуқиниң принциплирини тәрипләң-лар. Адаләтлик вә баравәрлик принциплири өзара қандақ бағлинишқан?

				Тапшуруқлар. 

				1. Автобус ичидә М. йенида олтарған К.ниң миң тәңги-сини оғрилиди. М.ни оғрилиғи үчүн җинаий җавапкәрликкә тартишқа боламду?

				2. “Балилар дунияси” дукининиң сетиқчиси С. иш күни түгәп, өйигә умумий нәрқи 4 миң тәңгилик икки қочақни вә оюнчуқ қача-қомучни елип кәтти. С. өзиниң бу һәрикитини мундақ чүшәндүргән: "қизим ағрип қелип, көңлини көтирәй дәп алған едим. Лекин әтиси оюнчуқларни дуканға қайтуруп елип кәлмәкчи болдум". С.ниң бу һәрикитидә җинайәт бәлгүлири барму? Бу һәрикәт җәмийәткә ховуп туғдуриду дәп һесаплаш мүмкинму?

				3. 10-синип оқуғучиси С. өйигә келивататти. Кочида йениға икки бала келип, һақа-рәтләп, андин таяқ астиға алди. С. өз достлирини чақириш үчүн өй тәрәпкә жүгәрди. Йе-рим сааттин кейин у икки ағиниси билән өзини урғанларни тепип, айимай урди. С. вә униң ағинилириниң бу һәрикитини һоқуқни җинаий бузғанлиқ дәп баһалаш мүмкинму? Яки уларниң бу һәрикитини зөрүр қоғдиниш дәп һесаплашқа боламду?

				§ 36.  җинаий ишлар кодексиниң мәзмуни вә қурулмиси

				Бүгүн дәристә: 

				силәр җинаий ишлар кодекси чүшәнчиси, униң қурулмиси билән тонушисиләр; җинаий ишлар қануниниң вақит, кәңликтә вә шәхсләр даириси бойичә қоллинилишини үгинисиләр.

				җинаий ишлар қануни — у алий қанун чиқириш органи — парламент қобуллиған нормативлиқ һоқуқ акти. Бу қанунда һоқуқни җинаий бузушлар — җинайәтләр вә җинаий қилмишлар үчүн җинаий җавапкәрлик бәл-гүләнгән. 

				җинаий ишлар қануни җинаий ишлар ко-декси түридә қобулланған. җинаий ишлар кодекси, әгәр шәхс Қҗ җинаий ишлар кодексиниң (җИК) тегишлик маддисида көздә тутулған ениқ бир һәрикәтни қилған әһвалдила, қоллинилиду. җинаий ишлар кодекси җинаий ишлар һоқуқиниң бирдин-бир мәнбәси болуп һесаплиниду.

				Сот һөкүмлириму, тохтамлириму җинаий ишлар һоқуқиниң мәнбәлири сүпитидә қараштурулмайду.

					•	җинаий ишлар һоқуқи – җинаий ишлар қанунида бәкитилгән нормилар топлими. Бу норми-лар һоқуқни җинаий бузуш, җинайәтчилик вә җазалаш, җинаий җавапкәтлик асасли-ри, җазани бәлгүләш асаслири, җинаий җавапкәрликтин вә җазалаштин бо-шитиш шәртлири чүшәнчисини ениқлайду.

						Глоссарий

					• җинаий ишлар кодекси

					•	җинаий-һоқуқий норма

					•	диспозиция

					•	санкция

						Асасий сөзләр

				Тарихтин. XVII әсир ахирида Жеты Жарғыда җинаий ишлар һоқуқиға бағлиқ мәсилиләрму орун алди. Хаинлиқ, қатиллиқ, булаңчилиқ, барымта, һакимдарларға бойсунмаслиқ, лавазимлиқ җинайәтләр, сахта пул ясаш, от қоюш, җинаий иш қаралғанда сахта гувачи болуш вә б. қилмишлар җинаий ишларға ятқузулди. Қазақстан тарихида тунҗа җинаий ишлар кодекси 1960-жили 1-январьда қобулланди. Иккинчи җинаий ишлар кодекси 1997-жили қобул қилинса, 2015-жили 1-январьдин тартип Қҗниң йеңи җИКи қоллинишқа башлиди.

				җинаий ишлар кодекси икки қисимдин: Умумий вә Алаһидә қисимлардин ибарәт. Һәр икки қисим бөлүмләр вә бапларға бөлүнүп, улар җинаий-һоқуқий нормилар йезилған ениқ маддилардин тәркип тапқан. Қҗ җинаий ишлар кодексиниң Умумий қисми йәттә бөлүмдин ибарәт. Уларда асасий қаидиләр: җинаий ишлар қануниниң чүшәнчиси билән вәзипилири, җинайәт вә җаза чүшәнчиси, җинайәт бәлгүлириниң (яки тәркиви) элемент-лири, җазани бәлгүләшниң умумий қаидилири, җинаий җавапкәрликтин вә җазалиништин бошитиш мәсилиси ениқланған.

				Алаһидә қисим 18 баптин ибарәт. Униңда һоқуқни җинаий бузуш бәлгүлири (тәркиви) ениқ көрситилип, җинайәт үчүн җаза түрлири билән муддәтлири рошән баян қилинған.

				җинаий-һоқуқий норма — у җәмийәт әзалириға юридик һоқуқларни берип, уларға юридик мәҗбурийәтләрни жүкләйдиған тәртип қаидисидур. Бу нормиларни бузуш яки уларға әмәл қилмаслиқ җинаий җаза түридә дөләтниң мәҗбурлаш чарилириниң қоллинилишиға елип келиду. Демәк, Қҗ җинаий ишлар кодексиниң маддиси — униң җинаий-һоқуқий нормини билдүридиған язмичә шәклидур. Һоқуқий норма қурулмисида үч элемент: гипотеза, диспозиция, санкция бөлүп көрситилгән. җинаий-һоқуқий нормиларни бу җәһәттин уларниң қурулушиниң өзлиригә хас бәзибир өзгичиликлири пәриқ қилип ту-риду (43-схема).

								җинаий-һоқуқий норминиң қурулмиси

							

						

						
							
								Гипотеза. Қҗ җИКниң Умумий қисмида бар. Һоқуқни җинаий бу-зушниң умумий тәрип-лимисини тәсвирләйду

							

						

						
							
								Диспозиция. Қҗ җИК-ниң Алаһидә қисмида бар. Һоқуқни ениқ җи-наий бузуш бәлгүлири-ни тәсвирләйду

							

						

						
							
								Санкция. Қҗ җИКниң Алаһидә қисмида бар. җинаий җаза түрини вә чарилирини ениқлайду

					ҚҖниң Җинаий ишлар кодекси

				Диспозицияниң төрт түри: аддий, тәсвирий, бланкетлиқ, башқисиға мураҗиәт қилиш түрлири моҗут.

				• Аддий диспозиция җинаий қилмишниң бәлгүлирини көрсәтмәйду, пәқәт униң өзинила атап көрситиду. 

				• Тәсвирий диспозиция җинаий қилмишни атапла қалмай, бәлки шундақла униң бәлгүлирини ечип көрситиду.

				• Бланкетлиқ диспозиция җинайәтниң ениқ бәлгүлирини тәсвирлимәйду, бәлки башқа нормативлиқ актларға яки башқа һоқуқ тармақлириға мураҗиәт қилиду.

				• Башқа маддиға мураҗиәт қилиш диспозицияси җинайәтниң бәлгүлирини тәсвирлимәйду, бәлки уларни ениқлаш үчүн җиКниң башқа маддисиға яки маддиниң бир қисмиға мураҗиәт қилиду.

				Санкцияләр бәлгүлүк, нисбәтән бәлгүлүк вә аьтернативлиқ болуши мүмкин.

				• Бәлгүлүк санкцияләр җазаниң ениқ түрини вә муддитини көрси-тиду.

				• Нисбәтән бәлгүлүк санкцияләр җазаниң еғир яки йеник чарисини (асасий яки қошумчә) бәлгүләйду. Көпинчә бу санкцияда жазаниң җуқарқи яки төвәнки мөлчәри көрситилиду. 

				• Альтернативлиқ санкциядә җазаниң бирнәччә түри болиду вә улар әйипкарға ениқ бир җинайәтни қилғанлиғи үчүн бәлгүлиниши мүмкин. Сотларға бу әһвалда әйипкарға у яки башқа җаза түрини қоллинишни таллавелиш һоқуқи берилиду. Шундақла асасий вә қошумчә җазаниң маслишип келишиму мүмкин. Қҗ җИКда шундақ санкцияләр нурғун. Нәқ шундақ санкцияләр җазани бәлгүлигәндә айрим җазалаш принци-плирини әмәлгә ашурушқа, қилинған җинайәтниң вә әйипкар шәхсниң җәмийәт үчүн ховуплуқ дәриҗисини һесапқа елишқа мүмкинчилик бериду.

				Шундақ қилип, Җинаий ишлар кодекси җинаий ишлар һоқуқиниң бирдин-бир мәнбәси болуп һесаплиниду. У һоқуқни җинаий бузғанлиқ үчүн җинаий җавапкәрликни бәлгүләйду.

				Тәкшүрүш соаллири вә тапшуруқлар

				1.	җинаий ишлар кодекси немидин ибарәт вә униң әһмийити қандақ? Униң қурулмиси немидин ибарәт? 

				2.	җинаий ишлар кодексиниң Умумий вә Алаһидә қисимлириниң өз ара бағлиниши қандақ?

				1-дәриҗилик мурәккәп тапшуруқ. Қҗ җИКниң 99-маддисини (“Қатиллиқ”), 188-мад-дисини ("Оғрилиқ") үгиниңлар. Һәрбир норминиң диспозициясини вә санкциясини ениқлаңлар.

					•	Диспозиция — ениқ бир җинаий қилмиш бәлгүлири тәсвирләнгән маддиниң бир қисми. 

					•	Санкция — җинайәт үчүн җаза түрини вә мөлчәрини ениқлайдиған маддиниң бир қисми. 

				§ 37. җинаий һоқуқ бузушлар

				Бүгүн дәристә: 

				силәр җинайәт вә җинаий қилмиш чүшәнчисини, җинаий һоқуқ бузуш бәлгүлирини, тәркивини вә түркүмлирини үгинисиләр.

				җинаий һоқуқ бузуш — бу Қҗ җинаий ишлар кодексида мәнъий қилинған ховуплуқ қилмиш. Мундақ қилмиш җинаий һәрикәт қилиш яки һәрикәтсизлик (хәтәрдә қалдуруш) билән ипадилиниду. җинаий һоқуқ бузушлар җәмийәткә ховуплуғи дәриҗисиг бағлинишлиқ җинайәт вә җинаий қилмиш болуп бөлүниду.

				Барлиқ җинаий һоқуқ бузушлар тизими Қҗниң 2014-ж. 3-июльда қобулланған җинаий ишлар кодексида көрситилгән. Униңда көрситилмигән һоқуқ бузушлар җинаий қилмиш болуп һесапланмайду.

					•	җинаий һоқуқ бузуш

					•	җинайәт

					•	җинаий қилмиш

					• җинаий һоқуқ бузуш тәркиви

						Асасий сөзләр

					•	җинайәт — Қҗ җинаий ишлар кодексида мәнъий қилинған, җәмийәт үчүн ховуплуқ җинаий қилмиш. Униң үчүн җәримә, түзитиш ишлири, әркинлигиниң чәклиниши, әркинлигидин ай-риш яки өлүм җазаси түридә җаза кесилиду. 

					•	җинаий қилмиш — җәмийәткә чоң ховуп туғдурмиған, көп зиян кәлтүрмигән яки шәхскә, җәмийәткә, тәшкилатқа вә дөләткә зиян кәлтүрүш ховупи-ни туғдурған әйиплик һәрикәт. Униң үчүн җаза түридә җәримә, түзитиш ишлири, җәмийәтлик ишларға тартиш, қамаққа елиш җазаси көздә тутулған.

					җинайәт қилғанлиғи үчүн сотланған шәхс сотниң әйипләш һөкүми қануний күчигә киргән күндин тар-тип, сотланған қәрәлини өтәп болған яки ақланған пәйткичә сотланған болуп һесаплиниду.

					җазадин бошитилған, шундақла җинаий қилмиши үчүн сотланған шәхс, илгири сотланған дәп тонулмай-ду. Илгири сотланғанлиғи (тәкрар) җинайәтләр реци-дивини, ховуплуқ җинайәт рецидивини ениқлиғанда вә җазани бәлгүлигәндә, һесапқа елиниду.

						җинаий һоқуқ бузуш бәлгүлири:

				1. җәмийәт үчүн ховуплиғи (зиян йәткүзүлиши). Бу җәмийәтлик мунасивәтләргә зиян йәткүзүшниң баш-линиши яки хелә чоң зиянниң йәткүзүлүшиниң реал мүмкин екәнлигини билдүриду. җәмийәткә ховуплиғи дәриҗисини ениқлаш үчүн төвәндики өлчәмләр пайдилинилиду: 1) қәстлик қилиш объекти болған җәмийәтлик мунасивәтниң муһимлиғи дәриҗиси; 2) йәткүзүлгән зиян мөлчәри; 3) һоқуққа қарши қилмиш усули, қилинған вақти вә орни; 4) һоқуқ бузғучиниң ким екәнлиги.

				2. Һоқуққа қарши һәрикәт (қанунсизлиқ) — җинаий ишлар қанунида мәнъий қилинған қилмиш. җинаий ишлар кодексида көрситилмигән һоқуқ бузуш һәрикәтлири җинаий һоқуқ бузуш болуп һесапланмайду.

					3. Ғәрәзлик билән яки еһтият қилмай қилинған һәрикәт-әйип. Қандақла болмисун ховуплуқ ақивәтләр елип кәлмисун, һеч бир қилмиш, әгәр ғәрәзсиз яки еһтиятсизлиқ билән қилинса, җинайәт дәп қаралмайду.

					4. җазалиниш — Қҗ җинаий ишлар кодексида җаза көздә тутулған һәрикәт.

					5. Һәрикәт яки һәрикәтсизлик шәклидики қилмиш. Һәрикәт — у җинайәт қилишниң паал шәкли; һәрикәтсизлик — һоқуқ нормилирида беваситә бәкитилгән мәҗбурийәтләрни орунлимаслиқни билдүриду. Адәмниң ойидики һәрикәт, әгәр у җәмийәткә ховуплуқ қилмиш қилишқа елип кәлмисә җазаланмайду.

				җинаий қилиш яки һәрикәт — чоң ховуп туғдурмиған, көп зиян йәткүзмигән, шәхскә, җәмийәткә, дөләткә зиян кәлтүрүш ховупини туғдурған әйиплик һәрикәт. Униң үчүн җаза — җәримә, түзитиш ишлири, қамаққа елиш көздә тутулған. 

				җинайәт — җинаий һоқуқ бузушниң әң хәтәрлик түри. Нәқ шуң-лашқа җинайәтләр еғир болуши дәриҗисигә вә җәмийәткә ховуплиғи характериға бағлиқ төрт категориягә — анчә еғир әмәс, оттура дәриҗидә еғир җинайәтләр, еғир вә алаһидә еғир җинайәтләр болуп бөлүниду.

				9-җәдвәл

				җинайәт категориялири

				
					Анчә еғир әмәс җинайәтләр

				

				
					Оттура дәриҗидә еғир җинайәтләр

				

				
					Еғир җинайәтләр

				

				
					Алаһидә еғир җинайәтләр

				

				
					ғәрәзлик билән қи-линимиған қилмиш-лар — улар үчүн икки жилдин артуқ әмәс қәрәлдә әркинлигидин айриш бәлгүлиниду; шундақла еһтиятсиз-лиқ билән қилинған қилмишлар — улар үчүн әң көп җаза — бәш жилдин ошуқ әмәс қәрәлдә әркинлигидин айриш бәлгүлиниду.

				

				
					ғәрәзлик билән қилинған қилмишлар — улар үчүн әң көп җаза қәрәли — бәш жилдин артуқ әмәс әркинлигидин айриш бәлгүлиниду;

				

				
					ғәрәзлик би-лән қилинған қилмишлар — улар үчүн җаза қәрәли — он икки жил-ғичә әркин-лигидин ай-риш бәлгүли-ниду;

				

				
					ғәрәзлик билән қилинған қил-мишлар — улар үчүн җаза қәрәли — 12 жилдин ошуқ әркинлигидин ай-риш яки өлүм җа-заси бәлгүлиниду.

				

				җинаий җавапкәрлик йүз бериши үчүн җинаий һоқуқ бузуш тәркивиниң (бәлгүлириниң) болуши лазим. У җинаий һоқуқ бу-зуш һәрикитини көрситидиған объектив вә субъектив бәлгүләрниң жиғиндисидур (44-схема).

								җинаий һоқуқ бузуш тәркивиниң элементлири

							

						

						
							
								җинаий һоқуқ бузуш объ-екти. җинаий ишлар қануни қоғдайдиған җәмийәтлик мунасивәтләр

							

						

						
							
								Объективлик тәрипи. җинаий ишлар қанунида мәнъий қилинған һәрикәтләр яки һәрикәтсизлик

							

						

						
							
								Субъективлиқ тәрипи. җинаий һоқуқ бузуштики әйиви, сәвәп-мотиви, мәхсити

							

						

						
							
								җинаий һоқуқ бузуш субъекти. җинаий иш-лар қанунида бәлгүләнгән яшқа толған, әқли җайида җисманий шәхс

				Әгәр әң болмиғанда бирәр элемент йоқ болса, җинаий җавапкәрлик йүз бәрмәйду.

				Жинаий һоқуқ бузуш объекти — җинаий ишлар қануни қоғдайдиған җәмийәтлик мунасивәтләр. 

					җинаий һоқуқ бузуш объекти умумий, бирхил, беваситә болуши мүмкин. Умумий объект — җинаий ишлар қануни җинаий қәстликләрдин қоғдайдиған җәмийәтлик мунасивәтләрниң пүткүл жиғиндиси. Бирхил объект — түри бир җинаий һоқуқ бузушлар қәстлик қилидиған бирхил җәмийәтлик мунасивәтләр топидур. Бирхил объект бәлгүси бойичә җинаий ишлар кодексиниң Алаһидә қисми бапларға бөлүнгән. Беваситә объект — бу җинаий һоқуқ бузуш зиян йәткүзидиған яки зиян йәткүзүш ховупини туғдуридиған ениқ бир җәмийәтлик мунасивәтләр. җинаий һоқуқ бузуш объектидин асас-нишанни пәриқ қилиш керәк. җинаий һоқуқ бузушниң асас-ни-шани җинаий қилмишниң сәвәви болған нәрсә, мәсилән, мүлүк болуп һесаплиниду. Йәни, оғрилиқ объекти — мүлүк мунасивәтлири болса, униң асас-нишани ениқ бир мүлүк (ахча, кийим-кечәк, озуқ-түлүк, автомобиль вә б.) болуши мүмкин.

				җинаий һоқуқ бузушниң объективлиқ тәрипи — җәмийәткә ховуплуқ қилмиш, җәмийәткә ховуплуқ ақивәтләр, сәвәплири, җинаий һоқуқ бузуш вақти, орни, вәзийити, усули, қурал-васитилири.

				җинаий һоқуқ бузушниң субъективлиқ тәрипи — әйип, сәвәп-мотив, мәхсәт. Әйип — шәхсниң җинаий һоқуқ бузушқа вә униң ақивәтлиригә психикилиқ мунасивити. Әйипниң икки шәклини — нийәт вә еһтиятсизлиқ шәкиллирини бөлүп көрситиду.

				җинаий һоқуқ бузуш субъекти — йеши қанунда бәлгүләнгән, әқли орнида шәхс. У — 14, 16, 18 яшқа толғанлар. Субъект өз һәрикитини (яки һәрикәтсизлигини) баһалалайдиған вә өз һәрикитиниң һоқуқий ақивәтлирини чүшинәләйдиған яшта болуши лазим.

				Шундақ қилип, иҗтимаий ховупи, зийини дәриҗисигә бағлинишлиқ җинаий һоқуқ бузуш — җинайәт вә җинаий қилмиш болуп бөлүниду.

				Тәкшүрүш соаллири вә тапшуруқлар

				1.	җинаий қилмиш вә җинайәт чүшәнчилирини селиштуруңлар. җәмийәткә ховуплуқ дәриҗисигә қарап җинайәт бәлгүлирини ениқлаңлар.

				2.	җинайәт тәркивини тәрипләп, элементлирини атаңлар.

				3.	Әйипниң нийәт вә еһтиятсизлиқ шәкиллирини селиштуруңлар. 

				Тәклип қилинған вазийәтлирни муһакимә қилип, җавапларни үгиниңлар. 

				1. Үч өсмүр — М. (15 яшта), С. (14 яшта) вә Н. (13 яшта) бир кочида туруп кичигидин-ла дост еди. Бир күни ахшими улар өй һойлисидики бәлдиңдә олтирип, хелә ичивелип өйигә келиватқан мәс адәмни көпди. М.: "қараңлара, у мәс екән, ахчиси бармекин, ах-тутуп көрәйли. Ахчисини еливалсақ, бүгүн көңүл көтиришкә болиду", дәп тәклип қилиду. Достлири дәрру келишип, мәс кишиниң кәйнидин подъезға кирип, бирнәччә минуттин кейин хошал чиқишти. М. достлирини бәлдиңдә күтүп олтиратти. С. келип М.ға ахчини берип: "Ишни тез пүтәрдуқ, оңай болди. У мааш алған охшайду. С. иккимиз қолини қайрип, янчуқлирини ахтурдуқ", — деди.

				Уларниң қайсисини җинаий җавапкәрликкә тартиш мүмкин? җинайәткә қатнишиш шәкиллирини атап көрситиңлар.

				җавап: җинаий җавапкәрликкә пәқәт 14 яшқа толған өсмүрләрнила тартишқа боли-ду. Йәни, М. вә С.ни тартиши мүмкин. Қҗниң җИКниң 15-маддисиға бенаән, булаңчилиқ 

				үчүн (191-мадда) җинаий җавапкәрлик 14 яштин башлиниду. 13 яшлиқ Н. болса җинаий җавапкәрликкә тартилмайду. Әнди бу җинайәтниң характери һәққидә.

				Булаңчилиқ, йәни башқисиниң мүлкини ашкарә оғрилаш топ болуп әмәлгә ашурулған. Бу топтикиләрниң рольлири төвәндикичә бөлүнгән. М. — уюштурғучи: у оғрилиқ қилидиған объектни көрситип бәрди; у мәс адәмниң ахчисини еливелиш оңай болидиғанлиғини ойлаштурди; шуңлашқа у нәқ башқа сақ адәмни көрсәткини йоқ; у ахчини немигә хәшләйдиғанлиғиниму ойлаштуруп қойди. С. вә Н. болса, орунлиғучилар, уларму өз роль-лирини бөлүшүп қойған (бири қолини қайрийду, иккинчиси янчуғини ахтуриду).

				2. 10-синипта оқуйдиған Н. өзиниң ағинилиригә дадисиниң өз машинисиниң фариси-ни чеқивалғанлиғини сөзләп бериду. Достлири ағинисигә ярдәмләшмәкчи болуп, уларниң бири башқа бириниң машинисидин фарини елишни тәклип қилиду. Улар бирлишип ят кишиниң машина фарисини һечкимгә байқатмай оғрилайду. Н. болса, дадисиниң мундақ "соғиға" хошал болмаслиғини чүшәндидә, оғрилиған фарини ташлаветип, дадисиға һәммини ейтип бериду. Н.ниң ата-аниси оғлиниң дәрһал полициягә берип, барлиқ нәрсини иқрар қилишини тәләп қилишиду. Н. ата-анисиниң тәливини орунлайду.

				10-синип оқуғучилири қандақ җинайәт қилди? Қҗ җИКниң оғрилиқ тоғрилиқ 188-мад-дисини тәһлил қилиңлар.

				җавап: Уларниң қилмишини мүлүккә қарши җинайәт — оғрилиқ дәп түркүмләш мүмкин. Оғрилиқ үчүн җинаий җавапкәрлик 14 яштин башлап йүз бериду. Алдин-ала келишип, топ болуп қилған оғрилиқ үчүн җаза — үч миң айлиқ һесап көрсәткүчкә җәримә селиш яки шу ахча мөлчәригә мувапиқ түзитиш ишлири яки 1200 саатлиқ җәмийәтлик ишларға җәлип қилиш яки бәш жилғичә әркинлигидин айриш яки бәш жилғичә әркинлигини чәкләш (мүлкини мусадирә қилиш арқилиқ). Йәни, бу җинайәт үчүн җаза еғир.

				10-синип оқуғучилири полициягә өз ихтияри билән келип, вақиә һәққидә баштинаяқ ейтип бәргәнлиги вә ата-анисиниң ярдими билән зиян орнини толтурғанлиғи үчүн, улар җинаий җавапкәрликтин бошитилди (Қҗ җИКниң 65-маддиси).

				§ 38. җинаий җавапкәрлик

				Бүгүн дәристә: 

				силәр җинаий җавапкәрлик чүшәнчисини үгинисиләр; җинаий җавапкәрликкә тартиш асаслирини билисиләр.

				җинаий җавапкәрлик — юридик җавап-кәрликниң бир түри. Қҗ җИКниң 4-мад-дисида җинаий һоқуқ бузушниң җинаий җавапкәрлик үчүн бирдин-бир асас екәнлиги атап көрситилгән. Һечким бир қетимлиқ һоқуқ бузуш үчүн тәкрар җинаий җавапкәрликкә тар-тилмайду. Охшаш җинаий ишлар қануниниң шундақ маддисини қоллинишқа йол қоюлмайду.

				җинаий җавапкәрлик дәп төвәндикиләрни чүшиниду:

				• җинаий һоқуқ бузған шәхсниң җинаий ишлар қануниға мувапиқ, қилмиши үчүн җавап бериш мәҗбурийити;

				• әйиплик шәхскә җинаий-һоқуқий характеридики чариләрни қоллиниш;

				• сотланғанлиқ — у қилған җинайити үчүн җаза бәлгүлинишиниң һоқуқий ақивети. Дәсләп қилған җинаий һәрикәт үчүн җинаий 

				җавапкәрликкә тартиш рецидив болуп һесап-ланмайду. 

				җинаий җавапкәрлик, җинайәт қилған шәхс-кә қоллинилидиған Җинаий-һоқуқий мәҗ-бурлаш чарилирини өз ичигә алиду. Бу мәҗбур-лаш һәикити җазани қолланғанда, шундақла тәрбийәвий тәсир қилиш һәм медицинилиқ ха-рактердики чариләрни қолланғанда көрүниду.

				Шундақла җазани қолланмай җинаий җавапкәрликкә тартишму мүмкин. Мундақ әһвалларда җинаий җавапкәрлик шәхсни җазасиз сотлаш факти биләнла чәклиниду. Йәни, җинаий-процессуаллиқ қанунға мува-пиқ, сот җазани бәлгүлимәй әйипләш һөкүмини чиқириду. Лекин бу әһваллардиму дөләтниң мәҗбурлаш һәрикәт-тәсири йүз бериду. У шәхсни җинайәт қилғанлиғида әйиплик дәп тонуштин ибарәт. Буниңдин җинаий җавап-кәрлик билән җаза, бир-бири билән зич бағли-нишлиқ болсиму, тәңдаш чүшәнчиләр әмәс дегән хуласә келип чиқиду.

				җинаий җавапкәрлик пәқәт өзигила хас бир қатар бәлгүләргә егә:	

				— Шәхс җинаий иш һоқуқини бузсила, у җинаий җавапкәрликкә тартиш үчүн асас болуп һесаплиниду; 

				— җинаий җавапкәрлик пәқәт шәхсий характерға егә, йәни җинаий иш һоқуқини бузған ениқ бир җисманий шәхскә бәлгүлиниду; 

				— җинаий җавапкәрликни бәлгүләш тәртиви җинаий-процессуаллиқ һоқуқ нормилири билән рәткә кәлтүрүлгән.

				җинаий җавапкәрлик, өзи қоллинилидиған вақит (қәрәл) даирисигә егә. Йәни, у ениқ бир пәйттә башлинип, ениқ бир пәйттә аяқлишиду. җинаий җавапкәрлик, шәхс җинаий ишлар қанунида көздә тутулған җәмийәткә ховуплуқ һәрикәтни қилғанда башлиниду. җинаий җавапкәрлик, қанунда бәлгүләнгән тәртиптә шәхсниң сотта әйиви елип ташланса (яки у ақланса) вә у җаза қәрәлини өтәп болғанда, та-мамлиниду. җинаий җавапкәрликкә, җинаий-процессуаллиқ вә җинаий-иҗраий һоқуқ нормилириға асаслинип тартиду.

				Шундақ қилип, җинаий җавапкәрликкә тартиш юридик җавапкәрликни артишниң әң еғир түри болуп һесаплиниду. У җинаий иш 

					•	җинаий һоқуқ бузуш тәркиви — җәмийәткә ховуплуқ һәрикәтни ениқ бир җинаий иш һоқуқини бузуш сүпитидә көрситидиған һәм җинаий иш қанунида бәлгүләнгән объектив вә субъ-ектив бәлгүләрниң жиғиндиси

					•	Җинаий җавапкәрлик — у шәхсниң қилмиши үчүн җинаий ишлар қанунида бәлгүләнгән җазаға тартилиш, тартиш яки җинаий-һоқуқий характери-дики чариләрни өтәш мәҗбурийити.

				

			

			
				
					[image: ]
				

				
					
						Глоссарий

					

				

			

		

	
		
			
				145

			

		

		
			[image: ]
		

		
			
				һоқуқини бузғанда йүз бериду. җинаий җавапкәрликкә тартиш, шәхскә мәҗбурий чариләр қоллинидиғанлиғини билдүриду. Улар шәхсниң һоқуқлири билән әркинликлирини хелә чәкләшкә бағлинишлиқтур. җинаий җаза болса, пәқәт сот һөкүми билән дөләт намидин берилиду. җинайәт үчүн җаза сотлинишқа елип келиду.  

				Тәкшүрүш соаллири вә тапшуруқлар

				1.	җинаий җавапкәрлик чүшәнчисини ечип көрситиңлар.

				2.	җинаий җавапкәрлик бәлгүлирини бөлүп көрситиңлар.

				3.	җинаий җавапкәрликкә тартиш асаси немидин ибарәт?

				4.	Тапшуруқларни муһакимидин өткүзүңлар.

				1-тапшуруқ

				70 яшлиқ Султанов пәләмпәй билән көтирилип келивататти. Униң хошниси На-сиров Султановни көрүп вақирап мураҗиәт қилди. Кәйнигә бурулуп қариған Султанов тәңпуңлиғини сақлап қалалмай, еғаңлап пәләмпәйдин төвән жиқилип бешини йеривал-ди. Насировни Султановниң саламәтлигигиә оттура еғирлиқ дәриҗисидә зиян йәткүзди дәп җинаий җавапкәрликкә тартишқа асас барму? Насиров җинаий җавапкәрликкә тар-тиламду?

				2-тапшуруқ

				С. пайтәхт аэропортида мәс һалда яман сөзләрни ейтип, башқа йолувчиларға тегишип, һақарәтләп беарам қилғанлиғи үчүн полиция хадимлири уни тутуп бөлүмгә елип кәлди. С.ниң илгири психиатриялик стационарда даваланғанлиғини ениқлиған дәсләпки тәргәв органиниң хадими униңға сот-психиатриялик экспертизини тайинлиди. экспертиза С.ниң бәңвашлиқ, тәртипсизлик һәрикәтләрни мәс һаләттә қилғанлиғини ениқлап бәрди.

				С.ни җинаий җавапкәрликкә тартишқа асас барму? 

				§ 39. җинаий җаза чүшәнчиси. җинаий җавапкәрликни вә җазани йеникләштүридиған вә еғирлаштуридиған һаләтләр

				Бүгүн дәристә: 

				силәр җаза чүшәнчисини, униң бәлгүлирини, түрлирини вә мәхсәтлирини үгинисиләр; җинаий җавапкәрликни вә җазани йеникләштүридиған һәм еғирлаштуридиған һаләтләрни қарап чиқисиләр.

				җинаий һоқуқни бузуш вә униң үчүн җаза зич бағлинишлиқ. җаза — у дөләтниң җинаий һоқуқни бузушқа инкас, риайә қилиш һәрикитидур. Әгәр җәмийәткә ховуплуқ һәрикәт җазаға елип кәлмисә, у җинаий һоқуқ бузғанлиқ болуп һесапланмайду. җинаий җазалиниш бәлгүси, җинаий һоқуқ бузушниң муқәррәр бәлгүси болуп һесаплиниду (45-схема).

				Дөләтниң һәрбир мәҗбурлаш чарисиниң өз вәзипилири, ениқ мәхсәтлири бар. Җазалаш мәхсәтлири дәп адаққий иҗтимаий нәтиҗиләрни көздә тутуш керәк вә уларни җазани бәлгүләш, 

				қоллиниш, әмәлгә ашуруш васитилири арқилиқ қолға кәлтүрүш зөрүр. Җаза иҗтимаий адаләтликни әслигә кәлтүрүш, шундақла сотланғанни түзитиш вә сотланғанларниңму, башқа шәхсләрниңму йеңидин җинаий һоқуқ бузушлириниң алдини елиш мәхсәтлиридә қоллинилиду. 

				җазалаш мәхсәтлири иҗтимаий адаләтликни әслигә кәлтүрүш, һоқуқ бузғучини түзитиш, йеңидин һоқуқ бузушларниң алдини елиш болуп һсаплиниду.

				җаза җисманий азап йәткүзүш вә инсаний қәдир-қиммитини дәпсәндә қилиш мәхситини көзлимәйду.

				җаза системиси — бу җинаий ишлар қанунида бәлгүләнгән вә сотлар үчүн орунлаш мәҗбурий җаза түрлириниң тәпсилий тизими. Униңда җаза түрлири җинайәтниң еғирлиқ дәриҗисигә қарап ениқ тәртиптә орунлаштурулған.

				җинаий ишлар қанунида җазаниң һәрхил түрлири көрситилгән. Улар өзлиригә хас бәлгүлири, тайинлиниш тәртиви бойичә өз ара пәриқлиниду. Сот болса, сотланғучиға пәқәт җинаий ишлар қанунида уттур көзтә тутулған җазанила тайинлайду.

				Даниядә көпчилик жиғилған йәрдә ниқап (маска) таққанлиғи үчүн қамаққа елиши мүмкин. Мундақ қанун һакимийәт орунлириниң наразилиқ һәрикәтләргә нәқ кимләрниң чиқидиғанлиғини ениқ көрүп билиши үчүн қобулланған. 

				Таиланд королини яки униң сүритини мәсхириләп күлгәнлиги үчүн 15 жилға түрмидә олтириш мүмкин. Канзаста (АҚШ) йол көрсәткүч шамдин (светофор) дәрру чапсан илдамлиқта қозғилишқа болмайду. Асфальтта машинисиниң шинилири қаттиқ ғичирлап тавуш чиқарса, 30 күнгә түрмигә қамилиши мүмкин. 

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							җинаий җаза бәлгүлири

						

					

					
						
							җинаий җаза — дөләт тәрипидин мәҗбур-лашниң алаһидә чариси вә уни сот тайинлайду, у җинаий ишлар қанунида көздә тутулған

						

					

					
						
							Қәтъий һалда шәхсий характерға егә, пәқәт һоқуқ бузғучи өзигила қоллинилиду, башқа шәхсләргә артилишиға йол қоюлмайду

						

					

					
						
							Һәрқачан һоқуқ буз-ғучиниң һоқуқлирини вә әркинликлирини чәкләшкә бағлинишлиқ болуп, униңға мәлум һалда әхлақий азап елип келиду вә уни мәлум бир паравәнликтин айрийду.

					•	җаза — сот һөкүми бойичә тайинлинидиған дөләтниң мәҗбурлаш чариси вә у җинаий һоқуқ бузғанлиғида әйиплик дәп тонулған шәхскә қоллинилиду. җаза қанунда көздә тутулған чарә – шу шәхсни һоқуқлиридин вә әркинликлиридин айриштин яки уларни чәкләштин ибарәт.

				Сингапур барлиқ нәрсә үчүн көп җәримә төләйдиған йәр сүпитидә кәң мәлум. Мәсилән, сесиқ пурайдиған мевә — дурианни җәмийәтлик транспортқа елип кирсә, 3500 доллар җәримә төләйду. Әгәр виза қәрәли өтүп кәтсә, әйипкар суға чиланған чивиқлар билән уруп җазалиниду.

				Авғанстанлиқ әркәк тикинчи аял-херидарларни қобул қилип кийим үлгисини өлчәп алғанлиғи үчүн түрмигә солиниду. 

				Хитайда алдамчилиқ, парихорлуқ вә башқа сүйистимал қилғанлиқ үчүн өлүм җазаси берилиши мүмкин. Мәсилән, 2007-жили бир ширкәтниң башлиғи чоң малийә афериси-һелигәрлиги үчүн ату җазасиға кесилгән. У интайин йоған чөмүлиләрни өстириш бойичә сахта программа түзүп, бу ишқа қизиққучиларни алдап пулини елип, 390 млн. доллар дегидәк ахча тапқан.

				Демәк, қанчә еғир вә зөрүр болмисун, һечқандақ башқа чарә, қанунда көрситилмигән болса, җинаий җазаға ятмайду.

				җинаий ишлар қанунида көздә тутулған барлиқ җазалар, улар-ни тайинлаш тәртиви бойичә асасий, қошумчә вә арилаш болуп түркүмләргә бөлүниду (10-җәдвәл).

				10-җәдвәл

				җаза түрлири

				
					Асасий җазалар — пәқәт мустәқил қоллинилиду. 

				

				
					Қошумчә җазалар — сот пәқәт асасий җазаларға қошумчә тайинлайду вә мустәқил қол-линилмайду.

				

				
					Арилаш җазалар — һәм асасий, һәм қошумчә қол-линилиши мүмкин җазалар.

				

				
					җәмийәтлик ишларға тартиш; түзитиш ишлири; һәрбий хизмәт бойичә чәклимиләр; әркинлигини чәкләш; интизамлиқ һәрбий қисимда тутуш; әркинлигидин айриш; өлүм җазаси

				

				
					мәхсус, һәрбий яки пәхрий унванидин, класслиқ дәри-җисидин, дипломатлиқ ран-гидин, квалификациялик классидин, дөләт мукапат-лиридин айриш вә мүлкини мусадирә қилиш.

				

				
					җәримә вә мәлум бир лавазимни егиләш яки қандақту бир ениқ паалийәт билән шуғуллиниш һо-қуқидин айриш.

				

				Һазир нурғун әлләр өлүм җазасини қоллиништин баш тартти вә уни өмүрвайәт қамақта тутуш билән алмаштурди. Қҗдә әң жуқури җаза чариси болған өлүм җазаси сани анчә нурғун әмәс әң еғир җинайәтләргила қоллинилиду. Һазирқи вақитта елимиздә өлүм җазасини қоллинишқа мораторий елан қилинди. җәмийәттә өлүм җазасини бекар қилиш тоғрилиқ муназириләр жүрүватиду. Шундақла нурғун адәмләр өлүм җазасини бекар қилишқа техи әтигән дәп һесаплайду.

				Қҗниң җинаий ишлар қанунида җинаий җавапкәрликни вә җазани йеникләштүридиған һәм еғирлаштуридиған һаләтләр көздә тутулған.

				җинаий җавапкәрликни вә җазани йеникләштүридиған һаләтләр Қҗ җИКниң 53-маддисида көрситилгән.

			

		

		
			[image: ]
		

		
			
				[image: ]
			

			
				[image: ]
			

			
				
					Диққәт ағдуруңлар!

				Мәсилән, уларға җинаий қилмишни дәсләпки қетим қилғанлиқ яки тәсадипи әһваллар ақиветидә анчә еғир әмәс яки еғирлиғи от-тура дәриҗилик җинайәтни биринчи қетим қилғанлиқ ятиду. Шундақла әйипкарниң һамилдар, балилириниң кичик болуши, чин жүригидин пушайман қилиши, әйивини бойниға елип өзиниң органларға келиши вә б. җазани йеникләштүридиған һаләтләргә ятиду.

				җинаий җавапкәрликни вә җазани еғир-лаштуридиған һаләтләр — юридик фактлар билән әһваллардин ибарәт. Улар әйипкарни сәлбий тәрипидин көрсәткәнлиги яки униң һәрикитиниң җәмийәткә ховуп дәриҗисиниң чоң болуши түпәйли униңға хелә еғир җазаниң тайинлинишини тәләп қилиду. Бу фактлар билән әһваллар Қҗ җИКниң 54-маддисида көрситилгән. Мәсилән, бир нәччә қетим җинаий һоқуқ бузуш һәрикити, еғир ақивәтләргә елип кәлгән җинаий һәрикәт топ болуп җинаий һоқуқ бузуш вә б. көрситилгән.

				Шундақ қилип, субъект җинаий һоқуқ бузған әһвалдила бу һаләт җаза бәлгүләш үчүн асас болиду. җаза пәқәт сот һөкүми бойичә дөләт намидин берилиду. җинайәт үчүн җаза шәхсниң сотлинишиға елип келиши мүмкин, әнди бирла җинаий қилмиш үчүн тәкрар җаза тай-инланмайду. җаза җисманий азап йәткүзүш яки шәхсниң инсаний қәдир-қиммитини дәпсәндә қилиш мәхситини көзлимәйду.

				Қҗ җинаий ишлар кодексида җинаий җавапкәрлик билән җазани һәм йеникләштүридиған, һәм еғирлаштуридиған һаләтләр атап көрситилгән. Ениқ бир әһвалда мошу қаидини сот һесапқа алиду. 

				Тәкшүрүш соаллири вә тапшуруқлар

				1.	җаза немә үчүн керәк вә у заманивий җәмийәттә қандақ роль ойнайду? 

				2.	Қҗда немә үчүн өлүм җазасиға мораторий җарий қилинған? 

				3.	җинаий җавапкәрлик билән җазани йеникләштүридиған вә еғирлаштуридиған һаләтләр һәққидә мисаллар кәлтүрүңлар. 

				1-дәриҗилик мурәккәп тапшуруқ. җәдвәлни толтуруңлар. җазалаш мәхсәтлириниң мәзмунини ечип көрситиңлар. 

				11-җәдвәл

				җазалаш мәхсәтлири

				
					Иҗтимаий адаләтликни әслигә кәлтүрүш

				

				
					Һоқуқ бузғучини түзитиш

				

				
					Йеңи һоқуқ бузушниң алдини елиш

					•	җинаий ишлар һоқуқидики җазани йеникләштүридиған һаләтләр – юридик фактлар билән әһвал-лардин ибарәт. Улар әйипкарни иҗабий тәрипидин көрсәт-кәнлиги яки униң һә-рикитиниң җәмийәткә ховуп дәриҗисиниң чоң әмәслиги түпәйли униңға анчә еғир әмәс җазани беришкә имканийәт яритиду.

				2-дәриҗилик мурәккәп тапшуруқ. Топларға бөлүнүп, Қҗ җИКниң 53-маддисини муһакимә қилиңлар. Аммивий әхбарат васитилиридин мисаллар кәлтүрүңлар. 

				3-дәриҗилик мурәккәп тапшуруқ. Синипта ҚҖ ҖИКниң 54-маддисини муһакимә қилип, өз ой-пикриңларни билдүрүңлар. 

				§ 40. җинаий җавапкәрликкә тартилидиған шәхсләр

				Бүгүн дәристә: 

				силәр кимниң җинаий җавапкәрликкә тартилиши мүмкин екәнлигини вә җинаий җавапкәрликкә тартишниң умумий шәртлирини билисиләр.

				җинаий һоқуқ бузған шәхсләр җинаий җавапкәрликкә тартилиду. Лекин һечким бирла һоқуқ бузғанлиқ үчүн җинаий җавапкәрликкә тәкрар тартилмайду.

				Әстә сақлаңлар! җинаий һоқуқ бузған шәхсләр теги-тәктидин, иҗтимаий, лавазимлиқ вә мүлүкдарлиқ һалитидин, җинисидин, ирқидин, миллитидин, тилидин, динға мунасивитидин, етиқатидин, җәмийәтлик тәшкилатларға әзалиғидин, турушлуқ җайидин вә һәрқандақ башқа һаләтләрдин қәтъий нәзәр, қанун алдида баравәр.

				җинаий җавапкәрликкә тартишниң уму-мий шәртлири Қҗ җИКниң 15-маддисида ениқ көрситилгән. Мошу маддиға мувапиқ әқли җайида, җинаий һоқуқни бузуш вақтида 16 яшқа киргән җисманий шәхс җинаий җавапкәрликкә тартилиду. Айрим әһвалларда, җәмийәт үчүн ховуплиғини техи яш вақтидила чүшиниши лазим болған хелила җиддий җинайәт қилинса, 14 яшқа толған шәхсләрму җинаий җавапкәрликкә тартилиду. 18 яшқа киргән шәхсләрла һәрбий җинаий һоқуқ бузуш субъектлири болуп һесаплиниду. Балағәткә йәтмигән шәхс қилған җинайәтләр тоғрилиқ җинаий ишлар бойичә әйипләнгүчиниң нәқ йеши, туғулған күни вә жили муқәррәр ениқлиниши лазим. Адәттә униң йеши моҗут һөҗҗәтләр бойичә ениқлиниду.

				җинаий җавапкәрликкә тартиливатқан шәхс субъект дәп атилиду. Җинаий һоқуқ бузуш субъекти — әйиплик, әқли орнида, мәлум яшқа киргән адәм. Әйип субъектниң җинаий җавапкәрлиги үчүн һәл қилғучи әһмийәткә егә. Иккинчи тәрәптин, пәқәт әқли орнида шәхс әйиплик дәп тонулиду.

				җинаий ишлар қануни Қҗ гражданлириға, чәт әлликләргә вә гражданлиғи йоқ шәхсләргә қоллинилиду. Зиян йәткүзүши мүмкин һайванатлар җинайәт субъекти болалмайду. Лекин шуни тәкитләш лазимки, тарихта һайванатларни, қушларни, ғаҗилиғучиларни, һәтта җансиз нәрсиләрни җинаий җавапкәрликкә тартқан мисаллар нурғун.

					• субъект

					•	җисманий шәхс

					•	әқли җайида

					•	йеши

					•	әқлидин адашқан

				Қҗ җинаий ишлар қануни юридик шәхс-ләрни җинаий һоқуқ бузуш субъекти сүпитидә етирап қилмайду. Бу толуқ дәриҗидә қануний вә чүшинишлик һаләт. Юридик шәхс болуп һесаплинидиған қандақту бир карханида, мәһкимидә, тәшкилатта җинаий һоқуқ бузуш йүз бәрсә, тегишлик мәнъий қилиш чарилири-ни, қаидилирини бузуп әйиплик болған ениқ бир җисманий шәхс җинаий җавапкәрликкә тартилиду.

				Әгәр мошундақ мәсилигә чәт әлләрниң җинаий ишлар қанунлириниң мәвқиәсидин қариса, бир қатар тәрәққий әткән әлләрдә (АҚШ, Англия, Канада, Франция, Герма-ния) юридик шәхсләрниң җавапкәрликкә тартилидиғанлиғини тәкитләш керәк. Юри-дик шәхсләрниң җинаий җавапкәрлиги мәсилиси билән алимлар вә юрист-практик-лар шуғуллиниду. Бу йөнилиштә җиддий тәтқиқатлар жүргизилди. Бу мәсилә нәзәрийәдә очуқ, муназирә пети қеливатиду.

				җинаий җавапкәрликкә тартқанда шәхсниң әқли орнида дегән чүшәнчә чоң әһмийәткә егә.

				Адәмниң әхлақ-тәртивини барлиқ әһвал-ларда униң аң-сезими вә әрк-ирадисиниң психикилиқ функциялири бәлгүләйду. Адәм әқил-парасәтлик болғанлиқтин, өзиниң аң-сезими вә ирадиси билән һәрикәт қилиду, қарар қобуллашқа, әмәлдики әһвалларға баһа беришкә қабилийәтлик, йәни өзини тутуш йолини ениқлайду. Демәк, өзиниң қилған иш-һәрикитини чүшинишкә вә шуниңға мувапиқ қарарни аң-сәвийәси билән қобул қилишқа қабилийәтлик болуш шәхсни җинайәт қил-ғанлиғида әйиплик дәп тонушқа асас болиду.

				Шуниң билән биллә шәхсниң әқли-һоши җайида болуши билән униң психикилиқ һалити оттурисиға баравәрлик бәлгүсини қоюшқа болмайду. Әқлиниң җайида болуши шәхсниң психикилиқ җәһәттин мутлақ сағлам екәнлигини билдүрмәйду, йәни айрим психикилиқ нуқсанлири бар адәмму әқли җайида дәп тонулуши мүмкин, чүнки униң психикилиқ бәзибир нуқсанлири униңға өз һәрикитини аңлиқ қилишқа вә бу һәрикитиниң җәмийәткә ховуплуқ һәм һоқуққа қарши қилмиш характериға егә екәнлигини чүшинишкә мүмкинчилик бериду.

					•	Җинаий һоқуқ бузуш субъекти —җинаий ишлар қану-нида көрситилгән яшқа киргән вә әқли җайида, әйиплик җисманий шәхс. 

					•	Әқли орнида — шәхсниң өз һәрики-тиниң җәмийәткә ховуплуқ екәнлигини чүшинишкә қабилийәтлик болуши. 

					•	Әқли кам — бу шундақ психикилиқ һаләтки, шәхс өз һәрикитиниң яки һәрикәтсизлигиниң қилмиш характе-рини вә җәмийәткә ховуплуқ һәрикәт екәнлигини чүшәнмәй әмәлгә ашуриду (чүнки у дайимлиқ психикилиқ ағриқ яки вақитлиқ психикилиқ кесәл болуши, әқлиниң кам болуши яки психикисиниң башқа нуқсанлири ақиветидә өз һәрикитигә җавап берәлмәйду).

					•	Әйип — җисманий шәхсниң җинаий һоқуқ бузушқа пси-хикилиқ мунасивити. У икки түрлүк – яман нийәт вә еһтиятсизлиқ шәкиллиридә болиду.

				Әқли-һоши кам дегән чүшәнчини қараштурсақ, у җинаий ишлар һоқуқида алаһидә орунни егиләйдиған мурәккәп вә көп қирлиқ муаммә болуп һесаплиниду. У “әқли орнида”, “психикилиқ ағриқ адәмләрниң җазаланмаслиғи” категориялири билән зич бағлинишлиқтур. Әқли-һоши кам шәхсләр җинаий җавапкәрликкә тартилмайду. Мундақ шәхсләргә медицинилиқ характердики мәҗбурий чариләрни бәлгүлиши вә қоллиниши мүмкин.

					Әқли-һошиниң камлиғи икки критерий; медицинилиқ (биологиялик) вә юридик (психологиялик) өлчәмләр билән ениқлиниду. Медицинилиқ критерий шәхсниң психикисиниң бузулғанлиғини ениқлайду. Юридик критерий шәхсниң өз һәрикитиниң яки һәрикәтсизлигиниң әмәлий характерини вә җәмийәткә ховуплиқ дәриҗисини чүшинидиғанлиғиға яки һәрикитигә җавап берәләйдиғанлиғиға қабилийәтлик болу-шини ениқлайду. Сотқа шәхсни әқли кам, өз һәрикитигә җавап берәлмәйду дәп етирап қилиш үчүн һәр икки критерийниң болуши зөрүр. Сотқа пәқәт медицинилиқ крите-рийнила ениқлаш немә үчүн йәткүлүксиз? Чүнки айрим әһвалларда ағриқ адәмниң психикилиқ саламәтлиги яхшилинип, психикисиниң бузулғанлиғи байқалмайду. Бу һаләтни ремиссия дәп атайду вә шундақла психикилиқ ағриқларниң һәрхил еғирлиқ дәриҗилири болиду. 

					Сот алдида дайим сотланғучиниң психикилиқ кесәллиги һәққидә мәсилә пәйда болғанда, сотниң вәзиписи — сот-психиатрия экспертизисиниң хуласисини елиш болиду. Мошу саһада мәхсус билими бар экспертлар тәкшүрүливатқан шәхсниң психикисиниң бузулғанлиғи яки бузулмиғанлиғи тоғрилиқ хуласини чиқириду.

					Судья шәхсни әқли кам, өз һәрикитигә җавап берәлмәйду дәп етирап қилиш үчүн, медицинилиқ критерийдин ташқири юридик критерийниму ениқлиши шәрт. У Қҗ 

					җИКниң 10-маддисиниң 2-қисмиға бенаән, шуниңдин ибарәтки, әйипкар шәхс өз һәрикитиниң (һәрикәтсизлигиниң) әмәлий характери билән җәмийәткә ховуплуқ дәриҗисини чүшәнмәй қилмиш қилған вә һәрикитигә җавап берәлмигән, чүнки пси-хикиси бузулған шәхс өз қилмишиниң характерини чүшинип сезиш қабилийитидин айрилған, шуниң билән бир мәзгилдә униң өз һәрикитигә җавап бериш ихтидари йоқ.

				Қҗ җИКниң 18-маддисиға бенаән, һарақ ичип мәс һаләттә, наркотик васитилирини яки башқа әс-һошини йоқитидиған маддиларни истимал қилип җинайәт қилған шәхс, җинаий җавапкәрликтин бошитилмай-ду. Физиологиялик мәс һаләтни пәйда қилидиған, психикиға паал тәсир қилидиған маддилар — алкоголь, наркотик, башқа әс-һошини йоқитидиған васитиләр.

				Алкоголь — у концентрацияләнгән яки суға қошулған этил, метил, бутил спирти, шундақла һәрхил, тәркивидә спирт бар һәм қолдин тәйярлиған башқа ичимликләр.

				Наркотик вә психотроплуқ васитиләр дәп, үч критерийға мувапиқ келидиған маддилар тизимини көздә тутиду. Бу критерийлар; медицинилиқ, иҗтимаий, юридик өлчәмләрдур. Медицинилиқ критерий — наркотик вә башқа психотроплуқ маддилар адәмниң мәркизий әсәб системисиға алаһидә әс-һошни йоқитидиған тәсир йәткүзиду демәктур. Иҗтимаий критерий — у наркотик вә психотроплуқ васитиләрниң, медицинилиқ мәхсәтсиз қоллиниш җәриянида аһалиниң саламәтлигигә зиянлиқ екәнлигини билдүриду. Юридик критерий — бу васитиләрниң Қҗ Һөкүмитиниң тохтами билән тәстиқләнгән мәхсус тизимға киргүзүлүшини билдүриду.

				Әс-һошини йоқитидиған, галваң қилидиған башқа маддилар — токсикологиялик васитиләр болуп, улар асасән мәиший химия маддилиридур. Башқичә ейтқанда, улар — наркотиклар тизимиға киргүзүлгән вә психикиға паал тәсир йәткүзидиған васитиләрдур. Мәс, галваң болушни характери вә дәриҗиси бойичә пәриқ қилиду; характери бойичә алкогольлуқ, наркоманиялиқ, токсикоманиялик дәп аҗритиду. Дәриҗиси бойичә — йе-ник, оттура вә еғир дәп бөлиду.

				җинаий ишлар қануни бойичә, мәс һалда қилмиш қилиш, җазани еғирлаштуридиған әһвал болуп һесаплиниду. Сот җинайәт характериға бағлиқ бу һаләтни, айрим әһвалларда җазани еғирлаштуридиған дәп етирап қилмаслиқ һоқуқиға егә.

				Бир қатар җинайәтләр бойичә, җәмийәткә ховуплуқ қилмиш қилған шәхсләрниң көпчилиги мәс һаләттә болғанлиғини, әнди бузақилиқ қилғанларниң 90% мәс болғанлиғини статистика дәлиллигән. Шуң-лашқа бу әһваллар һарақхорлуққа қарши профилактика чарилирини күчәйтиш лазимлиғини көрсәтти.

				Шундақ қилип, умумий қаидиләр бойичә, көплигән җинайәтләр үчүн җинаий җавапкәрлик 16 яштин тартип башлиниду. 

				Тәкшүрүш соаллири: 

				1.	җинаий җавапкәрликни қандақ чүшинисиләр? 

				2.	җинаий җавапкәрликкә тартиш үчүн немә асас болиду? 

				3.	җинаий җавапкәрлик башқа җавапкәрлик түрлиридин қандақ пәриқлиниду?

				4.	Тапшуруқларни орунлаңлар.

					1-тапшуруқ.

					17 яшлиқ Д. вә П. 11 яшлиқ С.ни йоған спорт сумкисиға селип, ағзини йепип, уни төмүр йол вокзалиниң жүк сақлаш камерисиға өткүзивәтти. Түндә С. сумкидин чиқип, өп-чөрисигә қарап, бирнәччә чемодан билән сумкини ахтурди. Алған ахча вә қиммәт нәрсиләрни өзиниң сумкисиға селип, өзиму сәһәрдә сумкиға киривалди. Әтигәнлиги Д. вә П. сумкини С. билән биллә елип кәтти. Улар бирнәччә қетим бу һелигәрлигини тәкрарлиди. Лекин вокзал хадимлири бир күни бәрибир С.ни тутувалди. Өсмүрләр ахча вә нәрсә — һәммиси болуп 50 миң тәңгидин көп олҗалиғанлиғи мәлум болди. 

				Мошу җинаий-һоқуқий вәзийәтни тәһлил қилиңлар. Өсмүрләрниң бу һәрикитидә җинайәт бәлгүлири барму? Уларниң қайсилири юридик җавапкәрликкә тартилиду (Қҗ җИКниң 15, 20, 29, 80, 132, 188-маддилириға қараңлар)?

					2-тапшуруқ.

					15 яшлиқ Ш. билән С. қара маска ниқап тақап кимду-бирлирини мәсхириләш үчүн кечиси кочиға чиқти. Өзлиригә тонуш К.ни бир қиз билән биллә келиватқанлиғини көрүп, уларға йеқинлашти. Ш. арқисидин келип К.ни қучағлап тутуп турди, шу чағда С. газ тапанчини чиқирип, К.ға дәңләп "теч тур, үнүңни чиқарма" деди. К. болса, җулқунуп чиқип, Ш.ниң қосиғиға бир тәпти һәм С.ниң бешиға үч қетим тәпти. Нәтиҗидә С.ниң баш сүйиги җараһәтлинип, у һошиға кәлмәй, әтиси ағриқханида вапат болди. К. билән қиз қечип кәтсиму, бирақ кейин бәри бир тутулди.

					Мошу вәзийәткә җинаий-һоқуқий баһа бериңлар. Өсмүрләрниң һәрикитидә җинайәт бәлгүлири барму? К. җинаий-һоқуқий җавапкәрликкә тартилиши мүмкинму? (Қҗ җИКниң 10, 15, 24, 37, 89, 81, 112-маддилириға қараңлар).

				§ 41. Балағәткә йәтмигәнләрни җинаий җавапкәрликкә тартиш алаһидиликлири

				Бүгүн дәристә:

				силәр балағәткә йәтмигәнләрни җинаий җавапкәрликкә тартиш алаһидиликлирини қараштурисиләр; Қҗ җИКда балағәткә йәтмигәнләр үчүн көздә тутулған җаза түрлири тоғрилиқ билисиләр.

				җинаий ишлар һоқуқида 14 яшқа киргән, лекин техи 18 яшқа толмиған шәхсләр балағәткә йәтмигәнләр дәп етирап қилиниду. Улар җинаий һоқуқ бузған тәғдирдә, уларға биринчи новәттә тәрбийәвий тәсир қилиш ча-рилири қоллинилиду. Пәқәт шуниңдин кейин җаза чариси көрүлиду.

				җинаий һоқуқни бузуш вақтида 16 яшқа киргән әқли-һоши орнида болған җисманий шәхс җинаий җавапкәрликкә тартилиду. Қҗ җИКниң 15-маддисида җавапкәрлик 14 яштин тартип башлинидиған җинайәт түрлири көрситилгән.

				Шундақ қилип, балағәткә йәтмигәнләрниң җинаий җавапкәрлигиниң алаһидиликлири төвәндикиләргә бағлинишлиқ:

				• биринчидин, йешиға;

				• иккинчидин, уларниң әтраптики өмүр реаллиқлирини қандақ чүшинип-сезинип қобул қилишиға һәм қандақ баһа беришиға.

				Һазир қоллиништики җинаий ишлар қанунида балағәткә йәтми-гәнләргә қоллинилидиған җаза түрлириниң сани хелә қисқартилған. 

					Уларға төвәндики җаза түрлирини қоллиниши мүмкин:

				 Балағәткә йәтмигәнләрни мәлум бир паалийәт түри билән шуғуллиниш һоқуқидин бир жилдин икки жилғичә муддәткә айриш.

				 Өз тапавити яки башқа турақлиқ кирими бар балағәткә йәтмигән шәхсләргә 10дин 250кичә айлиқ һесап көрсәткүчи мөлчәридә җәримә төләш җазаси берилиду.

				 җәмийәтлик ишларға 40тин 150 саатқичә қәрәлгә тартиш. Бу балағәткә йәтмигәнләр һөддисидин чиқалайдиған, күчи йетидиған ишлар болуп, уларни оқушидин яки асасий иш орнидин бош вақитта орунлайду. 16 яшқа толмиғанлар үчүн җазани өтәш вақтиниң узақлиғи күнигә икки сааттин ашмаслиғи керәк. 16 яштин 18 яшқичә шәхсләр үчүн күнигә 3 саат ишләш җазаси тайинлиниду.

				 Балағәткә йәтмигәнләрни икки жилғичә қәрәлгә әркинлигини чәкләш бәлгүләнгән. Әгәр балағәткә йәтмигән шәхскә әркинлигидин айриш җазаси кесилип, сот уни әркинлигини чәкләш җазасиға алмаштурса, у чағда сотланған қәрәлиниң өтәлмигән қисмини әркинлигини чәкләш билән ада қилиду.

				 Балағәткә йәтмигәнләргә әркинлигидин айриш җазаси 10 жилдин артуқ әмәс қәрәлгә тайинлиниши мүмкин. Әнди җазани еғирлаштуридиған әһвалларда адәм өлтүргәнлиги яки терроризм һәрикити үчүн — 12 жил җаза кесилиду. Адәм өлүмигә елип кәлмигән, анчә еғир әмәс җинайәт яки дәриҗиси оттура еғир җинайәт қилған балағәткә йәтмигәнләргә әркинлигидин айриш җазаси тайинланмайду.

				Балағәткә йәтмигәнгә җаза тайинлиғанда сот униң қилған җинайи-тиниң характери билән җәмийәткә ховуплуқ дәриҗисидин, қилмиш җазасини йеникләштүридиған яки еғирлаштуридиған һаләтләрдин ташқири, шундақла униң турмуш вә тәрбийә шараитини, психикилиқ йетилиш дәриҗисини, башқа хусусийәтлирини, униңға йеши чоңларниң тәсирини һесапқа елиши лазим. җаза тайинлиғанда сот тәрипидин униң мүҗәз-хулқи вә башқа шәхсий алаһидиликлириниму көздә тутуш принципиға сөзсиз риайә қилиниши лазим. Бу қаидә сотқа өсмүрниң пәқәт шәхсий өзгичиликлиринила әмәс, бәлки шундақла өсмүрниң қайта тәрбийилиниши әмәлгә ашурилидиған шараитниму һесапқа елиш мәҗбурийитини жүкләйду. җаза бәлгүләнгәндә, өсмүрниң әйиви дәриҗисини, нәқ ейтқанда әйипкарниң өз қилмишиға вә униң нәтиҗисигә психикилиқ мунасивитини көрситидиған пәйтләрни ениқлашму чоң әһмийәткә егә. Сот җазаниң өтилишини орунлайдиған органға балағәткә йәтмигән сотланғучи билән муамилә қилишта униң психологиялик, иҗтимаий вә башқа алаһидиликлириниму һесапқа елиш көрсәтмисини беришкә һоқуқлуқ.

				җинаий қилмиш қилған яки анчә еғир әмәс җинайәт қилған яки еғирлиғи оттура дәриҗилик қилмишни дәсләп қилған өсмүр, әгәр уни җинаий җавапкәрликкә тартмай тәрбийиләп түзитиш мүмкин екәнлиги ениқланса, сот уни җинаий җавапкәрликтин азат қилиши мүмкин. Униңға бу әһвалда тәрбийәвий тәсири бар мәҗбурий төвәндики чариләр қоллинилиду:

				46-схема

							Балағәткә йәтмигәнгә қоллинилидиған тәрбийәвий тәсир қилиш бойичә мәҗбурий чариләр

						

					

					
						
							Алаһидә тутуш режими бар билим бериш тәшкилатиға орунлаштуруш

							Ата-анисиниң яки уларни алмаш-турған шәхсләрниң яки мәхсус дөләт органиниң назарити астиға бериш

						

					

					
						
							Йәткүзүлгән зиянни өтәш мәҗбурийитини жүкләш

				Сотқичә тәргәв басқучида қамаққа елиш чариси өсмүргә пәқәт ахирқи чарә сүпитидә қисқа вақит мабайнида қоллинилиши мүмкин. 16 яшқа тошмиған өсмүргә, әгәр у дәсләпки қетим анчә еғир әмәс яки дәриҗисиниң еғирлиғи оттура қилмишни қилди дәп гуманлиниватқан яки әйиплиниватқан болса, қамаққа елиш түридә чарә қоллинишқа йол қоюлмайду.

				Әгәр балағәткә йәтмигән өсмүр еғир яки алаһидә еғир җинайәт қилди дәп гуман-линиватса яки әйиплиниватса, униңға қамаққа елиш чариси қоллинилиду. Бу әһвалда мундақ қарарниң һоқуқий вә фактлиқ (әмәлий) асаслири муқәррәр көрситилиши лазим. 

				Балағәткә йәтмигәнләрниң һоқуқ бузушлириға бағлиқ җинаий ишларни вә улар тоғрилиқ материалларни аммивий әхбарат васитилири вәкиллириниң қатнишиши билән қарашқа, шундақла сот мәҗлислири залида вә сотниң башқа бөлмилиридә әйипкарларни вә зиян чәккүчиләрни фотосүрәтләргә һәм видеоға чүширишкә йол қоюлмайду. Әгәр балағәткә йәтмигән өсмүр яки униң қануний вәкили илтимас қилса, рухсәт қилиниду.

				14 яштин 16 яшқичә гуманлиниватқан, әйиплиниватқан, сотлиниватқан балағәткә йәтмигәнләрни сорақ қилғанда; шундақла 16 яштин 18 яшқичә өсмүрни тәргәв қилғанда, әгәр униң психикиси бузулған болса яки униң психикиси йетилмигән болса, педагогниң яки психологниң муқәррәр қатнишиши көздә тутулиду. 

				Шундақ қилип, тәрбийәвий тәсири бар мәҗбурий чариләрни қоллиниш пәқәт балағәткә йәтмигән өсмүрләрни җинаий җавапкәрликтин вә җазадин азат қилиш түрлириниң бири болуп һесаплиниду. У шундақла алаһидә җавапкәрликни айрим шәхскә жүкләш шәклидин ибарәт.

				Тәкшүрүш соаллири вә тапшуруқлар

				1.	Балағәткә йәтмигәнләрниң җинаий җавапкәрлик алаһидиликлири немидин ибарәт?

				2.	Уларға қандақ җаза түрлири тайинлиниду?

				3.	Уларни җинаий җавапкәрликтин вә җазадин азат қилиш өзгичиликлири қандақ?

				3.	Уларға тәрбийәвий тәсири бар қандақ мәҗбурий чариләр бәлгүлиниду?

				1-дәриҗилик мурәккәп тапшуруқ. 13 яшлиқ М. йеник дәриҗилик олигофрения — әқил камлиғи ағриғи билән ағрийду. У бир күни 70 яшлиқ С.ни учритип, уни оюнчуқ тапан-ча билән қорқутуп, ахча тәләп қилиду. С. болса, ахчиси йоқлуғини ейтиду. Шу чағда М. уни ахтуруп ахча тапалмай, әгәр у 1000 тәңгә тепип маңа әкелип бәрмисәң, саңа яман болиду, дәп попуза қилип С.ни қоюветиду.

				М.ниң бу һәрикитидә җинайәт бәлгүлири барму вә уни җинаий җавапкәрликкә тартиш мүмкинму (Қҗ җИКниң 15, 16, 17, 19, 23, 25,91-маддилириға қараңлар)?

			

		

		
			
				[image: ]
			

			
				[image: ]
			

			
				
					Диққәт ағдуруңлар!

				

			

		

		
			
				[image: ]
			

			
				[image: ]
			

			
				
					Диққәт ағдуруңлар!

				

			

		

	
		
			
				156

			

		

		
			[image: ]
		

		
			
				[image: ]
			

			
				[image: ]
			

			
				
					Диққәт ағдуруңлар!

				

			

		

		
			
				Қазақстан Җумһурийитиниң қанунлиридин үзүндиләр

				Тутуш вә қамаққа елишқа пәқәт қанунда көздә тутулған әһваллардила, пәқәт сотниң санкцияси билән, қамаққа елинғанға шикайәт қилиш һоқуқиниң берилиши билән, йол қоюлиду. Сотниң санкциясисиз шәхс пәқәт 72 сааттин артуқ әмәс қәрәлгә тутулиду (Қҗ Конституцияси 16-мадда, 2-қисим).

				Мәмурий тутуш, йәни, қаидә териқисидә, мәмурий һоқуқ бузғучиниң ким екәнлигини ениқлаш яки шундақ һоқуқниң бузулуши һәққидә протокол түзүш мәхситидә жүргүзүлидиған тутуш чариси, үч сааттин ошуқ вақитқа созулмаслиғи лазим (Қҗ Мәмурий һоқуқ бузушлар тоғрилиқ кодекс — МҺБтК — 789-мадда). Мошу қәрәлдә, тутулған шәхсниң һәқсиз адвокатни тәләп қилиш яки өз адвокатини тәклип қилиш һоқуқи бар (Қҗ МҺБтКниң 750-маддиси, 4-қисим).

				Йәнә мошу үч саат ичидә, Қҗ МҺБтКға бенаән, төвәндики чариләр көрүлиду:

				1) шәхсни мәмурий һоқуқни бузғанлиғи тоғрилиқ протоколни түзүш җайиға йәткүзүш;;

				2) җисманий шәхсни мәмурий тутуш;

				3) елип келиш (мәҗбурий);

				4) шәхс өзини тинтиш вә униң йенидики нәрсилирини қарап чиқиш;

				5) транспорт васитилирини, кичик һәҗимлик кемә вә б. қарап чиқиш;

				6) һөҗҗәтләр билән нәрсиләрни елиш;

				7) транспорт васитисини яки кичик кемини һайдаштин чәтнитиш, алкогольлуқ наркотиклиқ вә токсикоманиялик мәс һаләттә болған-болмиғанлиғини тәкшүрүш;

				8) транспорт васитисини яки кичик һәҗимлик кемини тохтитип тутуш, йәткүзүш вә һайдап пайдилинишни мәнъий қилиш;

				9) тәкшүрәп қарап чиқиш;

				10) җисманий шәхсни алкогольлуқ, наркотикилиқ вә токсикоманиялик мәс һаләттә болуши-болмаслиғини медицинилиқ тәкшүрүш; 

				11) шәхсниң паалийитини вә униң айрим түрлири билән шуғуллинишни вақитлиқ тохтитиш яки мәнъий қилиш. 

				 Шәхсни тутқанда полиция хадимлири уни һоқуқлири билән тонуштуруши, мәмурий тутуш маддисини атап көрситиши, адвокатни тәклип қилиши лазим. Шәхсниң һөҗҗәтлири билән нәрсилирини тәкшүрәп алғанда, икки гувачини тәклип қилиши лазим. Өзиниң һоқуқлириға хилаплиқ қилинған әһвалларда шәхсниң полиция хадимлириниң һәрикитигә сотқа вә прокурорға шикайәт йезип мураҗиәт қилиш һоқуқи бар. 

				§ 42. Қҗниң сот тәҗрибисидә әң көп қоллинилидиған җазаларниң бәзибир түрлири

				Бүгүн дәристә: 

				силәр Қҗда қоллинилидиған асасий җаза түрлирини тәпсилий қараштурисиләр

				Қҗниң сот тәҗрибисидә әң көп қолли-нилидиған бәзибир җаза түрлирини айрим қараштуримиз. 

				Җәримә — сот тайинлайдиған ахча һесавидики җаза. җәримә тайинланғанда шәхс ахча төләшкә мунасивәтлик мәлум бир маддий чиқимға учрайду. җәримә әң йеник җаза түри болуп һесаплиниду вә 20 миңдин 25 

					•	түзитиш ишлири

					•	җәмийәтлик ишлар

				миңғичә айлиқ һесап көрсәткүчи даирисидә яки икки һәптидин бир жилғичә мааши яки башқа кирими миқдарида бәлгүлиниду. җәримини тайинлиғанда сот қилинған җинайәт еғирлиғини вә шәхсниң мүлкий әһвалини һесапқа алиду (47-схема).

				47-схема

				җаза түрлири

				җәмийәтлик ишларға тартиш. җәмийәтлик ишлар — у сотланған шәхсниң өзиниң асасий ишидин яки оқушидин бош вақтида җәмийәткә пайдилиқ ишларни һәқсиз орунлиши. Бу ишлар түрини йәрлик иҗраий органлар яки йәрлик өзини өзи башқуруш орунлири бәлгүләйду. җәмийәтлик ишлар 60 сааттин 240 саатқичә муддәткә бәлгүлиниду вә күнигә төрт сааттин ашурмай орунлиниду.

				Түзитиш ишлири — у сотланған шәхсни, униң тапавитиниң мәлум қисмини дөләт пайдисиға тутуп қелиш билән әмгәккә җәлип қилиш. Сотланғанниң тапавитидин дөләт киримигә, сот һөкүми билән бәлгүләнгән миқдарда, бәштин жигирмә пайизғичә көләмдә ахча тутули-ду. Түзитиш ишлири икки айдин икки жилғичә тайинлиниши мүмкин. Түзитиш ишлири әмгәккә қабилийәтсиз дәп тонулған, турақлиқ иш орни йоқ яки ишләп чиқириштин қол үзүп оқуш орунлирида күндүзи оқуйдиған шәхсләргә бәлгүләнмәйду. Түзитиш ишлири, сот һөкүм чиқарған пәйткичә 16 яшқа толған өсмүрләргә бир жилғичә муддәткә тайинлиниду.

				Қамаққа елиш — у җаза болуп, униң маһийити сотланғанларни мәхсус җайларда җәмийәттин қәтъий бөләк тутуштин ибарәт. Қамаққа елиш чариси бир айдин алтә айғичә қәрәлгә бәлгүлиниду. Қамаққа 

				елиш, җаза түридә, әркинлигидин айриш чарисидин өзиниң вақти вә уни өтәш шараити билән пәриқлиниду. Қамаққа елип, бөләк тутуш шәхскә буниңдин кейин техиму еғир вә узақ җаза — әркинлигидин айриш йүз бериши мүмкин екәнлигини әслитип туриду. Һөкүм чиққан вақитта 16 яшқа толмиғанларға, шундақла һамилдар вә балилири техи кичик аялларға қамаққа елиш чариси қоллинилмайду.

				Әркинлигидин айриш — сотланғанни турақ-колониягә, умумий, қаттиқ, алаһидә режимлиқ түзитиш колониясигә яки түрмигә әвәтиш арқилиқ уни җәмийәттин мәҗбурий бөләк тутуштин ибарәт. Әркинлигидин айриғанда сотланғанниң һоқуқ һалити хелә начарлайду: у башқа йәрләргә әркин берип келиш, әмгәк паалийитини өзи талла-велиш мүмкинчилигидин айрилиду, өз вақтини өзичә пайдилиниши чәклиниду. Әркинлигидин айриш җазаси алтә айдин 15 жилғичә, алаһидә еғир җинайәтләр үчүн 20 жилғичә яки өмүрвайәт берилиду. Еһтиятсизлиқ билән қилинған җинайәтләр үчүн әркинлигидин айриш муддити 10 жилдин ашмаслиғи керәк. Һөкүм чиққан күнигичә 18 яшқа толмиған вә әркинлигидин айришқа сотланған шәхсләр умумий яки күчәйтилгән режимлиқ тәрбийиләш колониясигә әвәтилиду.

				Өлүм җазаси — у интайин еғир вә қаттиқ җинаий җазалаш чариси. Өлүм җазасиниң әң еғир болуши шуниңдин ибарәтки, у сани бойичә наһайити аз җинайәт түрлиригә берилиду вә интайин кам қоллинилиду.

				Өлүм җазасиға кесилгән һәрбир шәхсниң өзигә кәчүрүм қилишни сорап мураҗиәт қилишқа һоқуқи бар. Қазақстанда 2003-жили 17-де-кабрьдин тартип өлүм җазасини қоллинишқа мораторий бәлгүләнгән. Һазирқи вақитта өлүм җазаси адәмләрниң һалак болушиға елип кәлгән террорлуқ җинайәтләр үчүн, шундақла уруш вақтида қилинған алаһидә еғир җинайәтләр үчүн тайинлиниду. Өлүм җазаси җинайити үчүн 18 яшқа кирмигәнләргә, аялларға вә 63 яштики һәм униңдин чоң әрләргә берилмәйду.

				Шундақла қошумчә жаза түрлириму моҗут, улар асасий җаза түрлири билән биллә қоллинилиду (48-схема). 

				48-схема

				 Тарихтин 

				Қедимийда интайин еғир җазалаш усуллири қоллинилған. Оттура әсирләрдә, 1532-жили V Карл вақтида түзүлүп, XVIII әсирниң ахириғичә қоллинилған умумгерманиялик җинаий ишлар қанунлириниң топлими алаһидә рәһимсизлик җаза чарилири билән пәриқләнгән. Җазани бәлгүлигәндә, "зиянлиқ" адәмни уҗуқтуруш, мәйип қилиш яки өлтириш мәхсити көздә тутулди. Қорқитиш вә рәһимсизлиқ — шу дәвирниң шиари әйнә шундақ болди.

				XV—XVIII әсирләрдики Қазақ ханлиғида адәттики қанунда җаза шунчи-лик еиғр болмиған. Өлүм җазаси камдин-кам қоллинилған. Униңға қатиллиқ қилғанлар һөкүм қилинатти. Зиян тартқан тәрәпниң разилиғи билән өлүм җазасиниң хун төләш билән алмаштурулуши мүмкин еди. Хун төләш асасий җаза түрлириниң бири болди. Хун төләш адәм өлтүрүлгәндә яки еғир җараһәт алғанда қоллинилиған. Хунниң мөлчәри зиян тартқучиниң иҗтимаий мәртивисигә вә җинайәтниң еғирлиғиға бағлинишлиқ болди. җисманий вә шәрмәндә қилидиған җазалар динға қарши җинайәтләр үчүн (дәһрийлик, қәсәмгә вапасизлиқ вә б.) һәм шәхскә қарши айрим җинайәтләр үчүн қоллинилди. Мәсилән, ата-анисини һөрмәтлимигән балиларға җисманий җаза бериләтти. Аддий малчини өлтәрсә 1000 қой, 200 илқа яки 100 төгә хун төләткүзүләтти. Қатардики султан, бий, батурни өлтәргәнлиги үчүн бир йерим яки икки һәссә көп хун төләтти. Абройлуқ султан, һакимни өлтәрсә — йәттә һәссә көп хун төлинәтти.

				Шундақ қилип, шәхсниң җинайәт қилғанлиғида әйиплик екәнлиги тоғрилиқ хуласини пәқәт сот чиқириду вә униң үчүн җазани бәлгүләйду. җаза қилинған җинайәтниң җәмийәткә ховуплиғи характериға вә дәриҗисигә, әйипкарниң шәхсийитигә мувапиқ болуши керәк, шундақла җинаий җавапкәрликни йеникләштүридиған вә еғирлаштуридиған һаләтләр һесапқа елиниши лазим.

				Тәкшүрүш соаллири вә тапшуруқлар

				1.	җәмийәтлик ишларға тартиш җазасиниң мәзмунини чүшәндүрүңлар. Униң мәхсити қандақ? 

				2.	Икки җаза түрини — җәмийәтлик ишларға тартиш вә түзитиш ишлири түрлирини селиштуруңлар. Уларниң пәрқи немидә? 

				2-дәриҗилик мурәккәп тапшуруқ. “Җинаий ишлар һоқуқида қоллинилидиған җаза түрлири” мавзусиға муназирә өткүзүңлар. Өз дәлил-пикирлириңларни асасландуруңлар. 

				§ 43. җинаий җавапкәрликтин азат қилиш шәрт-шараитлири

				Бүгүн дәристә: 

				силәр җинаий җавапкәрликтин азат қилиш шәрт-шараитлирини үгинисиләр.

				җинаий ишлар һоқуқи, җинаий һәрикәтләрни қилишқа вә җазани бәлгүләшкә бағлиқ, җәмийәтлик мунасивәтләрни рәтләйдиған нор-милардин тәркип тапқан. Башқичә ейтқанда, җинаий ишлар һоқуқи — у һәрикәтниң җинайәт екәнлигини вә униң җазалинишини ениқлайдиған юридик нормилар системисидур.

				җинаий ишлар һоқуқида қоғдаш вә рәтләш нормилири билән қатар рәғбәтләндүрүш нор-милириму бар. Бу нормиларни қоллиниш яки қолланмаслиқ җинайәт қилған шәхсниң посткриминаллиқ тәртип-һәрикәтлиригә бағлинишлиқ болиду. Мундақ һәрикәтләр — йәткүзүлгән зиянни ихтиярий өтәш, әйивини бойниға елип өзиниң келиши, шундақла униң тәртивиниң иҗабий тәрәпкә өзгәргәнлигини дәлилләйдиған һәрикәтләрни қилиши вә башқилардур.

				җинаий җавапкәрликтин азат қилиш — у гуманизм принципиниң әмәлгә ашурулуши вә у җинаий-һоқуқий мәҗбурлаш чарилирини пәйдин-пәй азайтиш һәм йениклитиш тенденциясини әкис әттүриду. Мундақ барлиқ азат қилиш түрлири пәқәт қәтъий айрим һалда, шәхсниң сүпәтлирини тәпсилий тәһлил қилиш арқилиқ вә мундақ шәхс җинаий җаза чарилирини қолланмастин түзилиши мүмкин дегән шәрт билән, қоллинилиши лазим. Җинаий җавапкәрликтин азат қилиш өз мәзмуни бойичә, пәқәт җазани өтәштинла әмәс, бәлки җаза чарисини тайинлаштин бошитилғанлиқниму билдүриду.

				Қҗниң җинаий ишлар кодексида, 5-бөлүмдә җинаий җавапкәрликтин азат қилиш түрлири көздә тутулған (ҚҖ ҖИК 65—78-маддилар). Уларниң бәзибирлирини атап көрситимиз: һәқиқәтән өкүнүш, пушай-ман қилиш; зөрүр қоғдиниш чекидин чиқип кетиш; процессуаллиқ келишим шәртлирини орунлаш; зиян тартқучи билән яхши-хоп болуш (65, 66, 67, 68-маддилар).

				җИКниң 65-маддисини қарап чиқимиз. Униңда һәқиқәтән өкүнүп, пушайман қилишқа бағлиқ җинаий җавапкәрликтин азат қилиш түри көздә тутулған. Мундақ азат қилиш түрини қоллиниш үчүн төвәндикиләр асас болуп һесаплиниду: 1) җинайәтни биринчи қетим қилиш; 2) җинайәт түри анчә еғир әмәс яки оттура дәриҗилик еғир болуши лазим; 3) әйивини бойниға елип ихтиярий келиш; 4) җинайәтни паш қилишқа ярдәмлишиш; 5) йәткүзүлгән зиянни өтәш.

				Азат қилиш тоғрилиқ қарарни қобуллиғанда, дәсләпки икки бәлгү муқәррәр болуп һесаплиниду, лекин улар йетәрлик асас әмәс. Азат қилиш тоғрилиқ қарарда барлиқ асаслар көрүнүш тепиши лазим.

				Мундақ шәрт-асасларниң әң муһимлириниң бири — қанунда әйивини бойниға елип ихтиярий келиш болуп һесаплиниду. У шуниңдин ибарәтки, әйипкар қилған җинайити тоғрилиқ билдүрүп һоқуқ қоғдаш органлириға өз ихтияри билән келиду.

				җинайәтни паш қилишқа ярдәмлишиш — қилинған қилмишниң барлиқ тәпсилатлирини ениқлашқа, қилмишқа қатнашқанларни паш қилишқа, җинайәт қилишта қолланған қуралларни, җинаий йол арқилиқ тепилған буюмларни тепип беришкә тәргәв органлириға паал ярдәм қилиш болуп һесаплиниду.

				Йәткүзүлгән зиянни өтәш ихтиярий характерда болуши, әйипкарниң өзи тәшәббускар болуши лазим. У бузулған мүлүкни әслигә кәлтүрүш, уни җөндәш, ахчилиқ компенсация бериш болуп һесаплиниду. Маддий чиқимниму, мәнивий зиянниму өтәш керәк. Мәсилән, зиян чәккәнгә яла япса яки һақарәтлисә, көпчилик алдида кәчүрүм сораш.

				Шундақла шәхс уюшқан топ яки җинаий бирләшмә қилған җинайәтләрни паш қилишқа, тәргәв қилишқа, җинайәтниң алдини елишқа, җинайәтләргә қатнашқан башқа шәхсләрни паш қилишқа паал ярдәмлишиши лазим. Паал ярдәм қилиш — у шәхсниң ихтиярий һалда, ички етиқати билән җинайәтләрни паш қилишқа қатнишишини билдүриду.

				Зөрүр қоғдиниш чекидин чиқип кәтсиму җинаий җавапкәрликтин азат қилишни қараштуримиз. Һәрбир адәм җәмийәткә ховуплуқ қәстликтин өзиниму һимайә қилиш һоқуқиға егә. Зөрүр қоғдиниш шараитида зиян йәткүзгәнликму җинаий җавапкәрликтин азат қилиду. Лекин өзини һимайә қилиш нәтиҗисидә қәст қилғучиға хелә чоң, керәклик әмәс, зиян йәткүзүлсә, у чағда мундақ һәрикәт зөрүр қоғдиниш чекидин чиқип кәткәнлик дәп тонулиду.

				Лекин қоғдиниватқан адәм үчүн, униңға қарши қәстлик һәрикәт адәттә туюқсиз, күтмигән һаләттә йүз бериду. Буниңда толуқ чүшинишлик сәвәпләргә бола адәм өзини туталмайду, йүз бериватқан вақиә уни тәбиий тәшвишкә салиду. Шундақ вәзийәттә қоғданғучи бәзидә әһвални тоғра вә сағлам баһалалмайду. Сот шундақ әһвални һесапқа елип, әгәр шәхс қорқуп яки мәңдәп, зөрүр қоғдиниш чекидин 

				чиқип кәтсиму, уни җинаий җавапкәрликтин азат қилиш мүмкинчилигини көздә тутуши мүмкин.

				Зөрүр қоғдиниш чекидин чиқип зиян йәткүзүш җазани йеникләштүридиған һаләт дәп қаралсиму, һәрһалда җинаий һәм җаза берилидиған һәрикәт сүпитидә қараштурулиду. җинаий җавапкәрликтин азат қилишниң шундақ түрини қоллинишқа киргүзүш болса, зөрүр қоғдиниш һалитидә қилинған һәрикәтләр, җәмийәткә пайдилиқ сүпитидә қараштурулиду вә қанун өзиниң аҗралмас һоқуқлирини паал һимайә қилишқа интиливатқанларни қоғдиши лазим.

				Процессуаллиқ келишимләр җинаий иш-ни сот алдидики тәргәв қилиш давамида икки шәкилдә — әйивини иқрар қилиш тоғрилиқ келишим шәклидә вә һәмкарлишиш шәклидә түзилиши мүмкин. Әйивини иқрар қилиш тоғрилиқ келишим анчә еғир әмәс, оттура еғир яки еғир җинайәт қилғанлиғида әйиплиниватқан шәхсләр билән түзүлүши мүмкин. Һәмкарлишиш шәклидики про-цессуаллиқ келишим җинаий қилмиш қил-ғанлар биләнму, шундақла һәрқандақ еғир җинайәт қилған шәхсләр биләнму түзүлүши мүмкин.

					Әйивини иқрар қилиш тоғрилиқ келишим түзүлгәндә, әйиплик дәп гуманлиниват-қан шәхсниң қоюлған әйип билән келишиши муқәррәр шәрт болуп һесаплиниду. Бу шәрт һәмкарлишиш тоғрилиқ келишим түзүлгәндә тәләп қилинмайду. Әйивини иқрар қилиш тоғрилиқ процессуаллиқ келишим җинаий иш бойичә сот алдиди-ки тәргәвни тезлитишкә, сотта ишниң қарилишини аддийлаштурушқа, җинайәт қилинған вә униң бойичә ишни қозғаш қарари қобул қилинған вақит арилиғини қисқартишқа, шундақла сот актини орунлашни чапсанлитишқа имканийәт бериду. җинайәт қилған шәхсниң өз әйивини иқрар қилиши тәргәв органлириниң әйипни дәлилләш ишини йеникләштүриду, чүнки әйип иқрар қилинса, җинайәтниң сәвәп-мәхсәтлири айдиңлишиду, шундақла маддий дәлилләр, җинайәт қураллири тапшу-рулиду.

				Әгәр адәм өлүмигә елип кәлмигән анчә еғир әмәс яки оттура еғир җинайәт қилса, шәхс җинаий җавапкәрликтин азат қилиниши мүмкин. Шәхс, әгәр әризә бәргүчи яки зиян тартқучи билән яхши-хоп болса, шундақла медиация тәртивидә келишсә һәм йәткүзүлгән зиянни өтисә, җинаий җавапкәрликтин азат қилиниши мүмкин.

				Шундақ қилип, заманивий җинаий ишлар һоқуқи гуманизмға ин-тилиши билән пәриқлиниду. Бу һаләт җинаий җавапкәрликтин азат 

					•	җинаий җавапкәрликтин азат қилиш — у җинаий ишни тәргәв қиливатқан дөләт органлириниң бу ишни давамлашту-руштин баш тартиши. Буниңда әйиплик һесапланған шәхскә қандақту-бир җинаий-һоқуқий чариләр қоллинилмай, униң җинаий иши тохтити-лиду.

					•	Әйивигә өкүнүп, пушайман қилиш — бу җинайәт қилған шәхсниң кейинки иҗабий һәрикити болуп, у йәткүзгән зийини еғирлиғини йениклитишкә яки йоқитишқа һәм җинайәтни паш қилип, тәргәв жүргүзүшкә ярдәм қилишқа қаритилған һәрикәт.

				қилиш шәртлирини рәтләйдиған нормиларда ениқ көрүниду. Уларниң арисида әйивини иқрар қилиш вә процессуаллиқ келишим түзүш ин-ститутлири йеңи нормилар болуп һесаплиниду.

				Тәкшүрүш соаллири вә тапшуруқлар

				1.	җинаий җавапкәрликтин азат қилиш шәртлирини қандақ чүшинисиләр?

				2.	җинайәт қилған шәхс җинаий җавапкәрликтин қандақ мәхсәт билән азат қилиниду?

				1-дәриҗилик мурәккәп тапшуруқ. җинаий җавапкәрликтин азат қилиш түрлирини топқа бөлүнүп, тәпсилий қараштуруңлар. Сот әйивигә пушайман қилип бойниға елиш фактиға немә үчүн алаһидә диққәт бөлиду? АӘВдин мисаллар кәлтүрүңлар.

				2-дәриҗилик мурәккәп тапшуруқ. Мону вәзийәтни қарап чиқип муһакимә қилиңлар. М. поликлиникиниң күзитилмәйдиған гардеробида хаталишип башқа бириниң қундуз қулақчисини кийип чиқти. Кочида уни қулақчә егиси С. қоғлап йетип, гәп қилмастин бе-шидин қулақчини алди. М. болса, уни булаңчи дәп ойлап, үзигә уруп иңигини сундарди. Бу вәзийәттә М.ни оғрилиқ қилди дәп җинаий җавапкәрликкә тартишқа боламду?

				Шундақла бу әһвалда зөрүр қоғдиниш чекидин чиқиш һалити моҗутму?

				җавап: Бу әһвалда М. гардеробта хаталишип башқисиниң қулақчисини алди. Йәни, униң ятниң мүлкини оғрилаш нийити болмиди. Бу һаләттә җинайәт тәркиви — оғрилиқ — йоқ. М. С.ға җисманий җараһәт салди. Йәни, үзигә уруп иңигини сундуруп, зиян йәткүзди. Мувапиқ һалда зөрүр қоғдиниш чекидин чиқип кәткәнлик мәсилиси пәйда болди. Әгәр М. җинайәт қилған шәхсни тутуш үчүн зөрүр чариләр чекидин чиқмиған болса, у җинаий җавапкәрликкә тартилмайду. Чәктин чиққанлиқ факти көплигән субъектив амиллар бойичә баһалиниду. Улар — С.ниң һәрикити, униң җисманий сүпәтлири, М.ниң уруш күчи вә б.

				9 бап. Қазақстан җумһурийитидә коррупциягә қарши һәрикәт қилиш системиси

				§ 44. Қҗда коррупциягә қарши һәрикәт қилишқа қаритилған һоқуқий вә сәясий актлар. "Коррупциягә қарши һәрикәт қилиш тоғрилиқ" Қҗ қануниниң умумий тәриплимиси. Қазақстан җумһурийитиниң 2015—2025-жж.-ға бәлгүләнгән антикоррупциялик стратегияси

				Бүгүн дәристә: 

				силәр коррупция дегән немә екәнлигини; бу сәлбий һадисигә қарши һәрикәт қилишқа қандақ асасий чариләр қаритилғанлиғини билисиләр.

				Коррупция муаммиси һазир җәмийәт һаяти-ниң барлиқ саһалириға мунасивәтлик болмақта. Коррупция дөләт системисиға сәлбий тәсир қилмақта, һакимийәткә зиян йәткүзмәктә, җәми-йәтниң дөләт органлириға ишәнмәслигини пәйда қилмақта. җәмийәт қоллап-қувәтлимисә, дөләт тәрәққий қилмайду. Нәқ шуңлашқа демократик дөләтләр коррупциягә қарши күришиш вә һә-рикәт қилиш бойичә барлиқ чариләрни көрмәктә.

					•	коррупция

					•	антикоррупциялик қанун

					•	коррупцияниң алдини елиш вә қарши һәрикәт қилиш

				Дунияда “коррупция” чүшәнчисиниң көплигән ениқлимилири моҗут. Лекин уларда толуқ рәвиштики рошәнлик вә һоқуқий ениқлиқ йоқ. Қазақстан вә Ғәрип һоқуқшунаслириниң бу муаммиға көзқарашлири хелә пәриқлиниду. Қазақстан һоқуқшунаслири коррупцияни һоқуқ нормилириниң тәләплиригә қарши келидиған җәмийәткә зиянлиқ әйип һәрикәт кәби һоқуқ бузуш сүпитидила чүшиниду. Ғәрип алим-лири өз новитидә коррупция даирисини сәясий элитиниң девиантлиқ әхлақ-тәртиви даирисигичә кәңәйтиду. Йәни, көпинчә әхлақ вә этика нормилириниң бузулуши тоғрилиқ гәп қилиду.

				Һәрқандақ әһвалда коррупция дәп шәхсий пайдиси үчүн дөләт һакимийитини сүйистимал қилишни чүшиниду. Коррупция субъектлири: 

				• җавапкәрлик дөләт лавазимини егилигән шәхсләр; 

				• дөләт функциялирини орунлаш вакалитигә егә шәхсләр; 

				• уларға тәңләштүрүлгән шәхсләр. 

				Шундақла лавазимлиқ шәхсләргә пара берип өз мәхситигә йетишни көзләйдиған индивидму коррупция субъекти болуши мүмкин. 

				Коррупцияниң үч түри — мәиший, иш бабидики вә сәясий түрлири моҗут (49-схема). 

					•	Коррупция — лавазимлиқ шәхсләрниң өз вакали-тини мүлкий вә мүлкий әмәс байлиқни вә әвзәлликләрни елиш мәхситидә, шундақла башқа шәхсләргә пара бериш үчүн қанунсиз пайдилиниши

					Диққәт ағдуруңлар!

						Коррупция түрлири

					

				

				
					
						Мәиший коррупция. Аддий гражданлар вә әмәлдарларниң өз ара мунасивәтлиридә пәйда болиду. Бу гражданлар бәргән һәрхил соғилар вә лавазимлиқ шәхскә һәм униң аилә әзалири-ға һәрхил хизмәтләрни қилиш. Мәиший корруп-ция саламәтликни сақлаш, билим бериш, кемә ясаш саһалирини, һәрхил рой-хәткә елиш түрлири, һәр-бий хизмәткә чақириш, һоқуқ қоғдаш хизмити охшаш саһаларни өз ичигә алған.

					

				

				
					
						Иш бабидики коррупция. Һакимийәт вәкиллири билән тиҗарәтчиләрниң өзара мунасивәтлиридә пәйда болиду. Башқичә ейтқанда, иш бабидики коррупция тиҗарәтчи вә лавазимлиқ шәхс арисида коррупциялик келишим шәклидә әмәл-гә ашиду. Буниңға шун-дақла дөләтлик ишлар үчүн тендерларни (кон-курсларни) өткүзүш шәртлирини бузушниму ятқузуш мүмкин.

					

				

				
					
						Сәясий коррупция. Алий һакимийәт эше-лонлирида орун алған. Бу йәрдә пара бериш, елиш факти көпинчә җамаәтчиликкә вә һоқуқ қоғдаш қурулмилириға мәлум әмәс. Субъектлар сәясий һакимийәткә егә, һәрикити сәясий мәхсәтләргә йетишкә – һакимийитини тутуп қелиш вә күчәйтишкә, вакаләтлирини кәңәй-тишкә яки техиму бе-йишқа қаритилған.

				Иш бабидики коррупция мисали — у дөләтлик ишларни орунлаш саһасидики (государственные закупки) һоқуқ бузушлардур. Конкурс (тендер) өткүзидиған хадимлар пат-пат мәлум бир ширкәтниң кон-курсини йеңивелишиға мәнпийәтдар болиду. Елимиздә коррупциялик мүмкинчиликләрни йоқитиш үчүн йеңи программа — “Рәқәмлик Қазақстан” программиси әмәлгә ашурулмақта. У коррупция дәриҗисини төвәнлитишкә имканийәт бериду.

				Иш бабидики коррупция ихтисадий өсүш вә тәрәққият сүръитини пәсәйтиду. Кор-рупциялик әмәлият тиҗарәттә риқабәтчилик муһитни бузиду. Коррупциялик схемилар, пара бериш системилири арқилиқ, мәсилән, ишләпчиқириш ширкәтлири вә йәткүзүп бәргүчиләр базар қаидилиригә мувапиқ әмәс риқабәт үстүнлүклиригә егә болиду.

				Иш бабидики саһада коррупциялик әмәлиятни пайдилиниш базар баһа бәлгүләш системисиға зиян йәткүзмәктә. Сәвәви товар, иш, хизмәт баһалирини баштинла пара бе-риш үчүн, әттәй өстүргәнликтин, бу әһвал барлиқ йәрдә баһаларниң өсүшигә елип келиду.

				Коррупциялик әмәлиятни пайдилиниш селиқ төлимәсликкә вә ихтисатниң "көләңгүдики" секторини күчәйтишкә сәвәп болмақта.

				Иш бабидики коррупция инвестиция җәриянлириға сәлбий тәсир йәткүзиду, инве-стиция климати начарлишиду.

				Сәясий коррупция коррупциялик һакимийәт пирамидисиниң үстидә туриду. У қанунлар вә башқа нормативлиқ һоқуқ актлири дәриҗисидә дөләт сәяситини шәкилләндүридиған тәсирлик сәясий вә дөләт субъектлириниң паалийитигә хас һадисә болуп һесапланмақта.

				Қазақстанда коррупциягә қарши һәрикәт қилишқа қаритилған сәясий вә һоқуқ актлири қобулланди. 2008-ж. Қазақстан БДТниң коррупциягә қарши конвенциясини ратификациялиди. Қҗда коррупциягә қарши һәрикәт қилиш бойичә чариләр дөләт һакимийити тәрипидинла әмәс, бәлки җәмийәт тәрипидинму әмәлгә ашурулмақта. Бу гражданлиқ җәмийәтниң барлиқ институтлири, сәясий партияләр, һөкүмәтлик әмәс тәшкилатлар коррупциягә қарши күришиш вә коррупцияниң алдини елиш мәхсәтлиридә биллә һәрикәт қиливатиду демәктур. Қазақстанда һоқуқ системиси, дөләт хизмитигә қобуллаш, дөләт хизмитидә ишләш, дөләт хизмитидә мәнсивини өстүрүш вә дөләт хизмәтчилириниң истипаға кетиши системиси дайим мукәммәлләштүрүлмәктә.

				2015-жили Антикоррупция стратегияси қобулланди. Униңда гражданларниң турмуш дәриҗисини көтиришкә, миллий ихтисатни өстүрүшкә, тиҗарәтни жүргүзүш шараитини яхшилашқа, аһалиниң һоқуқ саватлиғини вә иҗтимаий паалийәтчанлиғини ашурушқа, электронлуқ һөкүмәтни җарий қилишқа асасий диққәт бөлүнгән.

				2015-жили 18-ноябрьда Қҗниң “Коррупциягә қарши һәрикәт қилиш тоғрилиқ” қануни қобулланди. Һазирқи вақитта елимиздә коррупциягә қарши һәрикәт қилишниң принцип җәһәттин йеңи мо-дели әмәлгә ашурулмақта. “Қазақстан 2050”: Шәкилләнгән дөләтниң 

				йеңи сәясий йоли” стратегиясидә коррупция — миллий бехәтәрликкә уттур һовуп туғдуридиған һадисә дәп көрситилгән. Қҗ Президентиниң мәктүплиридә, Қҗниң 2015—2025-жилларға бәлгүләнгән Антикорруп-циялик стратегиясидә, Бәш институциялик ислаһат вә Милләтниң “100 ениқ қәдәм” планида коррупциягә қарши һәрикәт қилиш вә җәмийәттә униң һәр қандақ көрүнүшлиригә төзмәслик вәзийитини шәкилләндүрүш үчүн системилиқ шәрт-шараитларниң асаслири селинған.

					Пәқәт кейинки үч жилдила, қаидилири кооррупцияни азайтишқа қаритилған 60тин ошуқ қанун қобулланди. Көрүлгән чариләр нәтиҗисидә мәмурий тосалғулуқлар билән коррупциялик тавакәлчиликләр қисқарди, дөләт хизмәтлирини көрситиш сүпити өсти, заманивий вә нәтиҗидарлиқ қанунлар қобулланди, аһалиниң һоқуқ аң сәвийәси, коррупциягә қарши мәдәнийити өсти.

				Билим бериш саһасида коррупциягә қарши һәрикәт қилиш васити-лири: Тәрбийә ишлириниң концепциялик мәсилилири программиси; көплигән мәктәпләр билән колледжларда қурулған ихтиярий “Адал урпақ” клублири (уларниң мәхсити оқуш орунлирида антикоррупци-ялик мәдәнийәтни қелиплаштуруштин ибарәт); барлиқ алий вә отту-ра мәхсус оқуш орунлири имзалиған Антикоррупциялик хартияләр; студентларниң флешмоблири — “Адал бол”, “Университеты вне кор-рупции”, “Чистая сессия” вә б.

				Шундақ қилип, коррупция умумән пүткүл җәмийәткә зиян йәткүзмәктә дәп хуласә чиқириш мүмкин. Һәммидин авал у ихти ясадий зияндур. Коррупция нәтиҗисидә интайин нурғун ахча дөләт бюджетиға чүшмәйду вә җәмийәтниң еһтияҗлириға пайдилинилмайду. Коррупция шундақла җәмийәтниң әхлақ асаслириға дәхил йәткүзмәктә, у күндилик турмуш һадисисигә айлиниши мүмкин. Қисқиси, корруп-ция җәмийәт тәрәққиятини астилатмақта.

				Тәкшүрүш соаллири вә тапшуруқлар

				1.	Коррупциягә ениқлима бериңлар. У дөләт тәрәққиятиға қандақ тәсир йәткүзиду? 

				2.	Силәр қандақ коррупция һадисилирини байқидиңлар? АӘВ материаллирини пайдилиниңлар. 

				1-дәриҗилик мурәккәп тапшуруқ. Мону вәзийәтни муһакимә қилиңлар. Е. әтигән-лиги ишқа кечикивататти. Йолдики машиниларниң тиқилип қелишини көрүп, қарши тәрәпкә чиқип маңмақчи болди. Лекин у бурулуп йолниң қарши қатнаш тәрипигә өткән-дә, уни йол-патруль хизмитиниң хадимлири тохтатти. Е. сержант М.ға протокол язмаслиғи үчүн 5 миң тәңгә тәклип қилди. Мошу әһвалда қандақ һоқуқ бузушлар орун алди? Полиция сержанти М. қандақ һәрикәт қилиши лазим?

				2-дәриҗилик мурәккәп тапшуруқ. "Рәқәмлик Қазақстан — 2017—2020-жж." дөләт программисиниң мәзмунини үгиниңлар. Бу программа рәқәмлик экосисте-мини илғар тәрәққий әткүзүш арқилиқ аһалиниң турмуш дәриҗисини вә Қазақстан ихтисадиниң риқабәтчилик қабилийитини ашурушқа қаритилған. У төвәндики саһаларни риваҗландурушқа қаритилған: 1. Рәқәмлик Ипәк йоли; 2 Креативлиқ җәмийәт; 3. Ихти-сат тармақлиридики рәқәмлик өзгәртип қурушлар; 4. Паалийәтчан дөләт. "Рәқәмлик Қазақстан — 2017—2020-ж.ж." дөләт программисиниң мәзмуни һәққидә чаққан сәһниләштүрүлгән көрүнүш тәйярлаңлар. 

					•	коррупциягә қарши һәрикәт қилиш

					•	антикоррупциялик мониторинг

					•	антикоррупциялик чәклимиләр

				§ 45. Қазақстан җумһурийитидә коррупциягә қарши һәрикәт қилиш чарилириниң Системиси

				Бүгүн дәристә: 

				силәр коррупциягә қарши һәрикәт қилиш чарилириниң системиси тоғрилиқ билисиләр.

				2015-жили 18-ноябрьда Қазақстанда “Коррупциягә қарши һәрикәт қилиш тоғрилиқ” қанун қобулланди. Бу қанунниң асасий мәхсити — коррупция дәриҗисини еғишмай төвәнлитидиған шараитни яритиш болуп һесаплиниду. Бу болса, антикорруп-циялик мәдәнийәтни қелиплаштурушқа ярдәмлишиду. Униң үчүн пүткүл җәмийәтни коррупциягә қарши һәрикәткә тартиш көздә тутулмақта. Шу мәхсәттә антикоррупциялик мониторинг, коррупци-ялик тавакәлчиликләрни тәһлил қилиш, антикоррупциялик тәрбийә бериш, антикоррупциялик мәдәнийәт охшаш йеңи институтлар җарий қилинди (50-схема).

				50-схема

				Бу схемидин көрүнүп турғинидәк, коррупциягә қарши һәрикәт чарилириниң системиси йетәрлик дәриҗидә кәңдур.

				Әнди һәрбир чарини қараштуримиз.

				Антикоррупциялик мониторинг — антикоррупциялик сәясәтниң нәтиҗидарлиқ болушиға, һоқуқ қоғдаш органлириниң коррупциягә қарши һәрикәт қилиш саһасидики ишлириға, шундақла җәмийәтниң 

				коррупция дәриҗисини қандақ чүшинип баһалишиға мунасивәтлик әхбаратни жиғиш, ишләш, умумлаштуруш, тәһлил қилиш вә баһалаш бойичә паалийәт.

				Антикоррупциялик чәклимиләр — улар шундақ чариләрки, уларға бенаән җавапкәрлик дөләт лавазимини егиләватқан шәхсләр, дөләт функциялирини атқурушқа вакаләтлик шәхсләр төвәндики мәҗбурийәтләрни орунлиши лазим:

				• дөләт функциялирини орунлашқа мас-лашмайдиған паалийәтни әмәлгә ашурмаслиқ;

				• йеқин уруқ-туққанлири, аяли (ери) вә йеқин башқа шәхсләр билән биллә хизмәт қилишқа (ишләшкә) йол қоймаслиқ;

				• хизмәт бабидики әхбаратни байлиқ вә үстүнлүк-әвзәлликләр елиш мәхсәтлиридә пайдиланмаслиқ;

				• хизмәт вакаләтлирини орунлишиға мунаси-вәтлик соғиларни алмаслиқ.

				Мәнпийәтләр тоқунушлириниң алдини елиш вә биртәрәп қилиш — вакаләтлик шәхсләр пәйда болған мәнпийәтләр тоқунуши, яки тоқунушниң пәйда болуши мүмкин екәнлигә һәққидә, өзлиригә бу тоғрилиқ мәлум болса, өзлири ишләватқан тәшкилатниң беваситә рәһбирини яки рәһбәрликни язмичә шәкилдә хвәрдар қилиши лазим.

				Тиҗарәтчилик саһасида коррупциягә қарши һәрикәт чарили-ри — тиҗарәтчиләр өзлириниң паалийитини әмәлгә ашуруш вақтида коррупцияниң алдини елиш чарилирини көрүши лазим; шу җүмлидин адил риқабәтчилик принциплириға әмәл қилиш; иш бабидики этика нормилирини қобуллап, уларға риайә қилиш; коррупцияниң алдини елиш мәсилилири бойичә дөләт органлири вә башқа тәшкилатлар билән өзара һәрикәт қилиш арқилиқ коррупциялик һоқуқ бузуш сәвәплири билән шәрт-шараитлирини азайтиш чарилирини көрүши лазим.

				Коррупциялик һоқуқ бузушларни ениқлаш, паш қилиш, тәргәв қилиш, йоқитиш, алдини елиш вә һоқуқ бузғанлиғи үчүн әйиплик шәхсләрни җавапкәрликкә тартиш — Қҗниң прокуратура, миллий бехәтәрлик, ички ишлар, дөләт киримлири, һәрбий полиция орган-лири, Миллий бехәтәрлик комитетиниң Чегара хизмити өзлириниң компетенцияси даирисидә әмәлгә ашуриду.

				Коррупциялик һоқуқ бузушлар һәққидә хәвәр қилиш — коррупция-лик һоқуқ бузуш тоғрилиқ әхбаратқа егә шәхс бу һәққидә коррупциягә қарши һәрикәт қилиш бойичә вакаләтлик органни хәвәрдар қилиши 

					•	Коррупциялик тавакәлчиликләрни тәһлил қилиш (ички вә ташқи) — корруп-циялик һоқуқ бузуш сәвәплирини вә шәрт-шараитлирини ениқлап үгиниш.

					•	Антикоррупциялик мәдәнийәтни қелип-лаштуруш — мәхсус органларниң җәми-йәттә коррупциягә төзмәсликни әкис әт-түридиған қәдрийәтләр системисини сақлаш һәм мустәһкәмләш бойичә паалийити

					•	Антикоррупция-лик өлчәмләр — коррупцияниң алдини елишқа қаритилған тәвсийәләр системиси.

					•	Маалийә назарити чарилири — мәхсус чариләр болуп, уларға бенаән мәлум шәхсләр өзлириниң активли-ри, мәҗбурийәтлири, киримлири, мүлки тоғ-рилиқ декларацияләр тапшуриду

				

			

			
				
					[image: ]
				

				
					
						Глоссарий

					

				

			

		

		
			
				лазим. Коррупциялик һоқуқ бузуш фак-ти һәққидә хәвәр қилған яки коррупциягә қарши һәрикәт қилишқа ярдәмләшкән шәхс дөләт һимайисидә болиду вә Қҗ Һөкүмити бәлгүлигән тәртиптә рәғбәтләндүрүлиду.

				Коррупциялик һоқуқ бузуш ақивәтлирини йоқитиш — бу қанунсиз алған мүлүкни яки қанунсиз көрситилгән хизмәтләр нәрқини (ахча һесавида) қайтуруш; коррупциялик һоқуқ бу-зуш нәтиҗисидә әмәлгә ашқан келишимләрни, шәртнамиләрни, актларни бекар қилиш.

					Коррупциягә қарши һәрикәт қилиш бойичә хәлиқара әмәлиятқа мураҗиәт қилип, Сингапурниң тәҗрибисини қараштуримиз. Һазирқи вақитта Сингапур коррупция дәриҗиси әң төвән тәрәққий әткән әлдур. Бу дөләтниң гражданлири коррупциягә қарши үч асасий принципқа асаслинип күрәш жүргүзгән. 

				Биринчи принцип — меритократия принципи. Униңда дөләтни башқурушқа әң яхши, қабилийәтлик, биләрмән, креатив адәмләрни таллавелиш системи-си қоллинилди. Дөләт хизмитигә қобулланғанда конкурслиқ хиллаш, дөләт хизмәтчисиниң паалийитини рейтинглиқ баһалаш жүргүзилиду.

					Меритократия — адәмни қабилийитигә қарап баһалаш, у патронаж системисиға қариму-қаршидур. Патронаж системисида дөләт хизмитигә шәхсий садақәтлик, достлуқ яки туққанчилиқ принциплириға асаслинип таллавалиду.

				Иккинчи принцип — прагматизм. У — башқисиниң тәҗрибисини иҗадий пайди-линишни билиш, уни өз елидә барлиқ иҗабий вә сәлбий тәрәплирини һесапқа елип, уйғун маслаштуруш.

				Үчинчи принцип — вижданлиқ принципи. Алий әхлақ категорияси сүпитидә вижданлиқ — Сингапурниң һакимийәт қурулмилирида муваппәқийәтлик ишләш үчүн керәк әң биринчи шәрттур. Бу әлдә хусусән дөләт һакимийити саһасида коррупциягә қарши күрәш жүргүзүлгән дәсләпки вақитта этикиға, этика мәртивисигә чоң әһмийәт берилди. Әлниң дәсләпки премьер-министри Ли Куан Ю узақ моҗут болушқа интилған барлиқ җәмийәтләр вижданлиқ принципиға әмәл қилип, уни сақлиши лазим, әкси әһвалда җәмийәт моҗутлиғини йоқитиду дәп һесаплиди. Жуқури җавапкәрлик дәриҗиси, адиллиқ, вижданлиқ, өзиниң әң яхши шәхсий үлгисини көрситиш — Сингапурниң сәясий рәһбәрлириниң, дөләт әрбаплириниң асасий мәхсити, өлчәмлири әйнә шундақ. Бу әлдики һөкүмәт — хәлиқ үчүн үлгә.

				Шундақ қилип, Қазақстанда коррупциягә қарши һәрикәт қилиш бойичә комплекслиқ чариләр көздә тутулған. Улар — тиҗарәтчилик саһасида коррупциягә қарши һәрикәт чарилирини қоллиниш; мәнпийәтләр тоқунушини вә униң алдини елиш һәм уни бир тәрәп қилиш чарилирини регламентлаш; дөләт хизмити функциялири-ни орунлашқа вакаләтлик шәхсләрниң вә уларға тәңләштүрүлгән шәхсләрниң хираҗәтлири мәнбәлирини декларациялиши; мәлум бир шәхсләр даирисиниң декларациялиридин уларниң активлири вә мәҗбурийәтлири тоғрилиқ мәлуматларни елан қилиш, шундақла ки-римлири билән мүлки һәққидә декларациялирини елан қилиш.

				Тәкшүрүш соаллири вә тапшуруқлар

				1.	Қҗдики коррупциягә қарши һәрикәт чарилирини ечип көрситиңлар.

				2.	"Антикоррупциялик чәклимиләр" маддисиниң мәзмунини ечип көрситиңлар. Йеқин уруқ-туққанлириниң, аялиниң (ериниң) вә башқа йеқин шәхсләрниң бирлишип хизмәт қилишиға (ишлишигә) йол қоймаслиқ принципиға диққәт қилиңлар. Бу қаидә немә үчүн қоллинилиду? Өз пикирлириңларни ейтиңлар. 

				1-дәрҗилик мурәккәп тапшуруқ. Сингапурдики коррупциягә қарши күрәш тоғрилиқ видео-фильмни көрүңлар. Уни муһакимә қилип, шу әлдики коррупциягә қарши күрәш йоллири тоғрилиқ пикир ейтиңлар. Қазақстанда бу әл тәҗрибисини қоллиниш мүмкинму? "Сингапур қандақ қилип коррупцияни йәңди?" мавзусиға презентация тәйярлаңлар.

				§ 46. Антикоррупциялик мәдәнийәт

				Бүгүн дәристә: 

				силәр мәдәнийәт вә антикоррупциялик мәдәнийәт тоғрилиқ билисиләр.

				Мәдәнийәт — у җәмийәтниң маддий вә мәнивий қәдрийәтлириниң жиғиндиси. җәми-йәтниң әхлақ қәдрийәтлири системиси, әнъәнилири, менталитети, дили, тәртип вә турмуш тәрзи нәмунилири — мәдәнийәтниң һулидур. Мәдәнийәт түпәйли җәмийәттә адәм иҗтимаийлишиду, униң шәхсий сүпәтлири тәрәққий қилиду, иҗадий қабилийити шәкил-линиду. 

				Һоқуқий мәдәнийәт — адәмниң вә җәмийәтниң тәрәққий қилиши үчүн зөрүр һоқуққа аит қәдрийәтләрниң бирикмиси. Һоқуқий мәдәнийәтниң асаси — шәхсниң иҗабий һоқуқ аң-сәвийәси билән қануний паалийити (тәртиви). 

				Антикоррупциялик мәдәнийәт — у һоқуқий мәдәнийәтниң бир қисми. У коррупцияниң җәмийәтниң паравәнлиги билән бехәтәрлигигә қандақ һалакәтлик тәсир қилиши тоғрилиқ билим дәриҗисидин ибарәт. Антикоррупциялик мәдәнийити жуқури адәм коррупцияни йоқитишқа паал интилиду. 

					•	мәдәнийәт

					•	коррупциялик иш-һәрикәт

					•	антикоррупциялик мәдәнийәт

					•	һоқуқий мәдәнийәт

				ХХ әсирниң 2-йеримида коррупция барғансири хәлиқара муаммиға айлинишқа башлиди. Корпорацияләрниң чәт әлләрдики алий лава-зимлиқ шәхсләргә пара берип сетивелиши аммивий характерға егә болушқа башлиди. Аләмшумуллиниш шуниңға елип кәлдики, бир әлдики коррупция башқа дөләтләрниң тәрәққиятиға сәлбий тәсир йәт-күзүшкә башлиди. БДТ коррупция тоғрилиқ билимни тәрғип қилиш үчүн Хәлиқара Коррупциягә қарши күришиш күнини тәсис қилди (9-декабрь).

				Коррупциялик иш-һәрикәт чүшәнчиси һәққидә. Коррупциялик иш-һәрикәт — у лавазимлиқ шәхсниң өзиниң хизмәт орнини пай-дилинип шәхсий пайда елишқа қаритилған һәрикити. Коррупциягә майиллиқ — у пара елишқа “мәҗбурлаш” вәзийитидә коррупциялик һәрикәтни таллавелишқа шәхсән майил болуштур. Антикоррупциялик турақлиқ — у шәхсниң системилиқ хусусийити. У шәхсниң корруп-циялик бесимға қарши турушқа вә криминаллиқ һәм қанунға бойсу-нуш иккисиниң кейинкисини таллавелишқа қабилийәтлик болушида көрүниду. 

				Антикоррупциялик мәдәнийәт барлиқ адәмләргә хас һадисә. Униң дәриҗиси һәрхил: төвән, оттура, жуқури болиду. Шуңлашқа анти-коррупциялик мәдәнийәтни һәрхил мәвқәдин қараштуруш мүмкин:

				• йәккә шәхсниң һоқуқ байлиғи сүпитидә — қанунға бойсунуш адити;

				• коррупциягә қарши һоқуқий паалийәтчанлиғи сүпитидә — йәни антикоррупциялик паалийәттә һоқуқ васитилирини пайдилинишқа қабилийәтлик болуш (мотивациялик);

				• йәккә шәхсниң өз һәрикитини һоқуқ нормилириға мувапиқ қурушқа интилиши вә коррупциягә бағлинишлиқ һәрқандақ һоқуқ бузушни тохтитишқа тәйяр туруши сүпитидә қарашқа болиду.

				Демәк, йәккә шәхс җазалиништин қорққанлиқтин әмәс, бәлки һәммидин авал өзиниң мундақ һәрикәтни мунасип әмәс вә һаят принциплириға қариму-қарши дәп һесаплайдиғанлиғидин коррупция-лик һәрикәткә бармайду. җүмлидин, йәккә шәхсниң антикоррупция-лик мәдәнийитидә намайән болидиған қәдир-қиммәт вә әхлақ нормиси даирисидики өзигә хас мүҗәз-хулқи нәқ әйнә шуниңдин ибарәт.

				Шундақ қилип, антикоррупциялик мәдәнийәт сәвийәси йәккә шәхсниң өз һоқуқлирини қандақ өзләштүргәнлиги вә мәҗбурийәтлирини қандақ орунлаватқанлиғи дәриҗисини билдүриду.

				Коррупциягә қарши паал һәрикәт қилиш шәхсниң антикоррупция-лик мәдәнийитиниң әң жуқарқи дәриҗиси болуп һесаплиниду.

				У шәхсниң һоқуқ билән рәтләш саһасидиму, һоқуқлирини әмәлгә ашуруштиму, шундақла иш-һәрикитиниң қанунийлиқ болуши үчүнму аңлиқ һәрикәтләрни паал әмәлгә ашурушқа тәйяр турушида намайән болиду. Антикоррупциялик мәдәнийәт тоғрилиқ ейтқанда, һәрбир 

				адәмниң немә иш қилиши лазимлиғиму көздә тутулиду. Униң үчүн шәхс:

				• қанунниң у яки башқа қаидилирини чүшинип, уларни қоллиниш саһалирини ениқлашни билиши;

				• өзиниң һаятлиқ паалийитидә һоқуқ би-лимини коррупциягә қарши қоллинишни билиши;

				• һоқуққа аит қалаймиқан вәзийәтләрдин чиқиш йолини издәп тепиши, демәк, қанунни өз һоқуқлири билән мәнпийәтлирини һимайә қилиш үчүн пайдилинишни билиши лазим.

				Демәк, антикоррупциялик мәдәнийәт қануний һәрикәт қилиш үчүн зөрүр болған компетенцияниңму, йәни салаһийәтниңму болушини көздә тутиду. Мундақ салаһийәт даирисигә төвәндикиләрни ятқузуш мүмкин:

				• коррупцияни иҗтимаий һадисә сүпитидә тонушни билиш;

				• коррупциялик көрүнүшләргә бағлинишлиқ материалларни тәнқидий вә объектив баһа-лашни билиш;

				• коррупциягә қарши күрәшниң немә екән-лигини ениқ тәсәввур қилишқа вә һаятлиқ паалийәтниң у яки башқа саһалиридики корруп-цияни төвәнлитиш үчүн барлиқ имканийәтләрни пайдилинишни билишкә қабилийәтлик болуш; 

				• антикоррупциялик һәрикәткә турақлиқ мотивацияниң болуши. Бу җәмийәтниң мәни-вий-һоқуқий нормилириға мувапиқ болуши лазим.

				Әмәлиятниң көрситишичә, гражданларниң антикоррупциялик мәдәнийити һоқуқ җәриянлирини рәтләшкә җиддий тәсир қила-лайду; җәмийәттә қанун-тәртипни сақлаш вә мустәһкәмләш ишида һәрхил иҗтимаий топларниң җипсилишишиға ярдәмлишәләйду; граж-данларниң қанунни һөрмәтлиши үчүн шәрт-шараит яриталайду (бу әмәлиятта һоқуқ системисиниң нәтиҗидарлиқ ишлишигә ярдәмлишиш демәктур). Шәхсниң антикоррупциялик мәдәнийити униң гражданлиқ паалийәтчанлиғини әкис әттүрүп, һоқуқлириниң әмәлгә ашурулушиға, бехәтәрлигигә вә һоқуқий һимайә қилинишиға ярдәмлишиду. Анти-коррупциялик мәдәнийәтниң асаси һәрбир адәмниң һоқуқ мәдәни-йитидин ибарәт. Бу ахирқи һесапта конституциялик түзүмниң турақлиқ болушиға, қанунниң үстүнлигиниң мустәһкәмлинишигә, 

			

		

		
			
				[image: ]
			

			
				
					•	Мәдәнийәт — у җәмийәтниң мад-дий вә мәнивий қәдрийәтлириниң жиғиндиси. җәмийәтниң әхлақ қәдрийәтлири систе-миси, әнъәнилири, менталитети, дили, тәртип вә турмуш тәрзи нәмунилири — мәдәнийәтниң һулидур. Мәдәнийәт түпәйли җәмийәттә адәм иҗтимаийлишиду, униң шәхсий сүпәтлири тәрәққий қилиду, иҗадий қабилийити шәкиллиниду. 

					•	Шәхсниң антикорруп-циялик мәдәнийити — у шәхсни корруп-цияни қобуллимай униңға қарши һәрикәт қилишқа дәвәт қилидиған, әхлақий-психологиялик сәвийәсини шәкилләндүридиған билим, қәдрийәт, сүпәт вә қабилийәтләр систе-миси. 

				демократик һоқуқ институтлирини һөрмәтләшкә, қанунийлиққа қәтъий қилинишиға елип келиду.

				Шундақ қилип, антикоррупциялик мәдәнийәт коррупциягә қар-ши һәрикәт қилишқа, һоқуққа вә қанунға, башқа субъектларниң һо-қуқлириға һөрмәт билә қарашқа, һоқуқ нормилириға аңлиқ һалда әмәл қилишқа дәвәт қилиду.

				Тәкшүрүш соаллири вә тапшуруқ

				1.	Мәдәнийәт, роһий мәдәнийәт, һоқуқ мәдәнийити, антикоррупциялик мәдәнийәт аталғулирини селиштуруңлар. Мошу аталғуларни қандақ умумий асас бирләштүриду? Силәр турған җайда роһий, антикоррупциялик мәдәнийәтни тәрәққий әткүзүш үчүн қандақ чарә-тәдбирләр өткүзүлиду?

				2.	Қанунларға риайә қилиш, һоқуқ җәһәттин паалийәтчан болуш зөрүрлиги һәққидә турушлуқ җайиңларда чүшәндүрүш ишлирини жүргүзүңлар.

				3.	Төвәндики вәзийәтләрни муһакимә қилип, мону соалларға җавап бериңлар: коррупцияниң қандақ шәкли һәққидә гәп болуватиду вә бу һәрикәтниң зиянлиқ ақивәтлири қандақ?

					1-вәзийәт. Йол қатнаш қаидисини мәс һалда бузған. А. йол полицияси хадимиға пара бәрди. У болса, протокол йезиш орниға ахчини елип А.ни қоювәтти (пара бериш, йол-транспорт вақиәси, һакимийәткә ишәнмәслик, җазадин қорқмаслиқ).

					2-вәзийәт. Бемарларға һәқсиз берилидиған дора-дәрмәк тәхсимати үчүн җавап беридиған дөләт хизмәтчиси Д. товарниң бир бөлигини, кейин жуқури баһада сетиш үчүн хусусий дориханиларға әвәткән. 

					3-вәзийәт. Бемар А.ниң уруқ-туққанлириға баш врач униңға дәрру операция қилиш керәк, әнди квота елиш үчүн узақ вақит күтүш керәк дәп "очуқ" ейтип, ярдәмлишимән дәп ишарә қилған.

					4-вәзийәт. Наһийәниң йеңи һакими һәрхил лавазимларға уруқ-туққанлирини, аилә әзалирини, достлирини қойди.

				1-дәриҗилик мурәккәп тапшуруқ. "Коррупция сәвәплири вә униң алдини елиш усул-лири һәққидә мениң мулаһизилирим" мавзусиға эссе йезиңлар.

